
ᐱᒋᐊᖅᑎᑕᐃᑦ 
 
002 - 3(3): ᓴᖅᑭᑕᐅᔪᑦ ᑎᑎᖅᑲᐃᑦ 248-3(2), 249-3(2), 251-3(2), 274-3(2), 275-3(2), - ᖃᐅᔨᒃᑲᐃᒍᑦ 

ᒪᓕᒐᒃᓴᐃᑦ 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ - ᐃᓕᓐᓂᐊᖅᑐᓕᕆᔨᒃᑯᑦ ....................................................................... 300 

ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2011-2012 - 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 7, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 
ᐋᕆᐊᒃ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ ᐃᐊᓕᐊᑦ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐅᖃᖅᑎ ᐹᓪ ᐅᑲᓕᖅ, ᐊᖓᔪᖅᑳᖅ 
ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 
ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐹᓪ ᐅᑲᓕᖅ): ᐅᓪᓗᒃᑯᑦ. 
ᒫᓐᓇ ᐃᓇᒍᒪᓕᕐᒥᔭᕋ ᒥᔅᑕ ᑰᓕ 
ᐱᒋᐊᖅᑎᑦᑎᔪᓐᓇᕐᒪᖔᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᖁᔭᓐᓇᒦᖔᓯᑦ ᒥᔅᑕ ᑰᓕ. ᓯᕗᓪᓕᖅᐹᒥᒃ 
ᑲᑎᒪᔾᔪᑎᑦᑎᓐᓄᑦ, ᐅᓪᓗᒥ ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏ  
 
ᐊᖓᔪᖅᑳᑉ ᐅᖃᐅᓯᖓ 019 - 3(3): 

ᓄᖑᔪᐃᑦᑐᓂᑦ ᐅᔭᕋᓐᓂᐊᓂᕐᒧᑦ ᐃᓄᓐᓂᑦ 
ᑲᑎᒪᕕᔾᔪᐊᑎᑦᑎᓂᖅ (ᐋᕆᐊᒃ) 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᐃᖃᓗᒻᒥᐅᑦ 
ᑲᓇᖕᓇᖓᓃᑦᑐᑯᓗᐃᑦ.  
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᐊᒥᓱᑦ ᓄᓇᕗᒻᒥᐅᑕᐅᔪᑦ 
ᓄᖑᔪᐃᑦᑐᒥᒃ ᐱᔾᔪᑎᖃᕐᒪᑕ 
ᐊᑲᐅᓐᖏᓕᐅᕈᑎᖃᖅᖢᑎᒃ ᐊᓯᖏᓐᓂᒡᓗ 
ᑐᑭᓯᒋᐊᒃᑲᓐᓂᕈᑎᖃᕈᒪᓪᓗᑎᒃ ᑕᒪᑐᒪ ᒥᒃᓵᓄᑦ. 

ᑖᒃᑯᐊ ᐋᔩᖃᑎᒌᖕᓂᖅ ᐊᒻᒪᓗ ᐃᑲᔪᖅᑎᒌᖕᓂᖅ 
ᐊᑐᕐᓗᒋᑦ ᓄᓇᕗᑦ ᒐᕙᒪᒃᑯᖏᑦ ᑭᒃᑯᑐᐃᓇᕐᓂᒃ 
ᑲᑎᒪᑎᑦᑎᓂᐊᖅᐳᑦ ᑕᖅᑭᓂᒃ ᒪᕐᕉᓂᐊᖅᑑᓐᓂᒃ. 
ᑖᒃᑯᐊ ᑲᑎᒪᑯᑖᓐᓂᐊᖅᑐᑦ 
ᑐᓴᖅᑎᑦᓯᒍᑎᒋᔭᐅᓂᐊᖅᐳᑦ ᒐᕙᒪᒃᑯᓐᓄᑦ 6-ᓂᑦ 
ᑐᑭᑖᕈᑎᓂᑦ ᓄᖑᔪᐃᑦᑐᓕᕆᓂᕐᒥᒃ ᖃᓄᖅ 
ᐊᑐᐊᒐᖃᕐᓂᐊᕐᒪᖔᑦ ᑕᒫᓂ ᓄᓇᕗᒥ. 
 
ᐅᖃᖅᑏ, ᑕᐃᒪ ᓄᓇᕗᒥᐅᑦ ᐅᖃᖁᕙᕗᑦ 
ᖃᓄᑐᐃᓐᓇᖅ ᐃᓱᒪᒋᔭᒥᖕᓂᒃ ᖃᓄᖅ ᒐᕙᒪᒃᑯᑦ 
ᖃᓄᐃᓕᐅᕈᑎᖃᕐᓂᐊᕐᒪᖔᑕ 
ᓄᖑᔪᐃᑦᑐᓕᕆᓂᕐᒥᒃ. ᑲᑎᒪᓂᕆᔭᐅᓂᐊᖅᑐᖅ ᒫᑦᓯ 
16-ᒥᒃ 17-ᒧᑦ ᐃᖃᓗᖕᓂ, ᒫᑦᓯ 30-ᒥᒃ 31-ᒧᑦ 
ᖃᒪᓂᑦᑐᐊᒥ, ᐊᒻᒪᓗ ᐊᐃᐳᕈ 12-ᒥᒃ 13-ᒧᑦ 
ᐃᖃᓗᒃᑑᑦᑎᐊᒥ. ᑕᒪᒃᑯᐊ ᐊᑐᓂ 
ᑲᑎᒪᓂᕆᔭᐅᓂᐊᖅᑐᑦ ᖃᓄᑐᐃᓐᓇᖅ 
ᒪᑐᐃᖔᖅᑎᑕᐅᓂᐊᖅᐳᑦ ᑭᒃᑯᑐᐃᓐᓇᐃᑦ 
ᑐᑭᓯᒋᐊᕈᑎᒃᓴᖏᓐᓂᒃ ᑐᓂᔭᐅᖃᑦᑕᕐᓗᑎᒃ 
ᖃᐅᔨᒪᑎᒋᔭᐅᔪᓂᒃ ᑭᒡᒐᖅᑐᖅᑎᓂᒡᓗ 
ᑲᑎᒪᔪᖃᕐᓗᓂ. ᑭᒃᑯᑐᐃᓐᓇᐃᑦ ᑕᐃᒪᓐᓇ 
ᐃᓱᒪᒋᔭᒥᓂᒃ ᐅᖃᐅᓯᖃᖃᑦᑕᕐᓂᐊᖅᐳᑦ 
ᐊᐱᖅᓱᖃᑦᑕᕐᓗᑎᒡᓗ.  
 
ᖁᔭᓐᓇᒦᖅᐸᒃᑲ ᑎᒥᐅᔪᑦ ᑖᒃᑯᐊ ᑲᑎᓐᓂᐊᕐᒪᑕ 
ᑕᐃᒪᓐᓇ ᐊᔾᔨᒌᓐᖏᑦᑐᓂᒃ ᐃᓱᒪᖃᕋᓗᐊᖅᖢᑎᒃ 
ᐋᖅᑭᒃᑕᐅᑦᓯᐊᕈᓐᓇᖁᓪᓗᒍ ᑕᒪᓐᓇ ᑲᑎᒪᓂᒃᑯᑦ 
ᐱᒻᒪᕆᐅᔪᖅ. ᑕᒪᒃᑯᐊ ᑲᑎᒪᑎᑦᓯᓂᐊᖅᑐᑦ ᓄᓇᕗᑦ 
ᑐᓐᖓᕕᒃ, ᓄᓇᕗᑦ ᒪᑭᓐᓇᓱᐊᖅᑎᖏᑦ, ᓄᓇᑦᓯᐊᒥ 
ᓄᓇᕗᒥᓗ ᐅᔭᕋᕐᓂᐊᖅᑎᒃᑯᑦ, ᐊᒻᒪᓗ ᑲᓇᑕᒥ 
ᓄᖑᔪᐃᑦᑐᓂᑦ ᐊᑦᑕᓇᖅᑕᐃᓕᔪᓕᕆᔩᑦ.  
 
ᐅᖃᖅᑏ, ᑕᒪᕐᒥᒃ ᑭᒡᒐᖅᑐᖅᑕᐅᑦᓯᐊᕈᓐᓇᖁᓪᓗᒋᑦ 
ᓄᓇᓕᓕᒫᑦ ᐊᑐᓂ ᒪᐃᔭᒋᔭᐅᔪᑦ ᐅᖃᐅᑎᓯᒪᔭᒃᑲ 
ᐃᒪᓐᓇ ᐃᖏᕐᕋᓂᖏᓐᓄᑦ ᑲᑎᒪᓂᐅᓂᐊᖅᑐᒥ 
ᐊᑭᓕᖅᑕᐅᓂᐊᖅᑐᒥᒃ ᒐᕙᒪᒃᑯᓐᓄᑦ. 
 
ᑕᒪᒃᑯᐊ ᖃᐃᖃᑕᐅᒍᓐᓇᓐᖏᑦᑐᑦ ᐅᓪᓗᒥ ᑕᐃᒪ  

ᖃᕆᑕᐅᔭᒃᑯᑦ ᓴᖅᑭᑎᑦᓯᔪᒪᒐᑦᑕ  
www.uranium.gov.nu.ca-ᒥᒃ. ᑖᒃᑯᐊ 
ᖃᕆᑕᐅᔭᒃᑯᑦ ᑐᑭᓯᒋᐊᕈᑎᒃᓴᐃᑦ ᐱᑕᖃᕐᓂᐊᖅᐳᑦ 
ᑭᒃᑯᑐᐃᓐᓇᕐᓄᑦ ᐃᓚᐅᕝᕕᐅᒍᓐᓇᕐᓂᐊᕐᓗᑎᒃ 
ᑎᑎᕋᖃᑦᑕᕐᓂᐊᕐᓗᑎᒃ. 
ᐃᓕᓐᓂᐊᕐᕕᐅᔪᓐᓇᕐᓂᐊᖅᐳᑦ ᑖᒃᑯᐊ 
ᑐᑭᓯᒋᐊᕈᑎᒃᓴᐃᑦ ᖃᕆᑕᐅᔭᒃᑯᑦ ᐊᒻᒪᓗ 
ᐃᓚᐅᓂᐊᕐᓗᑎᒃ ᐅᖃᕈᓐᓇᕐᓂᐊᖅᐳᑦ ᖃᓄᖅ 
ᐃᓱᒪᒋᔭᖃᕐᒪᖔᕐᒥᒃ ᓄᖑᔪᐃᑦᑐᒥᒃ ᓄᓇᕗᒥ. 
ᖃᕆᑕᐅᔭᒃᑰᖅᑐᓪᓗ ᓴᓂᐊᒍᑦ ᑕᐃᒪᓐᓇ 
ᐅᖄᓚᐅᑎᒃᑯᑦ ᐅᖃᓗᒍᓐᓇᕐᓂᐊᖅᐳᑦ, 
ᖃᕆᑕᐅᔭᒃᑯᑦ, ᓱᑲᔪᒃᑯᓪᓗ, ᑎᑎᖅᑲᑎᒍᓪᓗ. 
ᐊᒻᒪᓗᑦᑕᐅᖅ ᑕᐃᒪᓐᓇ ᑏᕖᒃᑯᑦ 
ᑕᑯᒃᓴᐅᑎᑦᓯᔪᖃᕐᓂᐊᖅᐳᖅ ᓈᓚᐅᑎᒃᑯᓪᓗ. 
ᑕᒪᒃᑯᐊ ᓴᖅᑭᔮᖅᓯᒪᔪᑦ ᓇᓂᑐᐃᓐᓇᖅ ᓄᓇᓕᖕᓂ 
ᖃᓄᖅ ᐃᓚᐅᔪᓐᓇᒐᔭᕐᒪᖔᑦᓯ ᐱᑕᖃᕐᓂᐊᖅᐳᑦ.  
 
ᐅᖃᖅᑎᑦᑎᔩ, ᑎᓕᐅᖅᐸᒃᑲ ᓄᓇᕗᒥᐅᑕᓗᒃᑖᑦ 
ᑕᐃᒪᓐᓇ ᐃᓱᒪᒋᔭᒥᓂᒃ ᐅᖃᖃᑦᑕᖁᓪᓗᒋᑦ 
ᐃᑲᔪᕈᓐᓇᕐᓂᐊᕐᒪᑦ ᒐᕙᒪᒃᑯᓐᓂᑦ ᓄᖑᔪᐃᑦᑐᓂᑦ 
ᖃᓄᐃᓕᐅᕆᐊᖃᕐᒪᖔᕐᒥᒃ ᐱᔾᔪᑎᒋᓪᓗᒍ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᔅᓴᖏᑦ. 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑑᔪᖅ.  
 
ᐊᖓᔪᖅᑳᑉ ᐅᖃᐅᓯᖓ 020 - 3(3): 

ᐃᖅᑲᓇᐃᔭᓐᖏᑲᐃᓐᓇᓂᕐᒧᑦ 
ᐅᐸᖃᑦᑕᕐᓂᖏᓐᓄᓪᓗ ᐊᐅᓚᑦᑎᓂᖅ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᑕᖅᓯᓯᒪᖕᒪᑕ ᑕᒪᓐᓇ 
ᐊᐅᓚᑦᓯᐊᕆᐊᖃᕋᑉᑎᒍᑦ ᐊᐅᓪᓛᖅᓯᒪᓂᖅ ᐊᒻᒪᓗ 
ᐱᓕᕆᔭᖅᑐᖃᑦᑕᕐᓂᖅ ᑕᒪᓐᓇ ᐱᓕᕆᐊᓂᕐᒧᑦ 
ᐃᓕᖅᑯᓯᕆᔭᐅᑦᓯᐊᕈᓐᓇᖁᓪᓗᒋᑦ. 
 
ᑖᒃᑯᐊ ᐱᖓᓲᓪᓗᑎᒃ ᑕᐃᒪᓐᓇ 
ᐃᖅᑲᓇᐃᔮᕆᔭᖏᓐᓂᒃ 
ᐃᖅᑲᓇᐃᔮᕆᓂᐊᖅᑕᖏᓐᓂᒡᓗ 
ᓯᕗᓂᒃᓴᐅᓂᐊᖅᑐᒥ: 

ᐱᔾᔪᑎᖃᕐᓗᒋᑦ ᑕᒪᓐᓇ ᐊᐅᓚᑦᑎᓂᖅ ᐊᒻᒪᓗ 
ᐱᓕᕆᐊᖃᕐᓂᖅ ᐊᔾᔨᒌᓐᖏᑦᑐᓂᒃ ᑕᒪᒃᑯᐊ 
ᐃᖅᑲᓇᐃᔮᕐᕕᒃᐳᑦ ᑕᐃᒪᓐᓇ ᐊᔪᓐᖏᓐᓂᖅᐹᒥᒃ 
ᐱᓕᕆᐊᖃᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᒋᔭᖅᐳᑦ, 
ᑕᐃᒫᑦᑕᐅᖅ ᐃᖅᑲᓇᐃᔭᖃᑎᒥᓂᒃ 
ᑕᐃᒪᐃᑎᑦᑎᓇᓱᐊᕐᓗᑎᑦ. 
 
ᑭᖑᓂᖓᓂ ᑕᒪᒃᑯᐊ ᐱᓕᕆᐊᑦ 
ᐃᓕᖅᑯᓯᕆᔭᐅᓂᐊᖅᑐᐃᓪᓗ 
ᐊᐅᓪᓛᑦᑎᐊᕈᓐᓇᖁᓪᓗᒋᑦ ᑲᑐᔾᔨᖃᑎᒌᒃᑯᓐᓄᑦ 
ᐃᓕᑕᖅᓯᓯᒪᓗᑕᓗ ᐊᒥᓱᑦ ᑕᐃᒪᓐᓇᒃ 
ᐱᓕᕆᐊᕆᔭᐅᑦᑎᐊᕆᐊᖃᕐᒪᑕ. ᑕᒪᓐᓇ 
ᐃᖅᑲᓇᐃᔭᖅᑏᑦ ᐱᖁᔭᖏᓐᓄᑦ ᐃᖅᑲᓇᐃᔭᖅᑏᓪᓗ 
ᐃᓱᒪᓕᐅᕈᑎᒋᔭᖏᓐᓄᑦ ᑲᑐᔾᔨᖃᑎᒌᓄᑦ 
ᐃᖅᑲᓇᐃᔭᖅᑎᓄᑦ ᑕᐃᒪᓐᓇᐃᓕᐅᖅᑕᐅᖁᔭᐅᒻᒪᑕ 
ᐊᑐᐊᒐᐃᑦ ᐃᓕᖅᑯᓰᓪᓗ. 
ᑎᑎᕋᖅᑕᐅᓯᒪᑦᑎᐊᖅᖢᑎᓪᓗ 
ᐊᑐᖅᑕᐅᑦᑎᐊᕈᓐᓇᖅᖢᓂᓗ ᑐᑭᓯᐅᒪᔭᐅᑦᑎᐊᖅᖢᓂ 
ᑖᒃᑯᓄᖓ ᑕᐃᒪᓐᓇ ᓇᒻᒥᓂᖃᖅᑐᓄᑦ. 
 
ᐱᖓᔪᖓᓐᓂ, ᐊᐅᓪᓛᑦᑎᐊᕈᓐᓇᖁᓪᓗᒋᑦ 
ᐃᖅᑲᓇᐃᔭᖅᑎᒋᔭᕗᑦ ᑐᑭᓯᒋᐊᕐᕕᒋᔭᐅᑦᑎᐊᕐᓗᑎᑦ 
ᐊᐅᓚᑦᑎᔩᑦ ᐊᒻᒪ ᑕᒻᒪᖅᓯᒪᓐᖏᓪᓗᑎᑦ ᖃᓄᖅ 
ᑐᑭᖃᓐᓂᕆᔭᖓ ᑎᒥᐅᔫᑉ ᐱᔾᔪᑎᒋᓪᓗᒍ 
ᐅᓗᕆᐊᓇᖅᑐᒦᑦᑕᐃᓕᒪᖁᓪᓗᑕᓗ ᐊᒻᒪᓗᑦᑕᐅᖅ 
ᐃᖅᑲᓇᐃᔮᒃᓴᐃᑦ ᐱᐊᓂᖃᑦᑕᖁᓪᓗᒋᑦ 
ᑎᑎᕋᖅᑕᐅᓯᒪᑦᑎᐊᕐᓗᑎᑦ ᒪᓕᒐᒃᓴᐃᑦ ᐊᒻᒪᓗ 
ᐊᐅᓚᒍᑎᒃᓴᐃᑦ. 
 
ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᐊ 
ᑲᒪᒋᔭᖃᑦᑎᐊᕋᓱᐊᕐᒪᑕ ᐃᖅᑲᓇᐃᔭᖅᑎᒥᓂᒃ. 
ᐊᐅᓚᑦᓱᑎᒋᔭᕗᑦ ᐱᓕᕆᐊᕗᓪᓗ ᑕᐃᒪᓐᓇᒃ 
ᑎᑎᕋᖅᓯᒪᒻᒪᑕ ᐱᑦᑎᐊᕈᒪᓪᓗᑕ, ᐊᒻᒪᓗᑦᑕᐅᖅ 
ᑲᑐᔾᔨᖃᑎᒌᒋᔭᐅᔪᑦ ᐃᓚᐅᒋᔭᐅᑦᑎᐊᕈᓐᓇᖁᓪᓗᒋᑦ 
ᐃᖅᑲᓇᐃᔭᑦᑎᐊᓂᐊᕐᓗᑎᑦ ᑕᒪᒃᑯᐊ 
ᑕᑯᒃᓴᐅᑦᑎᐊᕆᐊᖃᖅᐳᑦ ᓱᓇᑐᐃᓐᓇᐃᑦ, 
ᐱᓕᕆᑦᑎᐊᖏᓐᓇᕋᓱᐊᕐᓗᑕᓗ, 
ᐋᖅᑭᑉᐹᓪᓕᒐᓱᐊᖏᓐᓇᕐᓗᑕᓗ. 
 
ᐊᒻᒪᓗᑦᑕᐅᖅ ᐱᓕᕆᐊᒃᓴᖃᖅᐳᒍᑦ ᑕᐃᒪᓐᓇᒃ 
ᐅᑉᐱᕆᔭᐅᑦᑎᐊᕆᐊᕋᑦᑕ ᐃᓄᓐᓄᑦ  

ᐃᖅᑲᓇᐃᔭᖅᑎᓄᓪᓗ ᑐᑭᓯᐅᒪᑦᑎᐊᕐᓗᑎᓪᓗ 
ᖃᓄᐃᓕᐅᕐᒪᖔᑕ ᐊᒻᒪᓗ ᖃᑦᑎᓂᑦ ᐊᑐᕐᒪᖔᑕ 
ᑮᓇᐅᔭᓂᑦ. ᑕᐃᒪᓐᓇᒃ ᑕᒪᒃᑯᐊ 
ᐃᖅᑲᓇᐃᔭᕆᐊᖃᑦᑕᖅᑐᑦ 
ᐃᖅᑲᓇᐃᔭᕆᐊᖃᑦᑕᓐᖏᑦᑐᓪᓗ 
ᐊᑐᑦᑎᐊᕈᓐᓇᖁᓪᓗᒋᑦ ᑕᒪᒃᑯᓂᖓ 
ᐊᑐᕆᐊᖃᖅᑕᒥᓂᒃ ᐊᒻᒪᓗᑦᑕᐅᖅ ᑕᒪᒃᑯᐊ 
ᐊᐅᓪᓛᖅᓯᒪᓂᐊᕌᖓᒥᒃ ᑕᐃᒪᓐᓇ 
ᐊᐅᓪᓛᖅᓯᒪᕕᒋᓂᐊᖅᑕᒥᓄᑦ 
ᑎᑎᕋᖅᑕᐅᓯᒪᑦᑎᐊᖃᑦᑕᕐᓗᑎᑦ ᑕᐃᒪᓐᓇ 
ᐃᖅᑲᓇᐃᔭᕆᐊᑦᑎᐊᖃᑦᑕᕐᓗᑎᓪᓗ. 
 
ᐃᓱᖓᓄᑦ ᑖᓐᓇ ᐃᖅᑲᓇᐃᔭᖅᑐᓕᕆᒃᑯᑦ 
ᒫᓐᓇᓵᖑᓚᐅᖅᑐᖅ ᐱᓕᕆᔨᑖᓚᐅᖅᐳᑦ ᑕᒪᒃᑯᐊ 
ᐃᖅᑲᓇᐃᔭᕐᓂᐊᓐᖏᑦᑐᑦ ᖃᐅᔨᒪᓂᖃᖁᓪᓗᒋᑦ 
ᑐᑭᓯᐅᒪᑦᑎᐊᕈᓐᓇᖁᓪᓗᒋᓪᓗ ᑕᒪᑐᒪᐅᑉ 
ᐱᔭᕆᐊᑐᓂᖓᓄᑦ. ᑐᑭᓯᒋᐊᕈᑎᖃᑦᑎᐊᖁᓪᓗᒋᑦ 
ᐃᓕᓐᓂᐊᖅᑎᑕᐅᖁᓪᓗᒋᑦ ᐃᑲᔪᖅᑕᐅᖁᓪᓗᒋᓪᓗ 
ᑕᒪᒃᑯᐊ ᐱᔨᑦᑎᕋᐅᑎᑦ ᓄᓇᕗᒥᐅᑕᐅᔪᓄᑦ. 
ᐊᒻᒪᓗᑦᑕᐅᖅ ᑕᐃᒪᓐᓇᒃ ᑮᓇᐅᔭᓕᐅᕈᑎᒋᔭᖏᑦ 
ᐃᖅᑲᓇᐃᔭᕐᕕᒋᔭᖏᓪᓗ ᒐᕙᒃᑯᓐᓄᑦ 
ᐊᐅᓪᓛᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 021 - 3(3): ᕿᓰᑦ ᐊᒻᒪ 

ᒥᖅᑯᓖᑦ ᐊᐅᓚᑕᐅᓂᖏᓐᓄᑦ 
ᐃᓕᓐᓂᐊᓯᓐᓈᕐᓂᖅ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᖅᑎᑦᑎᒍᒪᔪᖓ 
ᑕᒪᓐᓇ ᐱᔾᔪᑎᒋᓪᓗᒍ ᒥᖅᑯᖃᖅᑐᑦ 
ᐊᖑᓇᓱᖃᑦᑕᕐᓂᖅ ᓂᐅᕐᕈᑎᒋᔭᐅᖃᑦᑕᕐᓂᖏᓪᓗ 
ᓄᓇᕗᒻᒥ. 2011-ᒥ ᔮᓐᓄᐊᕆᒥ ᓄᐊᑦ ᐸᐃ, 
ᐋᓐᑎᐅᕆᐅᒥ ᐱᔭᐅᔪᒪᓂᖏᑦ ᐊᒻᒪ ᐊᑭᖏᑦ 
ᓄᓇᕗᒻᒥᐅᓄᑦ ᖁᑦᑎᑦᑑᓚᐅᖅᑐᑦ ᒥᖅᑯᓖᑦ.  

ᓄᓇᕗᒻᒥ ᒥᖅᑯᓖᑦ ᐊᒻᒪ ᕿᓰᑦ ᐊᑭᖃᓚᐅᖅᑐᑦ 
$386,561-ᓂᒃ ᑕᕝᕙᓂ ᐊᑭᑦᑐᕋᐅᑎᔪᓂᑦ, 
ᓇᓄᕋᔭᐃᑦ ᐊᒻᒪ ᑎᕆᒐᓐᓂᐊᔭᐃᓪᓗ 
ᐱᓗᐊᓐᖑᐊᖅᑐᑎᑦ. 
 
ᑕᐃᒪᓐᖓᑦ ᓯᓚᕐᔪᐊᕐᒥ ᓇᑦᑎᕋᔭᐃᑦ 
ᓂᐅᕕᖅᑕᐅᖁᔨᖃᑦᑕᕈᓐᓃᖅᓯᒪᑎᓪᓗᒋᑦ ᑕᕆᐅᑉ 
ᐊᑭᐊᓂ, ᕿᓰᑦ ᐱᔪᒪᔭᐅᑦᑎᐊᖅᓯᒪᒎᒌᓐᓃᕐᖓᑕ. 
ᑭᓯᐊᓂᓕ 1,431 ᕿᓯᕋᔭᐃᑦ ᓂᐅᕕᖅᑕᐅᓚᐅᖅᑐᑦ 
ᐱᔭᐅᔪᒪᔫᔮᖅᑐᑦ ᑭᓰᑦ ᓄᓇᕗᒻᒥᑦ. ᖃᐅᔨᒪᔪᒃᓴᐅᒐᑦᓯ 
ᑕᕆᐅᑉ ᐊᑭᐊᓂ ᐊᑲᐅᓐᖏᓕᐅᕈᑎᒋᕙᓪᓕᐊᒐᑦᑎᒍᑦ, 
ᐊᒻᒪ ᕿᓯᓂᑦ ᓂᐅᕕᖃᑦᑕᕐᓂᖏᑎᒍᑦ, ᓴᐳᒻᒥᔾᔨᔪᑦ 
ᓇᑦᑎᕋᓱᑉᐸᑦᑐᓂᑦ ᐊᓯᐊᒍᑦ ᓂᐅᕕᖅᑕᐅᖔᖅᑐᑎᑦ. 
 
ᐊᕙᑎᓕᕆᔨᒃᑯᑦ ᐃᑲᔪᐃᓐᓇᕐᓂᐊᖅᐳᑦ 
ᓄᓇᕗᒥᐅᑕᐅᔪᓂᑦ ᑕᒪᓐᓇ ᕿᓯᕋᔭᐃᑦ ᐱᖃᑦᑕᕐᒪᑕ 
ᑮᓇᐅᔭᐅᓕᐅᕈᑕᐅᑦᑎᐊᖁᓪᓗᒋᑦ, ᐱᓗᐊᖅᑐᒥᑦ 
ᑮᓇᐅᔭᓕᐅᕈᑎᒃᓴᖃᓐᖏᒻᒪᑕ ᐊᓯᐊᒍᑦ. ᐅᓪᓗᒥᒧᑦ 
ᐱᓕᕆᖃᑎᖃᓐᓂᐊᖅᐳᒍᑦ, ᕿᓯᕋᔭᓐᓂᑦ 
ᓂᐅᕕᒃᓴᖃᖅᑎᑦᑎᔩ ᑮᓇᐅᔭᖃᖅᑎᑦᑎᓂᐊᕐᓗᑕ 
ᑳᓄᐊᒃᑯᓐᓂᒃ. ᕿᓯᓕᕆᓂᕐᒧᑦ ᖃᐅᔨᓴᐅᑎᓂᑦ 
ᐃᓕᓐᓂᐊᑎᑦᑎᓚᐅᖅᑐᒍᑦ ᑲᖏᖅᖠᓂᕐᒥ, 
ᖃᒪᓂᑦᑐᐊᕐᒥ ᐊᕐᕕᐊᓂᓗ. ᑖᒃᑯᐊ 
ᐃᓕᓐᓂᐊᕈᑎᒋᔭᐅᓂᐊᖅᑐᑦ 70-ᓂᑦ 
ᐃᓕᓐᓂᐊᖅᑎᑦᑎᓂᐊᖅᐳᑦ ᐊᖑᓇᓱᒃᑎᓂᑦ 
ᑕᒪᒃᑯᓂᖓ ᐊᒦᑦ ᐊᒪᕈᐃᑦ ᖃᕐᕖᓪᓗ ᐊᒻᒪᓗᑦᑕᐅᖅ 
ᓂᐅᕕᔅᓴᐅᔪᓐᓇᖅᑐᓄᑦ ᐊᒥᓕᕆᔨᓄᑦ. ᑖᒃᑯᐊ 
ᐃᓕᓐᓂᐊᓯᓐᓈᕐᓂᐅᔪᑦ ᑐᕌᒐᕆᔭᖏᑦ ᐃᑲᔪᕐᓗᑎᑦ 
ᐊᖑᓇᓱᑦᑎᓂᑦ ᑐᑭᓯᑦᑎᐊᓂᖅᓴᐅᓗᑎᑦ ᖃᓄᖅ 
ᐊᒥᓕᕆᒋᐊᖃᓂᕐᒥᑦ 
ᑮᓇᐅᔭᖅᑖᖅᑎᑕᐅᑦᑎᐊᕈᓐᓇᖁᓪᓗᒋᑦ 
ᒥᖅᑯᓕᖏᓐᓄᑦ. ᑕᒪᓐᓇ ᑎᑎᕋᕐᕕᒋᔭᐅᖃᑦᑕᕐᓂᖓ 
ᑕᐃᒪᓐᓇᒃ ᖁᕕᐊᒋᔭᐅᓯᒪᕗᖅ, ᐊᒻᒪ 
ᐃᓕᓐᓂᐊᑎᑦᑎᑲᓐᓂᕈᒪᓂᐊᖅᑐᒍᑦ ᕿᑎᕐᒥᐅᓂᒃ 
ᒫᑦᓯᐅᓕᖅᐸᑦ. 
 
ᐊᒻᒪᓗᑦᑕᐅᖅ ᑐᓴᐅᒪᑎᓐᓂᐊᐸᒃᑲ ᑲᑎᒪᔨᐅᖃᑎᒃᑲ 
ᐱᐅᔪᓂᑦ ᐱᕙᓪᓕᐊᓂᑦᑎᓐᓂᑦ  

ᐃᑲᔪᖅᑐᐃᓗᑕ ᐊᖑᓇᓱᒃᑎᓂᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑑ. ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᐱᑕᖃᕈᓐᓃᕐᖓᑦ. ᑭᒡᒐᑐᖅᑏᑦ 
ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐊᒥᑦᑐᒧᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 028 - 3(3): 

ᓇᓪᓕᐅᑎᑦᑎᖁᔭᐅᓂᖓ ᓄᓕᐊᖓ ᓘᓯ 
(ᑕᐹᕐᔪᒃ) 

ᑕᐹᕐᔪᒃ: ᐅᓐᓄᓵᓐᓄᒃᑯᑦ, ᐅᖃᖅᑎᑦᑎᔩ ᐊᒻᒪᓗ 
ᓂᕈᐊᖅᑕᐅᖃᑎᒋᓯᒪᔭᒃᑲ ᓄᓇᕗᒻᒧᑦ 
ᒪᓕᒐᓕᐅᖅᑎᖏᓐᓄᑦ. 
 
ᐅᓇᓕ, ᐅᖃᖅᑎᑦᑎᔩ, ᐅᓐᓄᓴᐅᔪᖅ ᑕᒪᑐᒪᓂ 
ᓇᖏᖅᓯᔾᔪᑎᒋᒐᒃᑯ ᐅᐱᒍᓱᒍᒪᓗᐊᒧᑦ. 
ᐅᐱᒍᓱᒃᑲᐅᓐᖏᓗᐊᖃᑦᑕᕋᓱᒋᓪᓗᖓ ᐃᓛᓐᓂ 
ᐃᓱᒪᓲᖑᒐᒪ.  
 
ᓄᓕᐊᕋ ᑕᐃᒪ ᑎᑭᓯᒪᓚᐅᕐᒪᑦ ᐅᓪᓗᑐᐃᓐᓇᒥᑦ 
ᑎᑭᒃᖢᓂ, ᐃᑉᐸᔅᓴᖅ 
ᐊᐅᓪᓚᕕᔅᓴᐅᑎᖃᖅᑲᐅᔫᒐᓗᐊᖅ. ᐅᐊᖏᓛᒃ, 
ᐅᖓᓕᖅᓯᒪᔮᕋᒃᑯ ᐅᓪᓗᒥ ᐊᐅᓪᓚᓂᖏᒃᑲᓗᐊᖅᐸᑦ 
ᐊᖏᕈᓘᔭᓚᐅᕐᒪᑦ, ᐃᕐᖑᑕᔮᓐᖏᓐᓄᓪᓗ 
ᓂᕆᐅᒋᔭᒻᒪᕆᐊᓘᓕᕐᒪᑦ ᑭᓯᐊᓂ 
ᐊᐅᓪᓚᕆᐊᖃᖅᑕᐅᓪᓗᓂ. 
 
ᐅᖃᖅᑎᑦᑎᔩ, ᐊᒥᓱᐊᖅᑕᖏᒃᖢᖓ ᐅᐱᒍᓱᓲᖑᒐᒪ 
ᑭᓯᐊᓂ ᑖᓐᓇ ᓇᓪᓕᐅᑎᓯᒪᓚᐅᕐᒪᑦ 
ᓯᕙᑖᕐᕕᐅᑎᓪᓗᒍ, ᑕᒫᓂᒃᖢᓂ. ᐊᒻᒪᓗ ᕕᕝᕗᐊᕆ 
17-ᒥᑦ ᓴᓂᕋᔭᒻᒦᓚᐅᖅᓯᒪᒻᒥᒐᒪ ᐊᕐᕌᒍᓂᑦ 41-ᓂᒃ 
ᑲᑎᑎᑕᓯᒪᓂᖅᐳᑦ ᓇᓪᓕᐅᓂᖅᓯᐅᕈᑎᒋᓗᖅᖢᒍ.  
 
ᐅᖃᖅᑎᑦᑎᔩ, ᐅᓇ ᐅᖃᐅᑎᒋᔪᒪᒐᒃᑯ 
ᒪᓕᒐᓕᐅᖅᑎᐅᓪᓗᓂ ᐃᑲᔪᖅᓯᑕᐅᓪᓗᓂ ᑭᓯᐊᓂ 
ᐊᐃᑉᐸᒧᑦ ᐊᒻᒪᓗ ᕿᑐᓐᖓᓄᑦ, ᑭᒡᒐᑐᖅᑕᕗᑦ 
ᑖᒃᑯᐊ ᑭᒡᒐᑐᑦᑎᐊᕈᓐᓇᖃᑦᑕᕋᑦᑎᒍᑦ 
ᐃᕿᐊᖃᓇᖅᑐᖃᕋᓂ. ᐅᖃᕈᓐᓇᖅᐳᖓᓕ, 
ᐅᖃᖅᑎᑦᑎᔩ, ᓄᓕᐊᑯᓗᒻᒪᑦ  

ᑕᐃᑉᓱᒪ, ᓘᓯᐅᑉ, ᐃᑲᔪᖅᓰᓇᓚᐅᖏᑉᐹᖓ ᐃᒻᒪᖃ 
ᑕᕝᕙᓃᓐᓇᔭᖏᑦᑐᖓ.  
 
ᒫᓐᓇ ᓇᓪᓕᐅᑎᓚᐅᖅᑎᓪᓗᒍ 32-ᓂᒃ 
ᐃᕐᖑᑕᖃᓕᖅᐳᒍᒃ ᐊᒻᒪᓗ ᐊᑕᐅᓯᕐᒥᑦ 
ᐃᓗᓕᖃᒃᖢᓄ, ᐅᑲᓕᐊᓐᓄᒥᓪᓗ ᑕᐃᓇ 
ᐊᑎᖃᕐᖢᓂ. ᐅᐱᒋᔭᐅᖁᓪᓗᒍ 
ᒪᓕᒐᓕᐅᖅᑎᐅᖃᑎᑦᑎᓐᓄᑦ.  
 
ᓇᓗᓇᓐᖏᑦᑐᖅ ᐃᓕᔅᓯᑦᑕᐅᖅ 
ᐃᑲᔪᖅᓯᖅᑕᐅᖃᑦᑕᓐᖏᒻᒥᒍᔅᓯ ᐅᕙᑦᑐᖅᑲᐃ ᐃᒻᒪᖃ 
ᐊᒃᓱᕈᕋᔭᖏᒃᑲᓗᐊᖅᐳᑎᑦ. ᑭᓯᐊᓂ ᑕᐃᒃᑯᐊ 
ᐃᑲᔪᖅᑎᖃᑦᑕᖅᑐᑦ 
ᐊᐃᑉᐸᕆᔭᕗᑦᐅᐱᒋᓚᐅᖅᐸᓪᓗᑎᒍ, 
ᖁᔭᒋᓚᐅᖅᐸᓪᓗᑎᒍᒍᓗ, ᒪᓕᒐᓕᐅᕐᕕᐅᑉ 
ᐃᓗᐊᓃᒃᑲᓗᐊᖅᑎᓪᓗᒍ. ᑕᐃᒪᓐᓇ 
ᐅᖃᐅᓯᕆᔪᒪᖅᑲᐅᕙᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ 
ᐃᖅᑯᓪᓕᐅᑎᓐᖑᐊᑕᖅᓯᓐᓇᕋᕕᒋᑦ ᐃᓚᑯᓗᑉᐳᑦ 
ᐃᑲᔪᖅᑎᒋᕕᑦᔪᐊᐸᑦᑕᕗᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 029 - 3(3): 

ᓂᕿᑦᑎᐊᕙᓕᕆᓂᖅ ᐅᑭᐅᑕᖅᑐᒥᑦ ᑲᓇᑕᒥ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪ ᒫᑦᓯ ᑖᓐᓇ ᑲᓇᑕᒥ 
ᓂᕿᑦᓯᐊᕙᓕᕆᓐᓇᐅᒻᒪᑦ, ᖁᕕᐊᓱᑉᐳᖓ ᐅᓪᓗᒥ 
ᐅᖃᐅᓯᖃᕈᒪᓪᓗᖓ ᓂᕿᑦᓯᐊᕙᓕᕆᓂᖅ 
ᐅᑭᐅᑕᖅᑐᒥ ᑲᓇᑕᒥ. 
 
ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᑦ ᒪᓕᒐᓕᐅᖅᑏᑦ 
ᑲᑎᒪᑎᓪᓗᒋᑦ ᐊᔾᔨᖏᓐᓂᒃ ᐅᓂᒃᑳᓕᐅᖅᑕᐅᓯᒪᔪᓂᒃ 
ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂᑦ ᑲᑎᒪᔨᕋᓛᒃᑯᖏᑕ 
ᓄᓇᖃᖅᑳᖅᓯᒪᔪᑦ ᐅᑭᐅᑕᖅᑐᒥ 
ᐱᕙᓪᓕᐊᔪᓕᕆᔨᒃᑯᓪᓗ, ᓂᕿᑦᑎᐊᕙᓕᕆᓂᕐᒥᑦ 
ᑲᓇᑕᒥ ᐱᔾᔪᑎᖃᖅᑐᑦ ᑕᒪᒃᑯᐊ 
ᐱᖁᔨᕗᖔᕈᑎᖃᕐᖢᑎᓪᓗ ᒐᕙᒪᑐᖃᒃᑯᓐᓄᑦ 
ᕿᒥᕐᕈᔭᐅᑦᑎᐊᕈᓐᓇᖁᓪᓗᒋᑦ. 
 



ᓇᒡᒐᔾᔭᐅ, ᒫᑦᓯ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐱᒻᒪᕆᐅᒻᒪᑦ ᐃᓕᓴᖅᓯᓯᒪᒋᐊᖃᕋᑦᑕ 
ᑕᒪᒃᑯᐊ ᓴᓐᖏᓕᖅᐹᓕᖅᑎᑕᐅᓂᖓ ᑕᐃᒪᓐᓇ 
ᐱᒻᒪᕆᐅᔪᖅ. ᑕᐃᒪᓐᓇ ᐊᑭᒋᐊᕈᑕᐅᔪᑕᐅᓂᖓᓄᑦ 
ᖃᐅᔨᒪᔭᐅᒋᐊᖃᖅᑐᖅ. ᑲᓇᑕᒥ ᓯᕗᓕᖅᑎ 
ᐅᖃᓚᐅᕐᒪᑦ ᐋᑐᕚᒥᐅᑕᐃᒡᒎᖅ ᑕᐃᒪᓐᓇ 
ᑐᓴᕈᒪᑐᐃᓐᓇᕐᒪᑕ ᐋᖅᑭᐹᓪᓕᕈᑕᐅᒐᔭᖅᑐᒥᒃ. 
ᑕᒪᓐᓇ ᖁᕕᐊᒋᕙᕋ. ᐅᖃᖅᑏᓗ, ᐅᔾᔨᕈᓱᑦᑐᖓ 
ᑲᓇᑕᒥ ᐃᓄᐃᑦ ᑕᐱᕇᑦ ᐊᖓᔪᖅᑳᖓ, ᒥᐅᕆ 
ᓴᐃᒪᓐ, ᐅᖃᓚᐅᕐᒪᑦ ᑕᒪᓐᓇ ᐅᓂᒃᑳᕆᔭᐅᔪᖅ 
ᑎᓕᐅᕈᑎᒋᓪᓗᓂᐅᓪᓗ ᒐᕙᒪᑐᖃᒃᑯᓐᓄᑦ ᒐᕙᒪᒃᑯᑦ 
ᐃᓄᐃᑦ ᐃᓱᒫᓗᒍᑎᒋᓪᓚᕆᔭᖏᓐᓂᒃ. 
 
ᐅᖃᖅᑏ, ᑖᒃᑯᐊ ᒪᕐᕉᒃ ᑲᑎᒪᔨᕋᓛᕆᔭᖏᑦ ᑲᓇᑕᐅᑉ 
ᒪᓕᒐᓕᐅᕕᒡᔪᐊᖓᓂᑦ ᑖᒃᑯᓇᖓᑦ 
ᓴᖅᑭᑎᑦᑎᓚᐅᕐᒪᑕ ᐃᓱᒪᒃᓴᖅᓯᐅᕈᑎᒃᓴᕆᓂᐊᕐᓗᒋᑦ.  
 
ᑖᒃᑯᐊ ᖃᐅᔨᒪᑎᒋᔭᐅᔪᑦ ᐃᒻᒪᓐᓇ 
ᐊᔪᖏᓐᓂᖃᕆᐊᖃᖅᐳᑦ ᓂᕿᑦᑎᐊᕙᓕᕆᓂᕐᒥᑦ. 
ᑕᒪᒃᑯᐊᓗ ᓄᓇᓕᓐᓂᑦ ᓂᑮᑦ, ᑕᒪᒃᑯᐊ 
ᑎᑎᕋᖅᑕᐅᓯᓪᓗᑎᑦ ᑕᒪᒃᑯᐊ ᖃᖓᑦᑕᐅᑎᒃᑯᑦ 
ᐊᑭᓕᐅᑎᒋᔭᐅᖃᑦᑕᓂᐊᖅᑐᑦ. ᑕᐃᒪᓐᓇ ᐅᖃᓚᐅᕋᒪ 
ᑎᑎᕋᖃᑦᑕᖅᓯᒪᓪᓗᖓᓗ ᖁᑦᑎᑦᑐᕐᒥᐅᑦ 
ᑭᒡᒐᑐᖅᑕᒃᑲ ᐊᔾᔨᖏᑦᑑᒻᒪᑦ ᐱᒻᒪᕆᐅᔪᒃᑯᑦ.  
 
ᑐᖏᓕᖓᓂ ᐱᖁᔨᕗᖔᕈᑦ ᐅᓂᒃᑳᒥᒃ 
ᐅᖃᐅᓯᕆᔪᒪᔭᕋ ᐅᓪᓗᒥ ᑕᒪᒃᑯᐊ ᐃᓄᐃᑦ 
ᓂᕿᑐᖃᖏᑦ, ᐊᒥᓱᑦ ᑖᒃᑯᐊ ᑲᑎᒪᔨᐅᖃᑎᒃᑲ 
ᐅᖃᐅᓯᑲᖅᓯᒪᒻᒪᑕ ᑕᕝᕙᓂ ᑲᑎᒪᕕᐅᑉ ᐃᓗᐊᓂ 
ᐃᓱᒫᓗᒍᑎᖃᕐᖢᑎᒃ ᑕᒪᒃᑯᓂᖓ ᐃᓄᐃᑦ 
ᓂᕿᑐᖃᖏᓐᓂᒃ. ᐃᑲᔪᖅᓱᐸᒃᑲᓗ. ᐅᓂᒃᑳᕆᔭᐅᔪᑦ 
ᐅᖃᖅᓯᒪᒻᒪᑕ ᐃᓄᓕᕆᔨᑐᖃᒃᑯᑦ 
ᐱᓕᕆᖃᑎᖃᕐᓗᑎᑦ ᑖᒃᑯᓂᖓ ᖃᐅᔨᒪᑎᒋᔭᐅᔪᓂᑦ 
ᕿᒥᕐᕈᖃᑦᑕᓂᐊᕐᒪᑕ ᐃᓄᐃᑦ ᓂᕿᑐᖃᖏᓐᓂᒃ  

ᑕᐃᒪᓐᓇ ᐱᕙᓪᓕᐊᓂᖃᑦᑎᐊᕈᓐᓇᖁᓪᓗᒋᑦ.  
ᑕᐃᒪᓐᓇ ᐊᖑᓇᓱᐊᖅᑐᑎᑦ ᐃᓄᐃᑦ ᐱᖁᑎᖏᓐᓂᒃ 
ᐊᒻᒪᓗ ᓂᐅᕕᐊᔅᓴᐅᖁᖏᓪᓗᒋᑦ ᐃᓄᐃᑦ 
ᓂᕿᑐᖃᖏᑦ.  
 
ᐊᖏᖃᑎᒋᔭᒃᑲ ᓂᕿᑦᓯᐊᕙᓕᕆᔨᒃᑯᑦ ᐅᑭᐅᑕᖅᑐᒥᑦ 
ᑕᐃᒪᓐᓇ ᓂᕿᓂᑦᑕᐅᖅ 
ᓂᐅᕐᕈᑎᒋᔭᐅᖃᑦᑕᓂᐊᖅᑐᓂᒃ ᐱᔾᔪᑎᖃᕐᒪᑕ. 
ᑕᒪᒃᑯᐊ ᐅᓯᔭᐅᓂᖏᓐᓄᑦ ᐃᓄᐃᑦ ᓂᕿᑐᖃᖏᑦ 
ᑕᐃᒪᓐᓇ ᐃᑲᔪᖅᑐᑕᐅᑦᑎᐊᕆᐊᖃᖅᐳᑦ. . . . 
 
ᐅᖃᖅᑎ: ᑭᒡᒐᑐᖅᑏ, ᑕᒪᓐᓇ ᓂᓪᓕᐊᔾᔪᑏᑦ 
ᐃᓱᓕᑲᐃᓐᓇᒥᒻᒪᑦ ᐅᐃᒍᔪᒪᒍᕕᐅᒃ 
ᐊᐱᕆᔪᓐᓇᕋᓗᐊᕐᒥᔪᑎᑦ. 
 
ᐃᐊᓕᓪᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᑐᒃᓯᕋᕋᓗᐊᖅᐳᖓ ᑖᓐᓇ ᑲᔪᓯᒍᒪᓪᓗᒍ 
ᐅᖃᐅᓯᒃᓴᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑭᒡᒐᑐᖅᑎ 
ᐅᐃᒍᐃᔪᒪᓪᓗᓂ ᐊᖏᖅᑕᐅᔪᒪᒻᒪᑦ ᐃᓕᔅᓯᓐᓄᑦ. 
ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ. ᑭᒡᒐᑐᖅᑏ, 
ᑲᔪᓯᔪᓐᓇᖅᓯᔪᑎᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᐸᒃᑲᓗ ᑲᑎᒪᔨᐅᖃᑎᒃᑲ. 
ᑲᔪᓯᑎᑦᑎᓂᐊᖅᑐᒋᕋᑖᕋᓗᐊᕋᒃᑭᑦ ᐊᓯᖏᑎᑐᑦ. 
 
ᐅᖃᖅᑏ, ᖃᐅᔨᑎᑦᓯᒍᒪᓪᓗᖓ ᐃᑲᔪᖅᑎᐅᓐᖏᓐᓇᒪ 
ᑖᒃᑯᐊ ᐊᔾᔨᒌᓐᖏᑦᑎᑕᐅᓂᖏᑦ 
ᐱᖁᔨᕗᖔᕈᑕᐅᓚᐅᖅᑐᑦ ᑖᒃᑯᐊ Bloc 
Quebecois-ᑯᑦ ᐅᖃᐅᓯᕆᓚᐅᖅᑕᖓᑦ, 
ᓴᖅᑭᑎᑦᓯᓂᖅ ᐅᑭᐅᖅᑕᖅᑐᒥ ᓂᕿᑦᓯᐊᕙᓕᕆᓂᕐᒥᒃ 
ᐆᒃᑑᑎᒋᔭᐅᓂᐊᕐᓗᓂ ᓄᓇᕗᒥ, ᐱᓗᐊᖅᑐᒥᒃ 
ᓄᓇᓕᖕᓂᑦ ᐊᒥᓲᓐᖏᑦᑐᓂᑦ. ᐅᖃᖅᑏ, ᑕᐃᒪᓐᓇ 
ᐅᖃᖅᑎᓪᓗᒋᑦ ᓄᓇᓕᐅᓪᓗᑕ  

ᐃᓅᓪᓗᑕᓗ ᐆᒃᑑᑎᒋᔭᐅᑐᐃᓐᓇᖅᑑᔮᖅᑎᓪᓗᑕ 
ᓈᒻᒪᓐᖏᒻᒪᑦ ᑕᒪᓐᓇ.  
 
ᐅᖃᖅᑏ, ᑐᓴᖅᑎᑕᐅᓂᐊᖅᐳᒍᑦ ᑕᒡᕙᓂ ᑖᓐᓇ 
ᐱᔾᔪᑎᒋᓪᓗᒍ ᐅᕙᑦᓯᐊᕈᒃᑲᓐᓂᖅ. ᐊᒻᒪᓗᑦᑕᐅᖅ 
ᐱᖁᔨᕗᖔᕈᑎᖃᐃᓐᓇᕐᓂᐊᖅᐳᖓ 
ᐅᖃᐅᓯᕇᓐᓇᕐᓗᒍᓗ ᑕᒪᓐᓇ ᐊᑲᐅᓂᖅᓴᒃᑯᑦ 
ᐱᓕᕆᐊᕆᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᑲᖏᖅᓯᓂᐅᑉ 
ᓂᒋᐊᓄᑦ ᐊᒻᒪᓗ ᑎᑭᕌᕐᔪᐊᒧᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 030 - 3(3): 

ᐊᕙᑕᖅ ᕘᔅᑦ ᐃᐊ ᓵᓚᒃᓴᐅᓯᐊᔅᓴᖓ 
Hᑭᓂᕐᒧᑦ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᓯᔩ. ᐅᑉᓗᒃᑯᑦ. ᐅᑉᓗᖃᑦᓯᐊᖅᑕ. ᐅᓇᓕ 
ᓂᑯᕕᔾᔪᑎᒋᔭᕋ ᑲᖏᖅᖠᓂᕐᒥ 
ᕿᑎᒋᐊᖅᑐᖅᓯᒪᔪᐊᓘᓚᐅᕐᒥᖕᒪᑕ ᓇᑭᓗᒃᑖᑦᓯᐊᖅ 
Hᐋᑭᒋᐊᖅᑐᖅᖢᑎᒃ ᑕᐃᑯᖓ ᐊᕙᑕᖅ ᕗᔅᑎᐊ 
ᓵᓚᒃᓴᐅᓯᐊᒃᓴᒧᑦ. ᑕᐃᑲᓃᑦᑐᓐᓇᓚᐅᓐᖏᓐᓇᒪ 
ᓯᕗᓪᓕᕐᒥᒃ ᒪᒥᐊᕌᓪᓚᒡᓚᖓ ᐅᕙᓃᑦᑕᕆᐊᖃᕐᓂᕋ 
ᐱᔾᔪᑎᒋᑉᓗᒍ. ᑎᑭᑕᐅᓯᒪᓚᐅᖅᐳᒍᑦ ᓄᓇᓕᖕᓂᑦ 
ᑲᖏᖅᖠᓂᕐᒧᑦ ᐊᕐᕕᐊᓂᑦ, ᓇᐅᔮᓂᑦ, ᑎᑭᕌᕐᔪᐊᕐᒥᑦ, 
ᖃᒪᓂᑦᑐᐊᕐᒥᑦ, ᐃᖃᓗᖕᓂᑦ, ᐊᒻᒪ ᓴᓪᓕᓂᑦ. 
ᓯᑕᒪᓂᒡᓗ ᐃᓚᒌᒃᓱᖅᑐᓂᒃ ᕿᑎᒃᑐᖃᓚᐅᖅᖢᓂ 
ᑲᖏᖅᖠᓂᕐᒦᖔᖅᑐᓂᑦ. ᖁᓕᐅᓚᐅᕐᒪᑕ ᑕᐃᒃᑯᐊ 
ᕿᑎᒃᑐᑦ ᖁᕕᐊᓇᓚᐅᖅᐳᖅ.  
 
ᑕᒪᒃᑯᐊ ᐋᖅᑭᒃᓱᖅᖢᒋᑦ ᐱᑐᐃᓐᓇᐅᖃᑦᑕᓐᖏᒻᒪᑕ. 
ᐊᒥᓱᒻᒪᕆᐊᓗᐃᑦ ᐊᑭᓕᖅᑐᖅᑕᐅᓐᖏᖦᖢᑎᒃ 
Hᐋᑭᖃᑕᐅᓂᐊᓐᖏᒃᑲᓗᐊᖅᖢᑎᒍᓐᓃᑦ 
ᐸᕐᓇᖃᑦᑕᕐᒪᑕ ᑕᒪᑐᒥᖓ. ᑕᐃᒃᑯᐊ 
ᐊᑭᓕᖅᓱᖅᑕᐅᓇᑎᒃ ᐱᓕᕆᓚᐅᖅᑐᑦ ᓯᕗᓪᓕᕐᒥᒃ 
ᖁᔭᓐᓇᒦᒃ. ᐊᒃᓱᕉᕐᓂᑉᓯᓐᓄᑦ ᑕᒪᓐᓇ ᑭᓯᐊᓂ 
ᑲᔪᓯᔪᓐᓇᖃᑦᑕᕐᒪᑦ. ᑎᑭᕌᓪᓗ 
ᑲᖏᖅᖠᓂᕐᒧᓐᖓᐅᓚᐅᖅᑐᑦ 
ᑐᓐᖓᓱᒃᑎᑕᐅᓚᐅᕐᒪᑕ ᓴᕆᒪᒋᕙᒃᑲ ᓄᓇᖅᑲᑎᕗᑦ.  

ᑕᐃᑲᓂ ᐊᒧᓯᔪᖃᓚᐅᕐᒥᖕᒪᑦ ᓄᓇᒃᑰᕈᑎᒥᒃ 
ᓄᓪᓗᒃᑐᖃᓚᐅᖅᑐᖅ ᑎᑭᕌᕐᔪᐊᕐᒥᐅᑕᕐᒥᒃ. Ford 
Ranger-ᑖᓚᐅᖅᑐᖅ ᔮᓇᑕᓐ ᐃᑯᐊᓛᖅ. ᑐᓱᓐᓇᖅ.  
 
ᑖᒃᑯᐊ ᓯᑕᒪᒋᔭᐅᓚᐅᖅᑐᓂᒃ ᑕᑉᐱᑯᖓ 
ᓯᕗᓪᓕᖅᐸᐅᓚᐅᖅᑐᓄᑦ ᐅᓂᒃᑳᕌᓪᓚᒡᓚᒃᑲ. 
ᓯᑕᒪᒋᔭᐅᓚᐅᖅᑐᑦ ᐊᕐᕕᐊᕐᒥᐅᑕᐃᑦ, 
ᐱᖓᓱᒋᔭᐅᑉᓗᑎᒃ ᓇᐅᔮᕐᒥᐅᑕᐃᑦ, 
ᑐᒡᓕᕆᔭᐅᓚᐅᖅᑐᑦ ᑖᒃᑯᐊ ᐊᕐᕌᓂ 
ᓵᓚᒃᓴᓚᐅᖅᑑᒐᓗᐊᑦ Puka Inuks, 
ᑲᖏᖅᖠᓂᕐᒥᐅᑕᐃᑦ, ᑐᒡᓕᕆᔭᐅᓚᐅᖅᑐᑦ, ᐊᒻᒪ 
ᓵᓚᒃᓴᓚᐅᖅᑐᑦ ᑲᖏᖅᖠᓂᕐᒥᐅᑕᐃᑦ Rankin Inlet 
Minors. ᕿᑎᒋᐊᖅᑐᓚᐅᖅᑐᓗᒃᑖᑦ ᖁᔭᓐᓇᒦᒃ. 
ᖃᐃᔪᒫᕆᕗᓯ ᐊᕐᕌᒍ, ᕿᑎᑦᓯᐊᓚᐅᕋᑉᓯᓗ 
ᖁᕕᐊᓇᖅ. ᖁᔭᓐᓇᒦᒃ ᐅᖃᖅᑎᑦᓯᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᖁᕕᐊᓱᖃᑎᒋᕙᕗᑦ 
ᐱᓐᖑᐊᑦᑎᐊᖅᑐᒥᓂᑯᓗᐃᑦ. ᑭᒡᒐᑐᖅᑐᖅ 
ᓇᑦᑎᓕᒻᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 031 - 3(3): 

ᑲᒪᒋᔭᐅᑦᑎᐊᕆᐊᖃᕐᓂᖏᑦ ᐃᓐᓇᑐᖃᐅᔪᑦ 
(ᐅᒡᔪᖅ) 

ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᐅᓪᓗᒥ 
ᓇᖏᕈᑎᖃᖅᑐᖓ ᐆᒥᖓ ᐱᔾᔪᑎᖃᖅᖢᖓ, ᑖᑉᑯᐊᑦ 
ᐃᓐᓇᒃᓴᓐᓄᐃᑦ ᐊᕐᓇᖅᑯᐊᒃᓵᓐᓄᐃᑦ ᓄᓇᕘᑉ 
ᐃᓗᐊᓂ ᐊᒥHᐆᓐᖏᑦᑑᒐᓗᐃᑦ ᑭHᐃᐊᓂ ᐃᓚᐃᑦ 
ᐱᑦᓯᐊᓐᖏᑦᑕᐅᖃᑦᑕᕐᒪᑕ ᐃᓚᒻᒪᕆᖕᒥᓐᓄᑦ.  
 
ᐅᖃᖅᑎᑦᑎᔩ, ᐅᕙᓂᒑᒃ ᑐHᐊᕋᓗᐊᕋᒪ 
ᐋᓐᑎᐅᕆᐆᒥ 68-ᓂᒃ ᐅᑭᐅᖃᖅᑐᖅ ᐊᕐᓇᖅᑯᐊᒃᓵᖅ 
ᖃᐅᔨᒪᓐᖏᑎᓪᓗᒍ ᓇᓂᔭᐅᔪᖅ Hᐃᕐᓗᐊᒥ. 
ᓄᑕᕋᒥᓐᓄᓪᓗ ᐅᑯᐊᕐᒥᓄᓗ ᑕᐃᒪᐃᓕᔭᐅᔪᕕᓂᖅ. 
ᑳᑦᑎᑕᐅᓗᓂ ᑖᒻᓇᓗ ᓇᔪᒑ 
ᓇᔪᒐᒃᓴᐅᓐᖏᒻᒪᕆᒃᖢᓂ, 
ᐃᓗᖏᖅᑐᖅᑐᕕᓂᐅᓪᓗᓂ ᕿᕿᑦᑎᐅᒐᖦᖢᓂ. ᑖᒻᓇ 
ᑲᒪᒋᔭᐅᑦᓯᐊᓐᖏᑦᑐᕕᓂᖅ ᐊᕐᓇᖅᑯᐊᒃᓵᕐᓄᐊᖅ. 
ᐅᖃᖅᑎᑦᑎᔩ, ᖁᔭᓕᓪᓗᐊᖃᑦᑕᖅᑯᖓ 
ᑕᐃᒪᐃᓪᓗᐊᖅᑐᖃᓐᖏᒻᒪᑦ Hᐅᓕ ᓄᓇᕘᑉ 
ᐃᓗᐊᓂ. ᖁᕐᓗᖕᓇᕐᓗᐊᖅᑐᒥᒃ ᑕᐃᒪᓐᓇ 
ᐊᑐᖅᑐᖃᖅHᐃᒪᓐᖏᒻᒪᑦ.  

ᑭHᐃᐊᓂᒡᓕ ᑕᐃᒪᐃᑦᑐᖃᕆᐊᖃᑦᑕᕐᒪᑦ ᓄᓇᑉᑕ 
ᐃᓗᐊᓂ. ᑕᐃᒪᐃᑐᖃᕐᓂᐊHᐋᖅᑎᓪᓗᒍ 
ᐃᑲᔪᖅᑕᐅᕙᓪᓕᐊᖁᓪᓗᒋᑦ ᐃHᐅᒪᔪᖓ 
ᐃᓐᓇᒃᓴᓐᓄᐃᑦ ᐊᕐᓇᖅᑯᐊᒃᓵᓐᓄᐃᑦ. ᐅᖃᖅᑎᑦᑎᔩ, 
ᐃᓄᑐᖃᐃᖅ ᑖᑉᑯᐊᑦ Hᐅᐊᒃᑑᒪᔭᐅᓪᓗᑎᒃ 
ᐃHᐅᒫᓗᒃᑎᑕᐅᓪᓗᑎᒃ, ᑮᓇᐅᔭᕐᒧᓪᓘᓐᓃᑦ 
ᐃHᐅᒫᓗᒃᑎᑕᐅᖃᑦᑕᖅᑐᑦ. ᖃᑯᑎᒃᑯᕌᓗᒃ 
ᑲHᐊᑦᑕᐅᓪᓗᑎᒃ. ᑭHᐃᐊᓂᒡᓕ 
ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ 
ᑕᐃᒪᐃᑦᑕᐅᔮᖃᓐᖏᒻᒪᕆᒃᑑᒐᓗᐃᑦ ᐃᓄᑐᖃᓐᓄᐃᑦ.  
 
ᐅᖃᖅᑎᑦᑎᔩ, ᖃᐅᔨᒪᕗᖓᓗ ᑖᕙᓂ 
ᑭᒡᒐᖅᑐᖅᑕᑉᑎᓐᓂ ᐃᓄᑐᖃᐃᑦ 
ᐃHᐅᒪᒃHᐊᒃHᐃᐅᖃᑦᑕᖅᑐᑦ, 
ᐃᕼᐅᒫᓗᒃᑎᑕᐅᕼᐊᑦᑕᖅᑐᑦ. ᖃᑯᑎᒃᑰᒐᓗᐊᖅ 
ᑖᑉᑯᐊ ᐃᓚᒻᒪᕇᑦ ᐱᕋᔭᓐᓂᕐᒥᒃ ᐊᑐᖅᓯᒪᓪᓗᐊᑦᑐᑦ, 
ᐱᑦᓯᐊᖏᓗᐊᖃᑦᑕᖅᑐᑎᑦ ᐃᓚᒥᓐᓂᒃ. ᖃᐅᔨᒪᔪᖓ 
ᐃᓄᑐᖃᐃᑦ ᕼᐅᒧᑦ ᑐᕌᕐᕕᔅᓴᒥᓂᒃ ᓇᓗᓕᖃᑦᑕᖅᑐᑦ 
ᓇᒧᓐᖓᐅᓂᐊᖅᓴᒥᓂ. ᐃᒻᒥᓂᒃ ᖁᔭᓈᓕᕐᖢᑎᒃ 
ᑕᐃᒪᓐᓇ ᑕᐃᒪᓐᓇᐃᓘᒃᑲᓕᖅᑕᐅᖃᑦᑕᕐᒪᑕ 
ᐅᓐᓂᕐᓗᒍᒪᖏᓪᓗᑎᑦ. ᕼᐅᒧᓐᓇᐅᔪᓐᓇᖅᐸᑦ, 
ᕼᐅᔪᓐᓇᖅᐸᑦ? ᑖᒻᓇ ᐊᐱᖅᑯᑎᒐ.  
 
ᐅᖃᒪᕚᓪᓕᕈᒪᓪᓗᖓ ᑐᒃᑭᖅᐳᖓ ᒪᓕᒐᓕᐅᖅᑎᓂᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑭᒡᒐᑐᖅᑏ. ᑭᒡᒐᑐᖅᑐᑎ 
ᐅᐃᒍᔪᒪᓪᓗᓂᐅᒃ ᐅᖃᐅᓯᖓ 
ᐊᖏᖅᑕᐅᔪᒪᒐᓗᐊᕐᖓᑦ. ᐋᒡᒑᖅᑐᖃᖅᑳ. 
ᐋᒡᒑᖅᑐᖃᖏᒻᒪᑦ ᑭᒡᒐᑐᖅᑎ ᓇᑦᑎᓕᒻᒧᑦ 
ᑲᔪᓯᒋᐊᒃᑲᓐᓂᕈᓐᓇᖅᑐᑎᑦ. 
 
ᐅᒡᔪᖅ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. 
 
ᑕᐃᒪ ᐅᖃᓪᓚᒃᑲ ᕼᐅᒧᓐᖓᐅᔪᓐᓇᖅᐸᑦ, 
ᕼᐅᓕᔪᓐᓇᖅᐸᑦ ᑖᑉᑯᐊ ᑕᐃᒪᐃᓘᖅᑕᐅᔪᑦ? 
ᐊᑕᐅᕼᐃᓐᓇᖓ ᖃᐅᔨᕼᐃᒪᓕᕋᒪ ᐃᓪᓗᓄᑦ 
ᐊᑭᓕᔅᓴᕆᔭᐅᔪᓂᑦ ᓄᑕᖅᑲᓄᑦ 
ᐊᑭᓕᖅᑐᐃᖃᑦᑕᕐᒪᑕ ᐃᓄᑐᖃᐃᑦ 
ᐊᑭᓕᒃᕼᐊᖃᖏᒃᑲᓗᐊᖅᑎᑭᓪᓗᒋᑦ. 
ᓇᒧᓐᖓᐅᕕᔅᓴᖃᖅᐸᑦ ᑖᑉᑯᐊ ᑕᐃᒪᐃᓘᖅᑕᐅᔪᑦ? 
 

ᐅᑉᐱᕈᓱᑉᐳᖓᓕ ᒐᕙᒪᒃᑯᑦ, ᓄᓇᓖᓪᓗ ᕼᐊᒻᒪᓚᖏᑦ 
ᑲᒪᕼᐅᑉᐹᓪᓕᕈᓐᓇᑉᑐᑦ ᑖᑉᓱᒧᖓ ᐃᑲᔪᖅᑎᒌᓪᓗᑎᑦ. 
ᐱᕚᓪᓕᕈᑎᒃᓴᐃᓂᒃ ᑖᑉᑯᐊ ᕼᐊᓛᕙᓪᓛᖅᑐᑦ 
ᐱᔾᔪᑎᒋᓪᓗᒋᑦ ᐃᑲᔪᖅᑕᐅᕚᓪᓕᕈᓐᓇᕐᕼᐅᑎᒃ -
ᓇᕼᐅᒋᔭᒃᑲ. ᐅᑉᐳᕈᓱᑉᐳᖓ ᑖᑉᑯᐊ ᐃᓄᑐᖃᕐᓄᑦ 
ᒧᓇᖅᑏᑦ, ᐊᐱᖅᓱᒐᐅᖃᑦᑕᖅᑐᓄᓪᓗ 
ᐃᖅᑲᖅᑐᖅᑕᐅᓯᒪᔪᓂᒃ ᑲᒪᔨᒥᑦ ᑕᐃᒍᖅᑕᐅᔪᑦ, 
ᐃᓄᓕᕆᔩᑦ, ᐊᐃᖅᕼᐅᐃᔨᕋᓛᑦ ᑲᑎᒪᔩᑦ, 
ᐃᓪᓗᓕᕆᔨᒃᑯᓪᓗ, ᐸᓖᕼᐃᒪᒃᑯᓪᓗ, ᓄᓇᖅᕼᐃᓪᓗ 
ᑲᑎᓪᓗᑎᒃ ᐃᑲᔪᖅᐹᓪᓕᕈᓐᓇᖅᑐᑦ 
ᑕᐃᒪᐃᑦᑐᖃᖁᓇᒍ ᐃᓄᑐᖃᓂᑦ. ᖃᓄᖅ 
ᓴᐳᒻᒥᔭᐅᕚᓪᓕᕈᓐᓇᕆᐊᔅᓴᐃᑦ. 
 
ᐅᖃᖅᑎᑦᑎᔩ, ᖁᕕᐊᓱᒻᒪᕆᑦᑐᖓ ᑖᑉᑯᐊ 
ᐃᓕᖅᖁᕼᐃᓕᕆᔩᑦ, ᐃᓄᑐᖃᕐᓄᓪᓗ 
ᐃᓅᕼᐅᑦᑐᓄᓪᓗ ᐅᖄᓚᕕᒃᓴᖃᕐᒪᑕ. ᐃᓄᑐᖃᐃ 
ᐅᖄᓚᔪᓐᓇᖅᑐᑦ ᑭᕼᐃᐊᓂ ᑖᑉᓇ ᐅᖄᓚᕕᒃᑯᓪᓗ 
ᐅᑉᓗ ᐃᓚᐃᓐᓇᖓᓂ ᐅᑉᓛᑰᕐᓗᓂᓗ, ᑖᒻᒪ 
ᓈᒻᒪᒋᖏᓇᑉᑯ. 
 
ᐅᖃᖅᑎᑦᑎᔩ, ᐃᕼᐅᒪᕗᖓ ᒐᕙᒪᒃᑯᑦ ᑖᑉᑯᐊ 
ᐱᕚᓪᓕᖁᓪᓗᒋᑦ ᐃᑲᔫᑎᔅᓴᕚᓪᓕᕐᓂᑦ ᑖᑉᑯᓄᖓ 
ᐃᓄᑐᖃᓄᑦ, ᐃᒻᓇᑕᓐᓂᐊᕐᓄᑦ ᖁᐊᑉᓵᓄᑦ 
ᕼᐊᐳᓯᒪᔭᐅᑉᑎᐊᖁᑉᓗᒋᑦ. ᖁᔭᓐᓇᒦᒃ, ᐅᖃᑉᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑎ ᐊᑯᓪᓕᕐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 3(3): 

ᐱᓕᕆᐊᖑᓂᖏᑦ ᐋᓐᓂᐊᖅᑐᓕᕆᓂᕐᒧᑦ 
ᐃᓱᒫᓘᑕᐅᔪᑦ (ᓂᓐᖓᖅ) 

 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒥ ᓂᑯᕕᑉᐳᖓ ᐊᐱᕆᔪᒪᓪᓗᒋᑦ ᒐᕙᒪᒃᑯᑦ 
ᖃᐅᔨᓴᕆᐊᓪᓚᖁᓪᓗᒋᑦ ᖃᓄᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐃᓱᒫᓗᒍᑕᐅᔪᑦ 
ᓄᓇᕗᒻᒥᐅᓄᑦ ᑲᒪᒋᔭᐅᕙᒻᒪᖔᑕ ᐊᒻᒪ 
ᑭᐅᔭᐅᖃᑦᑕᕐᒪᖔ. 
 
ᐅᖃᖅᑎᑦᑎᔩ, ᐃᒪᐃᖃᑦᑕᖅᓯᒪᒻᒪᑦ ᐊᕕᑦᑐᖅᓯᒪᔪᓂᑦ 
ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖃᖃᑦᑕᓚᐅᖅᓯᒪᒻᒪᑕ 
ᑭᒡᒐᑐᖅᑎᖃᖅᑐᑎᑦ  

ᓄᓇᓕᓕᒫᓂᑦ ᑕᕝᕗᖓ ᑲᑎᒪᔨᕐᔪᐊᓄᑦ. ᑖᒃᑯᐊ 
ᑭᒡᒐᑐᖅᑎᐅᔪᑦ ᐃᓱᒫᓗᒋᔭᐅᔪᓂᒃ ᐊᑲᕆᔭᐅᖏᑦᑐᓂᒃ 
ᐅᖃᕐᕕᐅᒍᓐᓇᖃᑦᑕᓚᐅᖅᓯᒪᔪᑦ ᐊᒻᒪᓗ 
ᓴᖅᑭᖅᑐᓂᒋᑦ ᑕᐃᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ. 
ᑕᐃᑉᓱᒪᓂᐅᑎᓪᓗᒍ ᑲᑎᒪᔨᐅᔪᑦ ᐊᓪᓛᑦ, ᐃᒪᓐᓇ 
ᖃᓄᐃᓘᖁᔨᒻᒪᖔᑕ ᐊᔪᖏᓐᓂᖃᖃᑦᑕᓚᐅᖅᑐᑦ 
ᐊᑐᐊᒐᔅᓴᐅᔪᓂᓪᓘᓐᓃᑦ ᐃᓄᐃᑦ ᐅᖃᐅᓯᖓ 
ᒪᓕᑦᑐᒋᑦ. 
 
ᐅᖃᖅᑎᑦᑎᔩ, ᑐᑭᓯᔪᖓ ᑕᐃᒃᑯᐊ 
ᐲᖅᑕᐅᓚᐅᖅᓯᒪᑎᓪᓗᒋᑦ 
ᐋᓐᓂᐊᖃᕐᓇᓐᖏᑦᑯᑐᓕᕆᔨᒃᑯᑦ ᑲᑎᒪᔨᕐᔪᐊᖏᑦ, 
ᑕᒪᓐᓇ ᐊᑲᕐᕆᓂᖅᓴᐅᓂᐊᖅᑐᒋᔭᐅᓚᐅᖅᓯᒪᒻᒪᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᐅᓕᖅᑐᖅ. ᑕᐃᒪᓕ 
ᑕᒪᒃᑯᐊ ᑮᓇᐅᔭᓂᑦ ᐃᓱᒪᖅᓲᑎᖃᖏᓂᒃᑯᑦ, 
ᑕᐃᖦᓱᒪᓂᐅᑎᓪᓗᒍᖃᐃ ᐊᑲᐅᔫᔮᓚᐅᖅᑐᖅ. 
ᑭᓯᐊᓂᓕ ᒫᓐᓇᐅᔪᖅ ᐊᒻᒪᓗ ᖁᓕᑦ ᐊᕐᕌᒍᑦ 
ᐊᓂᒍᖅᑎᓪᓗᒋᑦ, ᑖᒃᑯᐊ 
ᐊᒥᓱᕈᖅᐸᓪᓕᐊᔫᔮᖓᑐᐃᓐᓇᖅᑐᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ. ᐅᖃᑦᑎᐊᒻᒪᕆᓪᓗᖓ 
ᐊᖓᔪᖅᑳᕆᔭᐅᕙᑦᑐᑦ ᖃᐅᔨᒪᓗᐊᖃᑦᑕᓐᖏᒻᒪᑕ 
ᖃᓄᐃᓘᖅᑐᖃᓪᓚᕆᒃᑲᓗᐊᕐᒪᖔᑦ ᓄᓇᓕᓐᓂᑦ 
ᖃᓄᖅ ᑭᓐᖒᒪᑦᑎᒻᒪᖔᑕ, ᐃᑉᐱᒍᓱᒻᒪᖔᑕᓘᓐᓃᑦ. 
 
ᐅᖃᖅᑏ, ᑭᒃᑯᓐᓄᓪᓕ ᒪᑯᐊ ᓄᓇᓖᑦ ᐃᓄᐃᑦ 
ᓵᒍᓐᓇᓕᖅᑑᒐᓗᐊᑦ ᐊᐱᖅᑯᑎᒃᓴᖃᕋᐃᒐᒥᒃ 
ᐃᓱᒫᓗᒍᑎᖃᖅᑐᑎᑦ ᐃᓛᓐᓂᑯᓪᓗ 
ᑲᑉᐱᐊᓱᒃᑐᑎᓪᓘᓐᓃᑦ ᑎᒥᒥᓂᒃ ᐋᓐᓂᐊᖃᓕᕐᒪᖔᑕ 
ᑲᒪᒋᔭᐅᓂᕐᒥᓐᓄᑦ? ᒪᓕᒐᓕᐅᖅᑎᓐᖑᓚᐅᖅᓯᒪᒐᒪ 
ᐱᖓᔪᐊᓐᓂ ᒪᓕᒐᓕᐅᖅᑎᓂᑦ ᑐᓴᖃᑦᑕᖅᓯᒪᓕᕋᒪ 
ᑕᕝᕙᓂᒎᖅ ᐅᖃᕐᕕᒃᓴᑑᒐᒪ. ᐅᖃᖅᑏ, 
ᒪᓕᒐᓕᐅᖅᑎᓐᖑᕋᓱᓚᐅᖅᓯᒪᔪᖓ 
ᐊᖏᖅᓯᒪᓂᑯᓐᓄᑦ ᑭᒡᒐᖅᑐᐃᔪᒪᓪᓗᖓ ᐅᕙᖓ 
ᓄᓇᖁᑎᖏᓐᓂᒃ. ᐱᐅᓂᖅᐹᒥᑦᑕᐅᖅ 
ᑭᒡᒐᑐᖅᑕᐅᖁᒐᒃᑭᑦ. ᑭᓯᐅᓂ 
ᓱᔪᓐᓇᖅᑑᔮᖅᐸᓐᖏᒻᒥᒐᒪ ᐃᑲᔪᕈᓐᓇᕐᓇᖓ 
ᑕᒪᒃᑯᓂᖓ. 
 
ᑕᐃᒪ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᕗᖓ 
ᐱᔭᕇᕈᒪᓪᓗᒍ ᐅᖃᐅᓯᕆᔭᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑭᒡᒐᑐᖅᑎ 
ᐅᐃᒍᐃᒍᒪᓪᓗᓂ ᐅᖃᐅᓯᖓ ᐊᖏᖅᑕᐅᔪᒪᒻᒪᑦ.  

ᐋᒡᒑᖅᑐᖃᖅᑳ? ᐋᒡᒐᖅᑐᖃᓐᖏᒻᒪᑦ. ᑭᒡᒐᑐᖅᑏ, 
ᑲᔪᓯᒍᓐᓇᖅᑯᑎᑦ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. 
 
ᑕᐃᒃᑯᐊᖏᓛᒃ ᐱᐅᓂᖅᐹᒥᒃ ᑭᒡᒐᖅᑐᕈᒪᒐᒃᑭᑦ, 
ᓱᔪᓐᓇᖅᑑᔮᖅᐸᓐᖏᓐᓇᒪ ᑕᕝᕘᓇ 
ᐃᑲᔪᕈᓐᓇᖅᑑᔮᕐᓇᖓ. ᓂᓐᖓᓐᓇᐅᔪᕐᓇᒻᒪᕆᒃᐸᒻᒪᑦ 
ᑕᐃᒃᑯᐊ ᑭᐅᔪᓐᓇᖃᑦᑕᓐᖏᓇᒃᑭᑦ 
ᕿᓂᖅᑕᕋᓗᐊᖏᓐᓂᑦ. 
 
ᐅᖃᖅᑏ, ᖃᐅᔨᒪᒐᓗᐊᖅᑐᖓ 
ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᑦ ᐋᖅᑭᒃᓯᒪᔪᑦ 
ᐊᑲᖅᓴᖏᓐᓂᐅᔪᒥᒃ ᐅᖃᕐᕕᐅᔪᓐᓇᖅᑐᓂᒃ. ᑕᐃᒃᑯᐊ 
ᐃᓱᒫᓗᒍᑎᒋᔭᒥᓂᒃ ᑐᓂᓯᔪᓐᓇᖅᑐᑦ 
ᐱᔨᑦᑎᖅᑕᐅᓂᖏᓐᓄᑦ ᐊᒻᒪᓗ 
ᖃᓄᐃᓕᔭᐅᖃᑦᑕᕐᓂᖏᑦ ᐋᓐᓂᐊᓯᐅᖅᑎᓄᑦ 
ᓘᑦᑖᓂᒃ. ᑭᓯᐊᓂᓕ, ᐅᖃᖅᑏ, ᖃᐅᔨᒪᓐᖏᑦᑐᖓ 
ᑕᒪᓐᓇ ᐊᑲᐅᓈᕋᓗᐊᕐᒪᖔᖅ ᑭᓐᖒᒪᔭᐅᔪᓄᑦ 
ᐱᔪᒪᔭᐅᔪᓂᒃ. 
 
ᐅᓪᓗᐃᑦ ᐊᒥᓲᓗᐊᓐᖏᑦᑐᓂᑦ ᒥᓂᔅᑕᐅᔪᖅ 
ᐋᓐᓂᐊᖃᓐᓇᓐᖏᑦᑐᓕᕆᒃᑯᓐᓄᑦ ᐅᖃᓚᐅᕐᖓᑦ, 
ᐅᓐᓂᕐᓗᕐᕕᒃᓴᖃᑦᑎᐊᒻᒪᕆᓗᑕᖃᐃ 
ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᓐᓂᑦ ᐃᓱᒪᒋᔭᒃᑯᑦ 
ᐅᓐᓂᕐᓗᖅᓴᕐᕕᐅᔪᕐᓕ ᐃᒫᒃ 
ᐅᖃᕆᐊᖅᑐᕐᕕᐅᔪᓐᓇᕐᖓᑦ ᐊᒻᒪᓗ 
ᐅᖃᑦᑕᕐᕕᐅᓗᓂ ᐃᓱᒫᓗᒍᑎᒋᔭᖏᓐᓂᒃ. 
ᑕᐃᓐᓇᓕᖃᐃ ᐊᖅᑯᑎᒋᖔᕈᓐᓇᓕᖅᑕᕗᑦ 
ᕿᒥᕐᕈᔭᐅᒃᑲᓂᖅᑲᑦ? 
 
ᐅᖃᖅᑏ, ᑕᐃᒪᐅᒻᒥᒻᒪᑕᑦᑕᐅᖅ ᓄᓇᓕᓐᓂ 
ᑲᑎᒪᔨᕋᓛᖑᔪᑦ ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᓐᓄᑦ 
ᐱᓕᕆᐊᖃᕆᓪᓗᑎᒃ ᐋᓐᓂᐊᖃᓐᓇᓐᖏᑦᑐᓕᕆᓂᕐᒥᒃ 
ᖃᓄᐃᓐᖏᓯᐊᓐᓂᕐᒥᒃ ᓄᓇᓕᓐᓂ. 
ᑕᐃᒃᑯᐊᑦᑕᐅᖃᐃ ᑲᒪᒋᔪᓐᓇᖅᐸᒃᑕᖏᑦ 
ᐱᓕᕆᐊᕆᔪᓐᓇᖅᐸᒃᑕᖏᑦ 
ᕿᒥᕐᕈᔭᐅᒃᑲᓐᓂᕆᐊᖃᓕᖅᑑᒐᓗᐊᑦ ᑕᕝᕙᓂ 
ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᓐᓂᑦ? 
 
ᐅᖃᖅᑏ, ᐊᒃᓱᐊᓗᒃ ᐅᕙᓐᓄᑦ ᐋᓐᓂᓇᕐᖓᑦ. 
ᓈᒻᒪᒃᑐᒥᒃ ᐃᑲᔪᖅᑐᐃᔪᓐᓇᐸᓐᖏᓐᓇᒪ 
ᑭᒡᒍᓯᖃᑦᑎᐊᖅᐸᓐᖏᓐᓇᒪᓘᓐᓃᑦ 
ᐋᓐᓂᐊᖃᓐᓇᓐᖏᑦᑐᓕᕆᓂᕐᒧᑦ 
ᐃᓱᒫᓗᒍᑎᒋᔭᐅᔪᓂᑦ. ᑕᐃᒪᓕ ᒐᕙᒪᒃᑯᑦ ᐊᒃᓱᐊᓗᒃ 
ᐃᓱᒪᒃᓴᖅᓯᐅᕆᐊᖁᓕᖅᐸᒃᑲ ᑕᒪᒃᑯᐊ ᑭᓐᖒᒪᔭᐅᔪᑦ 
ᐱᖃᖅᑕᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑎ. ᑭᒡᒐᑐᖅᑐᖅ 
ᐃᖃᓗᐃᑦ ᑲᓇᓐᓇᖓᓄᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 033 - 3(3): 

ᐃᖃᓗᓐᓂ Hᐋᑭᖃᑦᑕᐅᑎᔪᐃᑦ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᓗ ᑲᔪᓯᓗᒍ 
ᓂᕈᐊᖅᑕᐅᖃᑎᒋᓯᒪᖅᑲᐅᔭᒪ ᑖᔅᓱᒪᓐᖓ ᐊᒥᑦᑐᕐᒥᒃ 
ᐅᐱᒍᓱᓐᓂᕆᔭᖓ, ᐊᒻᒪᓗ 
ᕼᐋᑭᖅᑐᓕᕆᓂᕆᖅᑲᐅᔭᖓ ᒥᓂᔅᑕᐅᖃᑎᒪ 
ᑲᔪᓯᓗᒍ. ᑕᒪᓐᓇ ᐱᓇᓱᐊᕈᓯᐅᑉ ᓄᓐᖑᐊ 
ᐊᔅᓱᒻᒪᕆᐊᓗᒃ ᓇᐃᑦᑑᖃᑖᕐᒪᑦ ᕼᐋᑭᖅᑐᑦ ᐱᓪᓗᒋᑦ 
ᑖᒃᑯᐊ ᒥᑭᑦᑑᑕᐅᓂᖅᓴᐃᑦ. Hockey Time in 
Nunavut-ᖑᖅᑰᓕᕐᒪᑦ ᒫᓐᓇᐅᔪᖅ. 
 
ᒫᓐᓇᓕ ᓇᖏᖅᓯᕗᖓ, ᐅᖃᖅᑎᑦᑎᔩ, ᑕᕝᕙᓂ 
ᓂᕈᐊᖅᑕᐅᓯᒪᔫᓪᓗᖓ ᐃᖃᓗᐃᑦ ᑲᓇᓐᓇᖓᓂ 
ᐅᐱᒋᔪᒪᓪᓗᒋᑦ ᑖᒃᑯᐊ ᕼᐋᑭᖃᑦᑕᓚᐅᖅᑐᑦ 
ᐊᒻᒪᓗᑦᑕᐅᖅ ᐊᐅᓚᑦᑎᔨᖏᑦ ᐊᒻᓗ 
ᐊᑭᓕᖅᓱᖅᑕᐅᓇᑎᑦ ᐃᖅᑲᓇᐃᔭᖅᑎᐅᖃᑦᑕᖅᑐᑦ 
ᐊᒥᓱᑦ, ᐱᓗᐊᖅᑐᒥᓪᓗ ᐊᖓᔪᖅᑳᕆᔭᐅᔪᑦ. ᑕᕝᕙᓂ 
ᐃᓚᐅᖃᑖᕐᒪᑕ ᒪᒃᑯᒃᑐᓄᑦ ᕼᐋᑭᒦᒃᑐᑎᑦ ᐃᖃᓗᓐᓂ 
ᑕᕝᕙᓂ. 
 
ᐊᒻᒪᑦᑕᐅᖅ ᑖᒃᑯᐊ 
ᐱᖓᓲᓕᖅᑲᖓᓪᓗᑎᐅᖃᑦᑕᕋᑖᕐᒪᑕ ᐱᖓᓲᓕᔪᓂᒃ 
ᕼᐋᑭᒥᒃ ᐱᓐᖑᐊᕐᓂᖅ ᑖᒃᑯᐊ ᕼᐋᑭᒋᐅᓕᓵᖅᑐᑦ 
ᐊᒻᒪ ᖁᑦᑎᖕᓂᖅᓴᒐᓛᑦ ᑖᒃᑯᓇᓐᖓᑦ 
ᐊᐅᓚᑕᐅᓗᐊᑕᖅᖢᑎᒃ ᐅᐱᓐᓇᖅᐳᖅ, ᑎᐊᑦ ᕼᐃᑭ, 
ᑖᒃᑯᓂᖓ ᐊᐅᓚᑦᑎᖃᑕᐅᒻᒪᑦ; ᐊᒻᒪᑦᑕᐅᖅ 
ᑕᑯᒥᓇᒻᒪᕆᖃᑖᕆᕗᑦ ᐃᖃᓗᐃᑦ ᕼᐋᑭᕐᓂᕐᒧᑦ 
ᑲᑐᔾᔨᖃᑎᒌᓐᖏᓐᓂᒃ ᐊᐅᓚᑕᐅᔪᑦ ᐊᕐᓇᑯᓗᐃᑦ 
ᕼᐋᑭᖅᑏᑦᑕᐅᖅ ᕼᐋᑭᖅᑎᓪᓗᒋᑦ. ᐊᒻᒪ ᓱᓕᑦᑕᐅᖅ 
ᑖᓐᓇ ᐹᑦ ᒑᑦᓇ ᑲᒪᒋᔭᐅᓐᖑᐊᑕᕐᒥᔭᖓ 
ᑎᓴᒪᐅᓈᖅᑐᓂᒃ ᒪᒃᑯᒃᑐᓛᓂ ᐱᓐᖑᐊᖅᑎᓪᓗᒋᑦ 
ᐊᒻᒪ ᒪᒃᑯᒃᑐᓛᖑᓛᓂᒃ ᐱᓐᖑᐊᖃᑖᕐᒥᒻᒪᑕ. 
 
ᑕᐃᒪ, ᐅᖃᖅᑎᑦᑎᔩ, ᑕᕝᕙᓂ ᐃᖃᐃᓕᓴᓐᓂᕐᒥᒃ 
ᐱᕕᔾᔪᐊᖃᓐᓇᕋᖃᑦᑕᕋᑦᑕ ᑕᒫᓂ ᒪᓕᒐᓕᐅᕐᕕᒻᒥ 
ᐅᖃᖅᖢᑕ ᑖᒃᑯᐊ ᑕᕝᕙ ᑕᑯᓐᓇᒐᑦᑎᐊᕙᐅᕗᑦ 
ᑕᒪᑐᒥᖓ ᐃᖃᐃᓕᓴᕐᓂᐅᑉ ᒥᒃᓵᓅᖓᔪᒥᒃ 
ᑕᑯᑎᑦᑎᓪᓗᑎᒃ.  

(ᑐᓵᔨᑎᒍᑦ) ᒪᑯᐊ ᕼᐋᑭᖅᑎᕋᓛᖑᔪᑦ 
ᐃᓚᐅᖃᑕᐅᓚᐅᖅᑐᑦ ᑖᒃᑯᐊ ᒪᓕᒐᒃᓴᑦᑎᐊᕙᐅᔪᑦ 
ᖁᕕᐊᓱᒃᑐᑎᓪᓗ. ᑕᒪᔅᓱᒥᖓ ᐅᐱᒋᕙᒃᑲ 
ᑕᐃᒃᑯᓄᖓ ᐋᖅᑭᔅᓱᐃᓚᐅᖅᑐᓄᑦ ᐊᒻᒪᓗ 
ᐃᓚᒋᔭᐅᓚᐅᖅᑐᓄᓪᓗ.  
 
ᐅᖃᖅᑎᑦᑎᔩ, ᐃᖅᑲᐃᑎᑦᑎᒋᐊᕈᑕᐅᓂᐊᖅᑯᖅ 
ᐅᕙᑦᑎᓐᓄᑦ ᖃᓄᐃᓐᖏᑦᑎᐊᕋᓱᐊᕐᓗᑕ ᑎᒥᑦᑎᒍᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖓᓱᐊᕈᓯᐅᑉ 
ᓄᓐᖑᐊ ᖁᕕᐊᓇᓚᐅᖅᑐᖅ ᒪᓐᑐᐃᕌᓪᑯᓪᓗ 
ᓵᓚᖃᖅᑐᑎᒃ. ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 034 - 3(3): 

ᐊᑭᑐᔪᖅᑐᕈᑎᓄᑦ ᐸᕐᓇᑕᐅᓯᒪᔪᑦ 
ᓯᕗᓪᓕᐅᔾᔭᐅᔭᕆᐊᓖᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᐊᑭᑐᔪᖅᑐᕈᑎᓄᑦ 
ᑕᒫᓂᕐᒧᑦ ᓄᓇᕗᒻᒥ. ᓱᖅᑯᐃᓱᒃᑲᔅᓯ 
ᐅᖃᓚᐅᖅᓯᒪᒐᒪ ᔫᓂ 9-ᖑᑎᓪᓗᒍ ᐊᕐᕌᓂ, ᑕᒪᒃᑯᐊ 
ᒥᑭᓂᖅᓴᐅᔪᑦ ᓄᓇᓕᐅᔪᑦ 
ᕿᒪᑦᑕᐅᕙᓐᖏᒃᑲᓗᐊᕐᒪᖔᑕ ᐱᖁᑎᕐᔪᐊᓂᑦ 
ᓇᑉᐸᐃᔪᖃᕆᐊᖃᖅᑎᓪᓗᒍ.  
 
ᐅᖃᖅᑏ, ᖃᐅᔨᒪᔪᐃᓐᓇᐅᒐᔅᓯ ᑭᒻᒥᕈᒻᒥ ᐊᑯᓂᐊᓗᒃ 
ᐅᑕᖅᑭᓯᒪᓕᕐᒪᑕ ᓄᑖᒥᒃ ᖃᖓᑕᓲᒃᑯᕕᒻᒧᑦ. ᑖᓐᓇ 
ᐃᓂᒋᔭᖓ ᒥᑦᑕᕐᕕᖓᓗ. ᐃᓱᒪᐃᓐᓈᖅᑭᑑᓐᖏᒻᒪᑦ 
ᖃᓄᐃᑦᑐᑦ ᑎᑭᒐᓐᓇᕐᒪᖔᑕ. 
ᑭᒻᒥᕈᒻᒨᖅᑐᖃᓚᐅᖅᓯᒪᑉᐸᑦ ᑕᒪᓐᓇ 
ᐱᔭᕆᐊᑐᓂᖅᓴᐅᒻᒪᑦ, ᐃᒫᒃ 
ᖁᕕᐊᓇᕈᓘᔭᖅᑕᕋᓗᐊᖅ ᑲᑉᐱᐊᓇᖅᑕᕋᓗᐊᖅ 
ᒥᒐᓱᑦᑐᓂ.  
 
ᐅᖃᖅᑎᑦᑎᔩ, ᑕᒪᓐᓇ 
ᐅᖃᐅᓯᕆᖃᑦᑕᖅᓯᒪᓚᐅᖅᑕᕋ ᐊᒥᓱᐊᖅᑎᑦᑐᖓ 
ᒪᓕᒐᓕᐅᕐᕕᒻᒥ.  

ᑖᓐᓇ ᐊᐱᖅᑯᑎᒋᒐᒃᑯ  
ᔫᓂᒥ ᑭᐅᔭᐅᓚᐅᖅᓯᒪᔪᖓ ᒐᕙᒪᒃᑯᒡᒎᖅ 
ᖃᐅᔨᓴᕈᑎᔅᓴᓂᓪᓘᓐᓃᑦ ᐱᑕᖃᓐᖏᒻᒪᑦ 
ᓄᑦᑎᖅᑕᐅᓂᖓᓄᑦ ᑭᒻᒥᕈᒻᒥ ᒥᑦᑕᕐᕕᖓ.  
 
ᐅᖃᖅᑎᑦᑎᔩ, ᒐᕙᒪᒃᑯᑦ ᓄᑖᓂᒃ ᐸᕐᓇᒍᑎᖓ 
ᐃᒪᐃᓕᖓᓪᓗᓂ, “ᓄᓇᓕᓐᓂᑦ ᒐᕙᒪᒃᑯᓐᓄᑦ 
ᐱᔨᑦᑎᖅᑏᑦ ᐱᐅᓯᑦᑎᕙᓪᓕᐊᒻᒪᑕ 
ᐅᖃᖃᑎᖃᖅᐸᓪᓕᐊᓪᓗᑎᒃ 
ᐊᐅᓚᑦᑎᓗᐊᕐᓂᐊᑕᖅᑐᑎᒃ ᓄᓇᓕᐅᔪᐃᑦ 
ᐃᓚᒋᔭᐅᓗᑎᒃ ᐊᔾᔨᒌᓐᓂᕐᒧᑦ, ᒪᑐᐃᖓᓂᕐᒧᑦ, 
ᓵᑕᔅᓴᐅᓂᕐᒧᑦ, ᐊᑭᑐᔪᖅᑐᕈᑎᓄᑦ ᐸᕐᓇᑎᓪᓗᒋᑦ”. 
ᐅᖃᖅᑎᑦᑎᔩ, ᐅᐱᒋᔭᒃᑲ ᐊᖏᕈᑕᐅᔪᑦ. ᐊᒻᒪᓗ 
ᓇᓗᓇᐃᖅᓯᒪᑦᑎᐊᖅᑐᓂᒃ ᑕᑯᒃᑲᓐᓂᕈᒪᓛᖅᑯᖓ. 
 
ᖁᕕᐊᓱᒋᐊᓪᓚᓕᒻᒪᕆᓚᐅᖅᑐᖓ ᒐᕙᒪᒃᑯᑦ 
ᐃᓕᓴᖅᓯᒻᒪᑕ ᐊᔾᔨᒌᑎᑦᑎᓂᕐᒧᑦ ᑕᕝᕙᓂ 
ᐅᖃᐅᑕᐅᓯᒪᒻᒪᑦ ᐊᑭᑐᔫᑎᓂᒃ ᐸᕐᓇᓂᕐᒧᑦ. 
ᓴᖅᑭᔮᖁᓛᖅᑕᕋ ᐊᕐᕌᒎᓚᖅᑐᖅ ᐊᑭᑐᔪᖅᑐᕈᑎᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᐃᓵᔅᓯᒪᔪᖃᕈᓐᓃᕐᖓᑦ. ᑲᑎᒪᔾᔪᑎᑦᑎᓐᓄᑦ 
ᓵᒋᐊᓕᕐᒥᒍᑦᑕ, ᑎᓴᒪᖓᑦ ᑲᑎᒪᔾᔪᑎᑦᑎᓐᓄᑦ. 
ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓂᑦ ᑭᐅᔾᔪᑏᑦ. ᒥᓂᔅᑑᔪᖅ 
ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᖏᓐᓄᑦ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 009 - 

3(3): ᓂᐊᖁᓐᖒᒥᑦ ᐆᒻᒪᖅᑯᑎᓄᑦ 
ᐊᖅᑯᓵᕐᕖᑦ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᓐᓇ ᑭᒡᒍᓯᐅᔪᖅ 009-
3(3) ᐊᐱᖅᑯᑕᐅᓚᐅᖅᑐᖅ ᒥᔅᑕ ᕗᕆᑦ ᓯᐊᓪᒧᑦ, 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ. ᑕᐃᒃᑯᐊ 
ᓂᐊᖁᓐᖒᒥᑦ. 
 

ᐅᖃᖅᑏ, ᑖᒃᑯᐊ ᕿᒥᕐᕈᓚᐅᖅᑐᑕ ᑕᐃᓐᓇ 
ᐊᓐᓂᑭᑦᑐᕐᕕᐅᔪᖅ ᓂᐊᖑᓐᖒᓪᓗ ᐃᑳᕈᑎᖓᑦ 
ᑖᒃᑯᐊ 47, 48, 49, ᑖᒃᑯᐊ ᓈᓴᐅᑏᑦ ᓇᐸᔪᓂᓛᒃ 
ᑖᒃᑯᐊ ᐅᖃᐅᓯᕆᔭᖏᑦ ᐅᐊᔭᓂᑦ ᓇᐸᔪᓃᑦᑐᑦ 
ᑲᒪᔾᔪᑕᐅᖃᑦᑕᖅᓯᒪᒻᒪᑕ. ᑖᒃᑯᐊ 
ᐊᑐᖅᑕᐅᔪᒫᕐᓂᐊᓚᐅᖅᓯᒪᔪᑦ ᐊᕐᕌᒎᒃ ᒪᕐᕉᒃ 
ᐊᑐᖅᑎᓪᓗᒋᑦ. ᑭᓯᐊᓂ ᓄᖅᑲᖅᑕᐅᓚᕐᒪᑦ 
ᐱᔭᕇᖅᑕᐅᑎᓪᓗᒋᑦ 25 kV-ᒨᖅᑕᐅᑎᓪᓗᒋᑦ 
ᐃᖃᓗᓐᓂ ᐲᖅᑕᐅᓛᖅᑐᑦ ᐊᑐᖅᑕᐅᒍᓐᓇᓛᖅᑐᑦ, 
ᓯᕗᓂᑦᑎᓐᓂ ᐊᑐᖅᑕᐅᒍᓐᓇᖅᓯᒐᔭᖅᑐᑦ. 
 
ᐊᒻᒪᓗ ᑕᕝᕗᖓ 15 kV-ᒧᑦ ᐊᑐᖅᑕᐅᓂᖓᓂ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᓇᑦᓯᐊᕐᒥ 
ᐆᒻᒪᖅᑯᑎᓕᕆᔨᒃᑰᑎᓪᓗᒋᑦ ᐃᓱᒪᓚᐅᖅᓯᒪᒻᒪᑕ 
ᑕᕝᕙᓂ ᐃᖃᓗᓐᓂ ᐊᑐᖅᐸᑦᑕᓐᖏᓐᓂ ᒫᓐᖓᒥ 5 
kV-ᒥᒃ 15 kV-ᒧᑦ ᓴᓐᖏᓂᖅᓴᐅᓪᓗᑎᒃ. ᑭᓯᐊᓂᓕ 
ᑕᐃᒪ ᒪᕐᕈᐃᓕᖅᑲᖓᓪᓗᑎᒃ ᓇᓕᐊᓐᓂᑐᐃᓐᓇᖅ 
ᐱᔭᐅᔪᓐᓇᓚᐅᕐᖓᑕ ᑭᖑᕝᕕᓐᖏᒃᑲᓗᐊᕐᓗᒋᑦ.  
 
2005-ᒥ ᐸᕐᓇᕐᓂᖃᖅᑎᓪᓗᒋᑦ ᐋᖅᑭᓕᐅᖅᑐᑦ 
ᐃᖃᓗᓐᓂ ᑕᐃᒃᑯᐊ ᖃᐅᒻᒪᖅᑯᑎᓄᑦ 
ᓴᓐᖏᓂᕆᕙᑦᑕᓐᖏᓐᓂᒃ. 
 
ᖁᓪᓕᒃᑯᑦ ᖃᐅᔨᓚᐅᕐᖓᑕ 455-ᖑᔪᓂᒃ 
ᓇᑉᐸᕈᑕᐅᔪᓂᒃ ᑕᕝᕙᓂ ᐃᖃᓗᓐᓂ, 30-
ᖑᔪᐃᖅᑲᐃ ᒪᕐᕈᐃᓕᖓᔫᓐᓂᒃ ᐱᖃᕐᒪᑕ. ᑕᒪᒃᑯᐊᓗ 
ᐊᑐᖅᑕᐅᒃᑲᓐᓂᕈᓐᓇᖅᑐᑎᒃ ᓯᕗᓂᐊᒍᑦ. 
ᐸᕐᓇᒍᑕᐅᔪᓂᑦ ᓇᓗᓇᐃᖅᑕᐅᓚᐅᖅᓯᒪᔪᑦ 
ᐊᑐᖅᑕᐅᒃᑲᓐᓂᕋᔭᖅᑐᑎᒃ ᖁᓪᓕᒃᑯᓐᓂᑦ 
ᐊᑐᖅᑕᐅᓗᑎᒃ ᑕᐃᒃᑯᐊ 15 kV, ᓲᕐᓗ 
ᖃᐅᓱᐃᑦᑐᒥ, ᐃᒃᐱᐊᕐᔪᒥ, ᓴᓪᓕᓂᑦ. ᐊᓪᓛᑦ ᑖᒃᑯᐊ 
ᒫᓐᓇ 5 kV  

ᐊᑐᖅᑕᐅᒍᓐᓃᖅᑐᑦ ᐃᖃᓗᓐᓂ  
ᐊᑐᖅᑕᐅᒃᑲᓐᓂᕈᒫᕐᓂᐊᕐᒥᔪᑦ ᐊᓯᖏᓐᓂᑦ ᓄᓇᕗᒻᒥ. 
ᑖᒃᑯᐊ ᑕᐃᒪ ᐊᑐᓐᖏᑉᐹᓕᕋᔭᖅᑐᑦ $75,000-ᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑎᒥᓂᕐᓂᑦ ᑭᐅᔾᔪᑏᑦ. ᑕᓪᓕᒪᖓᑦ 
ᑲᑎᒪᔾᔪᑎᑦᑎᓐᓄᑦ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ. ᑭᒡᒐᖅᑐᖅᑐᖅ ᐃᖃᓗᐃᑦ 
ᕿᑎᖓᓄᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᓇᓱᐊᕈᓯᒻᒥ ᐅᖃᓚᐅᕋᒪ, 
ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓪᓕᖅᐹᖓᓐᓂᒃ 
ᑲᑎᒪᓂᕆᓚᐅᖅᑕᖓᓂᒃ ᑲᑎᒪᖃᑦᑕᓚᐅᒻᒪᑕ. 
 
ᖁᕕᐊᓱᑦᑎᐊᖅᐳᖓᓕ ᐃᓕᓴᖅᓯᔪᒪᓪᓗᖓ, 
ᑯᓄᓐᖑᐊᖅ ᕕᓚᐃᓱ, ᐱᓕᕆᔨᐅᔪᖅ ᑕᒪᒃᑯᓄᖓ 
ᐸᐃᕆᓕᕆᕕᓐᓄᑦ ᑕᐅᕙᓂ ᐊᑯᑭᑦᑐᓂᑦ. ᑖᓐᓇ 
ᐅᖃᖅᑎᒋᔭᐅᓪᓗᐊᑕᓚᐅᒻᒪᑦ ᑕᐃᑲᓂ. 
ᐃᓕᓴᕆᔪᒪᔭᕋ ᑕᕝᕙᓃᒍᓐᓇᕐᖓᑦ ᖁᔭᓐᓇᒦᖅᑐᒍᓗ 
ᐅᓂᒃᑳᑦᑎᐊᕈᓐᓇᓚᐅᒻᒪᑦ, ᑕᐃᒃᑯᓇᓂ 
ᐸᐃᕆᕕᓕᕆᓂᒻᒧᑦ ᑲᑎᒪᓚᐅᖅᑐᓄᑦ ᐱᓇᓱᐊᕈᓯᐅᑉ 
ᓄᓐᖑᐊᓂᑦ. 
 
ᐊᒻᒪᓗ, ᐅᖃᖅᑏ, ᐃᕙᓗ ᐋᑖᓪᕕᓴᓐ 
ᐅᓂᒃᑳᖅᑎᐅᓚᐅᒻᒥᔫᒐᓗᐊᖅ ᑭᓯᐊᓂ 
ᐊᐅᓪᓚᖅᑰᖅᑲᐅᔫᒐᓗᐊᖅ. 
 
ᑐᓐᖓᓱᑦᑎᑦᑐᒪᒋᕙᕋ ᑕᕝᕗᖓ. 
ᑕᑯᖃᑎᒌᖃᑦᑕᓐᓂᐊᖅᑯᒍᑦ ᑕᒪᔅᓱᒧᖓ 
ᐱᓕᕆᖃᑎᒌᓐᓂᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᖁᔭᓇᓱᐊᖅ, ᑐᓐᖓᓱᒋᑦ. 
ᑭᒡᒐᑐᖅᑐᖅ ᑲᖏᖅᖠᓂᐅᑉ ᐅᐊᖕᓇᖓᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑲᖏᖅᖠᓂᒻᒥᐅᑦ ᐅᓐᓄᒃᓴᒃᑰᖅᐸᒃᑲ. 
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᑐᓐᖓᓱᑦᑎᑦᑎᔪᒪᓪᓗᖓ ᐅᐊᑦᑎᐊᕈᑲᓪᓛᓗᒃ 
ᖃᐅᔨᒪᓕᓚᐅᖅᓯᒪᔭᓐᓂᒃ. 18-ᓂᒃ 
ᐅᑭᐅᖃᖅᑎᓪᓗᖓ. ᑖᓐᓇ ᑲᒥᓴᓇᒧᑦ 
ᑐᖏᓕᕆᔭᐅᓚᐅᖅᓯᒪᔪᖅ ᔫᑳᓐᒥᑦ, ᐊᒻᒪᓗ 
ᒐᕙᒪᑐᖃᒃᑯᓐᓄᑦ ᐃᖅᑲᓇᐃᔭᖅᐸᒃᖢᓂ ᑖᓐᓇ, ᐲᑕ 
ᒐᓚᔅᐱ, ᐋᑐᕚᒥᐅᑕᐅᔪᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 
ᑕᐅᑐᓐᖑᐊᕈᓐᓇᓐᖏᓚᒋᑦ 18-ᖑᑎᓪᓗᑎᑦ. 
 
>>ᐃᓪᓚᖅᑐᑦ 
 
ᑐᓐᖓᓱᒋᑦ ᒪᓕᒐᓕᐅᕝᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᐱᑕᖃᕈᓐᓃᒻᒪᑦ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 6. (ᑐᓵᔨᑎᒎᕈᓐᓃᖅᑐᖅ) 
ᐅᖃᐅᓯᒃᑯᑦ ᐊᐱᖅᓱᓐᓂᖅ. ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 059 - 3(3): ᐋᓐᓂᐊᕝᕕᓕᕆᔨᓄᑦ 

ᑭᒡᒐᖅᑐᖅᑕᐅᓂᖏᑦ ᐃᓄᖁᑎᕗᑦ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᖅᑯᑎᒋᔪᒪᔭᕋ ᐋᓐᓂᐊᖅᑕᐃᔪᓕᕆᔨᒃᑯᑦ 
ᒥᓂᔅᑐᐊᓄᑦ. ᑖᓐᓇ ᐋᓐᓂᐊᖅᑕᐃᔪᓕᕆᔨᒃᑯᑦ 
ᒥᓂᔅᑐᐊ 28-ᓂᖅᑲᐃ ᐅᑭᐅᖅᑲᓕᓵᖅᑰᔨᔪᖅ. 
 
>>ᐃᒡᓚᖅᑐᑦ 
 
ᐄᖑᖅᑰᔨᔪᖅ. 

ᐅᕙᑦᑎᐊᖅ, ᐃᑲᔪᕈᒪᒐᓗᐊᖅᖢᓂ 
ᒪᓕᒐᓕᐅᖅᑎᐅᓪᓗᓂ ᐊᑕᐅᓯᓪᓗᓂ 
ᐊᔪᓐᓇᖅᑐᐊᓘᒻᒪᑦ ᓂᕈᐊᖅᑎᒋᔭᓂᒃ 
ᐊᔾᔨᒌᓐᖏᑦᑐᓂᒃ ᐱᔪᒪᔭᖃᖅᐸᑦᑎᓪᓗᒋᑦ. ᑖᓐᓇ 
ᐋᓐᓂᐊᓐᓂᖅ, ᐋᓐᓂᐊᖃᓐᓇᓐᖏᑦᑐᓕᕆᔨᒧᑦ 
ᐅᖃᐅᑎᔭᐅᒐᔪᒃᑲᒪ, ᑕᒪᒃᑯᐊᓕ ᐃᓚᖏᑦ ᐆᒪ 
ᐃᒡᓗᔾᔪᐊᖅ ᐃᓗᐊᓂ ᐅᖃᐅᓯᔅᓴᐅᕙᒐᑎᒃ. 
ᐊᑎᓐᓂᓪᓗ ᑕᐃᓯᓂᖅ ᐊᔪᓐᓇᖅᐸᒃᖢᓂ, 
ᐅᐱᓐᓇᕋᓂ. 
 
ᑕᐃᓐᓇ ᑲᖏᖅᖠᓂᒻᒥᑦ ᒪᐃᔭᑦ ᑲᑎᒪᑎᓪᓗᒋᑦ, 
(ᑐᓵᔨᑎᒍᑦ) ᒥᓂᔅᑕᖓ ᐋᓐᓂᐊᖅᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ (ᑐᓵᔨᑎᒎᕈᓐᓃᖅᑐᖅ) 
ᐅᖃᐅᑎᓚᐅᖅᓯᒪᒐᒃᑯᑦ, ᐃᒻᒪᖄ ᓄᓇᓕᓐᓂᑦ 
ᐋᓐᓂᐊᖅᑕᐃᓕᕆᔨᒃᑯᑦ ᑲᑎᒪᔨᕋᓛᖏᑦ 
ᓴᓐᖏᒃᑎᒃᑲᓐᓂᓪᓗᒋᑦ. ᖃᓄᖅᑐᖅ ᓄᓇᓖᑦ, 
ᓄᓇᓕᐅᑉ ᐃᓗᐊᓂ, ᐅᖃᕝᕕᔅᓴᖃᓚᐅᓪᓕᑦ. 
 
ᑐᓗᖅᑕᕈᑎᖃᖅᐸᒃᑲᑦᑕ ᒪᓕᒐᓕᐅᖅᑎᑎᒍᑦ 
ᐃᑲᔪᕈᒪᒐᓗᐊᖅᖢᑕ, ᐅᕝᕙᓘᓐᓃᑦ ᑕᐃᒃᑯᐊ 
ᐊᒡᒍᖅᓯᒪᔪᒃᑯᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᑲᑎᒪᔨᒋᕙᓚᐅᖅᑕᖏᑦ, ᐅᕝᕙᓘᓐᓃᑦ ᓄᓇᓕᓐᓂᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑲᑎᒪᔨᕋᓛᖏᑦ 
ᓴᓐᖏᒃᑎᒋᐊᒃᑲᓐᓂᓪᓗᒋᑦ. ᑕᒪᓐᓇᖃᐃ 
ᖃᐅᔨᓴᒃᑲᓐᓂᕋᓱᒃᓯᒪᕚ? ᐊᑐᖅᓯᒪᒻᒥᒻᒪᒍ. 
 
ᐃᒪᓐᓇ ᒪᓕᒐᓕᐅᖅᑎᑐᐃᓐᓇᐅᑎᓪᓗᒍ 
ᐅᖃᓪᓚᒃᑎᓪᓗᒍ ᑐᓴᓚᐅᕋᒃᑯ, ᑕᐃᓐᓇᒎᖅ 
ᐋᓐᓂᐊᕝᕕᓕᐊᕈᓂ ᐅᖃᐅᑎᔭᐅᔪᖅ “ᐊᑕᐅᓯᒻᒥᒃ 
ᐄᔭᒐᓪᓗᑎᒃ ᖃᐅᑉᐊᓪᓗ ᐅᖄᓚᓗᖓ”. ᑕᐃᒪᓐᓇ 
ᐅᖃᓪᓚᓚᐅᖅᓯᒪᒻᒪᑦ ᒪᓕᒐᓕᐅᖅᑎᑐᐃᓐᓇᓪᓗᓂ. 
ᕿᓂᕈᑎᓯᒪᕚᖃᐃ  

ᑕᒪᓐᓇ ᖃᓄᖅ ᓄᓇᓖᑦ  
ᓄᓇᓕᐊᑕ ᐃᓗᐊᓂ ᐅᖃᕝᕕᒃᓴᖃᔾᔫᒥᓚᐅᓪᓕᑦᑐᖅ 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᔨᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᐊᐱᖅᑯᑎᑦᑎᐊᕙᒃ, ᐊᒻᒪᓗ ᐳᐃᒍᔾᔮᓐᖏᑕᕗᑦ. 
ᐋᖅᑭᒃᑲᓐᓂᕆᐊᖃᕋᑦᑕ. ᐃᒻᒪᖄ ᐅᖃᕋᔭᕈᒪ, 
ᐅᖃᖅᑎᑦᑎᔩ, ᑕᒪᒃᑯᐊ ᐱᓕᕆᐊᖑᔪᑦ ᐊᒥᓱᑦ 
ᐃᖏᕐᕋᑦᑎᐊᖅᑐᑦ ᐳᐃᒍᖃᑦᑕᕋᑦᑎᒍᑦ ᐃᓚᖓᓂ. 
ᑕᐃᒃᑯᐊᓗ ᐊᒃᓱᕈᓪᓚᕆᒃᖢᑎᒃ ᐃᖅᑲᓇᐃᔭᖅᑎᕗᑦ, 
ᐋᓐᓂᐊᖅᓯᐅᑏᑦ. ᐊᒥᓱᓂᒃ ᑲᒪᒋᔭᐅᒋᐊᖃᖅᑐᓂᒃ 
ᐱᐊᓂᖃᑦᑕᖅᑐᑦ. ᐊᐅᓪᓚᖅᐸᓪᓕᐊᔪᑦ.  
 
ᒫᓐᓇᓗ ᐅᑉᓗᒥ ᑕᐃᒪ ᐅᖃᓪᓚᒃᑲᓐᓄᒃ 
ᐃᖅᑲᓇᐃᔭᖅᑐᑦ ᐱᓕᕆᔪᑦ, ᑲᒪᔪᑦ ᖃᓂᒪᔪᓂᒃ 
ᐋᖅᑭᒃᓱᐃᔪᑦ, ᐊᒻᒪᓗ ᐊᐅᓪᓚᕆᐊᖃᖅᐸᑕ 
ᑕᑯᔭᐅᒃᑲᓐᓂᕆᐊᓖᑦ ᖃᓄᐃᑦᑑᓂᖏᓐᓂᒃ. 
ᐊᒥᓱᓪᓚᕆᓐᓂᒃ ᐱᓕᕆᔪᑦ. ᐄ, ᐊᒥᒐᖅᑐᑦ. 
ᐱᓕᕆᓐᖏᓗᐊᕈᓐᓇᖅᑐᒍᑦ. ᐱᔾᔪᑎᑑᖏᖦᖢᓂ 
ᑕᒪᒃᑯᐊ ᓇᔭᓐᖑᐊᑦ ᒥᔅᓵᓄᑦ ᑮᓇᐅᔭᑦ 
ᐊᒥᒐᓐᓂᖓᓐᓄᑦ ᐊᔪᓕᐅᖅᑲᓪᓚᕆᖃᑦᑕᖅᑐᒍᑦ 
ᐊᒥᒐᖅᓴᐃᓐᓇᖅᖢᑕᓗ. 
 
ᑭᓯᐊᓂ ᑕᒪᑐᒪ ᐅᖃᐅᓯᕆᔭᖓᑕ ᒥᔅᓵᓄᑦ 
ᐅᖃᓚᐅᕋᒪ ᑕᐃᒪ, ᑖᒃᑯᐊ ᖃᐅᔨᓴᕆᐊᖃᕋᑦᑎᒍ 
ᐅᕙᒍᑦ ᐊᐅᓚᑦᑎᔨᑐᐃᓐᓇᐅᖏᑦᑐᑎᒍᑦ ᑕᐃᒃᑯᐊ 
ᐃᖢᐊᖅᓴᐅᔩᑦ ᐊᖓᔪᖅᑳᖃᕐᒪᑕ ᑐᑭᒧᐊᖅᑎᑦᑎᔨᒥᒃ 
ᐃᖢᐊᖅᓴᐃᓂᓕᕆᓂᕐᒧᑦ -ᖃᖅᖢᑎᑦ, ᑕᐃᑰᖔᕐᓗᑎ 
ᐃᓚᖏᑦ ᐱᓕᕆᐊᕆᔭᕆᐊᖃᕋᑦᑎᒍ ᐱᔾᔪᑎᒋᓪᓗᒋᑦ 
ᑕᒪᒃᑯᐊ ᐱᔭᕆᐊᖃᖅᑐᓂᒃ ᒪᓕᒍᑎᐅᖃᑦᑕᖅᑐᑦ 
ᑲᒪᒋᔭᐅᓕᕋᔭᖅᐸᑕ ᑕᒪᒃᑯᓄᖓ 
ᐊᖓᔪᖅᑳᕆᓐᖏᑕᖏᓐᓄᑦ 
ᓇᒧᑐᐃᓐᓈᓘᕈᓐᓇᑎᐊᒻᒪᕆᒻᒪᑦ. ᑖᓐᓇ 
ᐱᔾᔪᑎᒋᓪᓗᒍ ᐱᔭᕆᐊᑐᓈᖅᓯᒪᒐᓚᒃᑲᑦᑕ. ᑭᓯᐊᓂ 
ᓄᖅᑲᐅᑎᔾᔮᓐᖏᓐᓂᕋᖅᓗᒍ  

ᐅᖃᓚᐅᕋᒪ.  
 
ᑕᐃᒪ ᑖᓐᓇ ᑕᖅᑭᐅᑉ ᕿᑎᐊᓂᓗ ᒥᓂᔅᑕᒧᑦ 
ᑐᖏᓕᑖᕐᓂᐊᖅᑐᑕ ᓄᑖᒥᒃ. ᑖᓐᓇ ᓱᓕ 
ᐃᓱᒪᔅᓴᖅᓯᐅᕈᑎᒋᓂᐊᕋᑦᑎᒍ. ᑕᕝᕗᖓᐃᓐᓇ 
ᑎᑭᓪᓗᒍ ᒫᓐᓇ ᑭᐅᔪᓐᓇᖅᑕᕋ, ᐅᖃᖅᑎᑦᑎᔩ.  
 
ᐅᖃᖅᑎ: ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ 
ᒥᓂᔅᑕ ᐋᓐᓂᐊᖅᑕᐃᓕᕆᔨᒃᑯᓐᓄᑦ. ᐊᒻᒪᓗ 
ᐊᖏᖃᑎᒋᑦᑎᓯᐊᖅᑐᒍ ᓗᐃ ᑕᐹᕐᔪᒃ, 
ᒪᓕᒐᓕᐅᖅᑎᐅᖃᑎᒐ ᐅᖃᓪᓚᖅᑲᐅᒻᒪᑦ: 
ᖁᔭᓐᓇᒦᖃᑦᑕᕆᐊᖃᕋᑦᑕ. ᐄ, 
ᖁᔭᓐᓇᒦᖅᓯᒪᔮᓘᑉᐳᑦ ᑕᐃᒃᑯᐊ ᓇᐅᔮᓃᓐᖔᕐᓗᖓ 
ᑰᒑᕐᔪᒦᖔᕐᓗᖓ, ᖁᔭᓐᓇᒦᖅᓯᒪᔮᓗᕗᑦ. ᐃᓛᓐᓂᑦ 
ᐃᓅᓕᖅᑎᑦᑎᖃᑦᑕᕐᒪᑕ ᐊᒻᒪᓗ 
ᖁᔭᓐᓇᒦᖅᑕᐅᓐᖏᓗᐊᖅᐸᑦᑐᑎᑦ ᑕᒪᒃᑯᐊ 
ᐋᓐᓂᐊᓯᐅᖅᑎᑦ ᐃᓕᓐᓂᐊᑎᑦᑎᔩᓪᓗ, 
ᒐᕙᒪᒃᑯᓄᓪᓗ ᓴᓇᔪᑦ ᐊᒥᓱᑦ.  
 
ᑭᓯᐊᓂ ᑕᐃᓐᓇᖃᐃ ᒥᓂᔅᑕᐅᑉ ᑐᖏᓕᖓ 
ᓴᓇᒋᐊᖅᐸᑦ ᑕᒪᑐᒥᖓ ᐊᑏ ᐸᕐᓇᐃᓇᓐᖏᑦᑐᖅ 
ᑕᐃᒪ ᐅᖃᓪᓚᖃᑎᒋᓂᐊᖅᐹ, ᐊᒻᒪᓗ ᐅᕙᒍᑦ 
ᑐᓴᖅᑎᓪᓗᓂᑎᒍᑦ ᑕᒪᑐᒪ ᒥᔅᓵᓄᑦ ᖃᓄᖅ 
ᐸᕐᓇᓕᕐᒪᖔᕐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐄ, ᑕᐃᒪᐃᒍᓐᓇᖅᑐᒍᑦ. ᐊᒻᒪ ᐅᖃᐅᑎᓚᐅᖅᖢᒋᑦ 
ᐃᒃᐱᔅᓵᓂᐅᓚᐅᖅᑐᖅ, ᖃᖓᑐᐃᓐᓇᖅ ᑕᐃᓐᓇ 
ᐋᖅᑭᒋᐊᒃᑲᓐᓂᕈᓐᓇᖅᑕᖓᑦ ᑲᑎᒪᔨᖏᑦ ᓄᓇᓕᓐᓂ.  

ᑖᒃᑯᐊ ᓇᔭᓐᖑᐊᑦ ᐃᓱᒪᑕᖓᑦ ᑕᑯᔭᐅᒍᒪᒍᓂ 
ᐅᓂᒃᑳᖁᔭᐅᓗᓂ ᐊᐱᖅᓱᖅᑕᐅᒍᒪᒍᓂ. ᑲᑎᒪᔨᓄᑦ 
ᖃᐃᖁᔭᐅᒍᓐᓇᑎᐊᖅᑐᖅ. ᑕᐃᒫᑦᑕᐅᖅ ᐊᓯᖏᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎ ᖃᐃᖁᔭᐅᓲᖑᒻᒪᑕ 
ᑕᐃᒃᑯᐊ ᐅᒃᑯᐃᖔᖅᑎᓐᓂᐊᕋᑦᑎᒍ.  
 
ᑖᓐᓇ ᐃᑲᔪᖅᐹᓪᓕᕈᓐᓇᕐᒪᑦ ᑐᓴᖅᑎᑕᐅᖃᑦᑕᕈᑎᑦ 
ᖃᓄᖅ ᐃᓱᒫᓘᒋᔭᐅᓗᐊᖅᑐᓂᒃ ᕼᐋᒻᒪᓚᒃᑯᖏᓐᓂ 
ᓄᓇᓖᑦ. ᑖᓐᓇ ᐱᐅᒋᔭᕗᑦ ᐊᒻᒪᓗ ᐅᑭᐅᓐᖔᖅᑐᒍᑦ 
ᑖᔅᓱᒧᖓ. ᖁᔭᓐᓇᒦᒃ ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕈᒪᓕᕐᒥᔪᖅ 
ᑭᒡᒐᑐᖅᑐᖅ ᖁᑦᑎᑦᑐᒧ.  
 
ᐊᐱᖅᑯᑦ 060 - 3(3): ᓄᕙᓐᓇᐅᖃᑦᑕᖅᑐᖅ 

ᐊᓂᖅᑎᕆᒃᓂᐅᔪᕐᓗ ᓄᓇᓕᓐᓄᑦ 
ᐊᑦᑐᐃᓯᒪᓂᖓ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐊᐱᕆᒍᒪᔪᖓ ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᑦ.  
 
ᐅᓪᓗᓂᑦ ᐊᒥᓱᑲᓪᓚᐅᔪᓂᑦ ᑐᓴᖃᑦᑕᑐᐃᓐᓇᕋᑦᑕ 
ᖃᓄᖅ ᑕᒪᓐᓇ ᓄᕙᓐᓇᐅᖃᑦᑕᖅᑐᖅ 
ᐊᓂᖅᑎᕆᒃᓂᐅᔪᕐᓗ ᓄᓇᓕᓐᓄᑦ ᐊᑦᑐᐃᓯᒪᒻᒪᑦ. 
ᐃᓚᖏᑦ ᐃᓅᒍᓐᓃᐸᑦᑕᑐᑎᑦ. ᐊᐱᖅᑯᑕᐅᓚᐅᖅᑐᒧᑦ 
ᑖᔅᓱᒧᖓ. ᒥᓂᔅᑕᐅᔪᖅ ᐅᖃᓚᐅᕐᖓᑦ ᑕᒪᒃᑯᐊᒎᖅ 
ᐊᑦᑐᐃᓪᓗᐊᑕᕐᖓᑕ ᑕᐃᒃᑯᓇᓐᖓᑦ ᑎᒥᖏᒃ 
ᓴᓐᖐᓂᖅᓴᐅᔪᓂᒃ.  
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ ᒪᓕᒐᓕᐅᖅᑎᓂᒃ 
ᖃᓄᐃᓕᐅᖅᐸᓪᓕᐊᒐᓱᒃᑲᓗᐊᕐᒪᖔᑕ ᑕᐃᒃᑯᐊ 
ᑎᒥᒥᒍᑦ ᓴᓐᖐᓂᖅᓴᐅᔪᑦ ᐋᓐᓂᐊᕐᓇᐅᔪᓂᒃ 
ᑕᐃᒃᑯᐊ ᐅᖃᐅᓯᕆᔭᐅᖃᑦᑕᖅᓯᒪᔪᓂᒃ? ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖅᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᐅᓯᖃᖅᐸᓪᓚᐃᔪᖅ 
ᒪᓕᒐᓕᐅᖅᑎᐅᔪᖅ ᐅᖃᐅᓯᕆᔭᖓ ᑕᐃᓐᓇ 
ᑐᓴᖅᑕᐅᑎᑦᑎᔾᔪᑕᐅᓚᐅᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᑐᓴᖅᑎᑦᑎᒍᑕᐅᓚᐅᖅᑐᖅ. ᐊᒻᒪᓗᑦᑕᐅᖅ 
ᐅᖃᐅᑎᓚᐅᕐᒥᒐᒃᑯ ᑖᔅᓱᒧᖓ ᒥᔅᓵᓄᑦ. ᑕᐃᒃᑯᓄᖓ 
ᑎᒥᒥᒍᖏᓛᒃ ᓴᓐᖐᓂᖅᓴᐅᔪᑦ ᑕᒪᒃᑯᓂᖓ 
ᐋᓐᓂᐊᓕᖅᓴᕋᐃᓐᓂᖅᓴᐅᑐᐃᓐᓇᕆᐊᖃᖅᑐᑦ 
ᓱᕈᓰᓛᖑᔪᑦ. ᐃᒪᐃᓕᒐᐃᒻᒪᑦ, ᐃᒪᐃᒋᐊᓕᖅᑎᓪᓗᒍ 
ᓄᕙᑦᑐᒐᓛᓘᓕᖃᑦᑕᕐᖓᑕ ᐋᓐᓂᐊᕐᓇᕈᔫᖃᑦᑕᕐᖓᑦ. 
 
ᑕᐃᓐᓇ ᐊᖓᔪᖅᑳᖑᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒫᑦᓯ 4-
ᖑᕙᓪᓚᐃᑎᓪᓗᒍ ᑕᒪᓐᓇ ᑐᓴᖅᑕᐅᑦᑎᐊᕆᐊᓕᒃ, 
ᐄ, ᑕᐃᒪ ᓄᕙᓐᓇᐅᔪᒥᖏᓛᒃ ᐱᑕᖃᕐᖓᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑎ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪ ᑲᐴᑎᑕᖃᖅᐸᓚᐃᒻᒥᒻᒪᑦ ᑕᒪᒃᑯᓄᖓ 
ᓄᑕᕋᓛᓄᑦ ᐃᒫᒃ ᐃᑲᔪᖅᐹᓪᓕᒍᓐᓇᖅᑐᓄ. 
ᒥᓂᔅᑕᐅᔪᖅ ᐃᓱᒪᔅᓴᓯᐅᖅᓯᒪᕚ ᓂᐅᕕᕈᓐᓇᕐᒪᖔᖅ 
ᑕᒪᒃᑯᓂᖓ ᑲᐴᑎᐅᔪᓂᑦ ᓄᓇᕗᒻᒥ ᓄᑕᕋᐅᔪᓄᑦ 
ᑕᐃᒪᐃᑦᑐᓂᑦ ᓄᕙᓐᓂᕐᒥ ᐱᑕᖃᕐᓂᐊᖏᒻᒪᑕ? 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᑲᐅᓂᖅᐸᐅᒐᔭᑦᐸᓪᓚᐃᔪᖅ ᑕᒪᒃᑯᐊ 
ᓄᓇᖏᓐᓂ ᐊᐱᖅᑐᕐᓗᒋᑦ ᐅᖃᐅᓯᖃᕈᕕᑦ 
ᐊᑕᐅᓯᕐᒥᑦ ᓄᓇᐅᔪᒥᒃ.  

ᓄᓇᓕᓐᓂᑦ ᑐᑭᓯᒋᐊᖅᑳᕐᓗᑎᑦ ᑕᒪᒃᑯᐊ 
ᒥᓲᓂᖅᑕᐅᔪᑦ ᐱᒻᒪᕆᐅᓂᖅᓴᐃᑦ 
ᐃᓛᒃᑰᑎᖅᑕᐅᓪᓗᑎᑦ ᑲᒪᒋᔭᐅᒻᒪᑕ. ᑕᐃᒪᓕ 
ᐋᓐᓂᐊᓯᐅᖅᑎᐅᔪᑦ ᓄᓇᓕᓐᓂ ᐋᓐᓂᐊᕕᒻᒥ 
ᑭᐅᑦᑎᐊᕈᓐᓇᓂᖅᓴᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐃᓚᒋᐊᕈᑎᑦ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
2009-ᖑᑎᓪᓗᒍ ᑲᓇᑕᒥ ᓱᕈᓯᕐᓄᑦ ᑲᑐᔾᔨᖃᑎᒌᑦ 
ᐊᑐᓕᖁᔨᓚᐅᖅᓯᒪᒻᒥᒻᒪᑕ ᑲᐱᖃᐅᔭᑦᑕᕐᓂᖏᓐᓄᑦ 
ᐅᑭᐅᑕᖅᑐᒥᑦ ᓱᕈᓰᑦ. ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᑲ 
ᑖᒃᑯᐊ ᒪᓕᖃᑦᑕᓕᕐᒪᖔᑕ ᐊᑐᓕᖁᔭᐅᓚᐅᖅᑐᓂᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᒃᑯᐊᓕ ᑲᑐᔾᔨᖃᑎᒌᖑᔪᑦ 
ᐊᑐᓕᖁᔨᕙᑦᑐᑦ ᐊᒥᓱᑲᓪᓚᔪᓂᑦ ᐊᕐᕌᒍᑕᒫᑦ 
ᐅᓂᓐᒃᑳᖏᑎᒍᑦ, ᐄ, ᐃᓚᖃᓚᐅᖅᓯᖅᒪᔪᑦ 
ᐊᑐᓕᖁᔭᖓᓐᓂᑦ. ᑭᓯᐊᓂᓕ ᐱᓯᒪᔭᒃᑲ ᑖᔅᓱᒧᖓ 
ᑖᑦᓱᒥᖓ ᕿᒥᕐᕈᓇᖅᐸᓪᓕᐊᔪᒍᑦ. 
ᐱᔭᕆᐊᑐᔪᑲᓪᓚᕈᓘᓪᓗᓂᓗ ᐃᒫᒃ, 
ᒪᓕᒋᐊᖃᓪᓚᕆᑦᑎᑎᓪᓗᑎᑦ. ᓘᑦᑖᒧᑦ 
ᐊᖏᖅᑕᐅᖅᑳᕆᐊᐸᓪᓚᐃᓪᑎᓪᓗᒍ ᖃᓄᑎᒋ 
ᐊᖏᔫᓂᐊᕐᒥᓗᓂ ᑲᐱᔭᐅᓂᖓᓄᑦ. 
 
ᐄ, ᐃᓱᒪᒃᓴᖅᓯᐅᕈᑎᒋᓯᒪᔭᕗᑦ. ᐊᒻᒪᓗ 
ᐅᖃᐅᔾᔭᐅᓯᒪᒋᓪᓗᑕ ᑕᐃᒃᑯᓇᓐᖓᑦ ᕿᒥᕐᕈᒻᒪᑕᒎᖅ 
ᐊᑐᓕᖁᔨᔾᔪᑎᒋᓚᐅᖅᑕᖏᓐᓂᒃ  

ᐲᖅᑕᐅᑐᐃᓐᓇᕆᐊᖃᒻᒪᕆᑦᑐᓘᓐᓃᑦ 
ᐊᑐᓕᖁᔭᐅᔾᔪᑎᒋᔭᕋᓗᐊᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᖑᓪᓕᖅᐹᒥᒃ 
ᐃᓚᒋᐊᕈᑎ, ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᒪᑦᑑᔮᕐᒪᑦ: ᐃᒫᒃ, ᖃᓂᒪᑦᑕᐃᑎᑦᑎᒐᓱᓪᓗᓂ ᓲᕐᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᓂᑦ 
ᐊᑐᓐᖏᓂᖅᓴᐅᒍᓐᓇᕋᓗᐊᕐᖓᑕ. ᑕᒪᒃᑯᐊ 
ᐊᑭᑦᑐᖅᑐᐊᓘᕙᒻᒪᑦ ᓄᑕᕋᑯᓗᐃᑦ, ᐃᓐᓇᒻᒪᕇᓪᓗ 
ᖃᓂᒻᒪᒐᐃᒻᒪᑕ. ᒥᓂᔅᑕ ᐊᖏᕈᓐᓇᖅᑳ 
ᐃᓱᒪᖅᓴᓯᐅᒃᑲᓐᓂᕈᓐᓇᕐᒪᖔᑦ, ᑕᒪᒃᑯᓂᖓ 
ᑲᐴᑎᐅᔪᓂᑦ ᑲᒪᒋᓗᒋᓪᓗ ᑕᒪᐅᖓ ᓄᓇᕗᒻᒥ, 
ᑕᐃᒃᑯᓄᖓ ᓄᑕᕋᓛᓄᑦ ᐃᓐᓇᒻᒪᕆᓐᓄᓪᓗ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᑕᒃᑯᐊ ᐅᖃᖃᑎᒋᕙᑦᑕᕗᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ. ᐃᒫᒃ 
ᓯᐊᒻᒪᓇᖅᑐᒥᑦ ᐋᓐᓂᐊᖅᑕᖃᓕᖅᑲᑦ 
ᐱᑕᖃᖅᑑᔮᖅᑲᑦ ᐱᓕᕆᖃᑎᒋᕙᑦᑐᑎᒍᑦ. ᐊᒻᒪᓗ 
ᐊᑐᓕᖁᔭᐅᔪᑦ ᑖᒃᑯᐊ ᒪᓕᑦᑐᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ 
ᐊᒻᒪᓗ ᐊᐅᓚᑦᑎᔨᐅᔪᖅ. ᑕᐃᒃᑯᐊᓗ ᑲᒪᖃᑦᑕᑐᑎᑦ 
ᖃᐅᑕᒫᑦ ᖃᓄᐃᖏᓘᕐᓂᖏᓐᓄᑦ ᑲᓇᑕᒦᓐᖔᑐᓪᓗ. 
ᐄ, ᑕᐃᒪ ᖃᐅᔨᒪᑦᑎᐊᕋᓱᓐᓂᐊᖅᑯᒍᑦ 
ᖃᓄᐃᓘᕆᐊᖃᕐᒪᖔᑦᑕ ᓄᓇᕗᒻᒧᑦ ᑕᒪᓐᓇ 
ᐊᐅᓯᕚᓪᓕᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᐊᒥᑦᑐᒧᑦ. 
 
ᐊᐱᖅᑯᑦ 061 - 3(3): ᑕᕆᐅᑉ ᐊᑭᐊᓂᑦ 

ᑲᑐᔾᔨᖃᑎᒌᓐᖏᓐᓄᑦ ᓄᖅᑲᖅᑎᑕᐅᓯᒪᓂᖏ 
ᓇᑦᑎᕋᔭᐃᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓕ 
ᐊᐱᖅᑯᑎᒋᔪᒪᔭᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᖁᔭᓐᓇᒦᖔᓯᑦ ᑐᓴᖅᑎᑎᖅᑲᐅᒐᕕᑦ ᑖᒃᑯᐊ 
Thunder Bay-ᒥ ᑖᒃᑯᐊ ᓂᐅᕐᕈᑎᖃᖅᑎᓪᓗᒋᑦ. 
ᑕᒪᒃᑯᐊ ᕿᓰᑦ ᐊᑭᖏᑦ, ᐃᓛ 
ᐊᑭᓕᐊᓐᓅᓕᕐᖓᑕᐃᓛᒃ. ᑖᓐᓇ ᖁᔭᒋᔭᕋ 
ᓯᕗᓪᓕᕐᒥᒃ. ᐊᑭᖃᓚᐅᓐᖏᑉᐸᑕ 
ᐅᒡᒍᓇᑦᑎᐊᒻᒪᕆᒃᑲᔭᖅᑐᖅ. ᑖᒃᑯᐊ 
ᖁᔭᓐᓇᒦᕈᑎᒋᕙᒃᑲ ᓯᕗᓪᓕᕐᒥᒃ. 
ᐊᑭᓕᐊᓐᓅᓂᖏᓐᓂᑦ ᑕᒪᓐᓇ ᖁᔮᕐᓇᖅᑐᖅ. 
 
ᐅᖃᖅᑎᑦᑎᔩ, ᐅᓇ ᑕᕝᕙᓂ ᑎᑎᕋᖅᓯᒪᔭᖓᓂᑦ 
ᐅᑯᐊ ᑕᕆᐅᕌᓘᑉ ᐊᑭᐊᓂ ᑲᑐᔾᔨᖃᑎᒌᖑᔪᑦ, 
ᑕᕆᐅᑉ ᐊᑭᐊᓂᑦ ᑲᑐᔾᔨᖃᑎᒌᑦ, ᑕᒪᑐᒥᖓ 
ᓄᖅᑲᑎᑦᑎᓇᓱᒻᒪᑕ ᐃᖅᑲᖅᑐᐃᕕᒃᑯᑦ. 
ᓄᖅᑲᑎᑦᑎᓯᒪᓪᓚᕆᒃᑲᓗᐊᕐᒪᖔᑕ ᐃᒻᒪᖃ 
ᑐᑭᓯᑎᑦᑎᒋᐊᕐᓂᐊᖅᐹᖓ. ᑕᕝᕙᓂᐊᓯ ᑐᓴᕈᑎᓂᑦ 
ᓇᓗᓇᐃᖅᓯᖃᐅᒻᒪᑦ, ᓱᓕᒎᖅ ᑕᒪᓐᓇ 
ᓄᖅᑲᖅᑎᑕᐅᓯᒪᓇᓱᑦᑐᖅ ᑖᒃᑯᓄᖓ ᑕᕆᐅᑉ 
ᐊᑭᐊᓂᑦ ᑲᑐᔾᔨᖃᑎᒌᓐᖏᓐᓄᑦ 
ᓄᖅᑲᖅᑎᑕᐅᓯᒪᓂᖏᓐᓄᑦ; ᑕᒪᓐᓇ 
ᖃᓄᐃᓕᖓᓪᓚᑦᑖᓕᕐᒪᖔᑦ ᑖᒃᑯᐊ 
ᓂᕈᐊᖅᑎᒋᓯᒪᔭᒃᑲ ᐃᒡᓗᓕᓐᓂᓗ ᓴᓂᕋᔭᒻᒥᓗ 
ᐊᒥᑦᑐᕐᒧᑦ ᑐᓴᕈᒪᓪᓚᕆᒻᒪᑕ. ᓱᓕ ᓄᖅᑲᖓᑎᑕᐅᕙᑦ 
ᐅᕝᕙᓘᓐᓃᑦ ᓂᕆᐅᓇᖅᓯᕙ ᑕᒪᓐᓇ 
ᒪᑐᐃᖅᑕᑲᐅᑲᓐᓂᖅᑕᐅᒋᐊᒃᓴᖓᓂᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᖁᔭᓐᓇᒦᖅᐸᕋ 
ᑲᑎᒪᔨᐅᔪᖅ ᑖᑉᓱᒥᖓ ᐊᐱᖅᑯᑎᖃᕐᒪᑦ. 
ᑐᑭᓯᑎᑦᑎᐊᕋᓱᓐᓂᐊᖅᐸᕋ ᖃᓄᐃᓕᖓᓕᕐᒪᖔᑦᑕ. 
 
ᑕᐃᒃᑯᐊ ᑕᕆᐅᑉ ᐊᑭᐊᓂ ᑖᒃᑯᐊ ᑲᑐᔾᔨᖃᑎᒌᑦ 
ᓄᖅᑲᑎᑦᑎᓯᒪᒻᒪᑕ ᒫᓐᓇᐅᔪᒥᑦ 
ᐊᑐᖅᑕᐅᓪᓗᓂ.ᑭᓯᐊᓂᓕ, ᑲᑎᒪᔨᐅᔪᖅ ᖃᐅᔨᒪᒻᒪᑦ 
ᑕᐃᒪᓐᓇ ᒪᕐᕉᖕᓂᒃ ᐱᔾᔪᑎᖃᕐᒪᑕ ᑖᑦᓱᒥᖓ 
ᓄᖅᑲᖓᑎᑕᐅᔪᒥᑦ. ᐃᓚᖓ ᐃᓄᐃᑦ ᑕᐱᕇᒃᑯᑎᒍᑦ 
ᑲᓇᑕᒥ ᐊᒻᒪᑦᑕᐅᖅ ᐊᓯᖏᑦ ᑎᒥᐅᔪᑦ ᐊᒻᒪ  



ᓇᒡᒐᔾᔭᐅ, ᒫᑦᓯ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

290

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐱᓕᕆᐊᖃᖅᑐᑦ 
ᒪᓕᒐᖅᑎᒍᑦ ᐊᑭᕋᖅᑐᖁᔭᐅᓪᓗᒍ. ᐊᒻᒪᓗᑦᑕᐅᖅ 
ᑖᒃᑯᐊ ᐃᑲᔪᖅᑐᖅᑕᒃᑲ ᑲᓇᑕᐅᑉ ᒐᕙᒪᒃᑯᖏᑦ 
ᓂᐅᕐᕈᑎᖃᖃᑦᑕᕐᓂᖏᑦᑕ ᓯᓚᕐᔪᐊᒥ 
ᑲᑐᔾᔨᖃᑎᒌᖓ. ᓄᖅᑲᑎᑦᑎᓯᒪᕗᑦ. ᑭᓯᐊᓂᓕ, 
ᑖᒃᑯᐊ ᐊᑭᕋᖅᑐᑕᐃᓐᓇᕗᑦ ᑖᒃᑯᐊ 
ᓄᖅᑲᖓᑎᑕᐅᔪᑦ ᒪᓕᒐᖅᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᑯᑦ ᐃᓚᒋᐊᕈᑎ, 
ᑭᒡᒐᖅᑐᖅᑐᖅ ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖄ 
ᐊᑲᐅᓇᔭᖅᑲᐅᔫᒐᓗᐊᖅ ᐊᐱᖅᑯᑎᒋᓂᐊᖅᑕᕋ 
ᐃᓚᓕᐅᑎᖅᑲᐅᒐᒃᑯᑦ ᒫᓐᓇ ᐊᐱᖅᑯᑎᒋᓂᐊᖅᑕᕋ 
ᑖᓐᓇ. ᐃᓛᒃ, ᐊᒥᐊᒃᑯᔪᒪᒨᒐᓗᐊᖅᑕᐅᖅ ᓲᖃᐃᒻᒪ, 
ᐅᖃᖅᑎᑦᑎᔩ. 
 
ᑕᒪᓐᓇ ᖃᓄᐃᓕᖓᓂᐊᖅᑰᖅᐸ ᑖᓐᓇ 
ᐃᖅᑲᖅᑐᐃᕕᖕᒦᑦᑎᑕᐅᓂᖓ ᓄᓇᕐᔪᐊᕐᒥᐅᑦ? 
ᐊᒻᒪᓗ ᑲᓇᑕᐅᑉ ᑕᕝᕗᖓ ᓵᓐᖓᒃᓴᕐᓂᖓ 
ᓄᓇᕐᔪᐊᕐᒥᐅᑦ ᑕᐅᖅᓰᖃᑎᒌᑦ ᑲᑐᔾᔨᖃᑎᒌᓐᖏᑦᑕ 
ᐊᖏᕈᑖᓂᒃ ᓱᕋᐃᓯᒪᓂᖓ ᐱᔾᔪᑎᒋᓪᓗᒍ, ᑕᒪᓐᓇ 
ᖃᓄᐃᓕᖓᓂᐊᖅᑰᖅᐸ? ᑐᑭᓯᒃᑲᓐᓂᕈᒪᕗᖓ 
ᐊᐱᕆᓚᐅᓐᖏᓐᓂᓐᓂᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐊᕙᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐃᖅᑲᖅᑐᐃᔨᐅᓐᖏᓐᓇᒪ ᑕᑯᓐᓇᓐᖏᓐᓇᒪᓗ 
ᖃᓄᐃᓕᖓᓂᐊᕐᒪᖔᑦ ᓯᕗᓂᒃᓴᐅᓂᐊᖅᑐᒥᒃ 
ᑕᐃᒪᑑᖅ ᐃᑲᔪᖅᑐᖅᑕᐅᖔᕐᓂᐊᖅᐳᒍᑦ. 
ᐊᔪᐃᓐᓈᕈᑎᖃᕋᑦᑕᓗ ᑖᒃᑯᐊ ᑕᕆᐅᑉ ᐊᑭᐊᓂᑦ 
ᑲᑐᔾᔨᖃᑎᒌᑦ ᑕᐃᒪᓐᓇ ᐱᕙᓪᓕᐊᔪᓐᓇᖁᓪᓗᒋᑦ 
ᓇᑦᑎᕐᓂᒃ ᐊᒻᒪᓗ ᓇᑦᑎᐅᑉ ᐃᓚᒋᔭᖏᓐᓂᒃ. ᑕᒪᓐᓇ 
ᐱᖕᒪᕆᐅᖕᒪᑦ ᑕᒪᓐᓇ ᐋᖅᑭᒃᑕᐅᒋᐊᖃᕐᖓᑦ 
ᓯᕗᓂᒃᓴᐅᓂᐊᖅᑐᒥ. 
 

ᑕᐃᒪ ᒫᓐᓇᐅᓂᖓᓂ ᐅᖃᕈᒪᔪᖓ 
ᓄᓇᕗᒥᐅᑕᐅᔪᓄᑦ ᑕᐃᒪᓐᖓᓂᑦ 
ᓄᖅᑲᖅᑎᑦᑎᓯᒪᓕᖅᑎᓪᓗᒋᑦ ᑕᕆᐅᑉ ᐊᑭᐊᓂᒥᐅᑦ 
ᓱᓕ ᕿᓯᓕᕆᖃᑦᑕᕋᑦᑕ ᑕᐃᒪᓐᓇᑎᒋ 
ᑕᐃᒪᓐᓇᐃᓕᐅᖃᑦᑕᓚᐅᖅᓯᒪᔭᑦᑎᓐᓂᒃ 
ᓄᖅᑲᖅᑎᑕᐅᓚᐅᓐᖏᑎᓪᓗᒍ. ᑕᒪᓐᓇ 
ᑲᔪᓯᖏᓐᓇᕐᓂᐊᖅᑐᒍᑦ ᑕᐃᒪᓐᓇ ᑕᐃᒃᑯᐊ 
ᐊᑭᕋᖅᑐᕋᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᖁᑎᒧᑦ. 
ᑭᒡᒐᖅᑐᖅᑐᖅ ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᑖᓐᓇᒥᓂᔅᑕᐅᔪᖅ. ᐃᓛᒃ, 
ᖃᐅᔨᒪᑦᑎᐊᖅᑰᕋᕕᑦ ᓲᕐᓗ ᒐᕙᒪᒃᑯᑦ ᑕᐅᕗᖓ, 
ᑕᐅᕗᖓ ᑕᐅᕗᖓᓕᒫᖅ 
ᑮᓇᐅᔭᓕᐅᑐᐃᓐᓇᕈᓐᓇᓐᖏᒻᒪᑕ ᑭᓯᐊᓂ 
ᐊᑭᖃᖅᐸᑕ ᐅᑎᖅᐸᓪᓕᐊᓗᑎᐅᔭᕆᐊᖃᕋᔭᕐᒪᑕ.  
 
ᑖᓐᓇ ᓲᕐᓗ ᑐᑭᓯᓵᕋᒪ, ᐅᓐᓃᑦ 
ᐊᑭᖃᓐᖏᒃᑲᓗᐊᖅᑎᓪᓗᒋᑦ ᕿᓰᑦ ᒐᕙᒪᒃᑯᓐᓂᒡᒎᖅ 
ᓂᐅᕕᖅᑕᐅᖃᑦᑕᓂᐊᖅᑐᐊᓗᐃᑦ. ᖃᓄᖅ 
ᐊᑯᓂᐅᑎᒋᔪᖅ ᑕᐃᒪᓐᓇᐃᓐᓇᔭᖅᐸᑦ? ᑖᓐᓇ, ᓲᕐᓗ 
ᑖᓐᓇ ᓄᖅᑲᖅᑎᑕᐅᓯᒪᓂᖓ ᑕᐅᕗᖓ, 
ᑕᐅᕗᖓᓕᒫᖅ; ᓂᕈᐊᖅᑎᒋᓯᒪᔭᒃᑲᖃᐃ 
ᐅᖃᐅᑎᔪᓐᓇᖅᐸᒃᑲ, ᐊᑏ ᑲᑉᐱᐊᓱᒃᑕᐃᓕᒋᑦᑎ 
ᒐᕙᒪᒃᑯᓐᓂᑦ ᐱᐅᓕᔭᐅᓯᒪᓂᐊᖅᑐᒍᑦ ᑖᑉᓱᒪ 
ᕿᓯᖓᓐᓄᑦ. ᑖᓐᓇ ᐊᑏ 
ᑐᑭᓯᓇᖅᓯᑎᒃᑲᓐᓂᓚᐅᕐᓕᐅᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐊᕙᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ, ᑕᐃᒪᓐᓇ 
ᐅᐃᒪᔮᕈᑎᖃᓕᕋᒪ, ᖃᐅᔨᒪᒍᓐᓃᕋᒪ: 
ᐃᑲᔪᖅᑐᐃᒍᒪᓪᓗᓂ  

ᐊᒻᒪᓗ ᒐᕙᒪᒃᑯᓐᓂᒃ ᑕᐃᒪᓐᓇᐃᖁᔨᔫᔮᓐᖏᖦᖢᓂ.  
 
ᑕᐃᒪᓐᓇ ᐃᑲᔪᖅᑐᐃᒐᓱᐊᕋᑦᑕ 
ᓇᑦᑎᖅᓯᐅᖅᐸᒃᑐᓂᒃ, ᖃᓄᖅ ᐊᑯᓂᐅᑎᒋᔪᖅ 
ᑕᒪᓐᓇ ᓄᖅᑲᖅᑎᑕᐅᓯᒪᓂᐊᕐᒪᖔᑦ 
ᐃᖅᑲᖅᑐᐃᕕᒃᑰᖅᑎᑕᐅᓐᓂᕐᒪᖔᓪᓗᓐᓃᑦ 
ᖃᐅᔨᒪᓐᖏᓐᓇᑦᑕ. $500,000-ᕌᕐᓂᐊᕐᒪᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᑭᓕᖅᑐᐃᖃᑦᑕᕐᓗᑕ ᑕᐃᒪᓐᓇ 
ᕿᓯᖕᓂᒃ. 
 
ᑕᐃᒪ ᒥᓂᔅᑕᐃᑦ ᐅᖃᐅᓯᖏᑎᒍᑦ ᐅᖃᖅᑲᐅᒐᒪ 
ᐃᒪᓐᓇ 
ᑮᓇᐅᔭᐃᔭᑐᐃᓐᓇᕐᓂᐊᖅᑐᒃᓴᐅᔮᕋᓗᐊᖅᑐᒍᑦ 
ᑭᓯᐊᓂ ᓄᓇᕗᒻᒥᐅᑕᐅᔪᓄᑦ 
ᐊᑐᖅᑕᐅᕙᓪᓕᐊᒍᓐᓇᕐᒪᑕ ᓂᐅᕕᖅᑕᐅᓐᖏᑦᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᑭᒡᒐᖅᑐᖅᑐᖅ ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 
ᐅᖃᐅᓯᕆᐊᓪᓚᓚᐅᕐᓚᒍ: ᐅᖃᓚᐅᓐᖏᓐᓇᒪ 
ᒐᕙᒪᒃᑯᑦ ᓄᖅᑲᖁᓪᓗᒋᑦ. ᑭᓯᐊᓂ ᐅᖃᖅᑲᐅᕗᖓ, 
ᖃᓄᖅ ᐊᑯᓂᐅᑎᒋᔪᖅ ᑕᐃᒪᓐᓇᐃᖏᓐᓇᕐᓂᐊᖅᐸᑦ 
ᐊᑭᕋᖅᑐᐃᔪᑦ? ᐅᓇ ᑐᑭᓯᓇᖅᓯᖁᓪᓗᒍ. 
 
ᐅᓇᓕ ᑭᖑᓪᓕᖅᐹᒥᒃ ᐊᐱᖅᑯᑎᒋᐊᓪᓚᓚᐅᕐᒪᒍ: 
ᑕᐃᒪᒎᖅ ᓴᐃᓇᒥᐅᓪᓗ ᑲᓇᑕᒥᐅᓪᓗ 
ᐊᖏᕈᑎᖃᖅᓯᒪᖕᒪᑕ ᕿᓰᓪᓗ ᐊᒻᒪᓗ ᓇᑦᑏᑦ 
ᐅᖅᓱᖏᓪᓗ, ᓂᕿᖏᓪᓗ ᑕᐃᕗᖓ 
ᑕᐅᖅᓯᐅᔾᔪᑕᐅᖃᑦᑕᕈᓐᓇᕋᔭᕐᒪᖔᑕ, ᑕᓐᓇ ᖃᓄᕐᓕ 
ᑕᒪᓐᓇ ᖃᓄᐃᑦᑐᒥᒡᓕ ᓂᕆᐅᒋᔭᖃᕐᓂᐊᖅᐸᑦ 
ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᐊᒥᑦᑐᕐᒥᐅᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐊᕙᑎᓕᕆᔨᒃᑯᓐᓄᑦ. 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓵᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑲᑎᒪᔨᐅᔪᖅ 
ᐊᐱᖅᑯᑎᑦᑎᐊᕙᒻᒥᑦ ᐊᐱᕆᔪᖅ. ᑕᐃᒪᓐᓇ 
ᓂᐅᕐᕈᑎᖃᖃᑦᑕᕐᓂᖅ ᓴᐃᓃᓯᒃᑯᓐᓄᑦ ᑕᒪᓐᓇ 
ᐱᕙᓪᓕᐊᓂᖃᕐᓂᐊᖅᐳᖅ ᓲᕐᓗ ᕿᓯᓂᑦ ᐊᒻᒪ 
ᓂᕆᔭᔅᓴᐅᓂᖏᑦ ᓇᑦᑏᑦ. ᑕᒪᓐᓇ ᐊᑯᓂᐅᔪᒃᑯᑦ 
ᓂᐅᕐᕈᑎᒃᓴᖃᖃᑦᑕᖅᐸᓪᓕᐊᓂᖅ ᓴᐃᓃᓯᒃᑯᓐᓄᑦ 
ᐊᒻᒪ ᓂᐅᕕᐊᒃᓴᕆᓗᒋᑦ ᓂᕿᖏᑦ ᐊᒻᒪ 
ᓂᕆᔭᔅᓴᐅᓂᖏᑦ. ᑭᓯᐊᓂ ᐱᒍᒪᔪᒻᒪᕆᐅᓯᒪᖕᒪᑕ 
ᕿᓯᖏᓐᓂᓪᓗ ᓯᕗᓂᒃᓴᐅᓂᐊᖅᑐᒥ 
ᐊᑲᐅᒐᔭᕐᓗᓂᓗ. ᑕᒪᓐᓇ ᐱᓕᕆᖃᑎᒌᓐᓂᐅᔪᖅ 
ᖁᕙᒋᐊᖅᑎᑦᑎᖁᒥᓇᖅᑐᖅ ᓴᐃᓃᓯᒃᑯᑦ 
ᓂᐅᕕᖃᑦᑕᓂᖅᓴᐅᓕᕐᓗᑎᑦ ᕿᓯᓐᓂᑦ. 
ᐊᒥᓱᒻᒪᕆᐊᓘᒻᒪᑕ, 1.4 ᐱᓕᐊᓐᓂᒃ 
ᐃᓄᒋᐊᕐᓂᖃᕐᒪᑕ, ᑕᒪᓐᓇ ᐊᑦᑕᓇᐃᕈᓐᓇᕈᑦᑎᒍᑦ 
ᓂᐅᕐᕈᑎᖃᕐᓂᐅᔪᖅ, ᑕᕆᐅᑉ ᐊᑭᐊᓂᒥᐅᑦ 
ᖃᑦᑏᓐᓇᐅᓂᖅᓴᐅᓂᐊᖅᑐᑦ ᓴᐃᓃᓯᒃᑯᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐊᐱᖅᑯᑦ 062 - 3(3): ᑳᓐᑐᕌᒍᑎᒃᓴᐅᒐᔭᖅᑐᑦ 

ᖃᖓᑕᔫᒃᑯᑦ ᐋᓐᓂᐊᕐᕕᓕᐊᕐᓂᐊᖅᑎᓪᓗᒋᑦ 
ᐊᐅᓪᓚᖅᑎᑕᐅᓗᑎᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ. 
 
ᑕᒡᕙᓂ ᑐᓴᖅᑎᑦᑎᓚᐅᕐᒪᑕ ᓄᓇᕗᑦ ᒐᕙᒪᒃᑯᑦ ᒫᑦᓯ 
2-ᖑᑎᓪᓗᒍ ᐅᖃᐅᓯᖃᖅᖢᑎᒃ 
ᑳᓐᑐᕌᒍᑎᒃᓴᐅᒐᔭᖅᑐᑦ ᖃᖓᑕᔫᒃᑯᑦ 
ᐋᓐᓂᐊᕐᕕᓕᐊᕐᓂᐊᖅᑎᓪᓗᒋᑦ. ᑖᒃᑯᐊ 
ᐊᐱᖅᑯᑎᒋᔭᐅᓚᐅᖅᑐᑦ ᑭᐅᔭᐅᓚᐅᖅᑐᑦ 
ᑲᑎᒪᑐᐃᓐᓇᖅᑎᓪᓗᑕ ᐱᔾᔪᑎᒋᓪᓗᒋᑦ ᐊᕐᕌᒍᓄᒡᒎᖅ 
ᐱᖓᓱᓄᑦ ᑕᐃᒪᓐᓇ ᖃᖓᑕᔫᖃᖅᑎᑕᐅᓂᐊᕐᒪᑕ 
ᑳᓐᑐᕌᒃᑎᑦᓯᓂᐊᕐᒪᑕ ᑕᐃᒪᓐᓇ 
ᐅᐃᒍᒋᐊᖅᑕᐅᖃᑦᑕᕐᓗᑎᒃ. 
 
ᑐᑭᓯᐅᒪᒐᒪ ᓯᑎᐱᕆ ᐊᕐᕌᓂᐅᓚᐅᖅᑐᒥ ᓄᓇᕗᑦ 
ᒐᕙᒪᒃᑯᖏᑦ ᐱᒍᒪᒍᑎᒃ ᑎᑎᕋᕈᓐᓇᓚᐅᕐᒪᑕ 
ᑕᐃᒪᓐᓇ ᑳᓐᑐᕌᒃᑎᒧᑦ ᑎᑎᕋᕐᓗᑎᒃ 
ᑲᔪᓯᖁᔨᒍᓇᓚᐅᕋᓗᐊᕐᒪᑕ. ᑕᐃᒪᐃᓚᐅᓐᖏᒻᒪᑕ.  

ᑕᐃᒪ ᑐᒃᓯᕋᐅᑎᖃᓕᕆᕗᑦ ᑕᐃᒪᓐᓇ 
ᑳᓐᑐᕌᒃᑎᒃᓴᐅᒐᔭᖅᑐᒥᒃ ᐅᐃᒍᐃᓪᓗᑎᒃ ᑕᖅᑭᓂᒃ 
ᓯᑕᒪᓂᒃ. 
 
ᐊᐱᕆᔪᒪᔭᕋ ᒥᓂᔅᑕ, ᓱᖕᒪᑦ ᐃᖅᑲᓇᐃᔭᖅᑎᖏᑦ 
ᑕᐃᒪᓐᓇ ᓄᑖᓂᒃ ᑳᓐᑐᕌᒃᑎᑦᓯᒐᓱᖕᓂᐊᕐᒪᑕ 
ᑕᐃᒪᓐᓇ ᐊᑕᐅᓰᓈᖅᑎᕐᓗᑎᒃ ᓇᓪᓕᑭᑖᓐᖏᓪᓗᒋᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᓐᓇ ᐱᓕᕆᐊᖃᕐᒪᑕ ᒐᕙᒪᒃᑯᑦ 
ᑕᐃᒪᓐᓇ ᐱᒍᓐᓇᕐᓂᖃᖅᑎᑕᐅᓪᓗᑎᒃ, ᓲᕐᓗ 
ᑳᓐᑐᕌᒃᑎᑦᓯᒐᓱᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᖃᓄᖅ ᐱᔾᔪᑎᖃᓚᐅᖅᐱᓯ ᑕᐃᒪᓐᓇ 
ᑳᓐᑐᕌᒃᑎᑦᓯᓂᕐᒥᒃ ᖃᖓᑕᔫᓂᒃ? ᐊᒻᒪ 
ᓄᑖᓐᖑᖅᑎᑦᓯᒍᓐᓇᓚᐅᓐᖏᑉᐱᓯ ᓱᓇᒥᒃ 
ᐱᔾᔪᑎᖃᖅᖢᓯ? ᖁᔭᓐᓇᒦᒃ. 
 
ᐅᖃᖅᑎ: ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ 
ᒥᓂᔅᑑᔪᖅ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᑕᐃᒫᒃ, ᐄ, ᐱᔾᔪᑎᖃᓚᐅᖅᑐᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᖃᐅᔨᒍᒪᖅᑲᐅᔪᖓ ᑖᓐᓇ ᒥᓂᔅᑐ 
ᐅᓂᒃᑳᕈᓐᓇᕐᒪᖔᑦ ᓱᓇᓂᒃ ᐱᔾᔪᑎᖃᓚᐅᕐᒪᖔᑕ  

ᐊᖏᑐᐃᓐᓇᖏᓪᓗᓂ ᐋᒡᒑᑐᐃᓐᓇᖏᓪᓗᓂᓗ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᑖᒃᑯᐊ ᒐᕙᒪᒃᑯᑦ ᑕᐃᒪᓐᓇ ᑳᓐᑐᕌᒃᑕᖅᑎᒃᓴᓂᒃ 
ᕿᓂᕐᒪᑕ. ᑳᓐᑐᕌᖅᒻᑏᑦ ᐊᖏᖃᑎᒋᓚᐅᖅᑕᕗᑦ 
ᐅᖓᕐᕙᕆᐊᖅᑕᐅᓗᓂ ᐱᔨᑦᑎᖅᑕᐅᔪᑦ ᐊᒻᒪ 
ᐊᖏᖅᓯᒪᔪᑦ ᐅᕙᒍᑦ ᐱᒍᒪᓯᒪᔭᖏᓐᓂᑦ ᐊᒻᒪᓗ 
ᑐᓂᓯᓂᐊᖅᑐᑦ ᐱᔪᒪᔭᖏᓐᓂᑦ. 
ᐱᔨᑦᑎᕋᑦᓯᐊᕐᓂᖅᓴᐅᒍᒪᒐᑦᑕ ᑕᒪᐃᓐᓄᓕᒫᑦᓯᐊᖅ 
ᓄᓇᕗᒥᐅᑕᐅᔪᓄᑦ ᖃᖓᑕᔫᒃᑯᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᑦᑕᐅᖅ ᖁᔭᓐᓇᒦᖅᐸᒋᑦ ᑕᐃᒪᓐᓇ ᑭᐅᒐᕕᑦ. 
ᒥᓂᔅᑕ ᐅᖃᐅᓯᖃᖅᑕᐅᒻᒪᑦ ᑖᒃᑯᐊ ᑳᓐᑐᕌᒃᑎᐅᔪᑦ 
ᒫᓐᓇ ᐋᔩᖃᑎᒌᒍᑎᖃᕐᒪᑕᒡᒎᖅ ᐊᒻᒪ 
ᑐᒥᓯᓂᐊᖅᑐᑎᑦ ᑳᓐᑐᕌᖅᑖᕈᒪᔾᔪᑎᖏᓐᓂᑦ. 
ᖁᔭᓐᓇᒦᖅᐸᕋ ᑐᑭᓯᑎᑦᑎᒋᐊᕐᓂᖓᓄᑦ. 
ᐅᑎᕐᕕᒋᓗᒍ ᐱᔾᔪᑎᓪᓚᕆᒋᔭᖏᓐᓄᑦ ᓱᖕᒪᑦ 
ᒥᓂᔅᑕᐃᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑕᐃᒪᓐᓇ 
ᑐᒃᓯᕋᓚᐅᕐᒪᖔᑕ ᑳᓐᑐᕌᒃᑎᒃᓴᐅᒐᔭᖅᑐᒥᒃ, ᒥᓂᔅᑕ 
ᐅᖃᖅᑲᐅᒻᒪᑦ ᓇᓗᓇᐃᖅᓯᒪᔪᓂᑦ ᐱᔾᔪᑎᖃᖅᑐᓂ 
ᑭᓯᐊᓂ ᐅᖃᓪᓚᖅᑲᐅᓐᖏᒻᒪᑦ ᓱᓇᓂᒃ 
ᐱᔾᔪᑎᖃᖅᓯᒪᖕᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 
ᑕᐃᒪᓐᓇ ᐅᖃᕈᓐᓇᕋᓗᐊᖅᐸᒃᑲ 
ᐱᔾᔪᑎᒋᓚᐅᖅᑕᖏᑦ ᑕᐃᒪᓐᓇ 
ᓴᒡᓗᓐᓂᕋᑐᐃᓐᓇᕆᐊᖃᕐᒫᖓ. 
ᑕᐃᒪᓐᓇᐃᓕᐅᖃᑦᑕᕐᒪᑦ. ᑕᐃᒪᓐᓇ ᑳᓐᑐᕌᒃᑎᒃᓴᒥᒃ 
ᕿᓂᖅᑐᒍᑦ ᕿᓚᒥᐅᔪᒃᑯᑦ ᑕᒪᓐᓇ ᑐᓴᕐᓂᐊᖅᖢᑕ. 
ᐊᒻᒪᓗ, ᓄᓇᕗᒥᐅᑦ ᑕᒪᕐᒥᒃ, ᐱᓗᐊᖅᑐᒥᒃ ᑕᒪᒃᑯᐊ 
ᐋᓐᓂᐊᕐᕕᓕᐊᖃᑦᑕᖅᑐᑦ, 
ᐱᔨᑦᓯᕋᑦᓯᐊᖅᑕᐅᔪᓐᓇᕐᓂᖅᓴᐅᓂᐊᓕᕐᒪᑕ  

ᐊᒻᒪᓗᑦᑕᐅᖅ ᑕᐃᒃᑯᐊᖃᐃ ᑳᓐᑐᕌᒃᑎᐅᔪᑦ ᑕᐃᒪᓐᓇ 
ᒪᓕᑦᓯᐊᕐᓂᖅᓴᐅᖃᑦᑕᕐᓂᐊᓕᖅᐳᑦ 
ᖃᓄᐃᓕᐅᖁᔭᐅᓂᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᕿᑭᖅᑖᓘᑉ 
ᓂᒋᐊᓄᑦ. 
 
ᐊᐱᖅᑯᑦ 063 - 3(3): ᖃᐅᔨᓴᖅᑕᐅᓂᖓ 

ᓄᑖᖅ ᒥᑦᑕᕕᔅᓴᖅ ᑭᒻᒥᕈᒻᒥ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᔭᕋ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ. 
 
ᑕᒡᕗᖓ ᐅᑎᖅᑐᖓ ᑲᑎᒪᔨᐅᓪᓗᖓ 
ᐅᖃᐅᓯᕆᖅᑲᐅᔭᕋᓂᒃ, ᑕᐃᓐᓇ ᒥᑦᑕᕐᕕᒃ ᑭᒻᒥᕈᒻᒥ 
ᐱᔾᔪᑎᒋᓪᓗᒍ. ᑭᒻᒥᕈᒻᒥᐅᑦ ᐅᑕᖅᑭᓕᕐᒪᑕ 
ᐊᑯᓂᑲᓪᓚᒃ ᑕᐃᒪᓐᓇ ᒥᑦᑕᕐᕕᑦᑖᕈᒪᓪᓗᑎᑦ. 1989-
ᖑᔪᔅᓴᐅᔪᒥ. ᑕᐃᑯᓐᖓᖅᑐᖓ 
ᒪᓕᒐᓕᐅᖅᑎᓐᖑᕋᓱᐊᖅᓱᖓ ᓄᑖᒥᒃ 
ᐱᓇᓱᐊᕋᔭᕐᓂᖏᓐᓄᑦ ᐅᖃᐅᑎᓚᐅᕋᒃᑭᑦ. ᐅᕙᓐᓂᑦ 
ᐅᖃᐅᔾᔨᔾᓚᐅᖅᑐᑦ, “ᐊᒥᓲᓯᒪᔪᑦ ᒪᓕᒍᒐᓕᐅᖅᑏᑦ 
ᑐᒃᓯᕋᖅᓯᒪᔪᑦ ᐊᒻᒪ ᐊᒥᓱᒃᑲᓐᓂᐅᓂᐊᖅᑐᑦ 
ᐃᕝᕕᐅᒍᓐᓃᖅᐸᑦ.”  
 
ᐊᐱᖅᑯᑎᒋᔭᕋ ᒥᓂᔅᑕᒧᑦ: ᑕᐃᒪ ᒥᓂᔅᑕ ᖃᖓ 
ᖃᐅᔨᓴᕆᐊᕐᓂᐊᖅᐸ ᓅᑦᑕᐅᒍᓐᓇᕋᔭᕐᒪᖔᖅ 
ᒥᑦᑕᕐᕕᔅᓴᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᖏᕐᕋᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ 
ᐊᐱᖅᑯᑎᒋᔭᖓᓄᑦ. ᐅᖃᖅᑏ, ᑖᒃᑯᐊ 
ᓇᓗᓇᐃᔭᖅᓯᒪᔪᓂᑦ ᐱᓯᒪᓐᖏᓐᓇᒪ ᑖᓐᓇ 
ᑭᐅᓂᐊᖅᐸᕋ ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, 
ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᑖᓐᓇ 
ᕿᒥᕐᕈᔭᐅᒃᑲᓐᓂᕆᐊᖃᕐᖓᒡᒎᖅ ᐊᐱᖅᑯᑏᑦ. 
ᑭᐅᔪᓐᓇᓯᑉᐸᑦ ᑭᐅᔭᐅᓛᕆᓪᓗᓂ. ᑭᒡᒐᑐᖅᑐᖅ 
ᐊᒥᑦᑐᒧᑦ.  
 
ᐊᐱᖅᑯᑦ 064 - 3(3): 

ᐃᑲᔪᖅᑕᐅᔭᕆᐊᖃᕐᓂᖏᑦ ᐋᓐᓂᖅᑕᐅᓯᒪᔪᑦ 
ᐃᒡᓗᓕᒻᒥᑦ (ᑕᐹᕐᔪᒃ) 

 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᒪᐅᓐᖓᓛᖅᐳᖓ ᐊᐱᖅᓱᖃᑦᑕᕐᓗᖓ. ᐃᓛᒃ 
ᐊᐱᖅᓱᕈᒪᓇᓴᓐᓇᕐᒪᑦ.  
 
ᑖᓐᓇ ᐊᒃᓱᕈᓐᓇᖅᑑᒐᓛᓘᒐᓗᐊᖅ ᑭᓯᐊᓂᑦᑕᐅᖅ 
ᖃᐅᔨᒪᑦᑎᐊᕆᐊᖃᕐᒥᒐᑦᑕ ᑖᓐᓇ ᒥᓂᔅᑕᕆᔭᐅᔪᒧᑦ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ. ᐅᓇ 
ᐊᐱᖅᑯᑎᒋᒍᒪᔭᕋ, ᑕᐃᒪ ᓈᓚᐅᑎᒃᑯᓪᓗ 
ᐊᓯᖏᑎᒍᓪᓗ ᑐᓴᐅᒪᑎᑕᐅᓐᖏᓐᓇᕋᑦᑕ ᒫᓐᓇ 
ᐊᒃᓱᕈᕐᓇᖅᑐᖅᓯᐅᕋᑦᑕ. ᑕᐃᒃᑯᐊᓗ ᓄᑕᕋᑯᓪᓘᓐᓃᒃ 
ᐃᓅᔪᓐᓃᕐᓂᑯᓂᒃ ᖃᓂᒪᓂᖃᕐᓂᐅᑉ 
ᐊᓯᐊᒎᖓᔪᒥᑦᑕᐅᖅ, ᑖᓐᓇᓕ ᐃᓐᓇᕐᓄᑦ 
ᑐᕌᖓᔪᓂᑦ ᑕᒪᒃᑯᓂᖓ. 
 
ᑖᓐᓇ ᒫᓐᓇ ᐃᒃᓯᕋᕐᔪᐊᖑᔪᖅ ᐅᖃᐅᓯᐅᖏᓐᓇᐸᒻᒪ 
ᑎᒍᔭᐅᖅᑲᓯᒪᒻᒪᑦ ᒫᓐᓇ ᐃᖅᑲᖅᑐᐃᕕᔅᓴᒥᓂᒃ ᒫᓐᓇ 
ᐅᑕᖅᑭᑎᓪᓗᒍ. ᑖᓐᓇ ᐅᑕᖅᑭᑐᐃᓐᓇᑎᓪᓗᒍ ᒫᓐᓇ 
ᓲᕐᓗ ᓂᕕᖓᔫᔮᕋᑦᑕ ᐃᒡᓗᓕᒻᒥᐅᑎᒍᑦ ᐊᒻᒪᓗ 
ᑕᒪᓐᓇ ᐅᖃᐅᓯᐅᖃᑦᑕᖅᓯᒪᐃᓐᓇᕐᒪᑦ. ᐊᒥᓱᑲᓪᓚᐃᑦ 
ᑖᒃᑯᐊ ᐊᑦᑐᖅᓯᒪᔭᖏᑦ 
ᐋᓐᓂᐊᖅᑐᐊᓘᓚᐅᐱᓪᓚᒻᒪᑕ ᒫᓐᓇ, 
ᐅᑎᕐᕕᐅᓯᒪᔪᐊᓘᓚᐅᐱᓪᓚᒻᒪᑕ 
ᐃᓐᓇᕈᖅᓯᒪᓕᖅᖢᑎᒃ. ᑭᓯᐊᓂ ᓄᑕᕋᑯᓘᑎᓪᓗᒋᑦ 
ᑲᒪᒋᔭᐅᖃᑦᑕᓚᐅᖅᖢᑎᑦ, ᐃᓐᓇᐅᓕᕋᓗᐊᖅᖢᑎᑦ 
ᐋᓐᓂᐊᖅᑐᐊᓘᒻᒪᑕ.  
 
ᐅᖃᖅᑎᑦᑎᔩ, ᑖᔅᓱᒪᖃᐃ ᒥᓂᔅᑑᔪᑉ 
ᐋᓐᓂᐊᖃᖅᑕᐃᔨᑎᑦᑎᔨᒃᑯᓐᓄᑦ 
ᐅᖃᐅᑎᔪᓐᓇᖅᐹᖓ  

ᐃᓅᓯᓕᕆᔨᓂᒃ ᐅᕙᓪᓘᓐᓃᑦ ᐃᑲᔪᕋᓱᒍᓐᓇᖅᑐᒥᒃ 
ᑖᒃᑯᐊ ᐅᐸᑦᑕᐅᓯᒪᒃᑲᓐᓂᕈᓐᓇᕋᔭᕐᒪᖔᑕ 
ᐃᖅᑲᖅᑐᖅᑕᐅᕕᔅᓴᖓ ᐅᓪᓗ ᑖᓐᓇ 
ᑎᑭᓚᐅᖅᑳᖅᑎᓐᓇᒍ? ᒫᓐᓇ ᓂᕆᐅᓇᖅᖢᓂ 
ᖃᖓᑕᒐᑦᑕ ᒫᓐᓇ ᐃᑲᔪᖅᑕᐅᔭᕆᐊᖃᓗᐊᖅᑰᔨᒐᑦᑕ. 
ᐅᖃᖅᑎᑦᑎᔩ, ᑖᔅᓱᒥᖓ ᐊᐱᖅᑯᑎᒋᕙᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐄ, ᑖᓐᓇ ᐊᖏᖃᑎᒋᑦᑎᐊᖅᑕᕋ ᑖᓐᓇ 
ᒪᓕᒐᓕᐅᖅᑎᐅᖃᑎᒐ. ᐊᒻᒪᓗ ᐃᒃᐱᒋᑦᑎᐊᖅᑕᕗᑦ 
ᑕᐃᒃᑯᐊ ᐋᓐᓂᖅᑕᐅᓂᑯᑦ ᓱᕈᓰᑦ ᐃᓚᖏᑦ 
ᐃᓐᓇᐅᓕᖅᑐᑦ. ᐅᖃᖃᑎᒋᖃᑦᑕᖅᓯᒪᓪᓗᒍ ᑖᔅᓱᒪ 
ᒥᔅᓵᓄᑦ. ᑕᐃᒪᓕ ᑕᒪᑐᒪ ᒥᔅᓵᓄᑦ 
ᑕᐃᒪᐃᓕᐅᖅᐸᓪᓕᐊᓕᖅᑎᓪᓗᒍ, ᕕᕝᕗᐊᕆ 4-
ᖑᑎᓪᓗᒍ ᐃᒪᐃᓕᐅᖅᐸᓪᓕᐊᔪᒍᑦ. 
 
ᑖᒃᑯᐊ ᐃᖢᐊᖅᓴᐅᓂᐅᑉ ᒥᔅᓵᓄᑦ ᓇᔭᓐᖑᐊᕐᒥᑦ 
ᖃᕆᑕᓕᕆᔨᒃᑯᑦ ᐃᓱᒪᓕᕆᔨᒃᑲᓐᓂᕐᒥᒃ 
ᑕᐃᑯᓐᖓᖅᓯᓯᒪᓚᐅᖅᑐᒍᑦ ᐃᒡᓗᓕᒻᒧᑦ. ᐊᒻᒪ 
ᐃᑲᔪᖅᑎᑲᓐᓂᕐᒥᒃ ᓱᓕ ᐃᒡᓗᓕᒻᒧᑦ ᑕᒪᒃᑯᐊ 
ᑲᒪᒋᔭᕆᐊᖃᖅᑐᑦ ᑕᐃᑯᓐᖓᖅᓯᓯᒪᓪᓗᑎᑦ 
ᐊᑕᐅᓯᐅᓐᖏᑦᑐᒥᒃ. ᐊᒻᒪ, ᑖᒃᑯᐊ ᐃᓅᓯᕐᒧᑦ 
ᐃᓵᖓᕗᒎᓚᔪᖅ ᑕᐃᒃᑯᐊ ᐅᖃᖃᑎᒋᓯᒪᔭᕗᑦ 
ᐃᑲᔪᕆᐊᕈᓐᓇᕐᒪᖔᑕ. ᐊᒻᒪ ᓱᓕ 
ᐅᖃᓪᓚᖃᑎᒋᒃᑲᓂᕐᓂᐊᖅᑕᕗᑦ 
ᑕᐃᒃᑯᓐᖓᖅᑐᖃᕆᐊᖃᕐᒪᖔᑦ. ᖃᐅᔨᓴᐃᓐᓇᖅᑕᕗᑦ 
ᑕᐃᒃᑯᐊ’  
 
ᐅᖃᐅᑎᒃᑲᓐᓂᕋᔭᕈᒻᒪ ᖃᖓᑐᐃᓐᓇᖅ 
ᐃᑲᔪᑕᐅᔭᕆᐊᖃᓗᐊᖅᐸᑕ ᐱᒋᐊᒃᑲᓂᕐᓂᐊᖅᑐᒍᑦ. 
ᐊᒻᒪᓗ ᑖᔅᓱᒧᖓ ᓗᒃᑖᒻᒪᕆᖕᒧᑦ ᖃᕆᑕᓕᕆᔨᒧᑦ 
ᓗᒃᑖᖅ ᑯᕌᕘᑦ ᐅᖃᖃᑎᒋᔭᐅᓐᖏᓐᓇᖅᑐᖅ. 
ᑕᒪᑐᒥᖓ ᐃᑲᔪᖅᑎᒋᔭᕗᑦ ᑕᐃᒃᑯᐊ 
ᐃᓱᒫᓗᓗᐊᖅᑐᑦ ᑕᒪᑐᒥᖓ ᐃᖢᐊᖅᓴᐃᓂᒃᑯᑦ 
ᐃᑲᔪᖅᑕᐅᔭᕆᐊᖃᖅᐸᑕ 
ᐅᖃᖃᑎᒋᔭᐅᔭᕆᐊᖃᖅᐸᑕ 
ᐊᑐᐃᓐᓇᐅᕈᖅᑎᑦᑎᓯᒪᒐᓱᑦᑐᒍᑦ.  

ᐊᒻᒪ ᑐᓴᖅᑎᑕᐅᔭᕆᐊᖃᕈᑦᑕ 
ᑐᓴᖅᓵᓕᔪᒪᑦᑎᐊᖅᑐᒍ ᐱᓗᐊᖅᑐᖃᕐᒪᖔᖅ. 
ᖁᔭᓐᓇᒦᒃ ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐃᓚᒋᐊᕈᑦ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᐊᒥᑦᑐᒧᑦ.  
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ, ᑖᓐᓇ 
ᐃᒡᓗ ᓇᓗᓇᐃᖅᓯᒪᕕᒋᓪᓗᒍ ᑖᓐᓇ 
ᐊᒃᓱᕈᐃᓐᓇᕐᒪᑕ ᑖᓐᓇ ᐃᓱᒪᒋᔭᐅᑦᑕᐃᓕᖓᓚ 
ᐊᒃᓱᕈᓐᖏᓗᐊᕆᓇᓱᒋᓪᓗᒍ. ᑭᓯᐊᓂ 
ᑐᑭᓯᐅᒪᔭᕆᐊᖃᕋᑦᑕ ᐊᒻᒪ, ᖁᔭᓐᓇᒦᕆᐊᖃᖅᑕᒃᑲ 
ᑖᒃᑯᐊ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ.  
 
ᒫᓐᓇ ᑭᓐᖒᒪᓇᖅᐸᒻᒪᑦ ᑕᒪᒃᑯᐊ ᐃᓕᑦᑎᓯᒪᔪᕐᔪᐊᑦ 
ᓘᑦᑖᑦ ᒪᑯᓄᖓᓗ ᐃᓱᒪᓕᕆᔩᑦ. ᑕᒪᒃᑯᐊ ᐄ 
ᐃᑲᔪᕈᓐᓇᕕᔾᔪᐊᖅᑐᑦ. ᑭᓯᐊᓂᑦᑕᐅᖅ 
ᐳᐃᒍᖅᑕᐃᓕᒪᔭᕆᐊᖃᕐᒥᒐᑦᑕᑦᑕᐅᖅ ᓇᒻᒥᓂᖅ 
ᐱᐅᓯᕗᑦ ᐃᓕᖅᑯᓯᕗᑦ ᑕᒪᓐᓇ 
ᐊᑦᑐᖅᑕᐅᓯᒪᕕᔾᔪᐊᕐᒪᑦ. ᑖᓐᓇᖃᐃ ᒥᓂᔅᑕ 
ᐅᖃᐅᑎᔪᓐᓇᖅᐹᖓ ᑕᐊᒻᒪᓚᒃᑯᑦ 
ᑐᒃᓯᕋᕋᖅᑐᒥᓂᐅᓐᓂᖅᐸᑕ ᒪᑯᐊ ᓲᕐᓗ ᒪᒥᓴᐃᔩᑦ? 
ᐃᒃᑯᐊ ᓴᓪᓕᓂᑦ ᐊᐅᓛᑎᐊᖅᑐᐊᓘᒻᒪᑕ 
ᒪᒥᓴᐃᓂᕋᖅᑕᐅᖃᑦᑕᖅᑐᑦ ᐊᓯᖏᓪᓗ. 
ᑕᐃᒃᑯᓂᖓᑦᑕᐃᓇᐅᖏᑦᑐᖅ ᐊᑦᑐᐃᓯᒪᒻᒪᑦ ᑕᒪᓐᓇ. 
ᐅᕙᑦᑎᓄᓪᓗ ᐊᖓᔪᖅᑳᖑᔪᑎᒍᑦ ᐊᒻᒪᓗ ᐊᓯᖏᑦ 
ᑕᒪᒃᑯᐊ ᐊᒃᓱᕉᑎᖃᖅᓯᒪᒻᒪᑕ ᑕᐃᒪᑦᑐᓂᑦ 
ᐃᑲᔪᖅᑕᐅᔪᓐᓇᕐᒪᑕ.  
 
ᑕᒪᓐᓇᑲᐃ ᑮᓇᐅᔭᒥᓪᓗ ᓇᐅᒃᑯᒃᑭᐊᖅ 
ᒪᓂᒻᒫᔪᓐᓇᕋᔭᖅᐸᑦ ᑕᐃᒪᐃᑦᑐᒥᑦ 
ᑐᒃᓯᕋᖅᑐᖃᖅᑐᕕᓂᐅᓐᓂᖅᐸᑦ? ᑮᓇᐅᔭᒍᑦ 
ᐃᑲᔪᖅᑕᐅᔪᒪᒃᑲᓂᕐᓗᑎᑦ, ᑕᐃᒪᐃᑦᑐᓂᑦ 
ᒪᒥᓴᐃᔨᓂᑦ ᐃᓄᒃᓯᐅᑎᓕᕆᔨᐅᔪᓂᑦ? ᐊᒃᓱᓪᓘᓐᓃᑦ 
ᑎᑭᑕᐅᔪᓐᓇᖅᐸᑕ ᑕᒪᒃᑯᐊ ᐊᖓᔪᒃᑏᑦ 
ᐱᓗᐊᖅᑐᒥᑦ ᐊᑦᑐᖅᑕᐅᓯᒪᖃᔨᐅᔾᔭᐅᔪᑦ 
ᐃᑲᔪᖅᑕᐅᑦᑎᐊᕈᓐᒻᓇᖁᓪᓗᒋᑦ. ᐃᓄᑦᑐᑦ ᑭᓯᐊᓂ 
ᑐᑭᓯᐅᒪᒻᒪᑕ ᐊᒥᓱᑲᓪᓚᐃᑦ ᑖᒃᑯᐊ 
ᐊᑦᑐᖅᑕᐅᓯᒪᓪᓚᕆᑦᑐᑦ ᕿᑐᓐᖓᓖᑦ ᐊᓯᖏᓪᓗ  

ᑖᒃᑯᐊᑐᐊᑦ ᐱᓗᐊᖅᑕᐅᒋᐊᖃᕐᓂᖏᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᑐᑭᓯᑦᑎᐊᖅᑕᕋ. ᑕᐃᒪ ᐅᖃᖅᑲᐅᒐᒪ 
ᐃᑲᔪᖅᑕᐅᔪᒪᒃᑲᓂᖅᑑᔮᕋᑦᑕ ᐊᓯᐊᓂᒃ 
ᑐᓴᖅᑎᑕᐅᓵᓕᔪᒪᕗᖓ ᑕᐃᑲᓂ ᐃᒡᓗᓕᒻᒥᑦ.  
 
ᐱᓗᐊᖅᑐᒥᒃ ᑖᓐᓇ ᐃᓛᒃᑰᖓᔪᑎᑐᑦ 
ᑲᒪᒋᒋᐊᖃᕋᑦᑎᒍᑦ. ᐊᑐᐃᓐᓇᐅᕝᕕᒋᑦᑎᐊᖅᑕᕗᑦ 
ᐊᒻᒪ ᑕᐃᒪᓐᓇ ᑐᒃᓯᕋᕋᔭᕈᔅᓯ ᑕᐃᑯᖓ ᐃᒡᓗᓕᒻᒥᐅᑦ 
ᑐᓴᖅᑎᑲᐅᑎᒋᓂᐊᖅᑕᕗᑦ. ᑭᐅᒋᐊᓐᓂᐊᖅᐸᕗᑦ 
ᑐᒃᓯᕋᔭᖅᐸᑕ ᑖᓐᓇ ᓂᕆᐅᒋᑐᐃᓐᓇᓂᐊᖅᐸᕗᑦ, 
ᐊᑐᐃᓐᓇᐅᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᕕᔾᔪᐊᖅ ᐊᒻᒪᓗ ᓇᓗᓇᓐᖏᑦᑐᖅ 
ᑖᒃᑯᐊᑦᑕᐅᖅ ᐊᐱᕆᔭᕆᐊᖃᕐᓂᐊᕐᒥᒐᒃᑭᓪᓕ 
ᓇᒻᒥᓂᖅ. ᑖᒃᑯᐊ ᑐᒃᓯᐊᕐᕕᖃᖅᑑᔪᑦᑕᐅᖅ 
ᑕᒪᒃᑯᓄᖓ ᐸᓯᔭᒃᓴᐅᖃᑕᐅᒋᐊᖃᕐᒪᑕ 
ᐃᑲᔪᕋᓱᒋᐊᖃᕐᒪᑕᓗ ᑖᑦᓱᒥᖓ 
ᑕᐅᕗᓐᖓᖅᑎᑦᑎᓯᒪᓚᐅᖅᑐᑦ. 
 
ᐅᖃᕈᒪᑐᐃᓐᓇᖅᐳᖓ ᑭᖑᓪᓕᖅᐹᒥᒃ, ᐅᖃᖅᑎᑦᑎᔩ, 
ᑐᓐᖓᓱᑦᑎᑕᐅᒐᒪ ᖁᔭᓐᓇᒦᒃ ᐊᒻᒪᓗ 
ᓂᕆᐅᖁᓂᐊᖅᐸᕋ ᑐᒃᓯᕋᕐᕕᐅᓂᐊᕆᐊᔅᓴᒥᓂᒃ 
ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ, ᐅᓪᓛᑲᓐᓂᖅ 
ᑕᓚᐴᕈᑎᒋᖅᑲᐅᔭᓐᓄᑦ ᑕᕝᕙ ᐊᐱᖅᓲᑎᖃᕋᒪ. 
ᖁᔭᓐᓇᒦᕈᒪᓕᑕᐃᓐᓇᑲᓚᐅᖅᐳᖓ, ᐅᖃᖅᑎᑦᑎᔩ. 
 

ᐅᖃᖅᑎ ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 
ᐊᐱᖅᑯᑦ 065 - 3(3): ᐱᖓᓲᓕᓯᒪᔪᑦ ᐃᒡᓗᐃᑦ, 

ᐊᑕᐅᓰᓐᓇᕐᒥᑦ ᐅᒃᑯᐊᖃᕐᓂᖓ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᑐᕌᖅᑎᑕᕋ. 
 
ᐅᖃᐅᑎᔭᐅᓚᐅᕋᒪ ᑕᐃᒃᑯᐊᒎᖅ ᐃᓪᓗᐃᑦ, 
ᖃᓄᖏᒃᑯᐊ ᖃᓪᓗᓈᑎᑐᑦ ᑕᐃᔭᐅᕙᑦᑐᑦ, 
ᐱᖓᓲᓕᓯᒪᔪᑦ ᐃᒡᓗᐃᑦ, ᐊᑕᐅᓰᓐᓇᕐᒥᒎᖅ 
ᐅᒃᑯᐊᖃᕐᒪᑕ. ᐅᑭᐅᒃᑯᓐᖒᖅ, ᐅᖃᖅᑎᑦᑎᔩ, ᑖᓐᓇ 
ᐅᒃᑯᐊᖓ ᓯᕐᒥᑉᐸᓪᓕᐊᓕᕌᖓᒥ ᐅᒃᑯᐃᕐᓂᖅ 
ᐊᔪᓕᖃᑦᑕᕐᒪᑕ. ᑖᓐᓇᖃᐃ ᒥᓂᔅᑕ ᑖᒃᓱᒧᖓ 
ᑐᓴᖅᑎᑕᐅᓚᐅᖅᓯᒪᕗᖅ ᐃᓪᓗᓕᕆᔨᕐᔪᐊᑯᓐᓄᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ ᖁᔭᓐᓇᒦᒃ. ᒥᓂᔅᑑᔪᖅ 
ᐃᓪᓗᓕᕆᔨᕐᔪᐊᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇᓂ ᑐᓴᕆᐅᖅᑕᕋ, ᑐᓴᒃᑲᓐᓂᕈᒪᓪᓗᒍᓗ 
ᖃᐅᔨᒋᐊᒃᑲᓐᓂᕈᓐᓇᓂᐊᕐᖢᒍ. ᑐᓴᓚᐅᖅᓯᒪᖏᑕ 
ᑕᐃᒪᓐᓇᐃᓂᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᐊᑯᓪᓕᕐᒧᑦ ᑭᒡᒐᑐᖅᑎ. 
 
ᓂᓐᖓᖅ: ᖁᔭᓐᓇᒦᖅᐸᕋ ᒥᓂᔅᑕ, ᑐᓴᕆᐅᕐᓂᕋᕐᒪᒍ. 
ᑕᐃᓐᓇ ᑐᓴᓚᐅᕐᓂᖅᐸᒍ ᐃᒻᒪᖃ ᓇᐅᔮᓄᑦ 
ᐃᓪᓗᓕᕆᔨᒃᑯᓐᓄᑦ ᐱᓕᕆᔨᖓᓂᑦ 
ᑐᑭᓯᒋᐊᕈᓐᓇᓂᐊᖅᑯᖅ ᑖᑦᓱᒧᖓ ᓇᐅᔮᓂᑦ 
ᑐᓴᖅᑎᑕᐅᓚᐅᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ ᖁᔭᓐᓇᒦᒃ. ᒥᓂᔅᑑᔪᖅ 
ᐃᓪᓗᓕᕆᔨᕐᔪᐊᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒋᐊᕈᓐᓇᓂᐊᖅᑕᕗᑦ 
ᑕᐃᒃᑯᐊᓗ, ᓄᓇᓕᖕᓄᑦ ᐊᑐᐊᒐᐅᓐᓂᖅᐸᑕ 
ᐃᒡᓗᐃᑦ ᓇᓪᓕᐊᓐᓂᑦ ᐃᓪᓗᒋᔭᐅᓐᓂᕐᒪᖔᑕ 
ᖃᐅᔨᑦᑎᐊᓂᐊᖅᐸᕗᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᒻᒪᖔᑕ. ᑕᐃᒃᑯᐊ 
ᑐᑭᓯᓂᐊᖅᑕᕗᑦ ᕿᓚᒥᐊᓗᒃ ᐊᒻᒪ 
ᖃᐅᔨᑎᒋᐊᓂᐊᖅᐸᒋᑦ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᐃᓵᔅᓯᒪᔪᖃᕈᓐᓃᕐᖓᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐊᐱᖅᑯᑦ 066 - 3(3): ᖃᐅᒻᒪᖅᑯᑎᓄᑦ 

ᓄᑖᓐᖑᖅᑎᑕᐅᒋᐊᕐᓂᖓᓄᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᔭᕋ ᑐᕌᖅᑐᖅ ᒥᓂᔅᑕᒧᑦᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᖏᓐᓄᑦ. 
 
ᑕᐃᒪ ᐅᓪᓗᒥ ᑐᓴᖅᑎᑕᐅᖅᑲᐅᒐᑦᑕ, 
ᑭᐅᔭᐅᖅᑲᐅᒐᑦᑕ, ᑖᒃᑯᐊ 5 KV ᐊᒻᒪᓗ 15 
ᒪᒥᐊᓇᖅ kV-ᖑᓂᕋᖅᑕᐅᔪᑦ ᖃᐅᒻᒪᖅᑯᑎᓄᑦ. 
ᑕᐃᒪ ᒥᓂᔅᑕ ᐅᖃᐅᓯᕐᒥᑎᒎᓚᐅᕐᒪᑦ ᑖᒃᑯᐊ 25 kV 
ᒥᓂᔅᑕᐅᓪᓗᓂ ᐅᖃᐅᓯᖃᖅᑲᐅᖕ̀ᒪᑦ ᑖᒃᑯᓂᖓ 
ᖃᐅᒻᒪᖅᑯᑎᓄᑦ ᓄᑖᓐᖑᖅᑎᑕᐅᓂᐊᕐᓂᖓᓄᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᑖᓐᓇ ᐊᕐᕌᒍᒥ 
ᓇᓂ ᑖᓐᓇ ᐲᔭᖅᑕᐅᓛᕐᒪᖔᑦ ᖃᐅᔨᒪᓐᖏᓐᓇᒪ, 
ᑭᐅᔾᔪᑎᖃᖅᑲᐅᖕᒪᑦ ᒥᔅᑕ ᓯᐊᓪᒥᑦ 2005-
ᖑᓂᕋᖅᓱᓂᐅᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᖁᓕᖅ 
ᖃᐅᒻᒪᖅᑯᑎᓕᕆᔨᒃᑯᖏᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓕᕗᖓ ᐊᐱᕆᔭᐅᒐᒪ. 
ᑕᒪᓐᓇ ᓄᑖᓐᖑᖅᑎᑕᐅᓂᖓ 25 kV ᑕᒡᕙᓂ  

2000-ᖑᓚᐅᖅᑰᕐᒪᑦ. ᖃᐅᔨᒪᓪᓚᕆᓐᖏᑕᕋ ᖃᖓ 
ᐱᒋᐊᓚᐅᖅᓯᒪᖕᒪᖔᑦ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᒪᓐᓇ ᐱᓕᕆᐊᕆᔭᐅᓂᐊᕐᓂᖓ ᐱᔾᔪᑎᒋᓪᓗᒍ, 
ᖃᖓ ᑲᑎᓪᓗᒋᑦ ᑖᒃᑯᐊ ᓄᑖᓐᖑᖅᑎᑕᐅᓂᐊᖅᐸᑦ 
ᐊᕐᕌᒍᒥ ᖃᓄᐃᑦᑐᒥ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᖁᓪᓕᖅ 
ᖃᐅᒻᒪᖅᑯᑎᓕᕆᔨᒃᑯᖏᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓯᕗᓪᓕᖅᐹᒥᒃ 
ᓴᓇᔭᐅᓂᐊᖅᑐᖅ ᐱᐊᓂᒃᑕᐅᓗᓂ ᐃᒻᒪᖃ ᒪᐃᒥ 
ᔫᓂᒥᓪᓘᓐᓃᑦ 2011-ᖑᓕᖅᐸᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗᑦᑕᐅᖅ ᑕᒪᒃᑯᐊ ᖃᓄᖅ 
ᐱᓕᕆᐊᕆᔭᐅᕙᓪᓕᐊᓂᐊᕐᓂᖏᑦ ᓇᓪᓕᑭᑖᕐᓗᑎᒃ, 
ᖃᖓ ᐱᐊᓂᒃᑕᐅᓂᐊᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑑᔪᖅ ᖁᓪᓕᖅ 
ᖃᐅᒻᒪᖅᑯᑎᓕᕆᔨᒃᑯᖏᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ 
ᐱᐊᓂᒃᑕᐅᓂᐊᖅᑐᖅ ᑕᒫᓂᖃᐃ, ᐅᕙᑦᓯᐊᕈᐊᐃ 
ᑖᒃᑯᐊ ᑐᑭᓯᒋᐊᕈᑎᒃᑲ ᒪᓕᒡᓗᒋᑦ, ᐃᒻᒪᖃ 2013-ᒥ 
ᐱᐊᓂᒃᑕᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗᑦᑕᐅᖅ ᑭᖑᓪᓕᖅᐹᖅ ᐊᐱᖅᑯᑎᒋᔭᕋ: 
ᑲᑎᓪᓗᒋᑦ ᖃᑦᓯᕌᕐᓂᐊᖅᐸᑦ ᑕᑯᐊᓕᒫᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᖁᓪᓕᖅ 
ᖃᐅᒻᒪᖅᑯᑎᓕᕆᔨᒃᑯᖏᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑖᒃᓱᒥᖓ 
ᐊᐱᕆᒐᕕᑦ. ᐃᒻᒪᖃ $14 ᒥᓕᐊᕌᕐᓂᐊᖅᑐᖅ, 
ᐅᖃᖅᑏ. ᐄ, ᑖᓐᓇ ᑕᒻᒪᖅᓯᒪᑐᐃᓐᓇᕆᐊᖃᖅᑐᖅ. 
ᑭᓯᐊᓂ ᑕᐃᒪᓐᓇ ᓇᓚᐅᑦᓵᖅᓯᒪᔪᒍᑦ 
ᑕᐃᒪᐃᑦᑑᓂᐊᕐᓂᐊᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐊᐱᖅᑯᑦ 067 - 3(3): $3 ᒥᓕᐊᓐ 

ᐊᖑᓇᓱᐊᖅᑎᑦᑎᔨᐅᕙᒃᑐᑦ ᓇᓪᓕᐅᒃᑯᒫᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᑐᕌᖅᑐᖅ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ. ᒫᓐᓇᓵᖑᖅᑲᐅᔪᖅ 
ᐅᖃᐅᓯᖃᖃᑦᑕᕐᒪᑦ $3 ᒥᓕᐊᓂᒃ ᒐᕙᒪᑐᖃᒃᑯᓐᓂᑦ 
ᓄᓇᓕᖕᓂ ᐱᕙᓪᓕᐊᑎᑦᓯᓂᕐᒧᑦ. ᑖᒃᑯᐊ ᑮᓇᐅᔭᑦ 
ᐱᔾᔪᑎᒋᓪᓗᒋᑦ, ᑭᓱᒧᑦ ᐊᑐᕐᓂᐊᖅᐸᑦ ᑖᒃᑯᐊ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑑᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᑖᒃᓱᒥᓐᖓ 
ᐊᐱᕆᒻᒪᑦ. ᐃᖅᑲᐃᒐᓱᑦᑐᖓ ᑕᐃᔅᓱᒪᓂ 
ᑲᑎᒪᔨᐅᓪᓗᖓ ᑖᓐᓇ $3 ᒥᓕᐊᒥᒃ 
ᐅᖃᐅᓯᖃᓚᐅᕋᒪ ᓄᓇᓕᖕᓂ ᐱᕙᓪᓕᐊᒍᑎᒃᓴᖅ. 
ᑖᓐᓇ ᓲᕐᓗ ᐱᔾᔪᑎᖃᓚᐅᖅᑰᖅᑐᖅ 
ᐊᖑᓇᓱᐊᖅᑎᑦᑎᔨᐅᕙᒃᑐᑦ ᓇᓪᓕᐅᒃᑯᒫᖏᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓐᓇᐃᑦᑑᑉᐸ ᑖᒃᑯᐊ $3 ᒥᓕᐊᓐ 
ᐊᑐᖅᑕᐅᓂᐊᖅᑐᑦ ᐲᖅᑕᐅᓂᖓᓄᑦ ᒪᓕᒐᖅ. ᑭᓱᒧᑦ 
ᑕᒪᒃᑯᐊ ᐊᑐᖅᑕᐅᓂᐊᖅᑐᑦ? ᑖᒃᑯᐊ ᓄᓇᕗᑦ 
ᐳᓚᕋᖅᑐᓕᕆᔨᒃᑯᓐᓄᐊᖅᑕᐅᓂᐊᖅᐹᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᑮᓇᐅᔭᑦ $3,800,000-ᖑᓂᐊᖅᑐᑦ 
ᑖᒃᑯᐊ ᑕᐃᒪᓐᓇ ᐲᖅᓯᓪᓗᑎᒃ ᒪᓕᒐᒥᒃ ᑖᒃᑯᐊ 
ᑮᓇᐅᔭᑦ ᐱᔭᐅᒍᓐᓇᖃᑦᑕᕐᓂᐊᖅᑐᑦ ᑕᒪᒃᑯᓄᖓ 
ᐊᒃᖢᐃᔪᓄᑦ ᐊᑐᖅᑐᒃᓴᓄᑦ ᓄᓇᓕᖕᓂ 
ᖁᐊᖃᐅᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᐊᓇᖅᑯᑎᑦ ᒥᓂᔅᑕ. ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
$3,800,000-ᖑᒻᒪᑕ, ᒥᓂᔅᑕ ᖁᔭᓐᓇᒦᖅᐸᕋ 
ᐅᖃᐅᓯᕆᒻᒪᒍ. ᐊᒻᒪᓗᑦᑕᐅᖅ, ᐊᑕᐅᒃᓯᒃᑯᑦ 
ᐅᖃᖅᑲᐅᒐᕕᑦ ᐃᓚᖏᑦ ᑮᓇᐅᔭᐃᑦ 
ᐊᑐᖅᑕᐅᓂᐊᕐᒪᑕ ᐊᒃᓘᔪᓄᑦ ᐃᑲᔫᑎᒃᓴᐃᑦ, ᐊᒻᒪᓗ 
ᓄᓇᓕᖕᓂ ᖁᐊᒃᑯᕕᓄᑦ. ᖃᑦᑎᐅᓂᐊᖅᐸᑦ 
ᖁᐊᖃᐅᑎᓅᖅᑕᐅᓂᐊᖅᑐᑦ ᐊᒻᒪ ᐊᒡᒍᖅᓯᒪᓂᖏᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 
ᐊᐱᖅᓱᕐᒪᑦ. ᑖᒃᑯᐊ ᓇᓗᓇᐃᔭᖅᓯᒪᔫᒐᓗᐊᑦ 
ᖃᑦᑎᐅᓂᐊᕐᒪᖔᑕ ᐊᖏᖅᑕᐅᓂᐊᖅᑐᑦ ᑮᓇᐅᔭᐃᑦ. 
ᑖᒃᑯᐊ 2014-ᒧᑦ ᐃᓱᓕᒃᓯᒪᓪᓗᑎᒃ. ᐊᒻᒪᓗᑦᑕᐅᖅ, 
ᐃᓚᖏᑦ ᑮᓇᐅᔭᐃᑦ ᑖᒃᑯᓄᖓ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᕙᑎᓕᕆᔨᒃᑯᓐᓄᓪᓗ. 
ᐊᒻᒪᓗ ᐊᑐᖅᑕᐅᓂᐊᖅᖢᑎᒃ  

$1,300,000 ᐊᕙᑎᓕᕆᔨᒃᑯᓐᓄᑦ, ᐊᒻᒪᓗ 
$260,000 ᐳᓚᕋᖅᑐᓕᕆᓂᕐᒧᑦ 
ᐃᓕᖅᑯᓯᑐᖃᓕᕆᓂᕐᒧᑦ; ᐊᒻᒪᓗ $320,000 
ᓄᓇᓖᑦ ᐊᕕᑦᑐᖅᓯᒪᓂᕆᔭᖏᓐᓄᑦ 
ᖃᐅᔨᓴᕈᑕᐅᒐᔭᖅᑐᑦ ᑲᑎᒪᔨᕋᓛᓄᑦ; ᐊᒻᒪᓗᑦᑕᐅᖅ, 
$300,000 ᑖᒃᑯᐊ ᓯᔾᔭᒥᐅᑕᓄᑦ ᖃᐅᔨᓴᓂᕐᒥᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑐ. ᑭᖑᓪᓕᖅᐹᒥᒃ 
ᐃᓚᒋᐊᕈᑎ, ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐅᖃᐅᓯᖃᕐᒪᑕ ᖁᐊᖃᐅᑎᒃᓴᓂᑦ ᓄᓇᓕᓐᓂ, 
ᐊᐱᕆᔪᖃᓚᐅᕐᒪᑦ ᒪᓕᒐᓕᐅᖅᑎᓂᑦ ᐃᓚᖏᓐᓂᒃ 
ᐃᓄᐃᑦ ᓂᕿᑐᖃᖏᓐᓂᑦ ᓄᓇᓕᓐᓂ 
ᐱᑕᖃᖅᐸᓪᓕᐊᔪᓐᓇᖁᓪᓗᒍ 
ᖁᐊᖃᐅᑎᓐᓃᖃᑦᑕᕐᓂᐊᖅᑐᓂᑦ ᐃᒪᓐᓇᒃ 
ᑕᑕᑎᕆᕙᓪᓕᐊᓗᑕ ᖁᐊᖃᐅᑎᓂᒃ. 
 
ᑕᐃᒪᓐᓇᒃ ᐃᓱᒪᖃᑕᐅᓯᒪᕙᖅᑲᐃ ᓄᓇᓕᓐᓂ 
ᖁᐊᖃᐅᑏᑦ ᑖᒃᑯᐊᑐᐊᖅ? ᐅᕝᕙᓘᓐᓃᑦ 
ᓄᓇᓕᓐᓂᒥᐅᑦ ᑐᒃᓯᕋᕈᓐᓇᖃᑦᑕᕐᓂᐊᖅᐸᑦ 
ᓂᕿᓕᕆᕕᒃᓴᐅᒐᔭᖅᑐᒥᒃ ᓄᓇᓕᓐᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 
ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᑲᑎᒪᔨᐅᖃᑎᓐᓄᑦ 
ᕿᑎᕐᒥᐅᓂ ᑕᐃᒪ ᑐᒃᓯᕋᖃᑦᑕᕐᓂᐊᕐᒪᑕ ᑕᒪᓐᓇ 
ᕿᒥᕐᕈᖃᑦᑕᕐᓂᐊᕋᑦᑎᒍᑦ ᓄᓇᓕᓐᓂ 
ᖁᐊᖃᐅᑎᑖᕈᒪᔪᑦ ᐃᒪᓐᓇ 
ᓂᕿᓕᕆᕕᐅᓐᖏᑦᑐᓅᒐᓗᐊᖅ. 
ᐃᓱᒪᒃᓴᖅᓯᐅᕈᑎᖃᕋᑦᑕ ᑕᐃᒪᓐᓇᒃ 
ᑕᐅᖅᓰᖃᑦᑕᐅᑎᒍᓐᓇᖃᑦᑕᖁᓪᓗᒋᑦ ᓄᓇᓖᑦ 
ᐊᔾᔨᒌᓐᖏᑦᑐᑦ ᓂᕿᑎᒍᑦ ᑖᒃᑯᐊ 
ᐊᑐᖅᑕᐅᓂᖅᓴᐅᓂᐊᕐᒪᑕ ᓂᐅᕕᖃᑦᑕᓐᖏᓪᓗᑎᑦ 
ᑕᐅᖅᓰᖃᑦᑕᐅᑎᑐᐃᓐᓇᕐᓗᑎᑦ. ᑕᒪᒃᑯᐊ 
ᓂᐅᕕᐊᒃᓴᐅᒐᔭᖅᑐᑦ ᐱᔾᔪᑎᒋᓪᓗᒋᑦ 
ᒐᕙᒪᑐᖃᒃᑯᓐᓄᑦ ᖃᐅᔨᓴᖅᑕᐅᖅᑳᕆᐊᖃᕐᒪᑕ  

ᓂᖀᑦ ᓂᐅᕐᕈᑕᐅᓂᐊᕐᓗᑎᑦ ᐊᓯᖏᓐᓄᑦ 
ᓄᓇᓕᓐᓄᑦ, ᓄᓇᓕᖕᓄᓪᓗᓐᓃᑦ ᓄᓇᕘᒥ 
ᑭᓯᖏᓐᓂᑦ. 
 
ᑭᓯᐊᓂ ᑕᐅᖅᓰᖃᑦᑕᐅᑎᖃᑦᑕᕈᓐᓇᖁᓪᓗᒋᑦ 
ᓂᕿᓂᑦ ᐊᔾᔨᒌᓐᖏᑦᑐᓂᑦ ᑕᒪᑐᒥᖓ 
ᐱᔾᔪᑎᖃᖅᑐᒍᑦ ᓂᕿᕆᓕᕕᐅᓐᖏᑦᑐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᐃᓵᔅᓯᒪᔪᖃᕈᓐᓃᕐᖓᑦ. ᖁᔭᓐᓇᒦᒃ. 
(ᑐᓵᔨᑎᒍᑦ) ᑲᑎᒪᔾᔪᑎᑦᑎᓐᓄᑦ 7. 
(ᑐᓵᔨᑎᒍᕈᓐᓃᖅᑐᖅ) ᑎᑎᖅᑲᑎᒍᑦ ᐊᐱᖅᓱᕐᓂᖅ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 8. (ᑐᓵᔨᑎᒍᕈᓐᓃᖅᑐᖅ) 
ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᒥᓂᕐᓄᑦ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 9. (ᑐᓵᔨᑎᒍᕈᓐᓃᖅᑐᖅ) 
ᑭᐅᔾᔪᑏᑦ ᒪᑐᐃᕈᑎᓂᑦ ᐅᓂᒃᑳᒥᓂᕐᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 10. (ᑐᓵᔨᑎᒍᕈᓐᓃᖅᑐᖅ) ᑭᐅᔾᔪᑏᑦ 
ᑮᓇᐅᔭᓄᑦ ᐊᑐᖅᑕᐅᔪᒪᔪᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 11. (ᑐᓵᔨᑎᒍᕈᓐᓃᖅᑐᖅ) 
ᐊᑎᓕᐅᖅᓯᒪᔪᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 12. 
(ᑐᓵᔨᑎᒍᕈᓐᓃᖅᑐᖅ) ᑭᐅᔾᔪᑏᑦ 
ᐊᑎᓕᐅᖅᑕᒥᓂᕐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 
13. (ᑐᓵᔨᑎᒍᕈᓐᓃᖅᑐᖅ) ᐅᓂᒃᑳᖏᑦ 
ᑲᑎᒪᔨᕋᓛᓄᑦ ᕿᒥᕐᕈᔪᓂᑦ ᒪᓕᒐᔅᓴᓂᑦ ᐊᒻᒪᓗ 
ᐊᓯᖏᓐᓂᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 14. 
(ᑐᓵᔨᑎᒍᕈᓐᓃᖅᑐᖅ) ᐊᓚᒃᑲᐃᓂᖅ ᑎᑎᖅᑲᓂᑦ. 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 020 - 3(3): 

ᐃᒪᕐᒥᐅᑕᓕᕆᔨᒃᑯᑦ 
ᕿᓚᓗᒐᖅᑕᐅᔪᓐᓇᖅᑐᓂᑦ 
ᐊᑐᓕᖁᔭᓕᐊᖏᑦ ᓄᓇᓄᒻᒥ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑮᔪᒪᔪᖓ ᐊᔾᔨᖓᓂᒃ ᐃᒪᕐᒥᐅᑕᓕᕆᔨᒃᑯᑦ 
ᐅᑭᐅᖅᑕᖅᑐᒥ ᐆᒪᔪᖅᑕᐅᔪᓐᓇᖅᑐᑦ ᓄᓇᕗᒻᒥ 
ᐊᓪᓚᓐᖑᐊᓄᑦ. 
 
ᐅᖃᖅᑏ, ᑖᒃᑯᐊ ᐊᑐᖅᑕᐅᕙᓪᓕᐊᒻᒪᑕ  

ᒐᕙᒪᑐᖃᒃᑯᓐᓂᑦ ᐊᑐᖁᔨᔾᔪᑎᒋᔭᐅᔪᑦ 
ᐊᒥᓲᓂᖏᓐᓂᒃ ᑕᐃᒃᑯᐊ ᐊᓪᓚᓐᖑᐊᖅᑕᐅᔪᓐᓇᖅᑐᑦ 
ᐊᖑᓇᓱᒃᑎᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᓂᑦ ᐊᓚᒃᑲᐃᓂᖅ. 
ᐱᑕᖃᕈᓐᓃᕐᖓᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 15. 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒃᑲᐃᑎᑦᑎᓂᖅ 
ᓅᑦᑎᒋᐊᕈᑎᔅᓴᓂᒃ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 002 - 3(3): ᓴᖅᑭᑕᐅᔪᑦ 

ᑎᑎᖅᑲᐃᑦ 248-3(2), 249-3(2), 251-
3(2), 274-3(2), 275-3(2), - 
ᖃᐅᔨᒃᑲᐃᒍᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᐅᔨᒃᑲᐃᕗᖓ ᐱᖓᑦᑎᐅᓕᖅᑲᑦ, ᒫᑦᓯ 9, 2011, 
ᐆᒥᖓ ᐱᖁᔨᕗᖔᓛᕋᒪ: 
 
ᐱᖁᔨᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ 
ᕿᑭᖅᑖᓘᑉ ᓂᒋᐊᓄᑦ, ᓴᖅᑭᑕᐅᓯᒪᔪᑦ 248-3(2) 
ᓄᓇᕗᑦ ᒐᕙᒪᒃᑯᖏᑕ 2009-2010 
ᑳᓐᑐᕌᑐᕈᑎᒥᓂᖓ ᐅᓂᒃᑳᖅ;  
ᓴᖅᑭᑕᐅᓯᒪᔪᖅ 249-3(2) ᓄᓇᕗᑦ ᒐᕙᒪᒃᑯᖏᑕ 
2009-2010 ᐊᑐᖅᑐᐊᓂᕐᒧᑦ ᐅᓂᒃᑳᖏᓐᓂ;  
ᓴᖅᑭᑕᐅᓯᒪᔪᖅ 251-3(2) ᓄᓇᕗᑦ ᒐᕙᒪᒃᑯᖏᑕ 
2009-2010 ᓂᐅᕕᖃᑦᑕᓂᕐᒧᑦ ᐅᓂᒃᑳᖓᑦ;  
ᓴᖅᑭᑕᐅᓯᒪᔪᖅ 274-3(2) ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ 2008-09 ᐊᑐᖅᑐᐊᓂᕐᒧᑦ 
ᑳᓐᑐᕌᖅᓯᒪᓂᕐᒧᑦ ᓂᐅᕕᖃᑦᑕᓂᕐᒧᑦ; ᐊᒻᒪᓗ,  
ᓴᖅᑭᑕᐅᓯᒪᔪᖅ 275-3(2) ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ 2009-2010 ᐊᑐᖅᑐᐊᓂᕐᒧᑦ 
ᑳᓐᑐᕌᓯᓂᕐᒧᑦ ᓂᐅᕕᖃᑦᑕᓂᕐᒧᑦ ᐅᓂᒃᑳᖏᑦ, 
ᑎᒪᑐᐃᓐᓇᑎᓪᓗᒋᑦ ᐃᓱᒪᔅᓴᖅᓯᐅᕈᑎᔅᓴᐅᖁᓪᓗᒋᑦ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖃᐅᔨᒃᑲᐃᓂᖅ ᓅᑦᑎᒋᐊᖅᑎᑦᑎᒍᒪᓂᕐᒧᑦ 
ᓯᕗᓂᑦᑎᓐᓂ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 16.  

(ᑐᓵᔨᑎᒍᕈᓐᓃᖅᑐᖅ) ᖃᐅᔨᒃᑲᐃᓂᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᑎᑦᑎᔪᒪᓂᕐᒧᑦ ᒪᓕᒐᔅᓴᒥᑦ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 17. 
(ᑐᓵᔨᑎᒍᕈᓐᓃᖅᑐᖅ) ᓅᑦᑎᒋᐊᕐᓂᖅ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 18. (ᑐᓵᔨᑎᒍᕈᓐᓃᖅᑐᖅ) 
ᓯᕗᓪᓕᖅᐹᒥ ᐅᖃᓕᒫᖅᑕᐅᑎᑦᑎᓂᕐᒧᑦ ᒪᓕᒐᔅᓴᓂᑦ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 19. 
(ᑐᓵᔨᑎᒍᕈᓐᓃᖅᑐᖅ) ᐊᐃᑉᐹᓄᑦ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 20. (ᑐᓵᔨᑎᒍᕈᓐᓃᖅᑐᖅ) 
ᑲᑎᒪᑐᐃᓐᓇᕐᓂᖅ. ᕿᒥᕐᕈᓂᐊᖅᑐᓯ ᒪᓕᒐᔅᓴᖅ 1, 
4, ᐊᒻᒪᓗ 5. ᐊᒻᒪᓗ, ᑖᓐᓇ 
ᐃᒃᓯᕙᐅᑕᒋᓂᐊᖅᑕᓯᐅᒃ ᑭᒡᒐᑐᖅᑐᖅ ᓇᓄᓕᒻᒧᑦ.  
 
ᑕᐃᒪ ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ ᐊᕙᑎᑦ 
ᑎᑦᑖᓂᑦ. 
 
ᐃᖅᓱᒃᑏ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 14:51-ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:18-ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕ (ᓂᖏᐅᖓᓐ): ᐅᓐᓄᓴᒃᑯᑦ. ᑖᓐᓇ 
ᑲᑎᒪᓂᕆᔭᕗᑦ ᑲᔪᓯᒋᐊᕈᓐᓇᖅᓯᒻᒥᒻᒪᑦ. (ᑐᓵᔨᑎᒍᑦ) 
ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᑲᒪᒋᔭᔅᓴᖃᖅᑐᒍᑦ, 
ᒪᓕᒐᔅᓴᖅ 1, 4, ᐊᒻᒪᓗ 5. ᑲᑎᒪᑐᐃᓐᓇᖅᑐᑦ 
ᖃᓄᐃᑦᑐᒪᕙᑦ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᔪᒪᔪᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᕿᒥᕐᕈᔭᐅᓂᖏᓐᓂᑦ, ᐱᔪᓐᓇᖅᓯᒍᑦᑕᓗ ᑖᒃᑯᐊ 
ᓄᓇᓕᓐᓂᑦ ᒐᕙᒪᓕᕆᔨᒃᑯᑦ ᐱᔨᔅᓯᕋᖅᑎᒃᑯᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐊᖏᖅᐱᑖ ᑲᔪᓯᓂᐊᕋᑦᑕ ᐊᐅᓚᔾᔪᑎᓄᑦ 
ᒪᑭᒪᔾᔪᑎᓄᑦ ᐃᓕᓐᓂᐊᖅᑐᓕᕆᔨᒃᑯᓐᓅᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᓇᒡᒐᔾᔭᐅ, ᒫᑦᓯ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - 
ᐃᓕᓐᓂᐊᖅᑐᓕᕆᔨᒃᑯᑦ 

 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 
ᒥᓂᔅᑕ ᑐᑐ ᐃᖅᑲᓇᐃᔭᖅᑎᖏᓪᓗ 
ᐊᐱᖅᓱᖅᑕᐅᕝᕕᒻᒧᐊᕈᓐᓇᖅᓯᔫᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 
ᐃᓯᖅᑎᓚᐅᒻᒥᒃᑭᑦ ᒥᓂᔅᑐ ᐊᒻᒪ ᐃᖅᑲᓇᐃᔭᖅᑎᖏᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ. ᓇᓗᓇᐃᖅᓯᒪᓂᐊᕐᖓᑦ 
ᒥᓂᔅᑕ ᑐᑐ ᐅᑯᐊ ᓇᓗᓇᐃᓚᐅᕐᒥᒃᑭᒃ 
ᐃᖅᑲᓇᐃᔭᖅᑏᒃᑭᒃ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓇᓱᐊᕈᓯᐅᑉ ᓄᓐᖑᐊᓂ 
ᖁᕕᐊᓱᑦᑐᔅᓴᐅᓚᐅᕋᓗᐊᖅᑯᓯ. ᑕᐃᒪ 
ᑐᓐᖓᓱᑎᑦᑐᒪᔮᒃᑲ ᓴᐅᒥᓐᓄᑦ ᒥᔅ ᑳᑎ ᐅᒃᐱᒃ, 
ᑐᖏᓕᕆᔭᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᒻᒪᓗ 
ᑕᓪᓕᖅᐱᓐᓂ, ᑕᐃᕕᑦ ᐱᓗ, ᑮᓇᐅᔭᓕᕆᔨᐅᔪᖅ 
ᐃᓕᓐᓂᐊᕐᕖᑦ ᐊᐅᓚᓂᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ ᐃᖅᑲᓇᐃᔭᖅᑎᑎ. 
(ᑐᓵᔨᑎᒎᕈᓐᓃᖅᑐᑎᖅ) ᑐᓐᖓᓱᒋᔅᓯ. (ᑐᓵᔨᑎᒍᑦ) 
G-6-ᒦᓕᓚᐅᖅᓯᒪᔪᒍᑦ. G-6-ᒥ, 
ᐊᖏᔪᖅᑲᐅᑎᖃᕐᕕᒻᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᐊᐱᖅᑯᑎᔅᓴᐃᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᓯᖃᕈᒪᓚᐅᖅᑐᖓ ᓄᑖᖑᔪᖅ 
ᐃᑭᐊᕐᕆᕕᐅᒐᔭᖅᑐᖅ ᖃᓄᐃᓕᖓᓕᕐᒪᖔᖅ. 
ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᓄᑦ 
ᑮᓇᐅᔭᓄᑦ ᐃᑲᔪᖅᑕᐅᕕᐅᕙᑦᑐᓂᒃ 
ᐱᓕᕆᓚᐅᖅᓯᒪᔪᖅ ᖃᐅᔨᒪᒍᔪᖓ ᖃᕋᓴᐅᔭᒃᑯᑦ. 
ᑕᐃᒃᑯᐊ ᑐᔅᓯᕋᐅᑏᑦ ᖃᕋᓴᐅᔭᒃᑯᑦ 
ᐱᔭᐅᓇᓱᐊᕈᓐᓇᖅᓯᕚ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᓪᓕ, ᑕᕝᕗᖓ 
ᐃᑭᐊᕐᕆᕕᖓᓐᓄᑦ ᑕᑯᓂᐊᕈᓐᓇᖅᑐᖅ. 
ᑐᑭᓯᒋᐊᕐᕕᔅᓴᐅᔪᒥᑦ ᓈᓴᐅᑎᒥᑦ ᐱᑕᓕᒃ 
ᐱᔪᒪᓐᓂᖅᑲᑕ ᑕᑕᑎᕐᕕᐅᔪᓂᒃ. ᑭᓯᐊᓂᓕ 
ᒫᓐᓇᐅᔪᖅ ᐊᑐᐃᓐᓇᐅᖏᑦᑐᖅ ᖃᕋᓴᐅᔭᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᐃᑉᐸᖓᓂ ᐊᐱᖅᑯᑎ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓗᑐᐃᓐᓇᐅᑎᓪᓗᒍ ᒥᔅ ᐅᒡᔪᖅ ᐊᐱᖅᓱᓚᐅᕐᖓᑦ 
ᓄᑖᖑᔪᓂᒃ ᐃᓕᓐᓂᐊᖅᑎᓄᑦ ᑐᑭᓯᒋᐊᕐᕕᔅᓴᐅᔪᒥᒃ. 
ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 
ᑐᓴᖅᑎᑕᐅᖃᑦᑕᖅᓯᒪᒐᑦᑕ T5-ᒧᑦ ᐋᖅᑭᒋᐊᕈᑕᐅᔪᖅ 
ᐊᑐᖅᑕᐅᖃᑦᑕᖅᑐᑦ ᑕᐃᒃᑯᓄᖓ ᓱᒃᑯᐊᕿᕙᑦᑐᓄᑦ. 
ᑖᓐᓇ ᐊᔾᔨᑐᐃᓐᓇᕆᕙᐅᒃ? 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᐱᕙᓪᓚᐃᒻᒪᑕ 
ᐃᒫᒃ ᖃᕋᓴᐅᔭᒃᑯᑦ ᐃᒫᒃ ᑐᑭᓯᒍᓐᓇᓂᐊᕐᓗᑎᒃ. 
ᑖᒃᑯᐊ ᑖᕝᕗᖓᓴᐃᓐᓇᖅ ᐊᐅᓚᓂᖃᖅᐹᑦ? 
ᐱᔪᓐᓇᓂᐊᕐᖓᑕ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ 
ᐃᓕᓐᓂᐊᕇᕋᐃᒻᒪᑕ ᓄᓇᓕᓐᓃᓕᕋᐃᒻᒪᑕ ᐃᒫᒃ 
ᐃᖅᑲᓇᐃᔭᓐᖏᒪᖔᑕᓘᓐᓃᑦ ᐊᓯᐊᓄᓪᓘᓐᓃᑦ 
ᐃᓕᓐᓂᐊᕆᐊᒃᑲᓂᕐᒪᖔᑕ ᖃᐅᔨᒪᔾᔪᑕᐅᓂᐊᖅᑐᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ, ᑭᖑᓪᓕᕐᒥᒃ ᐊᐱᕆᒐᕕᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓛᒃᑰᖓᔪᓪᓕᐅᑯᐊ 
ᐃᓕᓐᓂᐊᖅᑎᓄᑦ  

ᑐᑭᓯᒋᐊᕈᑎᔅᓴᐅᒐᔭᖅᑐᑦ ᐃᓕᓐᓂᐊᖅᑎᓕᒫᑦ 
ᐃᓕᓐᓂᐊᕕᒻᒧᑦ ᐃᓯᕈᑎᑦ ᐊᓂᒍᑎᑦ ᐃᓕᓐᓂᐊᕕᒻᒥ, 
ᒫᓐᓇᐅᔪᖅ ᑲᑎᑎᑦᑎᓇᓱᐊᓐᖏᑦᑐᖅ ᐊᓯᖏᓐᓄ 
ᐊᑐᖅᑕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᒥᔅᑕ ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦ ᐃᒃᓯᕙᐅᑖᖅ. ᐊᒻᒪᓗ 
ᑐᓐᖓᓱᒋᑦᑎ ᑕᒪᐅᖓ. ᐊᓕᐊᓇᐃᑦ ᑕᑯᒻᒥᒐᔅᓰᓛᒃ, 
ᒪᓂᒻᒥᒐᔅᓰᓛᒃ ᐊᐱᖅᓱᖅᑕᐅᔪᒪᓂᔅᓯᓐᓄᑦ 
ᓇᓗᓇᓐᖏᑦᑐᖅ ᐊᐱᖅᓱᕈᒪᓐᓇᓲᖑᒻᒪᑦ.  
 
ᐅᓇᓕᑭᐊᖅ ᒪᑯᐊ ᐃᓕᓐᓂᐊᓂᕐᒧᓪᓗ 
ᑭᖑᕙᓲᖑᓪᓗᑎᓪᓗ ᐃᓛᓐᓂᓗ 
ᐃᓕᓐᓂᐊᖏᑦᑎᐊᒻᒪᕆᓚᐅᓲᖑᓪᓗᑎᓪᓗ. ᑕᕝᕙᓂ 
ᓇᓗᓇᐃᖅᓯᓯᒪᖅᑰᕐᒪᑕ, ᐃᒃᓯᕙᐅᑖᖅ, ᑕᒫᓂᒎᖅ 
ᑲᑎᖅᓱᐃᕕᒻᒥ ᖃᕆᓴᐅᔭᑎᒍᑦ ᑕᒪᒃᑯᐊ 
ᓇᓗᓇᕈᓐᓃᖅᑎᑕᐅᓇᓱᓐᓂᐊᕐᒪᑕ ᑭᖑᕙᖅᐸᑦᑐᓪᓗ, 
ᐃᓕᓐᓂᐊᑎᐊᖅᑐᓪᓗ.  
 
ᑕᒪᓐᓇᖃᐃ ᖃᖓ ᐊᐅᓚᔾᔭᓪᓚᑦᑖᓛᕆᐊᒃᓴᖓᓂᒃ 
ᓂᕆᐅᒍᓐᓇᕐᓂᐊᖅᐱᑕᓕ ᖃᖓᓪᓚᑦᑖᖅ ᑕᒪᓐᓇ 
ᐊᓱᐃᓛᒃ ᐃᖏᕐᕋᓯᔪᖅ? ᐊᐱᕆᔪᒪᓐᓂᕈᑦᑕ 
ᐃᓕᓐᓂᐊᕐᕖᑦ ᓇᓕᐊᑦ 
ᑭᖑᕙᕋᔭᓐᖏᓐᓂᖅᐹᓪᓗᓐᓃᑦ ᐅᕝᕙᓘᓐᓃᑦ 
ᑭᖑᕙᒃᑲᐅᓗᐊᖅᐸᑦ ᑭᓱᒧᓪᓗ ᐱᔾᔪᑎᖃᕐᒪᖔᑕ. 
ᖃᖓᓕ ᑕᐃᒪ ᒪᓂᒻᒪᒃᑕᐅᓇᔭᕐᒪᖔᑦ? ᐃᒃᓯᕙᐅᑖᖅ, 
ᐊᐱᕆᔪᒪᔭᒃᑲ ᑖᒃᑯᐊ ᓵᑦᑎᐊᑦᑎᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓂᕆᐅᒃᑲᓗᐊᖅᑐᒍᑦ 
ᐱᒋᐊᕐᓂᐊᖅᓱᒋᓪᓗᑕ ᓯᕗᓪᓕᖅᐹᒥᒃ  

ᑖᒃᑯᓂᖓ ᐃᓕᓐᓂᐊᕐᓂᖏᑦ 2011, 2012, 2013-
ᖑᓛᕐᓗᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᕆᒃᑲᓐᓂᐊᕐᔪᒍᒪᔭᕋ 
ᐊᐱᖅᑯᑕᐅᓗᐊᕐᓂᖅᐸᓗᑭᐊᖅ, ᐃᓛᒃ 
ᑐᑭᓯᒃᑲᓐᓂᕈᒪᔭᕋ. ᑖᓐᓇ ᖃᐅᔨᓴᖅᑎᒻᒪᕆᒃ 2007-ᒥ 
ᐅᓂᒃᑳᒥᓂᒃ ᑮᓇᐅᔭᐃᑦ ᐃᑲᔫᑕᐅᕙᒃᑐᑦ ᓄᓇᕗᒻᒧᑦ 
ᐃᓕᓴᖅᑐᓄᑦ, ᑕᒪᓐᓇᓗᐃᓛᒃ ᑎᓕᐅᕈᑕᐅᓚᐅᖅᑐᖅ 
ᖃᐅᔨᓴᖅᑎᒻᒪᕆᒻᒧᑦ ᑕᒪᓐᓇ 
ᐋᖅᑭᒋᐊᕐᕕᖃᕈᓐᓇᕋᔭᕐᒪᖔᑦ. ᑖᒃᑯᐊᖃᐃ 
ᑮᓇᐅᔭᓄᑦ ᐃᑲᔫᑕᐅᕙᒃᑐᑦ ᐃᓕᓐᓂᐊᒃᑲᓐᓂᕈᒪᔪᓄᑦ 
ᐃᖅᑲᓇᐃᖅᓯᒪᐸᓗᓕᖅᐸ ᐅᕝᕙᓘᓐᓃᑦ ᓱᓕ 
ᐱᔭᕇᖅᑕᐅᓐᖏᓚᖅ? ᑖᓐᓇ ᑐᑭᓯᔪᒪᔭᕋᓗᐊᕋ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓪᓕᕐᒥᐅᑎᓪᓗᒍ ᐅᖃᓚᐅᖅᓯᒪᔪᒍᑦ 
ᐊᖏᖅᓯᒪᓂᕋᖅᑐᑕ ᑕᐃᓐᓇ ᐱᓕᕆᔾᔪᑕᐅᓂᐊᖅᑐᖅ 
ᐅᐸᓗᖓᐃᔭᖅᓯᒪᔪᖅ, ᐸᕐᓇᒍᑕᐅᔪᖏᓛᖅ. 
ᖃᓄᐃᓕᖓᓪᓚᕆᓕᕐᒪᖔᑦ ᐅᑎᕐᕕᒋᓂᐊᓚᐅᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ. ᖃᓄᐃᓐᖏᒃᑯᓂ,  

ᐃᒃᓯᕙᐅᑖᖅ, (ᑐᓵᔨᑎᒍᑦ) ᓄᓕᐊᕋ ᓯᓖᓐ 
(ᑐᓵᔨᑎᒎᕈᓐᓃᖅᑐᖅ) ᐃᓕᑕᕆᔪᒪᓪᓗᒍ ᐊᕙᓂ 
ᐃᒃᓯᕙᔪᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᓯᓖᓐ, 
ᑐᓐᖓᓱᒋᑦ. 
 
ᐊᑎᖅᑕᖃᕈᓐᓃᕐᒪᑦ. (ᑐᓵᔨᑎᒍᑦ) 
ᐃᓕᓐᓂᐊᖅᑐᓕᕆᔨᒃᑯᑦ. ᓇᐃᓈᖅᓯᒪᔪᖅ ᐱᓕᕆᕝᕕᒃ. 
ᑎᒥᐅᔪᒥᒃ ᐱᔨᑦᑎᕋᐅᑏᑦ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ, ᓂᕈᐊᕈᑕᐅᓂᐊᖅᑐᒃᓴᐃᑦ. 
$2,739,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓈᖅᓯᒪᔪᑦ 
ᐱᓕᕆᕝᕕᒃ G-7-ᒥ. ᐃᓕᓐᓂᐊᖅᑐᓕᕆᔨᒃᑯᑦ. 
ᐸᐃᕆᕕᓕᕆᓂᕐᒧᑦ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑖᒃᑯᓄᖓ ᐸᐃᕆᕕᓕᕆᓂᕐᒧᑦ ᑮᓇᐅᔭᑎᒍᑦ 
ᐃᑲᔪᖅᐸᑦᑐᓄᑦ ᐃᓕᓐᓂᐊᑎᑦᑎᓂᕐᒧᑦ ᒫᓐᓇᐅᔪᖅ 
ᐸᐃᕆᕕᐅᔪᑦ ᓈᒻᒪᒃᑲᓗᐊᖅᑲᑦ ᓄᓇᕗᓕᒫᒥ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᒫᒃ ᑭᐅᔪᓐᓇᖅᑐᖓ: ᐋᒡᒐᐃ, 
ᓈᒻᒪᓐᖏᑦᑐᑦ ᓱᓕ, ᐊᒥᒐᖅᓯᔪᒍᑦ ᓱᓕ. 200-300-ᓕ 
ᐅᑕᖅᑭᔪᑦ ᑕᕝᕙᓂ ᐃᖃᓗᓐᓂ. ᑕᕝᕗᖓ ᐸᐃᕆᒻᒧᑦ 
ᐃᓯᖅᑎᑕᐅᓇᓱᐊᖅᑐᑦ ᓱᓕ. ᓚᐃᓴᖃᖅᑐᓄᓂᓛᒃ 
ᐸᐃᕆᕕᐅᔪᓄᑦ, ᓄᓇᕗᓕᒫᒥᓗ 900-
ᖏᓐᓃᑦᑐᖅᑲᐃ ᓱᓕ ᐃᓄᐃᑦ ᐊᔾᔨᒌᓐᖏᑦᑐᓂᒃ 
ᐅᑕᖅᑭᔪᑦ; 404 ᓄᑕᕋᕋᓛᖑᔪᑦ; 389  

ᐃᓕᓐᓂᐊᕆᐊᓐᖏᓱᖓᖅᑐᑦ; 113 
ᐃᓕᓐᓂᐊᕆᐊᕈᓐᓇᖅᓯᔪᑦ.  
 
ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᕋᒪ, ᑕᐃᒫ 
ᐊᖏᖅᓯᒪᑦᑎᐊᕋᓗᐊᖅᑐᒍᑦ ᕿᒥᕐᕈᓇᓱᐊᖅᑐᑕᓗ 
ᐃᓪᓗᑕᖃᓐᖏᒻᒪᑦ ᓄᓇᓕᓐᓂ 
ᓴᓇᒋᐊᕋᔅᓴᐅᔪᒥᓪᓘᓐᓃᑦ. ᑕᐃᒃᑯᐊᓗ ᒫᓐᓇᐅᔪᖅ 
ᐸᐃᕆᕕᐅᔫᒐᓗᐊᑦ ᐱᓕᕆᐊᖑᔪᓂᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖃᑦᑎᐅᕙᑦ ᓄᓇᓕᐅᔪᑦ ᓄᓇᕗᒻᒥ 
ᐸᐃᕆᕕᖃᓐᖏᑦᑎᐊᒻᒪᕆᑦᑐᓪᓕ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓈᓴᐅᑎᖏᑦ 
ᐱᑦᑎᐊᖅᓯᒪᒐᓗᐊᕐᒪᖔᑕ. ᒪᒥᐊᓇᖅ. 
 
ᐃᔅᓯᕙᐅᑖᖅ, ᑐᑭᓯᐅᒪᔭᒃᑯᑦ ᐊᑕᐅᓯᖅ ᓄᓇᓕᐅᔪᖅ 
ᐸᐃᕆᕕᖃᖏᑦᑐᖅ. ᐃᓛᒃ, ᐃᓪᓗᒥᑦ 
ᐸᐃᕆᕕᖃᖏᑦᑐᖅ ᐃᒡᓗᓕᒃ. ᑎᓴᒪᐅᕙᓪᓚᐃᔪᑦ 
ᑕᓪᓕᒪᓪᓗ ᐃᓪᓗᖃᖅᑑᒐᓗᐊᑦ, ᐃᓪᓗᖃᖅᑐᑦ. 
ᑭᓯᐊᓂ ᐊᐅᓚᓂᖃᖏᑦᑐᑦ ᒫᓐᓇᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 900-
ᖏᓐᓃᓐᓂᕋᐃᖅᑲᐅᕕᑦ ᓄᓇᕗᓕᒫᒥᑦ, ᑕᐃᒪᓕ 
ᖃᓄᖅᑑᕋᓱᒃᑲᓗᐊᖅᑭᓰ  

ᑕᒪᒃᑯᐊ ᓱᕈᓯᐅᔪᑦ ᐃᓂᔅᓴᑖᒃᑲᓐᓂᖁᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒪᐃᓘᕋᓱᔅᓯᒪᔪᒍᑦ, ᓄᓇᓕᓐᓂ 
ᑎᒥᐅᔪᑦ ᐅᖃᖅᑲᐅᒐᕕᑦ ᑕᐃᓐᓇ ᐃᓪᓗᓕᒃ ᑕᐃᓐᓇ 
ᐸᐃᕆᕕᖃᖏᑦᑐᑑᒻᒪᑕ, ᐃᖅᑲᓇᐃᔭᖅᑎᑕᖃᓐᖓᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᐱᓕᕆᖃᑎᖃᕈᓐᓇᖅᑐᓂᒃ ᐱᓕᕆᖃᑎᖃᕋᓱᐊᖅᑐᑦ 
ᐸᐃᕆᕕᒻᒧᑦ. 
 
ᑭᓯᐊᓂ ᒫᓐᓇᐅᔪᖅ ᐃᒪᐃᓕᖓᔪᖅ ᑖᒃᑯᐊ 
ᐊᐅᓚᔾᔪᑎᖏᑎᒍᑦ ᒪᑭᒪᔾᔪᑎᖏᓐᓄᑦ 
ᐊᑭᓖᒍᓐᓇᕐᓗᑎᒃ ᐊᐅᓚᔾᔪᑎᖏᓐᓄᑦ 
ᐋᖅᑭᐅᒪᔾᔪᑎᖏᓐᓄᓪᓗ, ᐃᓚᖏᓪᓗ ᐊᓪᓚᕕᒻᒥ 
ᑲᒪᒋᔭᐅᓂᖏᓐᓄᑦ ᐃᓚᒋᔭᐅᒍᓐᓇᖅᑐᓂᑦ 
ᐊᐅᓚᔾᔪᑎᑎᒎᕈᓐᓇᖅᑐᑦ. ᑕᒪᒃᑯᐊ ᐱᔭᐅᒍᓐᓇᖅᑐᑦ 
ᐊᔾᔨᒌᓐᖏᑦᑐᑎᒍᑦ ᐃᑲᔪᖅᑐᐃᔾᔪᑕᐅᓂᐊᕐᓗᑎᑦ 
ᐸᐃᕆᕕᐅᔪᒥᒃ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐸᕐᓇᒍᑎᒋᔭᔅᓯᓐᓂᑦ ᐅᖃᖅᓯᒪᒻᒪᑦ 
ᓯᕗᓪᓕᐅᔾᔭᐅᖁᔭᓯ 2012-13, ᕿᒥᕐᕈᓗᓯ 
ᐸᐃᕆᕕᓕᕆᓂᕐᒧᑦ ᒪᓕᒐᖅ. ᑭᓱᒧᓄᑯᐊ 
ᕿᒥᕐᕈᔾᔪᑎᒋᓛᖅᑕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᓚᐅᕋᒪᐃᓛᒃ 
ᐱᓇᓱᐊᕈᓯᐅᓚᐅᖅᑐᒥ, ᐊᐅᓚᑦᑎᓗᐊᓐᖓᐊᑕᖅᑕᕗᑦ 
ᕿᒥᕐᕈᓗᒍ ᑖᓐᓇ ᒪᓕᒐᖅ  

ᒪᓕᒃᑲᓗᐊᕐᒪᖔᑦ ᐃᓄᐃᑦ ᐅᖃᐅᓯᖏᑕ 
ᓴᐳᑎᔭᐅᓯᒪᓂᖓᓄᑦ ᒪᓕᒐᕐᒧᑦ, ᐱᖁᔭᕐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᑖᖑᔪᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᖃᕐᒥᒻᒪᑕ 
ᐸᐃᕆᕕᓕᕆᓂᕐᒧᑦ ᓄᓇᖏᓐᓂ. ᒪᓐᓇᐅᔪᕐᓕ 
ᖃᑦᑎᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ 
ᐱᒋᐊᖅᑎᑦᑎᓯᒪᓕᖅᑲᑦ ᐸᐃᕆᕕᓕᕆᓂᕐᒥᑦ, ᐊᒻᒪ 
ᓇᓪᓕᐊᖑᕙᑦ ᓄᓇᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ ᑖᒃᑯᐊ ᑮᓇᐅᔭᑦ 
ᐊᑐᐃᓐᓇᐅᔪᑦ ᒫᓐᓇᐅᔪᖅ, ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐊᑐᕈᓐᓇᖅᑐᑦ ᐸᐃᕆᕕᓕᕆᓂᕐᒧᑦ, 
ᓴᖅᑭᔮᖅᑎᑦᑎᓂᕐᒧᑦ ᐃᓕᖅᑯᓯᒃᑯᑦ ᐅᖃᐅᓯᒃᑯᓪᓗ. 
ᒫᓐᓇᐅᔪᖅ ᒪᕐᕉᒃ ᓄᓇᓕᐅᔫᒃ ᑐᒃᓯᕋᖅᓯᒪᓕᖅᑐᑦ. 
ᑐᑭᓯᒋᐊᕈᑏᑦ ᐊᐅᓪᓚᑎᑦᑎᔪᖃᓚᐅᖅᓯᒪᕙᓪᓚᐃᔪᖅ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᓕᒫᖏᓐᓄᑦ. ᐱᔪᒪᔾᔪᑎᒎᕐᒪᑕ ᒫᓐᓇ ᐊᒻᒪ 
ᒪᕐᕉᓐᓂᒃ ᐱᓯᒪᓕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᕈᔪᑉᐱᓰ, ᑕᐃᒃᑯᐊ ᑐᒃᓯᕋᖅᓯᒪᔪᑦ  
ᓇᓪᓕᐊᖑᒻᒪᖔᑕ ᓄᓇᓕᐅᔫᒃ 
ᐊᑐᐃᓐᓇᐅᖏᓚᓪᓘᓐᓃᑦ ᑐᑭᓯᒋᐊᕈᑏᑦ ᒫᓐᓇᐅᔪᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓯᒪᖏᑖᒃᑲ ᑕᐃᒃᑯᐊ ᓄᓇᓕᐅᔪᑦ. 
ᑭᓯᐊᓂ ᐅᐊᑦᑎᐊᕈᒃᑲᓐᓂᖅ ᑐᓂᒍᓐᓇᓛᕐᒥᔭᕋ, ᐅᓪᓗ 
ᐊᓂᒍᓚᐅᖅᑎᓐᓇᒍᓘᓐᓃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐸᐃᓕᕆᕕᓕᕆᓂᕐᒧᑦ ᑭᐅᒡᒍᓯᕆᖅᑲᐅᔭᖏᑦ 
ᒥᔅᑕ ᕋᒻᐴᑦᒧᑦ ᐅᖃᖅᑲᐅᒐᕕᑦ, ᐊᒥᓱᑲᓪᓚᐅᒻᒪᑕᒎᖅ 
ᓄᓇᓕᓐᓂ ᐃᓪᓗᖁᑎᖃᖅᑑᒐᓗᐊᑦ ᐸᐃᕆᕕᓐᓂᑦ. 
ᑭᓯᐊᓂ ᐊᐅᓚᓂᖃᖏᒻᒪᑕ. ᓱᒻᒪᓂᒃᑯᐊ 
ᐊᐅᓚᖏᓚᑦ? ᐃᖅᑲᓇᐃᔭᖅᑎᖃᖏᒨᓐ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᔾᔪᑎᖏᑦ ᐊᒥᓱᑲᓪᓚᐅᔪᓐᓇᖅᑐᑦ 
ᐊᔾᔨᒌᓐᖏᑦᑐᑦ. ᐃᒪᐃᑦᑑᒍᓐᓇᖅᑐᑦ 
ᐃᖅᑲᓇᐃᔭᖅᑎᖃᓐᖏᓂᕐᒧᑦ, ᑮᓇᐅᔭᑎᒍᑦ 
ᐊᑲᐅᓐᖏᓕᐅᕈᑎᖃᕐᓂᕐᒧᑦ, ᐋᖅᑭᓯᒪᓂᖏᓐᓄᖅᑲᐃ 
ᑲᑎᒪᔨᐅᔪᑦ ᑮᓇᐅᔭᑎᒍᓪᓘᓐᓃᑦ 
ᐅᓂᒃᑳᓕᐅᖅᓯᒪᓐᖏᓂᖏᓐᓄᑦ; 
ᐊᔾᔨᒌᓐᖏᕈᓘᔭᖅᑐᓂᑦ ᐱᔾᔪᑎᖃᐅᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐅᓪᓗᑎᓗᐊᕈᒪᖅᑲᐅᒐᒃᑯ ᑖᒃᑯᐊ 
ᐃᖅᑲᓇᐃᔭᖅᑎᖏᓐᓄᑦ ᐃᓕᓐᓂᐊᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᑖᕐᓂᕐᒧᑦ ᑕᐃᒃᑯᓄᖓ 
ᐃᖅᑲᓇᐃᔮᔅᓴᓄᑦ. ᖃᓄᕐᓕᑭᐊᕐᖓᐃ 
ᑐᑭᓯᒋᐊᖅᑎᑕᐅᒍᓐᓇᖅᑭᑕ ᖃᓄᖅ ᑕᕝᕗᖓ 
ᑐᕌᖓᒻᒪᖔᖅ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᕐᕈᐊᑎᖅᑐᑎᒃ 
ᐃᓕᓐᓂᐊᖅᑐᖃᓚᐅᕐᒥᔪᖅ ᓅᕕᕝᕙᒥ ᑕᒫᓂ 
ᐃᖃᓗᓐᓂ. ᐊᒻᒪᓗ ᐃᓕᓐᓂᐊᖅᑐᖃᒃᑲᓐᓂᓛᕆᓪᓗᓂ 
15-ᒥᑦ 17-ᒧᑦ ᖃᒪᓂᑦᑐᐊᕐᒥ, ᐊᒻᒪᓗ ᐊᓯᖏᓐᓄᑦ 
ᐃᓕᓐᓂᐊᖅᑎᑕᐅᒃᑲᓂᕐᓗᑎᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ ᐱᖃᑖᐅᓗᑎᑦ 2010-
2011 ᐊᕐᕌᒍᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᒫᓐᓇᐅᔪᖅ ᐊᑲᐅᓐᖏᓕᐅᕈᑎᖃᖃᖅᐸᑉᐱᓯ 
ᐃᖅᑲᓇᐃᔮᔅᓴᓄᑦ ᕿᓂᖅᑎ ᐃᑲᔪᖅᑎᐅᕙᑦᑐᓄᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ 
ᑕᐃᒫᒃ ᐊᒃᓱᕈᖃᑦᑕᒥᒻᒪᑕ. ᓄᖅᑲᖅᑐᖃᖅᐸᑦᑐᓂᒃ 
ᐃᖅᑲᓇᐃᔭᖅᑎᐅᔪᓂᒃ, ᑕᒫᓂ ᒐᕙᒪᒃᑯᓐᓂ 
ᑕᐃᒪᐃᑦᑐᐃᓇᐅᒻᒪᑕ. ᐃᓛᓐᓂᑯᑦᑕᐅᖅ ᐃᒫᒃ 
ᐃᖅᑲᓇᐃᔭᖅᑎᑎᓂᒃ ᐱᓯᒪᐃᓐᓇᕈᒪᒐᓗᐊᖅᑎᓪᓗᑕ 
ᐊᑲᐅᓐᖏᓕᐅᕈᑎᖃᖅᐸᒻᒥᔪᒍᑦ, ᐱᓗᐊᖅᑐᒥᒃ ᐃᒫᒃ 
ᐃᓄᖃᖅᑐᖃᕈᓐᓃᕋᐃᒻᒪᑦ ᐃᖅᑲᓇᐃᔮᖑᔪᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᖅᑯᐃᓱᑦᑑᔮᒻᒥᒐᒪ ᑕᐃᒃᑯᐊ 
ᐃᖅᑲᓇᐃᔮᔅᓴᑎᑦᑎᔨᐅᔪᑦ ᐃᓕᓐᓂᐊᖅᑎᑕᐅᑎᓪᓗᒋᑦ 
ᐊᑐᐊᓂᖃᕐᓂᐊᖅᑑᔮᓚᐅᖅᓯᒪᒻᒪᑕ ᓄᓇᕗᒻᒥ 
ᓯᓚᑦᑐᖅᓴᕐᕕᐅᔪᓂᑦ  

ᐊᔪᓐᖏᒍᑎᒋᔭᖏᓐᓄᑦ. ᑕᕝᕙᓕ 
ᐃᓕᓐᓂᐊᖅᑐᓕᕆᔨᒃᑯᑦ ᑕᒪᐅᓈᕋᓱᐊᖅᑲᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇᐅᔪᖅ ᐱᓕᕆᖃᑎᖃᖅᑐᒍᑦ  
ᑲᓇᑕᒥ ᐃᖅᑲᓇᐃᔮᔅᓴᓕᕆᓂᕐᒧᑦ ᑐᓐᖓᕕᒋᔭᐅᔪᓂᒃ 
ᑕᒪᒃᑯᓂᖓ ᓇᓗᓇᐃᖅᑐᐃᓇᓱᐊᖅᑐᑕ. 
ᐊᒻᒪᓗᑦᑕᐅᖅ ᐱᓕᕆᖃᑎᒌᓐᓇᖅᑕᕗᑦ 
ᓯᓚᑦᑐᖅᓴᕐᕕᒻᒥᐅᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒫᓗᒍᑎᒋᒻᒪᔭᕋᑦᑕᐅᖅ ᑕᒪᒃᑯᐊ 
ᐱᓕᕆᖃᑦᑎᕐᓂᖏᓐᓄᑦ ᐊᔾᔨᒌᓐᖏᑦᑐᓂ ᓄᓇᓕᓐᓂ. 
ᒪᓕᑦᑕᕆᐊᖃᕆᕙᑦ ᖃᑦᑎᐅᒻᒪᖔᑕ ᖃᑦᑎᐊᑎᕐᓗᑎᑦ 
ᐳᓛᕆᐊᖅᑕᐅᔪᓐᓇᕐᒪᖔᑕ ᑕᐃᒃᑯᓄᖓ 
ᐃᖅᑲᓇᐃᔮᔅᓴᓕᕆᓂᕐᒧᑦ ᐃᖅᑲᓇᐃᔭᖅᑐᓄᑦ ᐊᕐᕌᒍᒥ 
ᐊᑕᐅᓯᕐᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᖅᓯᓯᒪᔪᖃᓪᓚᕆᓐᖏᑦᑐᖅ 
ᖃᓄᑎᒋ ᐊᕐᕌᒍᒥ ᐊᑕᐅᓯᕐᒥ 
ᐃᖅᑲᓇᐃᔮᔅᓴᖅᑐᓕᕆᓂᕐᒨᖓᔪᓂᒃ. 
ᐱᖓᓱᐊᖅᑎᕋᓱᐊᖅᐸᑦᑐᑦ ᐊᑕᐅᓯᕐᒧᑦ ᓄᓇᓕᓐᓄᑦ 
ᐊᕐᕌᒍᑕᒫᖅ. ᐊᒻᒪᓗ, ᒪᓕᒃᑲᔭᕐᒥᔪᖏᓛᖅ ᑕᒪᒃᑯᐊ 
ᑕᐃᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᑕᖃᖅᐸᑦ. ᐃᓚᖏᓐᓂ 
ᐊᕕᑦᑐᖅᓯᒪᔪᓂᓛᒃ ᓄᓇᓕᓐᓂᓘᓐᓃᑦ 
ᓈᒻᒪᔪᐃᓐᓇᐅᖏᒻᒥᒻᒪᑕ ᐃᖅᑲᓇᐃᔭᖅᑎᖏᑦ. 
ᐃᓛᓐᓂᒃᑯᑦ ᐱᖓᓱᐊᖅᑏᓐᓇᕈᓐᓇᐸᓐᖏᑦᑐᑦ 
ᐅᐸᔅᓯᓪᓗᑎᑦ ᓄᓇᓕᓐᓄᑦ ᓄᓇᓕᓕᒫᓄᑦ ᐊᕐᕌᒍᒥ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕗᖓᖅᐸᓪᓕᐊᓇᓱᖅᑲᐅᔪᖓ, ᑕᐃᒃᑯᐊ 
ᐃᖅᑲᓇᐃᔭᓕᕆᓂᕐᒨᖓᔪᓂᑦ ᑕᐃᒃᑯᐊ  
ᐅᖓᓯᑦᑐᒧᓪᓗ ᓂᐅᕐᕈᔭᕆᐊᖃᖅᐸᑦᑐᑎᒃ 
ᐊᐅᓪᓚᕆᐊᖃᖅᐸᑦᑐᑎᒃ. ᐃᓛᓐᓂᑯᓪᓗ ᑕᒪᒃᑯᐊ 
ᐊᓯᔾᔨᑦᑕᐸᑦᑐᑎᒃ. 
 
ᖃᕿᐊᓐᖏᑕᒃᑲ ᑕᐃᒃᑯᐊ, ᑭᓯᐊᓂ 
ᐊᒥᒐᖅᓯᖃᑦᑕᕐᓂᖏᓐᓄᑦ ᐊᓪᓚᕕᒻᒥ 
ᐱᔪᓐᓇᕋᐃᑉᐸᑕ ᓄᓇᓕᓕᒫᖅ ᑕᐃᒫᔅᓴᐃᓐᓇᖅ 
ᐱᔨᑦᑎᖅᑕᐅᓐᖏᓇᕈᓐᓇᖃᑦᑕᓐᖏᒻᒪᑕ. 
ᐃᓱᒪᔅᓴᓯᐅᖅᓯᒪᕕᓰ ᖃᓄᖅ ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᓕᕆᑦᑎᐊᑲᓐᓂᕈᓐᓇᕐᒪᖔᑕ 
ᐃᖅᑲᓇᐃᔮᔅᓴᓕᕆᓂᕐᒨᖓᔪᑦ ᐃᑲᔪᕐᓗᑎᓪᓘᓐᓃᑦ 
ᓱᒃᑯᐊᕿᑎᑦᑎᔨᐅᔪᓂᑦ?  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑕ 
ᑐᖏᓕᕆᔭᖓ ᑲᑐᔾᔨᕙᓪᓕᐊᓪᓗᓂ 
ᐋᓐᓂᐊᓯᐅᖅᑎᔅᓴᐅᔪᓄᑦ ᑕᐃᒃᑯᓄᖓᖃᐃ 
ᐃᓚᓕᐅᑎᒋᐊᔅᓴᖅ 
ᑐᑦᑕᕐᕕᓪᓗᐊᑕᐅᒐᔭᖅᑐᓂᓪᓘᓐᓃᑦ. ᑕᒪᒃᑯᐊ 
ᕿᒥᕐᕈᔭᐅᕈᔪᑉᐳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔾᔨᒋᓐᖏᕈᓘᔭᕐᖓᑕᐃᓛᒃ  

ᐱᔭᐅᔪᓐᓇᖅᑐᑦ. ᐱᓕᕆᕙᑦᑐᑎᓪᓗ ᑕᐃᒃᑯᐊ 
ᐃᖅᑲᓇᐃᔮᔅᓴᓕᕆᔨᒃᑰᔪᑦ. ᐊᔾᔨᒋᓐᖏᒻᒪᕆᒻᒪᒋᑦ. 
ᕿᒥᕐᕈᖏᑦᑐᒍᑦ ᑖᒃᑯᐊ ᑲᑎᑕᐅᔭᕆᐊᖏᓐᓂ 
ᐱᓕᕆᐊᕆᔭᖏᑦ. ᓄᑖᖑᔪᑦ ᐃᖅᑲᓇᐃᔮᔅᓴᐅᔪᑦ 
ᓴᖅᑭᕋᐃᒻᒪᑕ ᖃᐅᔨᓇᓱᐊᖅᐸᑦᑐᒍᑦ ᓴᖅᑭᕋᐃᒻᒪᑕ. 
ᑭᓯᐊᓂ ᒫᓐᓇᐅᔪᖅ ᓴᖅᑭᕋᐃᒻᒪᑕ 
ᑕᐃᒪᐃᓕᐅᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑭᐅᒐᕕᓐᖓ. ᑖᒃᑯᓄᖓᓕ ᑕᐃᒃᑯᓄᖓ 
ᓱᒃᑯᐊᕿᑖᖑᕙᑦᑐᓄᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᐅᖃᓚᐅᖅᓯᒪᒻᒪᑦ ᐊᒥᓱᕈᕆᐊᕐᓂᐊᕐᓂᕋᖅᑐᒋᑦ 
ᓱᒃᑯᐊᕿᓕᕆᓂᕐᒧᑦ ᑐᕌᖓᕙᑦᑐᑦ. 10 
ᐳᓴᒋᕙᓪᓚᐃᔭᖏᓐᓂ ᐊᒥᓱᕈᕆᐊᕐᓂᐊᓚᐅᖅᓯᒪᔪᑦ 
ᓱᒃᑯᐊᕿᐅᕙᑦᑐᑦ. ᖃᐅᔨᒍᒪᑐᐃᓐᓇᖅᑐᖓᓕ, 
ᐱᓕᕆᐊᕆᔭᓯ ᑕᒪᒃᑯᐊ ᐃᒫᒃ 
ᐊᔪᖅᓴᓗᐊᖅᑕᐃᓕᒪᓂᕐᒧᑦ ᑕᐃᒃᑯᐊᖃᐃ 
ᐊᐅᓚᔾᔨᓪᓗᐊᑕᕋᓗᐊᖅᑕᓯ? ᐱᕙᓪᓕᐊᔪᓕᕆᔨᒃᑯᓪᓗ 
ᖃᓄᐃᑦᑐᓂᑦ ᖃᓄᖅᑑᕈᑕᐅᒍᓐᓇᕋᔭᖅᑐᓂᑦ 
ᓄᓇᓕᓐᓂ ᓱᒃᑯᐊᕿᑎᑦᑎᔨᒃᑯᓐᓂ ᑲᒪᒋᔭᐅᕙᑦᑐᓂ. 
 
ᖃᐅᔨᒪᔪᖓ ᐅᖃᖃᑎᒌᑉᐸᑦᑐᑦ ᐊᒥᓱᓪᓗ 
ᖁᕕᐊᓱᑦᑎᐊᖅᑐᑦ ᐊᑭᑦᑐᕆᐊᕐᓂᐊᓕᕐᖓᑕ 
ᓱᒃᑯᐊᕿᒋᔭᐅᕙᑦᑐᑦ 
ᓂᕿᑦᑖᒃᑲᓐᓂᕈᓐᓇᕐᓂᐊᓕᕐᖓᑕ ᐊᓐᓄᕌᓂᓪᓗ. 
ᑭᓯᐊᓂ ᐃᓚᖏᑦ ᐅᖃᖃᑦᑕᓚᐅᕆᓪᓗᑎᑦ, ᑕᐃᒪᓕ 
ᖃᓄᐃᓕᐅᕋᓱᒃᑲᓗᐊᖅᑭᑕ ᑕᐃᒃᑯᐊ ᓱᒃᑯᐊᕿᕙᑦᑐᑦ 
ᐃᓕᓐᓂᐊᕆᐊᖃᑦᑕᕋᓗᐊᕐᒪᖔᑕ 
ᐃᓕᓐᓂᐊᕆᐊᒃᑲᓂᕐᓗᑎᑦ 
ᓱᒃᑯᐊᕿᑐᐃᓐᓇᖃᑦᑕᓂᐊᓐᖏᒻᒪᑕ 
ᑐᕚᖃᑐᐃᓐᓇᓕᕐᓗᑎᑦ. ᓇᓗᓇᐃᖅᓯᒍᓐᓇᕈᔅᓯ 
ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᖃᓄᐃᓕᐅᕐᒪᖔᑕ. 
ᒪᓕᒐᓕᐅᖅᑎᑐᐃᓐᓇᐅᓪᓗᖓ ᑖᓐᓇ 
ᐱᒻᒪᕆᐅᒐᔭᕐᒪᑦ ᑕᒪᒃᑯᐊ ᓱᑯᐊᖀᓐᓈᖅᑎᒐᓱᐊᕐᓗᒋᑦ  

ᓄᓇᓕᓐᓄᑦ ᑮᓇᐅᔭᓕᐅᕋᓱᖔᓕᕐᓗᑎᑦ ᐃᑲᔪᕐᓗᑎᑦ 
ᑕᒪᐅᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 
ᐊᔪᖅᓴᖅᑐᓕᕆᔨᒃᑯᓐᓃᖔᖃᑦᑕᖅᑐᑦ ᐱᔾᔪᑎᒋᓪᓗᒋᑦ 
ᑎᓕᐅᖃᑦᑕᖅᑕᕗᑦ ᑕᒪᒃᑯᐊ ᑭᒃᑯᑐᐃᓐᓇᐃᑦ, ᓲᕐᓗ 
ᓇᒻᒥᓂᖅ ᐃᖅᑲᓇᐃᔭᖅᐸᓪᓕᐊᒍᓐᓇᖁᓪᓗᒋᑦ  
ᐃᓕᓐᓂᐊᕆᐊᖃᑦᑕᖁᓪᓗᒋᓪᓗ 
ᐃᖅᑲᓇᐃᔭᖃᑦᑕᖁᓪᓗᒋᑦ. ᑕᒪᒃᑯᐊ ᑕᕝᕙ 
ᐊᑐᖅᑕᐅᔪᓐᓇᕐᒪᑕ ᑕᒪᒃᑯᐊ. 
 
ᐊᒻᒪᓗᑦᑕᐅᖅ ᐱᓕᕆᐊᖃᕋᓱᐊᖃᑦᑕᖅᑐᒍᓪᓗ 
ᑎᓕᐅᖅᖢᒋᑦ ᑕᒪᒃᑯᐊ ᐊᔪᖅᓴᖅᑐᓕᕆᔨᒃᑯᓐᓂ 
ᑮᓇᐅᔭᖅᑖᖃᑦᑕᖅᑐᑦ ᑕᐃᒪᓐᓇ 
ᖃᓄᖅᑑᕈᑎᖃᕈᓐᓇᕐᒪᑕ ᑕᐃᒪᓐᓇ ᓂᕈᐊᕈᑎᑦ 
ᐱᒍᒪᒍᑎᑦ. ᑎᓕᐅᖃᑦᑕᕐᒥᔭᕗᓪᓗ ᑕᒪᒃᑯᐊ 
ᓂᖃᐃᑐᖃᑦᑕᖅᑐᑦ ᐱᔪᓐᓇᑐᐊᕈᑎᑦ ᑕᐃᒪᓐᓇ 
ᐃᓕᓐᓂᐊᕆᐊᕈᓐᓇᕐᒪᑕ ᐃᖅᑲᓇᐃᔭᕈᓐᓇᕐᒪᑕᓗ. 
ᐃᖅᑲᓇᐃᔭᕐᓗᑎᓪᓘᓐᓃᑦ ᐃᓕᓐᓂᐊᕐᓗᑎᓪᓘᓐᓃᑦ 
ᐃᖅᑲᓇᐃᔮᖅᑕᕆᓂᐊᖅᑕᒥᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᑦᑕᐅᖅ, ᐃᒪᓐᓇ ᑐᑭᓯᓂᕐᓗᖁᓐᖏᑕᕋᓗᐊᒃᑲ 
ᐃᓄᐃᑦ ᐅᕙᖓ ᐅᖃᕋᓱᐊᖅᑕᖓᓂᑦ. 
 
ᖃᐅᔨᒪᓪᓗᒋᓪᓗ ᓄᓇᑦᑎᓃᑦᑐᑦ ᑕᒪᒃᑯᐊ 
ᓂᖃᐃᑐᖃᑦᑕᖅᑐᑦ ᐃᒪᓐᓇ ᐃᑲᔪᖃᑦᑕᖅᖢᑎᓪᓗ 
ᓄᓇᓕᓐᓂ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᒪᓐᓇ 
ᐱᓕᕆᐊᑦᓴᑦᑎᐊᕙᑦᑖᖅᑎᑦᑎᓇᓱᐊᕈᓐᓇᒻᒪᑕ 
ᑕᒪᒃᑯᐊ ᓂᖃᐃᑐᖃᑦᑕᑐᐃᓐᓇᖏᓪᓗᑎᒃ, ᐊᒻᒪᓗ  

ᐊᖑᓇᓱᖃᑦᑕᓪᓗᑎᒃ ᐃᓄᐃᑦ ᓂᕿᖏᓐᓂᒃ 
ᖁᐊᖃᐅᑎᒧᐊᖃᑦᑕᓪᓗᑎᒃ ᓂᕆᔭᐅᔪᔅᓴᓂᒃ 
ᓄᓇᓕᒥᐅᑕᐅᔪᓂᒃ. 
 
ᓄᓇᓕᓐᓃᓐᖔᖅᑐᑦᑕᐅᖅ ᑕᐃᒪᓐᓇ 
ᐱᔪᓐᓇᖅᑎᑕᐅᑐᐊᕈᑎᒃ ᐅᖅᓱᐊᓗᑦᑖᓪᓗᑎᒃ, 
ᑭᓂᖅᑐᒥᓪᓗ ᐊᖑᓇᓱᐊᕈᒪᓂᖅᓴᐅᖃᑦᑕᖅᖢᑎᓪᓗ  
ᐃᑲᔪᓪᓗᑎᒃ ᐃᓚᒥᓂᒃ, ᐊᒻᒪᓗ 
ᓂᖃᐃᑐᖃᑦᑕᕋᓗᐊᕈᑎᖏᓛᒃ. ᐊᒻᒪᓗ ᐃᒪᓐᓇ ᓲᓪᓗ 
ᓂᕿᑖᓪᓗᑎᒃ ᑕᐃᒪᓐᓇ ᓄᓇᓕᖕᓂᒥᐅᓂᒃ 
ᐃᑲᔪᖃᑦᑕᕈᓐᓇᒻᒪᑕ ᓂᕿᑎᒍᑦ. 
ᑕᐃᒪᐃᓕᐅᖏᓐᓇᖅᑑᒐᓗᐊᑦ. ᑕᒪᒃᑯᐊ ᐃᓚᖏᑦ 
ᑮᓇᐅᔭᓕᐅᖅᑐᑦ ᑕᐃᒪᓐᓇ 
ᐃᑲᔪᕋᓱᖃᑦᑕᕋᓗᐊᕆᓪᓗᑎᒃ. 
 
ᑕᐃᒪ ᑖᓐᓇ ᐅᖃᐅᓯᑐᐃᓐᓇᖅ, ᖃᓄᖅ 
ᐱᓕᕆᐊᕆᔪᓐᓇᒃᑲᓐᓂᕋᔭᒻᒪᖔᖅᓯᐅᒃ. 
ᐅᖃᐅᔾᔨᓇᓱᑐᐃᓐᓇᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒥᔅᑕ ᐃᐊᓕᐊᑦ 
ᐅᑉᐱᕈᓱᓪᓚᕆᒻᒪᑦ 
ᑕᐃᒪᓐᓇᐃᓕᐅᖅᑎᑕᐅᒋᐊᖃᓐᓂᖏᓐᓄᑦ, 
ᒐᕙᒪᒃᑯᓪᓗ ᐃᑲᔪᑦᓯᐊᖃᑦᑕᓐᓂᖏᓐᓄᑦ. ᑖᒃᑯᐊ 
ᐅᖃᐅᓯᕆᒐᓗᐊᖅᖢᒋᑦ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓛᒃ ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ 
ᑕᒪᒃᑯᐊ ᐱᓕᕆᐊᖃᒻᒪᑕ, ᓲᓪᓗ ᐃᓄᓐᓂᒃ 
ᐱᓕᕆᖃᑎᖃᓐᓂᒻᒧᑦ. ᑕᒪᓐᓇ 
ᐊᐅᓛᓚᐅᖏᓐᓂᐊᓂᑦ, ᐱᐊᓂᒃᑕᐅᓯᒪᓕᖅᐸᑦ ᐃᓛᒃ 
ᐱᐅᓂᒃᑕᐅᓚᐅᖏᓐᓂᐊᓂᑦ  

ᐱᓕᕆᐊᕆᔭᖓᑦ ᑖᓐᓇ ᑲᑎᒪᔨᐅᔫᑉ ᐅᖃᐅᓯᕆᔭᖓ 
ᐃᓚᒋᔭᐅᒐᔭᒻᒪᑦ. ᓄᓇᓖᑦ ᑕᒪᒃᑯᐊ 
ᖃᐅᔨᓴᖅᑕᐅᖃᑦᑕᒻᒪᑕ 
ᖃᓄᐃᓕᐅᖅᐸᓪᓕᐊᓂᖏᓐᓄᑦ ᑕᒪᒃᑯᓄᖓ 
ᐊᓯᔾᔨᖅᐸᓪᓕᐊᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᖅᑕᖃᕈᓐᓃᒻᒪᑦ. G-7-ᒧᑦ. ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐅᑯᐊ 
ᑮᓇᐅᔭᖅᑑᑎᒋᔪᒪᔭᔅᓯ (ᑐᓵᔨᑎᒍᑦ) Apprenticeship 
Program Delivery, (ᑐᓵᔨᑎᒎᕈᓐᓃᖅᑐᖅ) 
ᒪᑯᓄᖓᖃᐃ ᐱᓕᒻᒪᔅᓴᓐᓂᐊᖅᑐᓄᑦ ᑕᒪᒃᑯᓄᖓ 
ᐃᓕᓴᖅᐸᒃᑐᓄᓂᓛᒃ, ᓲᓪᓗ 
ᐊᔪᕈᓐᓃᖅᓴᕆᐊᒃᑲᓐᓂᕈᒪᑉᐸᑕ ᐃᖅᑲᓇᐃᔮᒧᓪᓗ 
ᐊᓯᖏᓐᓄᓪᓗ.  
 
ᐊᒻᒪᓗ ᑕᒪᒃᑯᐊ ᓇᖕᒥᓂᖁᑎᓖᑦ ᐃᒻᒪᖄ 
ᓂᐅᕕᕝᕕᖁᑎᓖᑦ ᐱᔅᓇᓯᖁᑎᓖᑦ 
ᐃᑲᔪᖅᓯᖅᑯᔭᐅᒃᑲᓐᓂᓐᓂᐊᓐᓂᕋᖅᓯᒪᓪᓗᑎᒃ. 
ᑕᒪᑐᒪᓂ ᑮᓇᐅᔭᓂ $103,000-ᓂᒃ ᐅᓄᓐᓂᖅᓴᓂᒃ 
ᐊᑐᕈᒪᒻᒪᑕ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑖᔅᓱᒧᖓ (ᑐᓵᔨᑎᒍᑦ) Apprenticeship Program 
Delivery. 
 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, 
ᐅᖃᐅᔾᔭᐅᔪᓐᓇᖅᐳᖓᖃᐃ ᓱᒧᑦ ᑖᓐᓇ 
ᐅᓄᖅᓯᒋᐊᒃᑲᓐᓂᓐᓂᐊᒻᒪᖔᑦ? ᐅᕝᕙᓗᑭᐊᖅ 
ᑕᐃᒃᑯᐊ ᐃᓕᓐᓂᐊᖅᓯᓐᓈᓪᓗᑎᒃ 
ᐱᓕᒻᒪᒃᓴᖅᑕᐅᔪᒪᔪᑦ ᐅᓄᖅᓯᕚᓪᓕᓐᓂᐊᒻᒪᑕ, 
ᐅᕝᕙᓘᓐᓃᑦ ᑮᓇᐅᔭᖅᑑᑕᐅᕙᒃᑐᖅ 
ᐅᓄᖅᓯᒋᐊᒃᑲᓐᓂᓐᓂᐊᒻᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇ ᑖᒃᑯᐊ ᑮᓇᐅᔭᐃᑦ 
ᐅᓄᖅᓯᒋᐊᖅᑕᐅᔪᑦ ᑕᒪᒃᑯᐊ 
ᑮᓇᐅᔭᖃᖅᑎᑕᐅᔪᓐᓇᖁᓪᓗᒋᑦ. 
ᐅᓄᖅᓯᒋᐊᖅᑕᐅᓚᐅᖅᑐᑦ ᑮᓇᐅᔭᑦ ᑖᒃᑯᐊ 
ᕿᑎᒻᒥᐅᓂ ᑕᒪᓐᓇ ᐱᔾᔪᑎᒋᓪᓗ ᑕᐃᒪᓐᓇ 
ᐅᓄᖅᓯᒋᐊᖅᑕᐅᓚᐅᖅᐳᑦ ᑮᓇᐅᔭᑦ. ᑕ 

ᒪᒃᑯᐊ ᐱᓕᒻᒪᒃᓴᖅᑐᑦ 
ᐊᒥᓱᓐᖑᖅᐸᓪᓕᐊᓂᖅᓴᐅᓂᖏᓐᓄᑦ 
ᑮᓇᐅᔭᖅᑖᒃᑲᓐᓂᕆᐊᖃᓚᐅᒻᒪᑕ 
ᐃᑲᔪᖅᑕᐅᒍᑎᔅᓴᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ, ᑖᓐᓇ 
ᓇᓗᓇᐃᕆᐊᑦᑎᐊᒃᑲᓐᓂᕋᕕᐅᒃ. ᑖᒃᑯᐊ ᕿᑎᒻᒥᐅᓄᑦ 
ᐅᓄᖅᓯᕚᓪᓕᕈᑕᐅᓂᐊᖅᑐᑦ ᐃᒻᒪᖄ 
ᓇᓗᓇᐃᒃᑲᓐᓂᕈᓐᓇᖅᐲᑦ, ᓲᒧᑦ ᑕᐃᒪ ᐱᔪᒪᔪᑦ 
ᕿᑎᒻᒥᐅᑦ ᐅᓄᓐᓂᖅᓴᐅᕙᑦ ᑭᕙᓪᓕᐊᒻᒥᓪᓗ 
ᕿᑭᖅᑖᓗᒻᒥᓗ ᓲᓪᓗ 
ᐱᑕᖃᓐᖏᓐᓂᖅᓴᐅᖅᑰᔨᓪᓗᓂ? ᓇᐅᒃᑯᒃᑭᐊᖅᑕᐃᒪ 
ᐱᔾᔪᑎᖃᖅᖢᓂ ᕿᑎᒻᒥᐅᓄᑦᑕᐃᓐᓇᐅᖅᑰᔨᔪᑦ 
ᑐᕌᖓᕙ ᑖᓐᓇ ᐊᑭᑦᑐᕆᐊᕈᑕᐅᓇᔭᖅᑐᖅ, 
ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᐅᒪᒐᒪ ᑕᒪᓐᓇ 
ᐱᓕᕆᐊᕆᔭᐅᔪᖅ ᓄᓇᓕᓐᓂ ᐊᕕᑦᑐᖅᓯᒪᓂᖏᑎᒍᑦ 
ᑲᒪᒋᔭᐅᖃᑦᑕᕐᒪᑦ. ᑕᐃᒃᑯᐊ ᕿᑎᕐᒥᐅᑦ 
ᓇᓗᓇᐃᖅᓯᓚᐅᖅᓯᒪᒻᒪᑕ 
ᐃᑲᔪᖅᑕᐅᒃᑲᓐᓂᕆᐊᖃᕐᓂᕐᒥᒃ ᑕᒪᑐᒪᐅᑉ ᒥᒃᓵᓄᑦ. 
ᐱᓕᒻᒪᖅᓴᐅᑎᖃᓐᓂᕐᒧᑦ ᑐᒃᓯᕋᐅᑕᐅᓯᒪᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᑐᑐ. 
ᐊᑎᖁᑎᖃᕈᓐᓃᕋᒪ. G-7 ᓇᓗᓇᐃᖅᓯᒪᔪᑦ. ᒥᓂᔅᑐ 
ᑐᑐ, ᐊᐱᕆᔪᒪᕖᑦ? 
 
>>ᐃᓪᓚᖅᑐᑦ 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): 
ᐄᒻᒪᕆᐊᓗᒃ. 
 
>>ᐃᓪᓚᖅᑐᑦ 
 

ᐃᒃᓯᕙᐅᑖᖅ, ᓇᓗᓇᐃᖅᓯᒃᑲᓐᓂᕈᒪᔪᖓ ᑕᕝᕙᓐᖓᑦ 
ᐱᒋᐊᓚᐅᓐᖏᓂᑦᑎᓐᓂᑦ ᐊᓯᐊᓂᒃ. ᒪᑉᐱᒐᕐᒧᑦ ᒥᔅᑕ 
ᕋᒻᐴᑦ ᐊᐱᕆᖅᑲᐅᒻᒪᑦ ᖃᑦᑎᐅᓯᒪᒻᒪᖔᑕ 
ᑐᒃᓯᕋᐅᑎᐅᔪᑦ. ᐃᔩᒃᑲ ᑕᐅᑐᑦᑎᐊᖅᑲᐅᓐᖏᒻᒪᑕ 
ᑖᒃᑯᐊ 5 ᑐᒃᓯᕋᖅᓯᒪᔪᑦ ᓱᕈᓯᓛᑦ ᑕᐃᒪᓐᓇᒃ 
ᐃᓕᓐᓂᐊᖅᑎᑕᐅᒐᔭᕐᓂᖏᓐᓄᑦ ᐃᒡᓗᓕᒃ, 
ᐃᖃᓗᐃᑦ, ᖁᕐᓗᖅᑑᖅ, ᓂᐊᖁᓐᖒᑦ ᐊᒻᒪ ᓴᓂᕋᔭᒃ. 
ᑖᓐᓇ ᐅᖃᐅᓯᕆᑲᐃᓐᓇᕈᒪᖅᑲᐅᔭᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐃᒻᒪᖄ ᒥᔅ ᐅᒃᐱᐅᑉ ᐊᑐᖅᑎᒍᓐᓇᖅᑖᑎᑦ 
ᐃᒡᒐᖏᓐᓂᒃ. 
 
>>ᐃᓪᓚᖅᑐᑦ 
 
ᐃᓕᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᔪᖅ. 
ᐃᓕᓐᓂᐊᓕᓵᖅᑐᓄᑦ. ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ. $45,358,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ G-8. 
ᐃᓕᓐᓂᐊᖅᑐᓕᕆᓂᖅ. ᑖᒃᑯᐊ ᐃᓕᓐᓂᐊᓕᓵᖅᑐᓂᒃ 
ᒍᓚᐃᑦ 12-ᒧᑦ ᐊᐅᓚᓂᖏᓐᓄᑦ ᐃᓕᓐᓂᐊᕐᕕᖓᑦ. 
$141,832,000. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᐱᔾᔪᑎᒋᓪᓗᒍ ᑕᐊᒻᒪ ᐃᓄᐃᑦ ᐅᖃᐅᓯᖓᓐᓄᑦ 
ᓴᐳᒻᒥᔭᐅᓂᖓᓄᑦ ᒪᓕᒐᖅ, 2010-11-ᒥᓗ 
ᑕᒪᐃᓐᓂᒃ ᓄᓇᕗᒻᒥ ᖃᓄᖅ ᐃᓕᓐᓂᐊᕐᓂᖅ 
ᐱᔾᔪᑎᒋᔭᐅᓚᐅᖅᑲ ᑕᒪᑐᒪᐅᑉ ᒥᒃᓵᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 



ᓇᒡᒐᔾᔭᐅ, ᒫᑦᓯ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᐅᖃᖃᑦᑕᖅᓯᒪᒐᒪ 
ᑕᒪᒃᑯᐊ ᐱᓕᕆᐊᕆᓯᒪᓪᓗᐊᖅᑕᕗᑦ ᑕᕝᕙᓂ 
ᐊᕐᕌᒍᒥ ᐃᓕᓐᓂᐊᖅᑎᑦᑎᖃᑦᑕᕐᓂᖅ 
ᐃᖅᑲᓇᐃᔭᕐᕕᒻᒥ ᐃᖅᑲᓇᐃᔭᖅᑎᓂᒃ. 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᒋᔭᐅᔪᓪᓗ 
ᐃᓕᓐᓂᐊᖅᑎᑕᐅᖃᑦᑕᖅᖢᑎᒃ 
ᖃᐅᔨᒪᑦᑎᐊᖃᑦᑕᕈᓐᓇᖁᓪᓗᒋᑦ 
ᖃᓄᐃᓘᒃᑲᓐᓂᕆᐊᖃᒻᒪᖔᕐᒥᒃ. ᐊᒻᒪᓗᑦᑕᐅᖅ, 
ᐱᓕᕆᐊᖃᖅᓯᒪᓪᓗᑎᒃ ᑕᒪᒃᑯᓂᖓ ᒪᓕᒐᕋᓛᓂᑦ 
ᐋᖅᑭᒃᓱᐃᓯᒪᓪᓗᑕ. ᑕᐃᒪᓐᓇᒃ ᐅᖃᓪᓚᓚᐅᕋᒪ, 
ᑕᐃᒪ ᓄᓇᓕᓐᓂᒥᐅᑦ ᐊᑯᓂᐅᓂᖅᓴᖅ 
ᐱᓕᕆᐊᖃᖅᓯᒪᓕᖅᑎᓪᓗᒋᑦ 
ᑐᕌᓐᓂᖃᑦᑎᐊᖅᑎᑕᐅᓂᐊᓕᖅᑎᓪᓗᒋᓪᓗ ᑕᒪᒃᑯᐊ 
ᐱᓕᕆᐊᕆᔭᐅᔪᑦ ᑕᐃᒪᓐᓇᒃ 
ᐱᕙᓪᓕᐊᓂᖅᓴᐅᓕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᓇᐃᔭᕐᕕᓯ ᐱᕕᒃᓴᖃᓐᓂᕆᔭᓯ ᑖᒃᑯᐊ ᒪᓕᒐᐃᑦ 
ᒪᓕᓪᓗᒋᑦ ᐊᑐᕈᓐᓇᕐᓂᐊᖅᐱᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᐋᖅᑭᒋᐊᖅᑕᐅᓯᒪᔪᑦ 
ᐱᔪᓐᓇᕐᓂᕆᓂᐊᖅᑕᕗᑦ ᒪᓕᒐᕋᓛᖏᑎᒍᑦ ᓴᓂᐊᒍᑦ 
ᓱᓕ ᑕᒪᓐᓇ ᒪᓕᑦᑎᐊᕈᓐᓇᕐᓂᐊᖅᑕᕗᑦ 
ᐱᕕᒃᓴᖃᓐᓂᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐸᐅᑎᑦᑎᒐᑦᑎ ᓴᓇᓂᕐᒧᑦ 
ᐊᑐᐊᒐᓕᐅᕐᓂᕐᒥᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ 
ᐃᓕᓐᓂᐊᕆᐊᖃᖅᑕᑦᑕᖅᑐᑦ ᐊᒻᒪᓗ 
ᐱᑦᑎᐊᖃᑦᑕᕆᐊᖃᓐᓂᖏᑦ. 
ᖃᓄᐃᓘᕈᑎᖃᖅᓯᒪᓕᖅᐱᓯᓕ  

ᑕᒪᒃᑯᐊ ᐊᑐᐊᒐᐃᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐃᓕᓐᓂᐊᕆᐊᖃᖅᑕᖅᑐᑦ 
ᐅᕝᕙᓘᓐᓃᑦ ᖃᓄᒃᑲᓐᓂᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇᒃ ᐱᑦᑎᐊᖃᑦᑕᕐᓂᖅ ᐃᓕᓐᓂᐊᕌᓂᓐᓂᒃ 
ᐊᒻᒪᓗ ᐃᓕᓐᓂᐊᕆᐊᖃᑦᑕᕐᓂᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪᒃᑲᓐᓂᖅ ᑕᒪᒃᑯᐊ 
ᐱᓕᕆᐊᕆᓯᒪᔭᖅᐳᑦ ᐃᓕᓐᓂᐊᕆᐊᖃᑦᑕᕐᓂᐅᑉ 
ᒥᔅᓵᓄᑦ. ᑕᐃᒪᓐᓇ ᑐᑭᓯᒋᐊᕈᑎᔅᓴᖅᑖᖅᑐᑕ 
ᖃᕋᑕᐅᔭᒃᑯᑦ ᖃᐅᔨᓴᖃᑦᑕᖅᑐᒍᑦ. ᐃᒪᓐᓇ 
ᑎᑎᕋᐃᓐᓇᖃᑦᑕᖅᖢᑎᒍ ᓄᓇᕗᓕᒫᒥ 
ᐃᓕᓐᓂᐊᕐᕕᓐᓂ. ᑕᐃᒪ ᐱᖓᓲᒻᒪᑕ ᒪᕐᕉᒃ ᐊᑐᓂ 
ᓄᓇᓖᑦ ᐊᕕᑦᑐᖅᓯᒪᓂᖏᓐᓂ 
ᒪᓕᑦᑕᐅᖏᓐᓇᐅᔭᓐᖏᑦᑑᒐᓗᐊᖅ ᑭᓯᐊᓂ 
ᓇᓗᓇᐃᕋᓱᖃᑦᑕᖅᑕᕋᓗᐊᖅᐳᑦ.  
 
ᒫᓐᓇᐅᔪᒥᑦ ᑕᐃᒪ ᑕᕝᕙᓂ ᐊᕐᕌᒍᒥ ᐊᑐᖅᑐᒥ 
ᑖᒃᑯᐊ ᐅᓂᒃᑳᖅᑕᐅᓯᒪᔪᑦ 
ᒪᕐᕈᐊᖅᑎᖃᑦᑕᔪᒐᓗᐊᕐᖓᑕ, ᐊᕐᕌᒍᒥ ᑭᓯᐊᓂ 
ᑕᖅᑭᑕᒫᖑᖃᑦᑕᓕᖅᑑᒐᓗᐊᑦ. ᑕᐃᒪᓐᓇ 
ᕿᒥᕐᕈᐊᖃᕋᑦᑕ ᓇᓗᓇᐃᔭᖅᓯᒍᒪᓪᓗᒋᑦ ᑕᒪᒃᑯᐊ 
ᐃᓕᓐᓂᐊᕆᐊᖃᑦᑕᖅᑐᑦ ᓈᒻᒪᑐᒃᑯᑦ ᑎᑎᖅᑲᓂᑦ 
ᐱᖃᑦᑕᕈᒪᓪᓗᑕ. ᑕᐃᒪᓐᓇ ᐃᓕᓐᓂᐊᑎᑦᑎᓯᒪᔪᒍᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᓂᑦ  

ᑕᒪᒃᑯᐊ ᐱᕙᓪᓕᐊᔭᐅᔪᓐᓇᖁᓪᓗᒋᑦ 
ᐃᓕᓐᓂᐊᕆᐊᖃᑦᑕᖅᑐᑦ.  
 
ᑕᒪᓐᓇ ᐱᔭᕆᐊᑐᔪᒻᒪᕆᐊᓘᒻᒪᑦ ᐊᕐᕌᒎᓐᓂ 
ᒪᕐᕉᓯᒪᓕᖅᑑᓐᓂᒃ ᐃᒪᓐᓇ ᐅᓗᕆᐊᓇᓐᖏᑦᑐᒥᑦ 
ᐃᓕᓐᓂᐊᕐᓂᖃᕈᓐᓇᖁᓪᓗᒋᑦ ᑕᐃᒪᓐᓇ 
ᐊᒃᓱᕉᑎᖃᖅᓯᒪᒐᑦᑕ. ᐊᒻᒪᓗ ᖃᐅᔨᓯᒪᓪᓗᑕ ᓱᒻᒪᑦ 
ᑕᒪᒃᑯᐊ ᐃᓚᖏᑦ ᐃᓕᓐᓂᐊᕆᐊᖃᑦᑕᓐᖏᒻᒪᖔᑕ.  
 
ᐊᒻᒪᓗᑦᑕᐅᖅ ᐱᓕᕆᐊᖃᖅᓯᒪᔪᒍᑦ ᑕᒪᒃᑯᐊ 
ᐊᖓᔪᖅᑳᕆᔭᐅᔪᑦ, ᑕᐃᒫᒃ ᐅᖃᐅᓯᕆᖅᑲᐅᔭᓐᓂ 
ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᕋᒪ, ᐃᒪᓐᓇ 
ᐱᓕᕆᖃᑎᒌᒋᐊᖃᕐᒪᑕ. ᑖᓐᓇ 
ᐃᓕᓐᓂᐊᕐᕕᑐᐃᓐᓇᐅᖏᑦᑐᖅ 
ᑲᒪᔨᐅᖃᑦᑕᕆᐊᖃᓐᖏᒻᒪᑦ ᓱᕈᓯᖅ 
ᐃᓕᓐᓂᐊᕆᐊᖃᑦᑕᖁᔭᐅᓗᑎᑦ. 
 
ᑕᒪᒃᑯᐊᑦᑕᐅᖅ ᐊᖓᔪᖅᑳᕆᔭᐅᔪᑦ ᑕᐃᒪᓐᓇ 
ᐃᑲᔪᕆᐊᖃᕐᒪᑕ. ᐊᒻᒪᓗ ᑖᓐᓇᑦᑕᐅᖅ ᓱᕈᓯᖅ 
ᐃᓕᓐᓂᐊᕆᐊᖃᑦᑕᖅᑐᖅ ᓇᒻᒥᓂᖅ 
ᐱᕙᓪᓕᐊᓂᖃᕆᐊᖃᕐᒪᑦ 
ᐃᓕᑉᐹᓪᓕᑎᑕᐅᑦᓯᐊᕈᒪᒍᓂ.  
 
ᐊᒻᒪᓗᑦᑕᐅᖅ ᕿᒥᕐᕈᔪᒍᑦ ᐱᕙᓪᓕᐊᓂᖃᕈᒪᓪᓗᑕ 
ᓲᕐᓗ ᐱᖓᓲᔪᓄᑦ ᐱᖓᓲᔪᓂᑦ 
ᑲᑐᔾᔨᖃᑎᒌᓐᓂᐊᖅᑐᓂᒃ ᐃᓕᓴᐃᔨᑦ, ᐊᖓᔪᖅᑳᑦ 
ᐊᒻᒪᓗᑦᑕᐅᖅ ᐃᓕᓐᓂᐊᕆᐊᖃᑦᑕᖅᑐᑦ 
ᑕᒻᒪᕐᒦᑦᑕᐅᖅ ᐃᓚᐅᑎᑕᐅᓗᑎᑦ. ᑕᐃᒪᓐᓇ ᓲᕐᓗ 
ᐊᐱᖅᓱᖅᑕᐅᓲᖑᒻᒪᑕ ᐊᖓᔪᖅᑳᕆᔭᐅᔪᑦ 
ᐅᖃᓪᓚᖃᑎᒋᔭᐅᓲᖑᒻᒪᑕ ᓱᕈᓯᖓ ᖃᓄᖅ 
ᐃᓕᓐᓂᐊᕐᓂᖓ ᖃᓄᐃᑉᐸᓪᓕᐊᓕᕐᒪᖔᑦ. ᑕᐃᒪᓐᓇ 
ᐱᒋᐊᓚᐅᖅᓯᒪᒻᒪᑦ ᐃᓕᓐᓂᐊᓂᐅᓕᓵᖅᑎᓪᓗᒍ 
ᑕᐃᒪᓐᓇᓗᑦᑖᖅ ᐱᕙᓪᓕᐊᑎᑕᐅᔪᓐᓇᖁᓪᓗᒍ. 
ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ. ᑕᒪᒃᑯᐊ ᓲᕐᓗ 
ᐊᖓᔪᖅᑳᕆᔭᐅᔪᑦ ᐃᓚᐅᖃᑦᑕᕐᔫᒥᓗᑎᑦ 
ᐱᓕᕆᖃᑎᖃᓪᓚᑦᑖᕐᓗᑎᑦ ᐃᓕᓐᓂᐊᕕᒻᒥ, 
ᐊᒻᒪᓗᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ 
ᐊᒻᒪᓗ ᐊᖓᔪᖅᑳᕆᔭᐅᔪᑦ ᑕᐃᒪᓐᓇ 
ᐃᓕᓐᓂᐊᕆᐊᖃᑦᑕᕋᓗᐊᕐᒪᖔᑕ 
ᐅᔾᔨᖅᑐᖅᑕᐅᔪᓐᓇᖁᓪᓗᒋᑦ ᓱᕈᓰᑦ.  
 
ᑕᒪᓐᓇ ᐃᓕᓐᓂᐊᕆᐊᕐᓂᖅ ᐱᔾᔪᑎᒋᓪᓗᒍ, ᑕᒪᓐᓇ 
ᐅᖃᐅᓯᕆᓚᐅᕐᒥᔭᕋᑦᑕᐅᖅ ᐱᓇᓱᐊᕈᓯᐅᓚᐅᖅᑐᒥ 
ᐃᒪᐃᓕᐅᖅᐸᓪᓕᐊᔪᒍᑦ, 
ᒪᓕᑦᑕᐅᒐᔭᒃᑐᔅᓴᐅᒐᔭᖅᑐᓂᑦ  

ᖃᐅᔨᓴᕈᑎᖃᖅᑐᒍᑦ ᐃᓕᓐᓂᐊᕕᓐᓂ 
ᓇᓗᓇᐃᖅᓯᖃᑦᑕᖁᓪᓗᒋᑦ ᐃᓕᓐᓂᐊᕆᐊᖃᑦᑕᖅᑐᑦ. 
ᐃᓛᒃ ᐱᓕᕆᐊᔅᓴᖃᒃᑲᓐᓂᕈᒪᒐᔭᕐᒪᖔᑕ 
ᐱᓕᕆᐊᔅᓴᖃᒃᑲᓂᕐᓂᐊᕐᒪᖔᑕ 
ᐃᓕᓐᓂᐊᕈᑎᒋᔭᒥᓐᓂᑦ, ᐊᒻᒪᓗ ᐃᖅᑲᓇᐃᔭᖅᑐᑦ 
ᐃᓕᓐᓂᐊᕐᕕᒻᒥ ᖃᐅᔨᓴᖃᑦᑕᕐᒪᑕ 
ᐃᖢᐃᖅᓕᐅᕈᑎᖃᓕᕌᖓᑕ ᑕᒪᒃᑯᐊ ᐃᓕᓴᖅᑐᑦ. 
ᑕᐃᒪᓐᓇ ᐱᓕᕆᔪᓄᑦ ᐅᖃᐅᓯᕆᖃᑦᑕᕐᓗᒍᓗ 
ᐊᑕᐅᓯᐅᓈᖅᑎᓪᓗᒋᑦ ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ 
ᐊᑲᐅᓐᖏᓕᐅᕈᑎᖃᖅᐸᑕ ᐃᓕᓐᓂᐊᕐᕕᒻᒥ 
ᐃᓕᓐᓂᐊᖅᑕᒥᓂᒃ. 
 
ᐊᒻᒪᓗ ᕿᒥᕐᕈᑎᐊᕐᓗᑎᑦ ᐊᓯᐊᒍᑦ ᑕᕝᕙᓂ 
ᐃᓕᓐᓂᐊᕕᒻᒥ, ᓲᕐᓗ 
ᖃᓄᐃᓕᐅᖅᑎᑕᐅᑲᓐᓂᕈᓐᓇᕋᔭᕐᒪᖔᑕ, ᓲᕐᓗ 
ᐃᓕᓐᓂᐊᕆᐊᖅᑎᑕᐅᑲᓐᓂᕈᓐᓇᖁᓪᓗᒋᑦ 
ᓄᖅᑲᖅᑕᐃᓕᒪᔪᓐᓇᖁᓪᓗᒋᑦ 
ᐱᐊᓂᒃᐸᓪᓕᐊᓇᓱᖁᓪᓗᒋᑦ ᐃᓕᓐᓂᐊᕐᓂᕆᔭᒥᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ, ᐊᐱᖅᑯᑎᖃᒃᑲᓂᖅᐲᑦ?  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᖅᑲᐅᒻᒪᑦ, ᑕᒪᒃᑯᐊ ᐊᑐᐋᒐᐃᑦ 
ᐊᔾᔨᒌᓐᖏᐸᓗᒻᒪᑕ ᑖᒃᑯᓇᓂ ᐱᖓᓱᓂᑦ 
ᐊᕕᑦᑐᖅᓯᒪᔪᓂᑦ. ᑕᐃᒪᓐᓇ 
ᐊᑕᐅᓯᓐᖑᖅᑎᑕᐅᓇᓱᐊᓐᓂᐊᖅᐹᑦ 
ᐃᓕᓐᓂᐊᕐᕕᓕᒫᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᓂᖓ ᐅᐸᖃᑦᑕᓂᕐᒧᑦ 
ᐱᔾᔪᑎᖃᖅᐲᓐ? ᐃᒃᓯᕙᐅᑖᖅ. ᐄ, ᓱᓕᑦᑎᐊᖅᑐᑦ 
ᑖᓐᓇ ᖃᐅᔨᒋᐊᒃᑲᓐᓂᕈᒪᖅᑲᐅᒐᒃᑯ. 
ᐃᒪᓐᓇᐃᓕᐅᖅᑐᒍᑦ ᐃᓕᓐᓂᐊᖅᑐᓕᕆᔨᒃᑰᓪᓗᑕ, 
ᐃᓕᓐᓂᐊᖅᑎᑦᓯᖃᑦᑕᐳᒍ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓂᒃ. ᑕᐃᒪᓐᓇ 
ᓴᓇᖃᑦᑕᒻᒪᑕ ᐃᓕᓐᓂᐊᕆᐊᖃᑦᑕᑐᓂᑦ ᓄᓇᓕᓐᓂᑦ. 
ᑕᐃᒪᓐᓇ ᐃᓕᓐᓂᐊᖅᑎᖃᑦᑕᖅᑕᕗᑦ 
ᐃᓱᒪᒋᔭᐅᔪᓂᓪᓗ ᖃᓄᐃᓕᒐᔭᕆᐊᖃᕐᒪᐋᖅ 
ᐊᑕᐅᒐᖏᑦ. 

ᑕᐃᒪᓐᓇᓗ ᑖᒃᑯᐊ ᐊᑐᐊᒐᐃᑦ ᓴᓇᔭᐅᓯᒪᓕᖅᐸᑕ 
ᐊᖏᖅᑕᐅᓗᑎᓪᓗ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᒃᓯᐅᑎᔭᐅᖃᑦᑕᖅᑐᑦ 
ᐊᒻᒪᓗ ᐅᕙᑦᑎᓐᓄᒃᑲᓐᓂᖅ.  
 
ᓄᑖᓂᑦ ᑐᑭᓯᒋᐊᕈᑎᖃᓕᖅᑎᓪᓗᑕ 
ᐃᓕᓐᓂᐊᖅᑎᓂᑦ, ᖃᓄᖅ ᐃᓕᓐᓂᐊᕆᐊᖃᖅᑕᖅᑐᑦ 
ᐃᓕᓐᓂᐊᕆᐊᖃᑦᑕᓐᖏᑦᑐᓪᓘᓐᓃᑦ 
ᑎᑎᖅᑕᐅᓯᒪᓪᓗᑎᒃ ᓇᒥᑐᐃᓐᓇᖅ ᓄᓇᕗᓕᒫᒥᑦ. 
ᒫᓐᓇᐅᔪᖅ ᑖᒃᑯᐊ ᐱᖓᓲᒻᒪᑕ ᐊᔾᔨᒌᓐᖏᑦᑐᑦ 
ᓄᓇᓖᑦ ᐊᕕᒃᑐᖅᓯᒪᓂᕆᔭᖏᓐᓂ 
ᐱᓕᕆᒍᑎᒋᖃᑦᑕᖅᑕᕗᑦ, ᓲᓪᓗ ᖃᕆᑕᐅᔭᒃᑯᑦ 
ᐊᔾᔨᒌᓐᖏᑦᑑᑏᓐᓇᐅᒻᒪᑕ: ᐊᑕᐅᓯᖅ, ᓲᓪᓗ 
ᖃᕆᑕᐅᔭᖅ ᐃᒪᓐᓇᐃᒐᔭᒻᒪᑦ ᐃᓕᑕᖅᓯᒐᔭᒻᒪᑦ 
ᓄᓇᓕᓐᓂᓕᒫᓂᖕᖔᖅᑐᓂᒃ 
ᑎᑎᖅᑕᐅᕙᓪᓕᐊᖃᑦᑕᖅᖢᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑭᖑᓪᓕᖅᐹᖅ ᐊᐱᖅᑯᑎᒐ, ᒫᓐᓇᐅᔪᖅ  
ᖃᓄᐃᓕᖅᐸᑦ ᑕᒪᒃᑯᐊ ᐃᓕᓐᓂᐊᕝᕕᔾᔪᐊᒥᑦ 
ᐃᓕᓐᓂᐊᖃᑦᑕᖅᑐᑦ? ᖃᓄᐃᓕᐅᖅᐱᓯᓗ 
ᐊᔾᔨᐸᓗᖃᕈᓐᓇᖁᓪᓗᒋᑦ ᑲᓇᑕᒥᐅᑕᓗᒃᑖᓂᑦ 
ᐃᓕᓐᓂᐊᕌᓂᒃᐸᓪᓕᐊᔪᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᓯᔾᔨᖅᓯᒪᓐᖏᑦᑐᑦ ᑖᒃᑯᐊ 
ᐊᐅᓚᔮᖅᑐᑦ ᐱᔾᔪᑎᒋᓪᓗᒋᑦ ᑖᒃᑯᐊ ᑎᑎᕋᖅᓯᒪᔪᑦ.  
 
ᑕᐃᒪ ᐅᖃᖅᑲᐅᒐᒪᓗ, ᐱᕙᓪᓕᐊᑎᑦᑎᒋᔭᕗᑦ 
ᐊᔾᔨᒌᓐᖏᑦᑐᓂᒃ .ᐃᓕᓐᓂᐊᕈᑎᔅᓴᓕᐅᕌᖓᑦᑕ 
ᐃᓕᓐᓂᐊᕝᕕᔾᔪᐊᒥᑦ, ᑕᒪᒃᑯᐊ 
ᐃᓕᓐᓂᐊᕈᑕᐅᖃᑦᑕᖅᑐᑦ ᐊᑐᓕᖅᑎᖃᑦᑕᕋᑦᑎᒍᑦ 
ᐊᐅᓚᑕᐅᓪᓗᑎᓪᓗ ᐊᔾᔨᒌᓐᖏᑦᑐᓄᑦ, ᓲᓪᓗ 
ᓯᓚᑦᑐᖅᓴᕝᕕᔾᔪᐊᓄᑦ ᖃᓪᓗᓈᑦ ᓄᓇᖏᓐᓂᑦ. 
ᑖᒃᑯᐊ ᐊᐅᓚᔮᖅᑐᑦ  

ᐱᓪᓗᒋᑦ, ᑖᒃᑯᐊ ᒍᕋᐃᑦ 10 ᐊᒻᒪᓗ 12, ᑖᒃᑯᐊ 24 
ᐅᕝᕙᓘᓐᓃᑦ 26-ᓂᒃ ᐃᓕᓐᓂᐊᕝᕕᓐᓂᒃ 
ᐊᔾᔨᖏᓐᓂᒃ ᐃᓕᓐᓂᐊᕈᑎᔅᓴᖃᖅᑎᑕᐅᔪᑦ. 
ᐅᖃᓚᐅᕋᒪ ᐊᖏᓚᐅᒻᒪᑕᓗ. 
 
ᑕᐃᒪ ᑕᒪᒃᑯᐊ ᐃᓕᓐᓂᐊᕈᑎᔅᓴᖏᑦ 
ᓴᓇᔭᐅᕙᓪᓕᐊᔪᑦ ᐊᑐᓕᖅᑕᐅᓂᐊᖅᑐᑦ 
ᑕᐃᒪᓐᓇᔅᓴᐃᓐᓇᖅ ᐱᓕᕆᐊᕆᔭᐅᔪᑦ 
ᐊᑐᖅᑕᐅᒋᐊᖅᑲᖅᑐᓂᒃ ᐃᓕᓐᓂᐊᕝᕕᓐᓄᑦ 
ᑕᐃᒫᔅᓴᐃᓐᓇᖅᕈᓐᓇᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᔅᓱᒪᓂᑲᓪᓚᐅᓚᐅᖅᑐᑦ ᐊᕐᕌᒍᑦ ᒪᕐᕉᑰᖅᑐᓂᒃ, 
ᖁᕕᐊᓱᒍᑎᖃᓚᐅᖅᓯᓚᒐᑦᑕ ᐃᓕᓐᓂᐊᕌᓂᒃᑐᓂᒃ 
ᑕᐃᑲᓂ ᐃᓕᓴᐃᔨᐅᓂᕐᒧᑦ  
ᐃᓕᓐᓂᐊᖅᑐᓂᒃ. 9-ᓗᓐᓃᑦ 10-ᓗᓐᓃᑦ ᑖᒃᑯᐊ 
ᐃᓕᓐᓂᐊᕌᓂᓚᐅᖅᓯᒪᒻᒪᑕ ᐃᓕᓴᐃᔨᐅᓂᒻᒧᑦ. 
ᐊᒻᒪᓗᑦᑕᐅᖅ, ᖃᐅᔨᒍᒪᓚᐅᕋᑦᑕ ᓱᓇᒥᒃ 
ᐊᒃᓱᕉᑎᖃᖃᑦᑕᓚᐅᖅᓯᒪᒻᒪᖓᖏᑕ, ᒥᔅᑕ ᒥᓂᔅᑐ. 
 
G-8-ᒦᑉᐱᑖ, ᐃᒃᓯᕙᐅᑖᖅ? ᐄᓪᓚᕆᒃ. ᓄᓕᐊᕋ 
ᐊᓂᑳᓪᓚᒻᒪᑦ ᐊᓯᐊᓂ ᐃᓱᒪᖃᖔᑲᐃᓐᓇᕋᒪ. 
ᒪᒥᐊᓇᖅ. 
 
>>ᐃᓪᓚᖅᑐᑦ 
 
ᐃᒪᓐᓇ ᐊᐅᓚᓐᓂᐊᖅᑎᓪᓗᒍ 
ᖃᓄᐃᖁᖏᒃᑲᓗᐊᕋᒃᑯ ᐊᓯᐊᓂ ᐃᓱᒪᖔᕋᑖᕋᒪ. 
ᒪᒥᐊᓇᖅ. 
 
ᒥᔅᑕ ᒥᓂᔅᑕ, ᐅᕙᓂ ᐸᓐᓇᐅᑎᒋᓯᒪᔭᓐᓂᒃ 2010-
12, ᐅᖃᐅᓯᖃᒻᒪᑕ ᑕᒪᒃᑯᐊ 
ᐃᓕᓐᓂᐊᖅᑎᑕᐅᒐᔭᓐᓂᖏᓐᓄᑦ ᐊᒻᒪᓗ 
ᐃᓕᓐᓂᐊᖅᑎᑕᐅᒐᔭᕐᓂᖏᓐᓄᑦ ᐃᓕᓴᐃᔨᔅᓴᐃᑦ 
ᓄᓇᓕᓐᓂ, ᐃᓕᓴᐃᔨᐅᖃᑦᑕᖅᑐᑦ ᓄᓇᓕᓐᓂ 
ᑕᒪᒃᑯᐊ ᐃᓄᑦᑎᑐᑦ ᐃᓕᓐᓂᐊᑎᑦᑎᔩᑦ, ᓄᓇᓕᓐᓂ 
ᐅᖃᐅᔾᔪᐃᔩᑦ ᐊᒻᒪᓗ ᐃᓕᓐᓂᐊᑎᑦᑎᔨᓂᑦ 
ᐃᑲᔪᖅᑏᑦ. ᑖᒃᑯᐊ  

ᑲᔪᓯᑦᑎᐊᖅᓯᒪᕚᑦ? 
ᑲᔪᓯᑦᑎᐊᖅᓯᒪᓐᖏᑦᑐᕕᓂᐅᑉᐸᑕ, ᓱᓇᓂ 
ᐊᒃᓱᕉᑎᖃᖅᐸᑦ ᐊᑲᐅᓐᖏᓕᐅᕈᑎᖃᖅᐸᓪᓗ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᓕᓴᐃᔨᐅᓂᕐᒧᑦ ᓄᓇᕗᒻᒥ 
ᐃᓕᓐᓂᐊᑎᑦᑎᔨᐅᓂᕐᒧᑦ ᐃᓕᓐᓂᐊᕈᑎᒋᔭᐅᔪᑦ 
ᐱᑕᖃᒃᑲᓐᓂᕆᐊᖃᖅᐳᖅ ᐃᓕᓴᕆᐊᖅᑐᓂᒃ 
ᖁᓕᐅᖅᑰᕐᒪᑕ ᒫᓐᓇᐅᔪᖅ ᓄᓇᕗᒻᒥ 98 ᑖᒃᑯᐊ 
ᐃᓕᓐᓂᐊᕆᐊᖃᑦᑕᖅᖢᑎᑦ ᐃᓕᓴᐃᔨᓐᖑᖅᓴᓂᕐᒧᑦ 
ᓄᓇᕗᒻᒥᑦ. ᑕᒪᓐᓇ ᖁᕕᐊᓇᖅᑐᖅ 
ᐊᒥᓱᓐᖑᖅᐸᓪᓕᐊᓂᖏᓐᓄᑦ. ᐊᒻᒪᓗ 
ᐃᓕᓐᓂᐊᕆᐊᒃᑲᓂᖅᑐᓂᒃ 
ᐱᕙᓪᓕᐊᑎᑦᑎᑲᓐᓂᕈᒪᒐᓗᐊᖅᐳᒍᑦ. 
 
ᓄᓇᓕᓐᓂ ᐅᖃᐅᔾᔨᐅᔪᐃᓐᓂᕐᒧᑦ ᑕᐃᒪᓐᓇ 
ᐱᓕᕆᔨᔅᓴᓂᑦ ᐃᓕᓐᓂᐊᑎᑦᑎᕙᓪᓕᐊᓂᐊᖅᐳᒍ  
ᐊᕐᕌᒍ. ᐊᒻᒪᓗᑦᑕᐅᖅ ᕿᒥᕐᕈᓪᓗᑕ ᑕᒪᓐᓇ 
ᓄᓇᕗᒻᒥ ᐃᓕᓐᓂᐊᑎᑦᑎᔨᔅᓴᐃᑦ 
ᐃᓕᓐᓂᐊᓕᓵᖅᑐᑯᓗᓐᓄᑦ 12-ᒧᑦ 
ᐃᓕᓐᓂᐊᑎᑦᑎᖃᑦᑕᕈᓐᓇᖁᓪᓗᖏᑦ 
ᐃᓕᓴᐃᔨᓕᐅᖅᑐᒍᑦ. ᑕᒪᒃᑯᐊ ᕿᑎᐊᓃᑦᑐᓪᓗ ᓲᕐᓗ 
ᐃᓕᓐᓂᐊᖅᑐᑦ ᑖᒃᑯᐊ ᐃᓕᓐᓂᐊᕌᓂᑦᑐᑦ ᓲᕐᓗ 
ᐃᖅᑲᓇᐃᔭᖅᑎᑕᐅᖃᑦᑕᖅᖢᑎᑦ 
ᕿᑎᐊᓂᒥᐅᑕᐅᖃᑦᑕᖅᑐᓂᑦ ᐃᓕᓐᓂᐊᖅᑐᓂᒃ. 
ᐊᒻᒪᓗ, ᐃᓕᓐᓂᐊᕕᔾᔪᐊᒥ 
ᐃᓕᓐᓂᐊᑎᑦᑎᔨᐅᖃᑕᐅᔪᓐᓇᖁᓪᓗᒋᑦ. 
 
ᖃᐅᔨᒪᔪᖓ ᑕᕝᕙᓂ ᐃᓕᓐᓂᐊᕕᔾᔪᐊᒥ ᑕᐃᒪᓐᓇ 
ᐃᓕᓐᓂᐊᕆᐊᒃᑲᓐᓂᖃᑦᑕᕐᒪᑕ, 
ᑎᓕᐅᖃᑦᑕᖅᐸᕗᓪᓗ ᐊᔾᔨᒌᓐᖏᑦᑐᒃᑯᑦ ᑕᒪᒃᑯᐊ 
ᐃᓕᓐᓂᐊᕌᓂᒃᓯᒪᔪᑦ ᓄᓇᕗᒻᒥ 
ᐃᓕᓐᓂᐊᖅᑎᑦᑎᖑᓴᓂᕐᒧᑦ ᑕᐃᒪᓐᓇ 
ᐃᓕᓐᓂᐊᑲᓐᓂᖃᑦᑕᖁᓪᓗᒋᑦ 
ᓇᓗᓇᐃᒃᑯᑕᖅᑖᕐᓗᑎᑦ ᓯᓚᑦᑐᖅᓴᕐᕕᔾᔪᐊᕐᒥ. ᑖᒃᑯᐊ 
ᑐᖏᓕᖓᓂ ᑖᒃᑯᐊ ᐃᓕᓐᓂᐊᕆᐊᖅᓯᒪᓕᖅᑐᖅ 
ᓯᓚᑦᑐᖅᓴᕐᕕᔾᔪᐊᒥ ᐃᓕᓐᓂᐊᑎᑦᑎᔨᐅᓂᕐᒧᑦ 
ᐃᓕᓐᓂᐊᓂᕐᒥᒃ ᐊᒥᓱᖑᑲᓐᓂᖁᑦᑎᐊᕋᓗᐊᖅᐸᕗᑦ 
ᑕᒪᓐᓇ. 
 

ᐊᒻᒪᓗᑦᑕᐅᖅ ᐅᖃᖅᑲᐅᒐᒪ, ᑖᒃᑯᐊ ᓄᓇᕗᒻᒥ 
ᐃᓕᓐᓂᐊᑎᑦᑎᔨᐅᓂᕐᒧᑦ ᐃᓕᓐᓂᐊᓂᐊᖅᑐᑦ 
ᑕᒪᒃᑯᓂᖓ ᒥᑭᔫᑕᐅᓂᖅᓴᓂ ᓲᕐᓗ 
ᐃᓕᓐᓂᐊᑎᑦᑎᖃᑦᑕᕐᒪᑕ ᐃᓄᐃᑦ ᐅᖃᐅᓯᖏᑦᑎᒍᑦ. 
ᐊᒥᓱᓐᖑᐸᓪᓕᐊᑐᐃᓐᓇᖅᖢᑎᓪᓗ. ᑕᒪᓐᓇ 
ᐊᐅᓪᓛᑎᐊᖅᓯᒪᓕᖅᑎᓪᓗᒍ ᑕᐃᒫᒃ 
ᐱᕙᓪᓕᐊᓂᖃᓕᖅᐳᒍᑦ ᐃᓕᓐᓂᐊᕈᑎᔅᓴᐅᒐᔭᖅᑐᓂᒃ 
ᑕᒪᒃᑯᓇᓂ ᕿᑎᐊᓂ ᐃᓕᓐᓂᐊᖅᑐᓄᑦ 
ᐃᓕᓐᓂᐊᕕᔾᔪᐊᒥᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᔅᑕ ᒥᓂᔅᑕ, ᐅᖃᖅᑲᐅᒐᕕᑦ, ᐃᓕᓐᓂᐊᖅᑐᓂᑦ 
ᐱᑕᖃᒃᑲᓐᓂᕆᐊᖃᕐᒪᑦ. ᓱᓇᒥᑦ 
ᐊᑲᐅᓐᖏᓕᐅᕈᑎᖃᖅᐱᓯ? ᑕᐃᒪᓐᓇ 
ᐱᓕᒻᒪᓴᕐᓂᕐᒧᑦ ᓲᕐᓗ ᐅᐸᑦᑕᐅᖃᑦᑕᖅᐱᓰ? ᐊᒻᒪᓗ 
ᓱᒻᒪᑭᐊᖅ ᑕᒪᒃᑯᐊ 
ᐃᓕᓐᓂᐊᖅᑎᑦᑎᔨᓐᖑᕈᒪᔫᔮᖅᑐᖃᖃᑦᑕᓐᖏᒻᒪᑦ?  
 
ᒪᒃᑯᑦᑐᑦ ᓇᒻᒥᓂᖅ ᑕᒪᒃᑯᐊ ᐱᓕᒻᒪᖅᓴᕐᓂᕐᒧᑦ 
ᐱᑎᑕᐅᒋᐊᖃᕋᓗᐊᕐᒪᑕ ᐃᓕᓴᐃᔨᐅᓂᕐᒧᓪᓗ. 
ᑕᒪᓐᓇ 
ᐅᐃᕆᓴᐅᑎᒋᔭᐅᓂᖅᓴᐅᒋᐊᖃᖅᑑᔮᕋᓗᐊᕐᒪᑦ. 
ᐊᑲᐅᓐᖏᓕᐅᕈᑎᖃᖅᐱᓯ ᓱᓇᒥᒃ? ᑕᒪᒃᑯᐊ 
ᐱᓕᒻᒪᓴᕐᓂᕐᒧᑦ ᓴᖅᑭᔮᖅᑎᑦᑎᒍᑎᒋᖃᑦᑕᖅᑕᓯ 
ᖃᓄᐃᑦᑑᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐃᖅᑲᐃᑎᒍᒪᑐᐃᓐᓇᖅᖢᖓ 
ᑲᑎᒪᔨᑐᐃᓐᓇᕐᓂᑦ ᐊᒻᒪᓗ ᒥᓂᔅᑕᓂᑦ, 
ᐅᖃᐅᑎᔭᐅᒐᒪ ᓇᐃᔾᔫᒥᒐᓱᖃᑦᑕᕐᓗᓯ ᐊᐱᕆᒍᒪᔭᔅᓯ 
ᑖᓐᓇ ᐊᐱᖅᑯᑎᒋᓪᓚᑦᑖᕐᓗᒍ. ᐊᒻᒪᓗ ᑭᐅᔭᐅᔪᖅ 
ᑭᐅᒑᖓᔅᓯ ᑭᐅᑦᓯᐊᖃᑦᑕᖁᓪᓗᒋᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇᐃᓕᐅᕋᓱᐊᖅᑐᒍᑦ ᑖᒃᑯᐊ 
ᐊᑐᖅᑕᕗᑦ ᐊᑐᕐᓗᒋᑦ. ᑕᐃᒪᓐᓇ  

ᐱᓕᒻᒪᖅᓴᐃᑎᑦᑎᖃᑦᑕᕋᓗᐊᖅᑐᒍᑦ ᓄᓇᓕᓐᓂ, 
ᑕᒪᓐᓇᓗ ᑎᓕᐅᖃᑦᑕᖅᖢᒋᑦ ᐃᓕᓐᓂᐊᖅᑏᑦ 
ᐃᓕᓴᐃᔨᓐᖑᖅᐸᓪᓕᐊᔪᓐᓇᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅ ᐅᒡᔪᖅ. 
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑕᐃᒪ 
ᐊᐱᕆᔪᒪᑉᓗᒍ ᓄᓇᕗᑦ ᐃᓗᐊᓂ ᑖᒃᑯᐊ ᖃᓄᖅ 
ᐳᖅᑐᕼᐃᕙᓪᓕᐊᕙᑦ ᐱᔭᕇᖃᑦᑕᖅᑐᑦ 
ᐳᖅᑐᓂᖅᕼᐊᓂᑦ ᐃᓕᕼᐊᖅᑐᓂᑦ? ᐊᒻᒪᓗ ᑕᐃᒃᑯᐊ 
ᐊᐃᐸᐃᑕᐅ ᐃᓕᕼᐊᖅᑎᖃᑦᑕᓐᖏᑦᑐᑦ ᖃᓄᖅ 
ᐊᑦᑎᕆᓕᒋᐊᒃᕼᐊᐃᑖᑦ ᑐᕼᐊᕈᒪᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᒪᒥᐊᓇᖅ 
ᓇᓗᓇᐃᕆᐊᒃᑲᓐᓂᑲᐃᓐᓇᖅᑲᒍ ᑕᐃᒪᖃᐃ 
ᐃᓕᓐᓂᐊᕌᓂᒃᐸᓪᓕᐊᔪᑦ ᐃᓕᓐᓂᐊᕐᕕᔾᔪᐊᒥᒃ 
ᐅᕝᕙᓘᓐᓃᑦ ᐃᓕᐊᖅᑎᑦᑎᔨᒃᓴᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅ ᐅᒡᔪᖅ. 
 
ᐅᒡᔪᖅ: ᒪᒥᐊᓇᖅ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᒫᓐᓇᐅᔪᖅ ᐃᓕᓐᓂᐊᕌᓂᒃᐸᓪᓕᐊᔪᑦ ᐊᒻᒪᓗ 
ᐃᓕᓐᓂᐊᕈᓐᓃᖃᑦᑕᖅᑐᑦ ᖃᓄᑎᒋ ᐊᖏᑎᒋᕙ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): 
ᒪᒥᐅᓇᐅᒐᓗᐊᖅ. ᑖᓐᓇ ᐃᓚᐃᓐᓇᖓ ᑐᓵᒐᒃᑯ, 
ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ, ᔩᓃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅ ᐅᒡᔪᖅ. 
 

ᐅᒡᔪᖅ (ᑐᓵᔨᑎᒍᑦ): ᓱᒃᑲᐃᑦᑐᒻᒪᕆᐊᓗᒻᒥᒃ. 
 
>>ᐃᓪᓚᖅᑐᑦ 
 
ᑕᐃᒪ ᐃᓕᓐᓂᐊᕐᕕᔾᔪᐊᒥᒃ ᐃᓕᓐᓂᐊᕌᓂᒃᐸᓪᓕᐊᔪᑦ 
ᐊᒻᒪᓗᑦᑕᐅ ᓄᖅᑲᖅᐸᓪᓕᐊᔪᑦ ᖃᑦᑎᐅᖃᑦᑕᖅᑲᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᐊᒥᓱᓐᖑᖅᐸᓪᓕᐊᔪᓂᒃ 
ᑕᑯᕙᓪᓕᐊᕗᒍᑦ ᐊᑯᓐᓂᖓᓂ 2000 ᐊᒻᒪ 2010. 
ᐊᑯᓐᓂᖓᓂ ᐃᒻᒪᖄ ᓇᑉᐸᓪᓗᐊᑲᓴᖏᓐᓂᒃ 
ᐃᓚᕙᓪᓕᐊᓯᒪᔪᑦ ᑕᒪᒃᑯᐊ ᐃᓕᓐᓂᐊᕌᓂᒃᐸᓪᓕᐊᔪᑦ. 
2009-2010-ᒧᑦ 37 ᐳᓴᓐᑎᖑᓚᐅᖅᓯᒪᓪᓗᑎᑦ. 
ᓄᖅᑲᖃᑦᑕᖅᑐᑦ 2007-ᒥᑦ 2010-ᒧᑦ 50 
ᐳᓴᖑᓚᐅᖅᑐᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅ ᐅᒡᔪᖅ. 
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑕᐃᓐᓇ ᐃᓕᓐᓂᐊᕐᕕᐅᔪᖅ ᖁᑦᑎᓂᖅᓴᐅᔪᖅ 
ᐅᖅᓱᖅᑑᒥ ᓴᓇᒋᐊᖅᑕᐅᔪᒫᓐᓂᐊᕐᖓᑦ ᑕᒫᓂ 
ᐊᕐᕌᒍᒥ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᖃᐅᔨᒍᒪᔪᑦ ᖃᖓ ᐱᔭᕇᖅᑕᐅᔪᒫᕐᒪᖔᖅ ᐊᒻᒪᓗ 
ᐊᐃᑉᐸᖓ ᐃᓕᓐᓂᐊᖅᑐᓕᕆᔨᒃᑯᑦ 
ᒥᑭᓂᖅᓴᓃᓐᖔᖅᑐᑦ ᐊᕝᕙᓯᓂᖅᓴᓂᒃ 
ᖁᕝᕙᓯᓂᖅᓴᒨᕐᒪᑕ ᐃᓚᖏᑦ ᑎᒥᒥᒍᑦ 
ᐊᔪᕈᑎᖃᖅᑐᑦ, ᑕᐃᒃᑯᐊ 
ᐅᐸᒃᑕᐅᒋᐊᒃᑕᐅᖅᑳᓚᐅᕐᒪᖔᖅ ᐅᖅᓱᖅᑑᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎ 
ᖃᐅᔨᒪᒻᒪᑦ ᖁᕝᕙᓯᓂᖅᓴᐅᔪᖅ ᐅᖅᓱᖅᑑᒥ  

2012-13-ᒥ ᓴᓂᔭᐅᒋᐊᕈᒫᓐᓂᐊᖅᑐᖅ. ᑕᐃᒪᓕ 
$1,500,000-ᓂᒃ ᓴᓂᕐᕙᐃᓯᒪᔪᒍᑦ 
ᐊᑦᑕᓇᖅᑕᐃᓕᒪᓂᖓᓄᑦ. ᑕᐃᓐᓇ 
ᐃᓕᓐᓂᐊᕐᕕᐅᔪᖅ ᐊᑦᑕᓇᓐᖏᒃᑲᓗᐊᕐᒪᖔᖅ 
ᓇᔪᖅᑕᐅᒍᓐᓇᖅᓯᑦᑎᐊᕋᓗᐊᕐᒪᖔᖅ. ᑕᐃᒪᓐᓇ 
ᐊᑦᑕᓇᕈᓐᓃᑐᐊᖅᑲᑦ ᓴᓇᔭᐅᒋᐊᖅᑕᐅᓂᖓ. 
 
ᑐᑭᓯᐅᒪᔭᒃᑯᓪᓕ ᑕᐃᓐᓇ ᐊᓂᖅᓵᖅᑐᖅᑕᐅᕙᒃᑐᖅ 
ᐃᓗᐊᓃᑦᑐᖏᓛᒃ ᐊᑲᐅᓐᖏᓕᐅᕈᑎᖃᖅᐸᒻᒪᑦ. 
ᐋᖅᑭᒃᑕᐅᓯᒪᑦᑎᐊᓕᖅᑲᑕ ᑕᐃᒃᑯᐊ ᐊᑭᑐᔫᑎᓂᒃ 
ᑲᒪᔨᐅᕙᑦᑐᑦ ᐋᖅᑮᒍᓐᓇᖅᓯᓗᑎᒃ ᑕᒪᒃᑯᐊ 
ᑲᒪᒋᔭᐅᔪᒫᓐᓂᐊᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅ ᐅᒡᔪᖅ. 
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑕᐃᒃᑯᐊ 
ᐃᓕᕼᐊᖅᑐᓕᕆᔨᒃᑯᑦ ᑲᑎᒪᔩᑦ ᑐᑭᕼᐃᒍᒪᒐᓗᐊᕐᒪᑕ,  
ᖃᑯᒍ ᑕᐃᒃᑯᐊ ᐅᓗᕆᐊᓇᕐᓕᕙᓪᓛᖏᑦ 
ᐃᓗᐊᖅᕼᐊᖅᑕᐅᓂᐊᕆᐊᒃᕼᐊᐃᑕ ᐅᓯᓐᖔᖅ. 
ᐃᓕᕼᐊᓐᖏᑎᓪᓗᒋᑦ ᐅᕝᕙᓘᓐᓃᑦ 
ᐃᓕᕼᐊᕉᑕᕆᑎᓪᓗᒋᑦ? ᑖᑉᓱᒥᖓ ᑐᑭᓯᔪᒪᒻᒪᑕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᖅ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓱᒪᒐᔭᖅᑐᖓᓕ, ᒪᓕᓪᓗᒍᖃᐃ, 
ᖃᐅᔨᒋᐊᖅᑕᐅᓚᐅᖅᑎᓪᓗᒍ ᑭᓱᓂᒃ 
ᓴᖅᑭᖅᑐᖃᕋᔭᕐᒪᖔᖅ, ᖃᓄᑎᒋ 
ᓴᓇᔭᐅᒋᐊᖃᕐᓂᐊᕐᒪᖔᖅ, ᐃᓚᖏᖅᑲᐃ 
ᐱᔭᕇᖅᑕᐅᒐᔭᖅᑐᖅ ᖃᐅᔨᒋᐊᓚᐅᖅᑕᕐᓗᒋᑦ 
ᐅᕝᕙᓘᓐᓃᑦ ᐅᐱᕐᖔᒧᖅᑲᐃ ᐅᑕᖅᑭᒋᐊᖃᕋᔭᖅᑐᑦ. 
ᑕᐃᒃᑯᐊ ᖃᐅᔨᔭᐅᓇᓱᓚᐅᖅᑎᓪᓗᒋᑦ ᖃᓄᑎᒋ 
ᓴᓇᔭᐅᔭᕆᐊᖃᕐᓂᐊᕐᒪᖔᑕ  

ᖃᐅᔨᒪᓇᕋᔭᖅᑯ ᖃᖓ ᓇᓕᐊ ᐱᒋᐊᕋᔭᕐᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅ ᐅᒡᔪᖅ.  
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑕᐃᓐᓇᑦᑕᐅᖅ 
ᑐᑭᓯᔭᐅᔪᒪᔪᖅ, ᑕᐃᒃᑯᐊ ᐳᑭᓂᖅᕼᐊᓂᑦ 
ᐃᓕᕼᐊᖅᑐᑦ, ᐳᖅᑐᓂᕼᐊᒧᑦ ᑕᕝᕗᖓ 
ᐃᓕᕼᐊᕕᒻᒧᑦ ᓅᑦᑐᒫᒻᒪᑕ ᑎᒥᒥᒍᑦ 
ᐊᔪᕈᑎᖃᕐᒪᑕᒎᖅ; ᑖᓐᓇ ᐊᖏᔪᑦᑎᐅᔪᓄᑦ 
ᐃᓕᕼᐊᕕᒃ ᐃᓪᓛᑦᑎᐊᓂᐊᖅᑰᖏᒻᒪᑦ ᑖᒻᓇ 
ᕿᒥᕐᕈᖅᑕᐅᑲᐅᑎᒋᔭᕆᐊᖃᖅᑰᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇᑦᑕᐅᖅ ᑕᐃᑲᓂ 
ᐱᓕᕆᐊᖑᒐᔭᖅᑐᔅᓴᐅᒋᕗᖅ. ᑕᐃᒃᑯᐊᓗ  
ᐃᓯᖅᑕᐅᔭᕆᐊᑭᒃᑲᓗᐊᕐᒪᖔᖅ ᑕᐃᒃᑯᐊ 
ᑲᒪᒋᔭᐅᑦᑎᐊᕋᔭᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅ ᐅᒡᔪᖅ.  
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. 
ᐊᕼᐃᖏᓐᓄᑦᑕᐅᖅ ᐊᐱᕆᔪᒪᓪᓗᖓ, ᑕᐃᒃᑯᐊ 
ᐃᓐᓇᐃᑦ ᐃᓅᕼᐃᓕᕆᔨᑦ 
ᕼᐊᓇᕙᖅᑖᖅᐸᓪᓕᐊᓕᕐᒪᑕ 
ᕼᐊᓇᕙᖅᑖᖅᐸᓪᓕᐊᓂᐊᖅᑑᔮᓕᕐᒪᑕ ᐃᓕᕼᐊᕐᕕᐅᑉ 
ᐃᓗᐊᓂ.  
 
ᑕᐃᒃᑯᐊ ᐃᓐᓇᕼᐊᖅᓯᐅᑎᖃᖅᑐᑦ 
ᐃᓐᓇᕼᐊᖅᓯᐅᑎᖏᑦ ᒥᑭᓪᓕᕚᓪᓕᕼᐃᓐᓇᕐᓂᐊᕐᒪᑕ. 
ᑖᓐᓇ ᐃᕼᐅᒪᒋᔭᐅᕙ ᑖᒃᑯᓄᖓ 
ᐃᓕᕼᐊᖅᑐᓕᕆᕕᒃᑯᓐᓄᑦ? 
ᑮᓇᐅᔭᓕᐅᖅᑎᑕᐅᑦᓯᐊᕋᓱᐊᖅᑰᕐᒪᑕ ᑕᐃᒃᑯᐊ 
ᐃᓐᓇᐃᑦ. ᑭᕼᐃᐊᓂ ᑕᐅᕙᓂ ᓄᓇᑦᓯᐊᕐᒥ 
ᖃᐅᔨᔭᐅᕙᓪᓕᐊᓕᕐᒪᑕ ᐃᓐᓇᕼᐊᖅᓯᐅᑕᐃᑦ 
ᐃᓚᓐᖓᖅᑕᐅᖃᑦᑕᖅᑐᑦ ᐅᐊ ᒥᒃᖠᒋᐊᖃᑦᑕᖅᑐᑦ. 
ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᓯᕗᓪᓕᖅᐹᒥ ᑐᓴᕆᐅᕐᒥᔭᕋ. 
ᑭᓯᐊᓂ ᖃᐅᔨᒋᐊᒃᑲᓐᓂᓛᖅᑕᕋ ᒫᓐᓇ 
ᑭᐅᔪᓐᓇᖏᑲᓚᐅᕋᒃᑯ. ᕿᒥᕐᕈᔭᐅᓯᒪᓪᓚᕆᒻᒪᖔᖅ 
ᖃᐅᔨᒪᓐᖏᑕᕋ ᑭᓯᐊᓂ ᑖᓐᓇ ᓯᕗᓪᓕᖅᐹᒥᖏᓛᒃ 
ᑐᓴᕆᐅᕋᒃᑯ. ᑕᐃᒃᑯᐊ ᑮᓇᐅᔭᓕᐊᖏᓐᓄᑦ 
ᐃᓐᓇᒻᒪᕆᐅᔪᑦ ᐃᓕᓴᐃᔨᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ G-14 ᑕᐃᒃᑯᓄᖓ ᓇᐃᓈᖅᓯᒪᔪᓄᑦ 
ᒥᑭᓇᖅᐹᓂ ᒍᕋᐃᑦ 12-ᒧᑦ ᐃᓕᓐᓂᐊᕐᕕᐅᑉ 
ᐊᐅᓚᓂᖏᓐᓄᑦ $̀14,062,000-ᖑᓂᐊᕐᖓᑕ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐃᑲᔫᕈᑕᐅᔪᑦ. ᖁᓚᕐᓇᓐᖏᑦᑐᖅ ᑖᒃᑯᐊ ᓄᓇᕗᓕᒫᒥ 
ᐊᒡᒍᖅᑕᐅᓂᐊᖅᑐᑦ. ᑕᐃᒪᐃᑉᐸᑦ, ᖃᓄᕐᓕ ᑕᐃᒪ 
ᐊᑐᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐱᑎᑕᐅᖃᑦᑕᓂᐊᖅᑲᑦ 
ᐋᖅᑭᑦᑕᐅᓂᐊᖅᑲᑦ? ᐊᒥᓲᓂᖏᑦ ᒪᓕᓪᓗᒋᑦ 
ᐅᕝᕙᓘᓐᓃᑦ ᑭᓐᖒᒪᔭᖏᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᓪᓕ, ᒪᓕᑦᑐᖅ 
ᐃᓕᓐᓂᐊᖅᑎᐅᑉ ᐊᒥᓲᓂᖏᓐᓂ. ᑕᐃᒫᒃ 
ᐋᖅᑭᓯᒪᔪᖅ ᐃᓕᓐᓂᐊᖅᑎᐅᔪᑦ ᐊᒥᓲᓂᖏᑦ 
ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᐃᕖᒃᑯᑦ ᐃᓕᓐᓂᐊᕐᕕᖓ ᐃᖃᓗᓐᓂ, ᖃᑦᑎᐅᔪᑦ 
ᐃᓕᓐᓂᐊᖅᑲᑦ ᑕᐃᑲᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᑖᓐᓇ 
ᖃᑦᑎᓪᓚᕆᐅᒻᒪᖔᑕ ᐱᓯᒪᓐᖏᑕᕗᑦ. 
ᐱᔭᕇᕐᓂᐊᐸᓪᓚᐃᒻᒥᔭᕋᓗᐊᕗᑦ ᐊᑯᓂᐅᖏᑐᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
G-14-ᒥ, $231,000 ᑖᒃᑯᐊ ᐱᔭᐅᕙᑦᑐᑦ, 
ᐃᓄᒋᐊᓐᓂᖏᓐᓄᑦᑕᐅᖅ ᐃᓕᓐᓂᐊᖅᑐᑦ ᒪᓕᒃᑭᕚ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᐅᐄᕖᒃᑯᑦ 
ᐃᓕᓐᓂᐊᕕᖁᑎᖓ ᐊᔾᔨᒋᓐᖏᐊᔾᔪᑦᑕᓐᖏᓐᓂᒃ 
ᑮᓇᐅᔭᖃᖅᑎᑕᐅᕙᒻᒥᒻᒪᑕ, ᐅᕙᒍᑦ 
ᑮᓇᐅᔭᖃᖅᑎᑦᑎᒐᓗᐊᕆᓪᓗᑕ. ᐊᒻᒪᓗ 
ᒐᕙᒪᑐᖃᒃᑯᑦ ᐃᑦᑕᓐᓂᓴᓕᕆᔨᒃᑯᓐᓂᑦ ᑕᕝᕗᖓ 
ᐊᑦᑐᐊᓂᖃᒻᒪᑕ, ᐃᑦᑕᓐᓂᓴᓕᕆᔨᒃᑯᓐᓂᑦ 
ᑮᓇᐅᔭᖃᖅᑎᑕᐅᔭᕆᐊᖃᒻᒪᑕ, ᑕᐃᒫᒃ ᑐᑭᓯᐅᒪᔪᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᑕᐃᒃᑯᐊ ᐃᖅᑲᓇᐃᔮᖑᔪᑦ  

ᐊᑭᓕᖅᑕᐅᕙᒃᑭᕚᑦ ᑕᕝᕙᓐᖓᑦ ᑮᓇᐅᔭᖁᑎᑦᑎᓂᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ, ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᓈᓴᐅᑦ 14:1 ᐃᓕᓐᓂᐊᖅᑎᖃᕆᐊᖃᓐᓂᖓ 
ᐊᑕᐅᓯᖅ ᐃᓕᓴᐃᔨᒧᑦ, ᑖᒃᑯᐊ 
ᑕᕝᕗᖓᔅᓴᐃᓐᓇᓕᖓᒐᔭᕆᕚᓐ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. 
ᑐᑭᓯᐅᒪᔭᒃᑯᑦ, ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑐᑭᓯᒍᒪᓗᐊᑐᐃᓐᓇᖅᑐᖓ ᑖᓐᓇ ᒥᓂᔅᑕ 
ᑕᕝᕙᓂ ᐊᐱᖅᓱᖅᑕᐅᕕᒻᒦᑎᓪᓗᒍ, ᐊᒻᒪᓗ ᖃᓄᓪᓕ 
ᐃᓕᓐᓂᐊᕝᕕᖁᑎᒋᔭᖏᑦ ᐊᐅᓚᓂᖃᒻᒪᖔᑕ. 
 
ᐅᑎᓪᓗᑕ G-8-ᒧᑦ, ᑮᓐᓇᐅᔾᔭᔅᓵᓄᑦ ᐃᑲᔪᕈᑎᓄᑦ 
$117,198,000 ᒪᑐᐃᖅᓯᔾᔪᑎᓂ ᐅᖃᓚᐅᕋᕕᑦ, 
ᐅᖃᖅᑐᕕᓂᐅᕗᑎᑦ $7,400,000 
ᑮᓇᐅᔭᔅᓵᓅᖓᓂᐊᕐᖓᑕ 
ᐱᔨᑦᑎᑦᑎᐊᖅᑕᐅᓂᖅᓴᐅᖁᓪᓗᒋᑦ? ᑖᒃᑯᐊᓗ 
ᑕᑯᓕᒻᒥᓗᒋᑦ 2010-2011,  

$103,248,000 ᑖᒃᑯᐊ ᓲᓪᓗ $6 ᒥᓕᐊᓐ 
ᑎᑎᕋᖅᓯᒪᖏᒻᒪᑕ. ᑕᐃᒫᒃ ᑮᓇᐅᔭᑦ ᑕᕝᕙᓐᖓᑦ 
$117,000 ᑕᐃᒫᒃ ᐃᖅᑲᓇᐃᔮᓂᒃ 
ᓴᖅᑮᔪᖃᒃᑲᓐᓂᓛᒻᒫᑦ. $6 ᒥᓕᐊᓐ ᑭᓱᓄᑦ 
ᐊᑐᖅᑕᐅᓂᐊᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ $7,400,000 ᐅᖃᖅᑲᐅᒐᒪ 
ᐊᒥᓱᑦ ᑕᒪᒃᑯᓄᖓ ᐃᖅᑲᓇᐃᔭᑲᐃᓐᓇᖅᐸᑦᑐᓄᑦ 
ᐊᒻᒪᓗᑦᑕᐅᖅ 
ᐃᖅᑲᓇᐃᔭᖅᑎᑖᖑᒃᑲᓐᓂᕆᐊᖃᖅᑐᓄᑦ. ᑕᐃᒃᑯᐊ 
ᐃᓕᓐᓂᐊᖅᑎᐅᔪᑦ 14-ᖑᖃᑦᑕᓐᓂᐊᖅᑐᑦ 
ᐊᑕᐅᓯᒻᒧᑦ ᐃᓕᓴᐃᔨᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᓄᖓ ᐊᐱᖅᑯᑕᐅᖃᑦᑕᕋᑖᖅᑐᓄᑦ 
ᐅᐸᖃᑦᑕᖅᑐᓄᑦ ᐃᓕᓐᓂᐊᕆᐊᖃᑦᑕᖅᑐᓄᑦ 
ᐊᑐᐊᒐᖓᓄᑦ ᐊᒻᒪ ᓄᑖᖅ ᐃᓕᓐᓂᐊᖅᑐᓕᕆᓂᕐᒧ 
ᒪᓕᒐᖅ, ᑕᐃᒪ ᑐᑭᓯᐅᒪᒐᒪ 18-ᓂᒃ 
ᐅᑭᐅᖅᑲᖅᑐᖃᓕᑐᐊᕈᓂ ᐃᓕᓐᓂᐊᖏᒃᑯᓂᓗ, 
ᐃᖅᑲᓇᐃᔭᖅᑲᑕ ᑖᓐᓇ ᐃᖅᑲᓇᐃᔭᖅᑎᑦᑎᔨᐅᔪᖅ 
ᐊᑭᓖᑎᑕᐅᔪᓐᓇᖅᑐᖅ. ᑭᓯᐊᓂ 
ᐋᖅᑮᖃᑎᒋᓯᒪᓐᖏᑐᐊᖅᐸᑕ, ᐃᓕᓐᓂᐊᕈᑎᖏᓐᓄᑦ 
ᐃᓕᓴᕆᔭᐅᔾᔪᑎᖃᒃᑲᓐᓂᕆᐊᓪᓗᑎᒃ ᐃᒫᒃ 
ᐃᖅᑲᓇᐃᔭᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᔪᖅ. 
ᐋᖅᑭᒃᓯᒪᔭᕆᐊᖃᖅᑐᐃᑦ 
ᐃᓕᓐᓂᐊᔅᓯᓐᓈᖅᐸᓪᓕᐊᓗᓂ ᐃᓕᓐᓂᐊᓪᓗᓃᓛᒃ 
ᑕᐃᒫᒃ ᐃᖅᑲᓇᐃᔭᓐᓂᐊᓐᓂᖅᑲᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓕᓐᓂᐊᖏᓐᓇᑦᑕ ᐃᓕᓐᓂᐊᓐᓇᐅᑎᓪᓗᒍ 
ᐅᓐᓄᑰᖏᑦᑐᖅ. ᐅᓐᓄᒃᑯᓪᓕ ᐃᖅᑲᓇᐃᔭᖃᑦᑕᖅᑐᑦ 
ᑕᐃᒪᐃᒃᑲᔭᓐᖏᑦᑐᑦ. 
 
ᑕᐃᒪᓕᑦᑕᐅᖅ ᑭᖑᓪᓕᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ, ᖃᐅᔨᒪᒐᒪ ᐊᒥᓲᔪᓂᒃ 
ᐊᐅᓪᓚᖃᑦᑕᖅᑐᑦ ᐊᒥᓲᒻᒪᑕ ᑲᔪᓯᑦᑎᐊᓐᓂᖃᒻᒥᔪᑦ 
ᐃᒃᐱᐊᕐᔪᒻᒥ, ᐊᑦᑐᐊᓂᖃᖅᑐᓂᓗ, ᒥᑦᑎᒪᑕᓕᒻᒧᑦ 
ᐃᒡᓗᓕᒻᒧᑦ, ᓴᓂᕋᔭᒻᒧᑦ, ᑲᖏᖅᑐᒑᐱᒻᒧᑦ 
ᓇᐅᔮᓄᓪᓗ ᓲᕐᓗ ᓄᓇᕗᒻᒥ ᕿᒧᒃᓯᕐᔪᐊᕐᓂᐅᕙᒃᑐᖅ. 
ᑕᒪᒃᑯᐊ ᑕᖅᑭᓕᒫᕐᓘᓐᓃᑦ ᐊᐅᓪᓚᖅᓯᒪᕙᒃᑐᑎᑦ, 
ᐊᐅᓪᓚᖅᓯᒪᔭᕆᐅᖅᓴᕙᒃᑐᑎᑦ. ᑕᐃᒪᓕ ᑕᐃᒃᑯᐊ 
ᐋᖅᑭᒃᓯᒪᔭᕆᐊᖃᕆᕗᖅᑲᐃ 
ᐃᓕᓴᕆᔭᐅᔾᔪᑎᑖᕈᓐᓇᓂᐊᕐᖓᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᐸᓪᓕᐊᑎᓪᓗᒋᑦ 
ᐊᐅᓪᓚᖅᓯᒪᑎᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᑦᑐᖃᖅᑎᓪᓗᒍ, ᐄ, 
ᐃᓕᓐᓂᐊᓂᐊᑐᐊᖅᐸᑕ ᐊᐅᓪᓚᖅᓯᒪᓪᓗᑎᒃ ᐃᒫᒃ 
ᓄᖅᑲᖓᑎᑕᐅᑲᐃᓐᓇᕈᓐᓇᖅᑐᑦ ᑕᕝᕙᓐᖓᑦ 
ᐃᓕᓐᓂᐊᕐᕕᒋᔭᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐃᑉᐸᖓᓕᑦᑕᐅᖅ, ᐃᓕᓴᕆᔭᐅᔾᔪᑎᓂᖅᑲᐃ 
ᓈᓴᐅᑎᓕᒃ ᑐᕌᖓᑎᑕᐅᔪᖃᕈᓐᓇᖅᐳᖅ ᑕᕝᕗᖓ  

ᒍᓚᐃᑦ 12-ᒧᑦ 
ᐱᔭᕇᖅᐸᓪᓕᐊᒍᑎᒃᓴᖓᓅᖓᒐᔭᖅᑐᓂᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᕙᖓ ᑐᑭᓯᓯᒪᔭᖓᒍ 
ᑕᐃᒪᐃᓕᖓᒍᓐᓇᕐᑐᖅ ᐊᔾᔨᐅᓐᖏᑦᑐᒃᑯᑦ 
ᐱᓕᕆᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ, ᐅᖃᖅᑲᐅᒐᕕᑦ ᑕᐃᒃᑯᐊ 
ᐊᑭᓖᑎᑕᐅᒐᔭᕐᖓᑕ ᐃᓕᓐᓂᐊᖅᑐᓂᑦ 
ᐃᖅᑲᓇᐃᔭᖅᑎᑦᑎᔪᑦ ᐸᕐᓇᒍᑎᖃᓐᖏᑉᐸᑕ 
ᐃᓕᓐᓂᐊᕐᓇᐅᑎᓪᓗᒍ. ᑕᐃᒫᒃᓴᐃᓐᓇᖅ 
ᐊᑐᐊᒐᐅᔪᓂᑦ ᐱᑕᖃᕆᕙ ᐃᓄᓐᓄᑦ ᑕᐃᒃᑯᐊ 18-
ᓂᑦ ᐅᑭᐅᖃᖅᑐᑦ, ᐃᒫᒃ ᐊᐅᓪᓚᖃᑕᐅᕙᒃᑐᑦ, 
ᐊᑭᓖᑎᑕᐅᖃᑦᑕᕆᔭᕆᕗᖅᑲᐃ ᑕᐃᒃᑯᐊ ᓱᕈᓯᖏᑦ 
ᐃᓕᓐᓂᐊᖅᑎᑕᐅᓯᓐᓈᖏᑐᐊᖅᑲᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): 
ᑐᑭᓯᐊᔭᒃᑯᓪᓕ ᐋᒡᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᖃᕈᓐᓃᕋᒪ. ᒥᔅ ᐅᒡᔪᖅ. 
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. 
ᐳᐃᒍᓕᕋᓗᐊᓐᓂᕋᒪ ᐊᐱᕆᓂᐊᖅᖢᖓ. ᑕᐃᓐᓇ 
ᐅᖅᕼᐅᖅᑑᒥ ᐃᓕᕼᐊᕐᕕᐅᔪᖅ ᐳᒃᑭᓐᓂᖅᕼᐊᒥᒃ 
ᐃᓱᐃᓪᓗᑎᖃᕐᒪᑕ ᐆᓇᕐᓂᖓᓂᓪᓗ 
ᓂᓪᓕᓇᕐᓂᖓᓂᓪᓗ. ᐃᓚᖓ ᓂᓪᓕᓇᖅᐸᓛᖅᖢᓂ 
ᐃᓚᖓ ᐆᓇᖅᐸᓛᖅᖢᓂ. ᑖᓐᓇᓕ 
ᐊᑕᐅᕼᐃᐅᓐᖏᑦᑐᒥ ᓄᓇᓂ  

ᑕᐃᒪᐃᖅᑰᓕᕐᒪᑕ ᐃᓕᕼᐊᕐᕖᑦ ᐆᓐᓇᖅᑯᑎᒥᓐᓄᑦ. 
ᑖᒻᓇ ᕿᒥᕐᕈᖅᑕᐅᕙᓪᓕᐊᔪᒃᓴᕋᓗᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑎᒃᑲ 
ᖃᐅᔨᒋᐊᕐᕕᒋᔪᓐᓇᖅᑕᒃᑲ ᑕᐃᒪᐃᓕᖓᒻᒪᖔᖅ. 
ᐊᒻᒪᓗ, ᖃᓄᐃᓘᖅᓯᒪᓕᕐᒪᖔᑕ. ᑖᓐᓇᓗ 
ᒪᓕᒐᓕᐅᖅᑎᐅᔪᖅ ᐅᑎᕐᕕᒋᓛᖅᑐᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ, 
ᑭᖑᓪᓕᖅᐹᖑᓱᒋᓕᖅᑲᐅᔭᕋ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐅᐸᖃᑦᑕᓂᕐᒧᑦ ᐊᓯᐊᓄᓪᓕ ᒥᔅᑕ ᑐᑐ 
ᐃᑲᔪᕈᒪᒐᒃᑯ. ᐊᓯᖏᓐᓄᑦ. 
 
G-14-ᒥ ᓇᐃᓪᓕᒋᐊᖅᓯᒪᔪᓂ ᐃᑲᔪᕈᑕᐅᔪᓄᑦ 
$1,600,000-ᖑᔪᑦ ᓄᓇᓕᓐᓄᑦ  
ᐃᓕᓐᓂᐊᖅᑐᓕᕆᔨᒃᑯᑦ. ᑖᓐᓇ ᖃᓄᕈᓇ ᑐᑭᓕᒃ 
ᐃᓕᓐᓂᐊᓕᕋᑖᖅᑐᓄ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ 
ᑮᓇᐅᔭᖅᑕᖃᓐᓇᕋᓕᖅᑐᒍ ᑲᑎᒪᔨᖏᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᓐᓂᐊᕈᑎᒃᓴᐅᕈᔪᓐᓄᑦ 
ᐸᐃᕆᕕᒻᒦᑦᑐᓂᒃ ᐃᓄᐃᑦ ᐅᖃᐅᓯᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖑᓕᖅᑐᖅ, ᐊᖏᖅᑕᐅᔪᒪᓂᐊᕆᓪᓗᖓ 
ᒥᓂᔅᑕᐅᔪᒧᑦ, ᓇᓗᓇᐃᑦᑎᐊᕈᓐᓇᓂᐊᖅᑲᕋᖃᐃ 
ᐅᐱᓐᓇᕋᓂ ᐃᐸᒃᓴᖅ ᑐᑭᓯᔭᐅᕙᓪᓚᐃᖏᓚᐅᖏᒻᒪᑦ. 
 
ᐅᓪᓛᕈᒻᒥᑕᕆᔭᐅᕙᑦᑐᓪᓕ, ᐅᑎᕐᓗᖓ ᑕᐃᓐᓇ 
ᒥᓂᔅᑕ ᓵᑦᑎᓃᑦᑎᓪᓗᒍ. $500,000-ᖑᔪᒡᒎᑦ 
ᐅᓛᕈᒻᒥᑕᕐᓂᐅᔪᒧᑦ ᑐᕌᖓᓚᐅᕐᒪᑕ 
ᓂᕆᑦᑎᐊᖃᑦᑕᕈᓐᓇᖁᓪᓗᒋᑦ, ᑕᐃᒃᑯᐊ 
ᐱᔭᕆᐊᖃᓗᐊᓐᖑᐊᖅᑐᑦ ᑕᒪᑉᑕᒥᑐᒫᓂᓪᓗ 
ᑎᑎᕋᖅᓯᒪᔪᓂ. ᓇᓗᓕᖃᑦᑕᕋᒪᐃᓛᒃ 
ᑕᐃᒫᔅᓴᐃᓐᓇᐅᕙᓪᓚᐃᔪᒍᑦ ᑕᐃᒫᒃ 
ᐱᖏᑎᑕᐅᒍᒪᔭᖏᓐᓇᑦᑕ ᑕᒪᒃᓂᖓ ᐱᐅᔪᒥᒃ 
ᐱᓇᓱᒃᑲᓗᐊᖅᑎᓪᓗᑕ. 
 
ᐆᑦᑐᑎᒋᓗᒍᐃ ᖃᐅᓱᐃᑦᑐᒥᓕ 
ᐅᓪᓛᕈᒻᒥᑕᖅᑎᑦᑎᕙᒻᒥᒻᒪᑕ ᐊᒻᒪᓗ ᐊᐅᓱᐃᑦᑐᒥ. 
ᑭᓯᐊᓂ ᑕᐃᒃᑯᐊ ᓄᓇᓕᓐᓂ ᓯᕗᓂᔅᓴᖃᑦᑎᐊᓂᕐᒧᑦ 
ᐊᑐᖅᑕᐅᕙᒻᒪᑕ ᓂᐅᕕᕈᑕᐅᓪᓗᑎᑦ, ᐋᐳᓂᑦ, 
ᒥᓪᓗᐊᒐᕐᓂᑦ ᑕᕝᕗᓐᖓᖓᔪᓂᑦ. ᑕᐃᒪᓕ 
ᑐᑭᖃᖅᐳᖅ ᐊᓯᖏᓐᓂᑦ ᐱᑕᖃᖏᓚᑦ 
ᐊᑐᐃᓐᓇᐅᔫᒐᓗᐊᓂᒃ ᐃᑲᔪᖅᐹᓪᓕᒍᑕᐅᒍᓐᓇᖅᑐᑦ 
ᐅᕕᒃᑲᐅᔪᓄᑦ ᓄᓇᓕᓐᓂ. ᓄᑖᒥᑦ ᑮᓇᐅᔭᓂᑦ  
ᐱᑕᖃᖅᑲᑦ, ᑕᐃᒪᐃᑦᑐᓄᑦ ᑕᐃᒪᓕ 
ᐃᒪᐃᓕᒐᔭᖅᐳᖅ ᐃᓱᒪᒋᔭᒃᑯᑦ ᑕᕝᕗᖓ 
ᑐᕌᖏᖔᕐᓗᑎᑦ $500,000-ᓂᒃ ᐱᓇᓱᖔᕐᓗᑎᑦ, 
ᐅᓪᓛᕈᒻᒥᑕᓐᓂᕐᒧᑦ ᐊᓯᖏᓐᓄᑦ 
ᓯᕗᓂᔅᓴᖃᑦᑎᐊᓂᕐᒧᑦ ᐊᑐᕈᓐᓇᕋᔭᕐᒪᑕ.  

ᑎᑎᕋᕈᕕᖅᑲᐃ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᔾᔨᒌᓐᖏᑦᑐᓂᒃ 
ᐱᖃᑦᑕᕐᓂᕋᖅᑲᐅᒐᕕᒋᑦ ᑲᒪᒋᔭᐅᓂᖏᓐᓄᑦ. ᑖᒃᑯᐊ 
ᒪᕐᕉᓐᓂᒃ ᑎᑎᕋᕆᐊᖃᕐᓂᐊᖏᒻᒪᑕ 
ᑐᔅᓯᕋᐅᑕᐅᔫᓐᓂᒃ ᐅᓪᓛᕈᒻᒥᑕᓐᓂᕐᒧᑦ. ᑖᓐᓇ 
ᐅᖃᐅᓯᕆᖅᑲᐅᔭᖓ ᒥᓂᔅᑕ ᐃᓄᓕᕆᔨᒃᑯᓪᓗ 
ᓯᕗᓂᔅᓴᖃᑦᑎᐊᖅᑐᓕᕆᔨᒃᑯᓂᓪᓘᓐᓃᑦ 
ᑎᑎᕋᕆᐊᖃᕐᖓᑕ ᐃᓛᓐᓂᑯᓪᓗ 
ᐊᑭᓕᖅᓱᑕᐅᖏᑦᑐᓂᑦ ᑲᒪᒋᔭᐅᕙᑦᑐᑎᑦ. 
ᑕᒪᒃᑯᓄᖓ ᐱᔭᔅᓴᖃᓗᐊᕐᓂᐊᖏᒻᒪᑕ 
ᓇᓗᓇᐃᖅᓯᒍᓐᓇᕈᕕᑦᖃᐃ ᑎᑎᕋᕐᓗᑎᑦ ᖃᓄᖅ 
ᐱᔪᓐᓇᕐᒪᖔᑕ ᑖᒃᑯᓇᓐᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᖏᑦᑐᖓ ᑖᒃᑯᐊ 
ᑎᑎᕋᕈᓐᓇᕐᒪᖔᑕ ᓇᓗᓇᐃᖅᓯᓗᑎᒃ ᐊᓯᖏᓐᓂᒃ 
ᐱᓕᕆᐊᖑᔪᓂᒃ. ᑭᓯᐊᓂᓕ ᐊᖏᕈᓐᓇᖅᑐᖓ  
ᑐᓐᓂᕆᓂᐊᕐᓗᒍ ᒥᓂᔅᑕᐅᖃᑎᓐᓄᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ. 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ  
ᐊᑐᐃᓐᓇᖃᖅᑎᑦᑎᓕᕋᐃᒻᒪᑕ. ᐊᑲᐅᒐᔭᕐᒥᔪᖃᐃ 
ᐱᑕᖃᕐᓂᕋᐃᓗᑎᑦ 
ᓯᕗᓂᔅᓴᖃᑦᑎᐊᖅᑐᓕᕆᔨᒃᑯᓐᓂᑦ ᐱᓇᓱᑦᑐᓂᒃ. 
ᑕᐃᒃᑯᐊ ᑐᒃᓯᕋᐅᑎᒋᔭᖏᑦ ᑕᒪᒃᑭᓅᖅᑕᐅᓗᑎᖅᑲᐃ 
ᐅᕝᕙᓘᓐᓃᑦ ᑕᒪᒃᑮᓐᓄ ᐱᓇᓱᓐᓂᐊᖅᑲᑕ, ᑖᓐᓇ 
ᓇᓗᓇᐃᔭᖅᓯᒪᔪᓂᒃ ᐱᓯᒪᖏᓐᓇᒪ. ᑭᓯᐊᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ 
ᐊᐱᕆᔪᓐᓇᖅᑕᕋ ᑕᒪᔅᓱᒧᖓ ᕿᒥᕐᕈᔪᓐᓇᕐᒪᖔᖅ  

ᐊᕙᒃᑯᑎᖃᓕᖅᑎᓪᓗᒋᑦ ᑕᒪᒃᑯᓂᖓ 
ᐱᓕᕆᐊᕆᖃᑦᑕᓂᐊᖅᑕᖏᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᐃᓕᓐᓂᐊᕐᓂᖅ 
ᒥᑭᓐᓂᖅᐹᓂᑦ ᒍᕋᐃᑦ 12-ᒧᑦ ᐃᓕᓐᓂᐊᕐᕕᐅᑉ 
ᐊᐅᓚᓂᖏᑦ. ᐊᐅᓚᓂᖏᓐᓄᑦ ᒪᑭᒪᐅᑎᖏᓐᓄᓪᓗ, 
$141,832,000. ᐊᖏᖅᐱᑎᒍᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ. ᐊᖏᖅᐱᓰ? 
 
>>ᐃᓪᓚᖅᑐᑦ 
 
ᓇᐃᓈᖅᓯᒪᔪᑦ ᐃᓐᓇᕐᓄᑦ ᐃᓕᓐᓂᐊᓂᕐᒧᑦ ᐊᒻᒪᓗ 
ᓯᓚᑦᑐᖅᓴᕐᕕᒻᒥ ᐃᓕᓐᓂᐊᓂᕐᒧᑦ. ᑲᑎᓕᒫᖅᑐᒋᑦ 
ᐊᐅᓚᓂᕐᒧᑦ ᒪᑭᒪᓂᕐᒧᓪᓗ $10,803,000. ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᑦᑎᐊᕋᓱᓐᓂᐊᖅᑲᕋ. ᐃᒃᓯᕙᐅᑖᖅ, 
ᐊᐱᕆᔪᒪᔭᕋ ᒥᓂᔅᓴᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑮᓇᐅᔭᑦ 
ᐃᓕᓐᓂᐊᖅᑎᓄᑦ ᐃᓕᓐᓂᐊᑎᓪᓗᒋᑦ 2011-12 
ᐊᒥᓱᕈᕆᐊᖅᓯᒪᓕᕐᖓᑦ 2010-11-ᒥᒃ; 
ᑭᓱᓪᓚᑦᑖᓂᖑᓇ ᐱᔾᔪᑎᖃᖅᑐᓂ 
ᐊᒥᓱᕈᕆᐊᖅᓯᒪᔪᒻᒪᕆᐅᓕᖅᑲ? $500,000- 
ᑲᓴᒻᒪᕆᖕᒥᒃ ᐊᒥᓱᕈᕆᐊᓐᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓇᓗᓇᐃᒃᑯᑕᐅᒋᓪᓗᓂ 
ᑭᓱᑐᐃᓐᓇᐃᓪᓗ ᐊᑭᑦᑐᐸᓪᓕᐊᓪᓗᑎᒃ. ᐊᒻᒪᓗᑦᑕᐅᖅ 
ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᑕᒪᒃᑯᐊ 
ᐃᑲᔪᖅᑕᐅᔪᒪᖃᑦᑕᖅᑐᑦ ᑮᓇᐅᔭᑎᒍᑦ 
ᓯᓚᑦᑐᖅᓴᕐᕕᔾᔪᐊᓄᑦ ᐃᓕᓐᓂᐊᕆᐊᕈᒪᔪᑦ. ᑕᐃᒫᒃ 
ᐃᑲᔪᕈᑕᐅᔪᑦ ᐊᒥᓱᕈᖅᐸᓪᓕᐊᕗᑦ ᐊᒻᒪᓗ 
ᖃᖓᑦᑕᐅᑎᖏᑦ ᐊᑭᑦᑐᐸᓪᓕᐊᒋᓪᓗᑎᒃ ᑕᐃᒃᑯᐊ  

ᐃᓕᓐᓂᐊᕆᐊᒃᑲᓐᓂᕈᒪᔪᑦ ᓯᓚᑦᑐᖅᓴᕐᕕᒻᒥ. ᐄ, 
ᑕᒪᓐᓇᓗ ᐱᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᒥᓂᔅᑕ. ᓯᓚᑦᑐᖅᓴᕐᕕᓐᓄᑦ ᑖᒃᑯᐊ ᓱᓕ 
ᐊᕙᖅᑯᑎᖃᐃᓐᓇᕋᕋᑦᓯ ᐃᑲᔪᖅᑐᐃᓂᐊᕐᓗᑎᒃ 
ᐃᓕᓐᐊᓂᖅᑎᐅᔪᓂᒃ ᐃᓕᓐᓂᐊᕆᐊᒃᑲᓂᖅᑐᓂᒃ 
ᖃᓪᓗᓈᓄᑦ ᓄᓇᖓᓐᓄᑦ ᓯᓚᑦᑐᖅᓴᕐᕕᓐᓄᑦ. 
ᖃᑦᑎᐅᕙᑦ ᒫᓐᓇᐅᔪᖅ ᐊᑭᓕᖅᓱᖅᑕᐅᕙᒃᑐᑦ ᐊᒻᒪᓗ 
ᖃᓄᐃᑦᑐᓄᑦ ᐊᔪᕈᓐᓃᖅᓴᒻᒪᕆᑉᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᕐᕉᒻᒪᑎᒃ ᑕᕝᕙᓃᑦᑑᒃ. ᖃᐅᔨᒪᔭᕋ 
ᐃᓕᓐᐊᓂᖅᑐᖅ ᐆᒪᔪᕐᓄᑦ ᓘᑦᑖᖑᓂᕐᒧᑦ, 
ᐊᐃᑉᐸᖓᑭᐊᖏᓐᓇ ᑭᓱᓪᓚᑦᑕᖅ 
ᖃᐅᔨᒋᐊᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. ᐊᑎᖃᒃᑲᓐᓂᕈᓐᓃᕋᒪ. ᒥᔅᑕ ᑕᐹᕐᔪᒃ. 
ᑕᕝᕗᖓ ᐅᖃᐅᓯᖃᕈᒪᒍᑦᑎ ᑕᕝᕙᓂ 
ᒪᑉᐱᒐᕐᒦᑎᓪᓗᑕ ᐃᓵᖃᑦᑕᓚᐅᕆᑦᑎ 
ᐊᑎᓕᐅᕆᖃᑦᑕᕐᓂᐊᕋᒪ. ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ. ᒪᒥᐊᓇᖅ, ᐃᓵᕋᑖᖏᓐᓇᒪ.  
 
ᑖᒃᑯᐊ ᐱᓕᕆᐊᖑᔪᒪᔪᑦ ᑖᔅᓱᒧᖓ ᐃᓐᓇᐃᑦ 
ᐃᓕᓐᓂᐊᕐᓂᖏᓐᓂᒃ ᑲᒪᔨᐅᔪᓄᑦ 
ᐅᓄᕈᓐᓃᕐᓂᐊᕋᖅᓯᒪᒻᒪᑕ 2011-12. ᓲᓇᑭᐊᖑᑯᐊ  

ᐱᔾᔪᑎᖃᖅᐸᑦ ᑖᒃᑯᐊ ᐃᓐᓇᐃᑦ 
ᐃᓕᓐᓂᐊᕐᓂᖏᓐᓂᒃ ᑲᒪᔨᐅᔪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒻᒪᕈᒪᓐᖏᑦᑐᖓ. ᑖᓐᓇ ᑭᓱᓪᓚᕆᒥᒃ 
ᓱᑯᑦᑎᐊᓂᓪᓚᕆᒍᓇ ᐅᖃᐅᓯᖃᖅᑑᒐᓗᐊᖅ? 
ᓈᓴᐅᑎᓂᑦ ᓇᓗᓇᐃᖅᓯᒋᐊᑦᑎᐊᒃᑲᓐᓂᓚᐅᕐᓕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᑕᐃᑲᓂ ᐱᓕᕆᕝᕕᐅᑉ ᐱᓂᐊᖅᓯᒪᔭᖓᓂ 
ᒪᑉᐱᒐᖅ 113-ᒥ. ᑖᒃᑯᐊ 
ᐅᓄᕈᓐᓃᖅᐸᓪᓕᐊᓯᒪᖅᑰᔨᓪᓚᕆᒻᒪᑕᐃᓛᒃ 2010, 
ᑖᒃᑯᓇᓂ ᓇᓗᓇᐃᖅᓯᒪᔪᓂ ᐃᓐᓇᐃᑦ 
ᐃᓕᓐᓂᐊᕐᓂᖏᓐᓂᒃ ᑲᒪᔨᐅᔪᑦ. 
ᑖᓐᓇᓕᒫᕌᓗᖏᓛᖅ ᐱᓕᕆᕝᕕᓕᒫᖓ ᑖᓐᓇ 
ᐅᓄᕈᓐᓃᖅᐸᓪᓕᐊᓂᐊᕐᓇᕋᖅᓯᒪᒻᒪᑦ. ᑖᓐᓇ 
ᑐᑭᓯᔪᒪᔭᕋᓗᐊᕋ, ᓲᖅ ᐊᓯᓕᒫᖏᑦ 
ᐅᓄᖅᓯᕙᓪᓕᐊᓪᓗᑎᒃ ᑖᓐᓇᑦᑕᐃᓐᓇᖅ  
ᐅᓄᕈᓐᓃᖅᐹᓪᓕᖅᖢᓂᓗ? ᑖᓐᓇ ᐱᓕᕆᐊᖑᔪᓕᒫᖅ 
ᑕᐃᒪᐃᒻᒪᑦ ᑐᑭᓯᔪᒪᔭᕋᓗᐊᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᑦᑎᐊᕐᓂᕈᒃᑯ, ᐃᒪᐃᓕᒐᓱᒃᑐᖅ 
ᕿᒥᕐᕈᓯᒪᒐᑦᑕ ᖃᓄᖅ ᑮᓇᐅᔭᒥᒃ 
ᐊᑐᖃᑦᑕᖅᓯᒪᒻᒪᖔᑦᑕ ᐊᓂᒍᖅᑐᓂᑦ. ᐃᓚᖏᓪᓗ 
ᐊᒥᒐᖅᓯᓪᓗᑎᒃ, ᑖᒃᑯᐊᓘᓐᓃᑦ ᓄᑦᑎᖅᑕᐅᓪᓗᑎᒃ 
ᐊᓯᐊᓅᖅᑕᐅᖔᕐᓗᑎᒃ.  

ᑮᓇᐅᔭᓂᒃ ᐊᑐᒃᑲᓂᓐᖏᒃᑲᓗᐊᕐᓗᑕ ᐊᓯᐊᓄᖔᖅ 
ᐊᑐᖅᑎᖃᑦᑕᖅᓯᒪᓪᓗᒋᑦ. 
ᐊᑦᑐᐃᓂᖃᖅᐸᓗᓐᖏᑦᑎᐊᖅᑐᖅ 
ᐱᓕᕆᐊᖑᓂᐊᖅᑐᓂᑦ ᐱᔨᑦᑎᕈᑕᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ. ᐃᓛᒃ 
ᖄᖏᐅᑕᔭᑦᑐᐊᓘᒐᑦᑕ.  
 
ᐅᓇ ᑎᑎᖅᑲᓕᖃᕿᕆᓂᖅ ᐃᓐᓇᓄᑦ 
ᐅᖃᓕᒫᕆᐅᖅᓴᓂᖅ ᓄᓇᕗᒻᒥ 
ᐊᒃᓱᕉᑎᒋᔭᐅᒻᒪᕆᒃᖢᓂ ᐱᔭᕆᐊᖃᒻᒪᕆᒃᖢᓂᓗᒎᖅ 
ᒪᑯᓄᖓ ᐃᖅᑲᓇᐃᔮᓄᑦ ᐱᓗᐊᓐᖑᐊᖅᑐᒥᒃ 
ᐃᖅᑲᓇᐃᔮᒃᓴᓄᓪᓗ ᑕᕝᕙᓂ ᐊᑐᕈᒪᔭᖏᓐᓂ 
ᑎᑎᖅᑲᕿᕆᓂᖅ ᐅᕝᕙᓘᓐᓃᑦ 
ᐅᖃᓕᒫᕆᐅᖅᓴᑎᑕᐅᓂᖅ. ᑕᒪᓐᓇ 
ᐊᒃᓱᕉᑕᐅᔾᔮᓐᖏᑲᓚᐅᕐᒪᒡᒎᖅ 2013-14 
ᑎᑭᓐᓇᓱᓐᓂᖓᓂ. ᑕᐃᔅᓱᒨᓂ ᑭᓯᐊᓂ 
ᓯᕗᓪᓕᐅᔾᔭᐅᔪᒫᖅᖢᓂ. ᑖᒃᑯᐊᓗ ᑮᓇᐅᔭᐃᑦ 2011-
12 ᐊᑐᖅᑎᓪᓗᒍ ᐅᓄᕈᓐᓃᐸᓪᓕᓂᐊᖅᑐᑎᓪᓗ 
$10,000. ᐅᓇ ᑐᑭᓯᔪᒪᔭᕋᓗᐊᕋ, 
ᐱᔾᔪᑎᖃᖅᑐᓴᐅᒻᒪᑦ ᑕᐃᒪ ᑕᒪᑐᒪᓂ 
ᐊᒃᓱᕉᑎᒋᓐᖏᑲᓚᐅᕐᓚᕗᓇᐃᑦ 
ᐃᒪᓐᓇᐃᓕᖓᑎᓪᓗᒍ ᑎᑎᖅᑲᖅ 
ᑐᑭᓯᔪᒪᓐᓇᖅᑑᒐᓗᐊᖅ ᑭᓱᒥᑦ ᐱᔾᔪᑎᖃᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᖅᓯᑲᓐᓂᕐᓗᖓ ᑖᒃᑯᐊ 
ᖃᑦᑏᓐᓇᕈᕆᐊᖅᑑᔮᕐᓂᖏᑦ ᑮᓇᐅᔾᔭᔅᓵᓄᖃᐃ 
ᐋᖅᑭᒋᐊᕈᑕᐅᓯᒪᔪᖅ. ᑭᓯᐊᓂ 
ᐊᑦᑐᐃᓂᖃᔾᔮᓐᖏᑦᑐᖅ ᑕᒪᒃᓂᖓ 
ᐱᓕᕆᐊᖑᖃᑦᑕᖅᑑᒐᓗᐊᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᖃᐃ 
ᑭᖑᓪᓕᕐᒥᑦ 2012-ᒥᒃ 14-ᒧᑦ 
ᓈᒻᒪᒃᓯᓕᖅᓯᒪᔪᒃᓴᐅᒻᒪᑕ, ᑐᑭᓯᔪᒪᑐᐃᓐᓇᖅᑕᕋ. 
ᑐᑭᓯᕗᖓᖃᐃ ᐅᓇ ᒥᑭᓪᓕᒋᐊᖅᑕᐅᔾᔮᓐᖏᑦᑐᖅ 

ᑭᓯᐊᓂ ᐋᖅᑭᒋᐊᕈᑎᑐᐃᓐᓇᖅ ᐊᑐᖅᑕᐅᓲᓂᑦ 
ᑮᓇᐅᔭᓂᑦ? ᑖᓐᓇ ᑐᑭᓯᑦᑎᐊᕈᒪᔭᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᑮᓇᐅᔾᔭᔅᓵᓄᑦ 
ᐋᖅᑭᒋᐊᕈᑎᐅᔪᑦ ᑕᕝᕘᓇ. ᐊᒻᒪ ᐃᓚᖏᓪᓗ 
ᐊᑭᑦᑐᕆᐊᖅᑐᑎᑦ ᐊᐅᓚᔾᔪᑎᖏᓐᓄᑦ 
ᑲᑭᒪᔾᔪᑎᖏᓐᓄᑦ, ᓲᕐᓗ ᖃᖓᑦᑕᐅᑎᓄᑦ 
ᐊᐅᓪᓚᕈᑎᖏᓐᓄᑦ. ᐅᖃᖅᑲᐅᒐᒪᐃᓛᒃ, 
ᐱᓕᕆᐊᓪᓚᑦᑖᒥᑦ ᑕᕝᕙᓂ ᓱᕐᕋᔮᓐᖏᑐᕐᓕ. 
ᐊᐅᓚᔾᔪᑎᔅᓴᓂᑦ ᐱᑕᖃᕐᓂᖅᓴᐅᕌᔾᔪᑐᐃᓐᓇᖅᑐᖅ 
ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. G-9, ᐃᓐᓇᕐᓄᑦ 
ᐃᓕᓐᓂᐊᕐᕖᑦ ᓯᓚᑦᑐᖅᓴᕐᕕᓐᓄᑦ, ᑲᑎᒃᖢᒋᑦ 
ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ $10,803,000. 
ᐊᖏᖅᐱᑎᒍᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-11, 
ᐃᓕᓐᓂᐊᕋᔅᓴᐃᑦ ᐃᓕᓐᓂᐊᕕᒻᒥ ᐱᔨᑦᑎᕈᑏᑦ, 
ᑲᑎᓕᒫᖅᑐᒋᑦ $18,991,000. ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓂᓛᒃ, ᐱᓕᕆᑯᑖᑦᓯᒪᒻᒪᑕ 
ᓄᑖᓂᒃ ᐃᓕᓴᐅᑎᒃᓴᓂᒃ 
ᓴᓇᕙᓪᓕᐊᖏᓐᓇᖅᓱᑎᓪᓗ ᑕᒪᒃᑯᓄᖓ 
ᐃᓕᓐᓂᐊᕐᕕᓄᑦ ᐃᓯᖅᐸᓪᓕᐊᔪᓄᓪᓗ ᐊᒻᒪᓗ 
ᑕᒪᒃᑯᓄᖓ, ᓲᕐᓗ ᐱᐊᓂᑉᐸᓪᓕᐊᓂᕐᒧᑦ 
ᓵᓐᖓᓕᖅᑐᓂᒃ. ᑕᒪᓐᓇ ᐱᓕᕆᐊᖑᑯᑖᑦᑐᖅ 
ᓇᓗᓇᖃᑦᑕᓐᖏᒻᒪᑦ ᑲᑎᒪᔭᖅᑑᑕᐅᓚᐅᖅᐸᑦᑐᓂᓗ 
ᐊᕐᕕᐊᓄᓪᓗ ᐊᓯᖏᓐᓄᓪᓗ. ᒪᓐᓇᑭᐊᖅ ᑕᐃᒪ 
ᖃᓄᐃᓕᖓᓕᕋᓗᐊᖅᐸᑦ ᑖᒃᑯᐊ ᐃᓕᓴᐅᑎᒃᓴᐃᑦ 
ᓴᓇᔭᐅᔭᕆᐊᓖᑦ? ᑐᓴᕐᓇᐸᒻᒪᑦ ᓇᒻᒥᓂᕐᓗᒎᖅ 
ᐃᓕᓴᐃᔩᑦ ᐃᓛᓐᓂᒃᑯᑦ ᐃᓕᓴᐅᑎᒃᓴᒥᓐᓂᒃ  

ᓴᓇᔭᕆᐊᖃᓲᖑᓪᓗᑎᑦ. ᖃᓄᑭᐊᖅ ᑕᒪᔾᔭ 
ᐱᓕᕆᐊᖑᑎᓕᕋᓗᐊᖅᐸ? ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑲᑎᒪᔨ ᐅᖃᖅᑲᐅᒻᒪᑦ 
ᑕᐃᑦᓱᒪᓂ ᐃᓕᓐᓂᐊᕈᑎᒃᓴᖃᓗᐊᓚᐅᖏᒻᒪᑦ 
ᐃᓄᑦᑎᑑᖅᓯᒪᔪᓂᒃ. ᐱᓕᕆᔪᒻᒪᕆᐊᓘᓯᒪᓕᕐᒪᑕ 
ᐃᓕᓐᓂᐊᕈᑎᒃᓴᓕᐅᖅᑐᑎᒃ ᐃᓄᐃᑦ ᐃᓄᑦᑎᑐᑦ 
ᑎᑎᕋᖅᓯᒪᔪᓂᒃ ᐃᓕᓐᓂᐊᕐᕕᒻᒥ 
ᐊᑐᖅᑕᐅᒐᔭᖅᑐᓂᒃ. 
 
ᑕᒪᒃᑯᐊ ᓄᓇᕗᒻᒥ ᓴᓇᔭᐅᓯᒪᔪᓂᒃ 
ᐃᓕᓐᓂᐊᕈᑎᓂᒃ, ᓲᕐᓗ 10-ᒥᑦ 12-ᒧᑦ 
ᐃᓕᓐᓂᐊᖅᑐᓄᑦ ᑕᐃᒪᓐᓇᐃᑦᑐᑲᓐᓂᕐᓂᒃ ᕿᑎᐊᓂ 
ᐃᓕᓐᓂᐊᖅᑐᓄᑦ ᐃᓕᓐᓂᐊᕈᑎᒃᓴᓕᐅᓂᐊᖅᑐᑦ. 
ᐃᓛᒃ, ᐃᓕᓐᓂᐊᕈᑎᓂᒃ ᓄᑖᓂᒃ ᐃᓛᒃ. 
 
ᑖᒃᑯᐊ 10-ᒥᑦ 12-ᒧᑦ ᐃᓕᓐᓂᐊᖅᑐᓄᑦ, ᑖᒃᑯᐊ 
ᐋᓐᓂᐊᑦᑕᐃᓕᒪᓂᕐᒧᓪᓗ ᖃᓂᒪᑦᑕᐃᓕᒐᓱᐊᕐᓂᕐᒧᑦ 
ᓲᕐᓗ ᑖᒃᑯᐊ ᐱᖓᓱᓂᒃ 
ᐃᓕᓐᓂᐊᕈᑎᒃᓴᖃᖅᑐᖃᓕᖅᑐᖅ ᐃᓄᒃᑎᑑᖅᑐᓂᒃ 
ᐃᓅᓯᓕᕆᓂᕐᒧᓪᓗ ᐱᔾᔪᑎᖃᖅᑐᓂᒃ ᐊᒻᒪᓗ 
ᓱᓇᑐᐃᓐᓇᕐᓂᒃ ᖃᐅᔨᓴᕈᑕᐅᕙᒃᑐᓂᒃ, ᑕᒪᒃᑯᐊ 
ᓯᓚ, ᐊᒻᒪᓗ ᑕᕆᐅᖅ, ᐊᒻᒪᓗ ᐊᓯᖏᑦ ᓄᓇᒦᑦᑐᑦ 
ᐃᓕᓐᓂᐊᕈᑎᒋᔭᐅᒍᓐᓇᖁᓪᓗᒋᑦ ᑖᒃᑯᐊ 
ᐃᓕᓐᓂᐊᕐᕕᒡᔪᐊᒥ ᐃᓕᓐᓂᐊᖅᑐᓄᑦ.  
 
ᐊᒻᒪᓗᑦᑕᐅᖅ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕈᑎᓕᐅᖅᓯᒪᓪᓗᑎᒃ ᐊᒻᒪᓗ 
ᐃᓅᓯᓕᕆᓂᕐᒧᑦ ᓱᓇᑐᐃᓐᓇᓕᕆᓂᕐᒧᑦ 
ᐊᓯᖏᓐᓂᒡᓗ. 
 
ᒫᓐᓇᐅᔪᖅ ᐃᓕᓐᓂᐊᕈᑎᓕᐅᕐᒪᑕ ᐊᒻᒪ 
ᐃᓕᓐᓂᐊᕈᑎᓕᐅᖅᑐᑎᒃ ᑕᒪᒃᑯᓂᖓ ᑕᒪᒃᑯᓄᖓ 
ᒍᕋᐃᑦ 1, 3-ᒧᑦ ᑎᑭᓪᓗᒍ  

ᐃᓄᒃᑎᑐᑦ ᖃᓪᓗᓈᑎᑐᓪᓗ ᐃᓕᓐᓂᐊᕈᑎᒃᓴᓂᒃ, 
ᓲᕐᓗ ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ 
ᐅᖃᐅᓯᓕᕆᓂᕐᒧᑦ ᐊᒻᒪᓗ ᓱᓇᑐᐃᓐᓇᕐᓂᒃ 
ᖃᐅᔨᓴᕈᑕᐅᕙᒃᑐᓂᒃ ᐃᓕᓐᓂᐊᕈᑎᓂᒃ. 
ᓴᓇᕙᓪᓕᐊᒍᒪᓪᓗᑎᒡᓗ ᒍᕋᐃᑦ 4-ᒥᑦ 6-ᒧᑦ 
ᑎᑭᓪᓗᒍ. 
 
ᑖᒃᑯᐊ ᐆᒃᑑᑎᒋᓪᓗᒋᑦ ᐃᓚᖏᑦ 
ᐱᓕᕆᐊᖑᓯᒪᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ. ᒥᓂᔅᑕ ᑖᓐᓇ 
ᑐᑭᓯᓇᖅᓯᕚᓪᓕᖅᖢᓂ. ᑕᐃᑉᓱᒪᓂ 
ᐃᓕᓐᓂᐊᖅᐸᓪᓕᐊᓕᓵᖅᑎᓪᓗᑕ 
ᐃᓕᓐᓂᐊᖅᑎᑕᐅᕙᓚᐅᕋᑦᑕ ᑕᒪᒃᑯᓂᖓ 
ᐃᓕᓴᐃᔨᐅᑉ ᐃᓕᓐᓂᐊᖁᔭᖏᓐᓂᒃ, 
ᑐᑭᓯᐅᒪᑦᑎᐊᓐᖏᖦᖢᒍᓗᓐᓃᑦ ᐊᓪᓛᑦ. ᒫᓐᓇ 
ᐊᔾᔨᒋᔪᓐᓃᖅᑕᖓ ᖃᐅᔨᒪᑦᑎᐊᕋᒪ. 
 
ᒪᑯᐊᓕ ᐃᓕᓴᐃᔩᑦ ᑎᑭᑉᐸᓪᓕᐊᓕᓵᖅᑐᑦ 
ᐋᓪᓚᔪᐊᖃᑦᑕᖅᑐᒃᓴᐅᖕᒥᖕᒪᑕ ᑕᕝᕗᖓ 
ᐃᓕᓴᕐᕕᖕᒧᑦ ᐃᓕᓴᐃᕝᕕᒋᓂᐊᖅᑕᖓᓂ, ᐃᓄᐃᓪᓗ 
ᐃᓕᖅᑯᓯᖓᑦ ᐊᔾᔨᒋᔭᐅᓐᖏᑎᓪᓗᒋᑦ, ᒫᓐᓇᓗ 
ᐊᒃᓱᕉᑎᒋᕙᓪᓕᐊᒐᑦᑎᒍᑦ ᑕᒪᒃᑯᐊ ᐃᓕᓐᓂᐊᕐᕖᑦ 
ᑐᓐᖓᓇᕆᐊᖃᕐᓂᖏᓐᓂᒃ; ᑕᒪᒃᑯᐊᓕᑭᐊᖅ 
ᐃᓕᓴᐃᔩᑦ ᑎᑭᓵᕐᓂᑯᕕᓃᑦ, ᐃᓕᓴᐃᓂᐊᓕᓵᖅᑐᑦ, 
ᐃᓄᐃᑦ ᓄᓇᖓᓐᓅᓐᖔᕆᐅᕐᓂᑯᕕᓃᑦ, ᑕᐃᒪᖃᐃ 
ᑐᑭᓯᑎᑕᐅᓇᓱᖃᑦᑕᖅᐳᓪᓗᓐᓃᑦ ᐅᕝᕙᓗᓐᓃᑦ 
ᐃᖢᐊᒡᒋᓕᖅᑎᑕᐅᔾᔫᒥᓇᓱᖃᑦᑕᖅᐳᑦ?  
 
ᑎᑭᓯᑎᑕᐅᓇᓱᐊᖅᑎᓪᓗᒋᑦ orientation-ᒥᒃ 
ᑕᐃᔭᐅᓲᖅ ᑕᒪᒃᑯᐊ ᐃᓕᓴᐃᔨᑖᓵᑦ? 
ᑕᐅᑐᖅᑰᓕᖅᑎᑕᐅᔪᓐᓇᕈᑦᑕ 
ᖃᓄᐃᓕᐅᖃᑦᑕᕐᒪᖔᓪᓕ ᑖᒃᑯᐊ ᐃᓕᓐᓂᐊᖅᑐᑦ 
ᑕᒪᒃᑯᓄᖓ ᑐᑭᓯᒍᒪᒐᓗᐊᖅᐳᖓ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᑕᐃᒪᓐᓇᐃᓕᐅᖅᑕᐅᖃᑦᑕᖅᑐᑦ 
ᐃᓕᓐᓂᐊᖅᑎᑦᓯᔨᐅᓕᓵᖅᑐᑦ ᖃᓪᓗᓈᑦ 
ᓄᓇᖓᓐᓂᒥᐅᑕᐃᑦ. ᐃᓛᒃ, 
ᖃᐅᔨᕚᓪᓕᖅᑎᑕᐅᓇᓱᐊᖃᑦᑕᖅᑐᑦ ᐃᒪᓐᓇ 
ᑎᑎᕋᖅᓯᒪᔪᓂᒃ ᐊᒻᒪᓗ ᐊᖓᔪᖅᑳᕆᔭᐅᔪᒧᑦ 
ᐃᓕᓐᓂᐊᕐᕕᖕᒥ 
ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᕆᓪᓗᑎᒃ. 
ᖃᓄᓪᓚᑦᑖᖅ ᐃᓗᓕᖃᕐᒪᖔᑕ 
ᖃᐅᔨᒪᓐᖏᑕᕋᓗᐊᒃᑲ. ᑕᐃᒪ ᓇᓗᓇᐃᖅᓯᒪᓗᒋᑦ 
ᑎᑎᕋᕐᕕᒋᔪᓐᓇᕋᔭᕐᒥᔭᕋ ᑕᓐᓇ ᑲᑎᒪᔨᐅᔪᖅ 
ᑐᑭᓯᒋᐊᕈᑎᒃᓴᒃᑲᓐᓂᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ. ᐃᓛᒃ, ᑖᓐᓇᐃᓛᒃ 
ᐱᔭᕆᐊᖃᓪᓚᕆᖅᑰᔨᖕᒪᑦ, ᐃᓛᓐᓂᑦ 
ᐊᑲᐃᓪᓕᐅᕈᑎᒋᒐᓛᖃᑦᑕᕋᑦᑎᒍᑦ ᑖᓐᓇ 
ᐃᓕᓴᐃᔨᑦᑖᓵᕕᓂᖃᐃ ᓄᑖᖑᒪᓵᓗᐊᖅᑎᓪᓗᒍ. 
ᐃᓛᒃ ᑕᐃᒪ ᑐᑭᓯᒃᑲᓐᓂᕈᒥᓇᕐᓂᐊᖅᑑᒐᓗᐊᖅ 
ᑖᓐᓇ. 
 
ᐅᓇᓗᑦᑕᐅᖅ ᐅᔾᔨᕆᓯᒪᖕᒥᒐᒃᑯ 
ᐸᓐᓂᖅᑑᒥᐅᖅᑰᖅᑐᕐᖑᓇ ᐊᖑᑎᓄᑦ, ᐃᓛᒃ 
ᓄᑲᑉᐱᐊᕐᔪᐊᓄᓪᓗ, Young Men’s Engagement 
Project, ᐱᓕᕆᐊᖑᕙᓪᓕᐊᓕᓚᐅᖅᓯᒪᖕᒪᑦ, 
ᑐᓴᕈᒪᓐᓇᖅᑑᒐᓗᐊᖅ ᑕᒪᓐᓇ 
ᐃᖏᕐᕋᑦᑎᐊᕋᓗᐊᕐᒪᖔᑦ, ᐃᑲᔪᖅᐹᓪᓕᓚᐅᖅᐹ 
ᑕᒪᒃᑯᐊ ᓄᑲᖅᐱᐊᕐᔪᐊᑦ 
ᐃᓕᓐᓂᐊᕐᕕᖕᒦᑎᓐᓇᓱᐊᖅᖢᒋᑦ? ᒫᓐᓇᐃᓛᒃ 
ᐅᔾᔨᕐᓇᖅᓯᓗᐊᓕᕐᒪᑦ ᑕᒪᒃᑯᐊ ᐊᓂᒍᐃᕙᓪᓕᐊᔪᑦ 
ᐊᕐᓇᐃᑦ ᐅᓄᕐᓂᖅᓴᒻᒪᕆᐅᖃᑦᑕᕐᒪᑕ, ᑕᒪᒃᑯᐊ 
ᓄᑲᖅᐱᐊᕐᔪᐊᑦ ᐅᓄᕈᓐᓃᖅᐸᓪᓕᐊᖅᑰᔨᒡᓗᑎᒃ. 
ᑖᓐᓇ ᐱᓕᕆᐊᖑᓚᐅᖅᑐᖅ ᑭᐊᖅᑕᐅᒪ ᖃᓄᑎᒋ 
ᓂᖏᕐᕋᓂᖃᑦᑎᐊᓚᐅᖅᐸ, Young Men’s 
Engagement Project? ᖁᔭᓐᓇᒦᒃ ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᕆᓚᐅᖅᓯᒪᔭᖅᐳᑦ 

ᐸᓐᓂᖅᑑᒥ, ᑖᒃᑯᐊ ᐃᓕᓐᓂᐊᖅᑐᓕᕆᔨᐅᓪᓗᑕ 
ᑮᓇᐅᔭᓂᑦ ᓴᕝᕙᐃᕈᓐᓇᓚᐅᕋᑦᑕ ᑕᒪᒃᑯᓂᖓ 
ᒪᑯᑦᑐᕐᔪᐊᓂ. ᑕᒪᒃᑯᐊ ᐱᓕᕆᐊᕆᔭᐅᓚᐅᖅᑐᑦ 
ᐃᓕᓐᓂᐊᕈᑎᒋᔭᐅᓚᐅᖅᑐᑦ ᐃᓕᓐᓂᐊᕐᕕᐅᑉ 
ᓯᓚᑖᓂ ᑲᒪᒋᔭᐅᖃᑦᑕᓚᐅᕐᒪᑕ ᑕᒪᒃᑯᐊ 
ᐊᐅᓚᐅᑎᓕᕆᓂᖅ ᐊᒻᒪᓗ ᐊᐅᓪᓛᑎᑦᑎᖃᑦᑕᕐᓂᖅ 
ᐊᒻᒪᓗ ᐊᓯᖏᓐᓂ ᑕᒪᒃᑯᓂᖓ ᐊᒡᒐᒻᒧᑦ 
ᐊᑐᖅᑕᐅᓲᓂᑦ ᐱᓕᕆᐊᖃᕐᓂᖅ. ᖃᐅᔨᓚᐅᖅᐳᒍᓪᓗ 
ᑕᒪᓐᓇ ᐱᓕᕆᐊᕆᔭᐅᓚᐅᖅᓯᒪᔪᖅ 
ᐃᑲᔪᕐᓂᖃᖅᑐᒻᒪᕆᐅᓚᐅᕐᒪᑦ ᑲᔪᓯᑦᑎᐊᓚᐅᖅᓱᓂᓗ. 
 
ᖃᐅᔨᕚᓪᓕᑎᑦᑎᓚᐅᕋᑦᑕ ᑕᒪᓐᓇ 
ᐃᓕᓐᓂᐊᑎᑦᑎᒍᑎᒋᓪᓗᒍ ᐃᓕᓐᓂᐊᕐᕕᓐᓄᑦ 
ᑕᐃᒪᓐᓇ ᒪᒃᑯᑦᑐᓄᑦ ᐃᓕᓐᓂᐊᕈᑎᒋᔭᐅᓪᓗᓂ 
ᑕᒪᒃᑯᓄᖓ ᐃᓅᓱᑦᑐᓄᑦ. ᐃᓕᓐᓂᐊᕈᑏᑦ ᑕᒪᒃᑯᐊ 
ᖁᕕᐊᒋᔭᐅᓂᖅᓴᐅᓕᓚᐅᖅᓱᑎᓪᓗ 
ᑕᐃᒪᓐᓇᐃᓕᐅᖃᑦᑕᖅᑎᓪᓗᑕ. ᐊᒻᒪᓗ ᑕᒪᒃᑯᓂᖓ 
ᐊᔾᔨᒌᓐᖏᑦᑐᓂᑦ ᐱᓕᕆᐊᖃᕈᒪᓯᒪᔪᒍᑦᑕᐅᖅ 
ᑕᐃᒪᓐᓇᐃᓕᐅᕈᑎᒋᖃᑦᑕᓂᐊᖅᑕᑎᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅ ᐅᒡᔪᖅ.  
 
ᐅᒡᔪᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐱᓕᕆᕝᕕᓯ ᐃᒪᓐᓇ ᐃᓕᓐᓂᐊᕌᓂᒃᐸᓪᓕᐊᔪᓄᑦ 
ᐱᓕᕆᐊᖃᖅᓯᒪᒻᒪᑕ ᐱᓕᕆᔨᓯ, ᐃᓕᓐᓂᐊᕈᑎᓂᓪᓗ 
ᐱᓕᕆᐊᖃᖅᓯᒪᓪᓗᓯ ᑕᒪᒃᑯᓂᖓ ᐊᔾᔨᐸᓗᖏᓐᓂ 
ᑲᓇᑕᒥ ᐃᓕᓐᓂᐊᕈᑎᒋᔭᐅᑖᕆᔭᐅᕙᑦᑐᑦ. ᑕᒪᒃᑯᐊ 
ᐃᓕᓐᓂᐊᕌᓂᑦᑐᑦ ᐃᒪᓐᓇ, ᓲᕐᓗ ᓯᓚᑦᑐᖅᓴᕐᕕᒻᒧᑦ 
ᐃᓕᓐᓂᐊᕆᐊᕈᓐᓇᖁᓪᓗᒋᑦ ᖃᓪᓗᓈᑦ ᓄᓇᖓᓐᓂ. 
ᑕᐃᒪᐃᓕᐅᖅᓯᒪᕕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇ ᐅᖃᖅᑲᐅᒐᒪ, ᑕᒪᒃᑯᐊ 
ᓄᑖᑦ ᐃᓕᓐᓂᐊᕈᑎᓕᐅᕈᑎᒋᔭᖅᐳᑦ  

ᓯᓚᑦᑐᖅᓴᕐᕕᒻᒧᐋᕋᔭᕐᓂᖏᓐᓄᓪᓗ ᐊᓯᖏᓄᓪᓗ 
ᐃᓕᓐᓂᐊᕐᕕᓐᓂ ᖃᓪᓗᓈᑦ ᓄᓇᖓᓐᓂ ᑕᐃᒪᓐᓇ 
ᐃᓕᓐᓂᐊᕈᑎᖏᑦ ᓈᒻᒪᑦᑎᑕᐅᔪᓐᓇᖁᓪᓗᒋᑦ 
ᐱᓕᕆᐊᕆᓯᒪᔭᖅᐳᑦ ᑕᒪᒃᑯᐊᑎᑐᑦ ᐊᐅᓚᔮᖅᑐᑦ-
ᑎᑐᑦ. ᑕᒪᒃᑯᐊ ᐊᖏᕈᑎᒋᔭᐅᓯᒪᓪᓗᑎᓪᓗ 
ᐃᓕᓐᓂᐊᕆᐊᕈᓐᓇᖁᓪᓗᒋᑦ ᖃᓪᓗᓈᑦ ᓄᓇᖓᓐᓂ 
ᓯᓚᑦᑐᖅᓴᕐᕕᒻᒥ ᓯᓚᑦᑐᖅᓴᕐᕕᔾᔪᐊᕐᒥᓗ. 
 
ᑕᐃᒪᓐᓇ ᓄᑖᓂᑦ ᓴᓇᑐᐊᕌᖓᑦᑕ, ᑕᐃᒫᔅᓴᐃᓐᓇᖅ 
ᐱᓕᕆᐊᖃᕋᓱᐊᖃᑦᑕᕋᑦᑕ. ᖃᓄᑐᐃᓐᓇᖅ ᑕᐃᒪᓐᓇ 
ᐋᖅᑭᓱᐃᕌᒐᖓᑦᑕ 
ᐊᖏᕈᑎᒋᔭᐅᓯᒪᒋᐊᖃᕐᓂᖏᓐᓄᑦ 
ᖃᐅᔨᒪᒋᐊᖃᕋᑦᑕ ᓯᓚᑦᑐᖅᓴᕐᕕᔾᔪᐊᕐᒧᑦ 
ᐃᓕᓐᓂᐊᕆᐊᕐᓂᐊᖅᑐᓄᑦ ᑕᐃᒪᓐᓇ 
ᐱᕚᓪᓕᕈᑎᖃᕈᓐᓇᖁᓪᓗᒋᑦ 
ᐃᓕᑕᕆᔭᐅᓯᒪᖁᓪᓗᒋᓪᓗ ᑕᒪᒃᑯᓄᖓ 
ᓯᓚᑦᑐᖅᓴᕐᕕᔾᔪᐊᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᖃᕈᓐᓃᕋᒪ. G-11, ᐱᓕᕆᕕᔅᓴᖅ 
ᐃᓕᓐᓂᐊᕈᑎᑦ ᑲᑎᓪᓗᒋᑦ ᐊᐅᓚᓂᖏᓐᓄᑦ 
ᒪᑭᒪᐅᑎᓄᓪᓗ $18,991,000. ᐊᖏᖅᐱᑖ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ G-12. 
ᐃᓕᓐᓂᐊᕐᓂᖅ ᑖᒃᑯᐊ ᓂᖃᐃᓱᕈᑎᑦ ᑲᑎᓪᓗᒋᑦ 
ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ $3,016,000. 
ᐊᖏᖅᐱᑖ? ᑕᐃᒪᓐᓇᐃᑦᑑᕚ? ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᓂᖃᐃᑐᕈᑎᑦ ᐱᔾᔪᑎᒋᓪᓗᒋᑦ, ᑕᐃᒪᓐᓇ 
ᐅᓄᖅᓯᕙᓪᓕᐊᑐᐃᓐᓇᖅᑳᑦ ᑮᓇᐅᔭᑦ ᑕᒪᒃᑯᐊ 
ᐅᕝᕙᓘᓐᓃᑦ ᐊᒥᓱᓐᖑᐸᓪᓕᐊᑐᐃᓐᓇᖅᐸᑦ ᐃᓄᐃᑦ 
ᓂᖃᐃᑐᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ, ᑲᑎᒪᔨᐅᔪᑦ ᒥᔅ ᐅᒃᐱᒃ 
ᐊᓂᒍᓐᓇᓯᒻᒪᖔᖅ ᖃᓄᐃᔅᓴᖏᒃᑯᔅᓯ ᐊᓯᐊᓂᑦ 
ᐱᓕᕆᔨᐅᔪᒥᒃ ᓂᖃᐃᑐᖅᑎᓕᕆᔨᒻᒥ 
ᑕᕝᕗᖓᐃᕈᓐᓇᖁᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
(ᑐᓵᔨᑎᒎᕈᓐᓃᖅᑐᖅ) ᑕᐃᒪᓐᓇ ᑕᐃᒪᐃᓕᒍᑦᑕ 
ᓱᖁᑎᔅᓴᓐᖏᓪᓚᑦ ᑲᑎᒪᔨᕋᓛᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑎ, ᒥᔅ ᐅᒃᐱᒃ, 
ᐃᑲᔪᑲᐃᓐᓇᕈᕕᐅᒃ. 
 
ᖁᔭᓐᓇᒦᒃ. ᒥᓂᔅᑕ ᑐᑐ, ᑕᐃᒪ ᑎᑎᕋᖅᑕᐅᓂᐊᕐᒪᑦ 
ᑭᓇᐅᒻᒪᖔᖅ ᑖᓐᓇ ᐃᖅᑲᓇᐃᔭᖅᑏᑦ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑖᓐᓇ ᐃᓕᑕᕆᔪᒪᔭᕋ ᑖᓐᓇ 
ᑐᓐᖓᓱᑦᑎᒍᒪᔭᕋ ᒥᔅ ᓵᓐᑎ ᑏᒪᓐ, ᑖᓐᓇ 
ᓂᖃᐃᓱᒃᑐᓕᕆᔨᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᑐᑐ. 
ᐅᑕᖅᑭᖅᑲᐅᔪᖓ ᐊᑎᕐᒥᒃ. ᒥᔅᑕ ᕋᒻᐴᑦ, 
ᐊᐱᕆᒃᑲᓐᓂᓚᐅᕆᑦ ᒥᔅ ᑏᒪᓐᒧᑦ 
 
ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓂᖃᐃᑐᕈᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ, 
ᐊᒥᓱᕐᖑᐸᓪᓕᐊᑐᐃᓐᓇᖅᐹᑦ ᑕᒪᒃᑯᐊ ᓂᖃᐃᑑᑎᓂᒃ 
ᐊᑐᖅᐸᓪᓕᐊᒍᒪᔪᑦ? ᖃᓄᑎᒋ ᐳᓴᓐᑎᑎᑎᒍᑦ 
ᖃᓄᐃᑦᑑᕙᑦ ᐊᕐᕌᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 



ᓇᒡᒐᔾᔭᐅ, ᒫᑦᓯ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

325

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᑕᒪᒃᑯᐊᖃᐃ 
ᐃᓕᓐᓂᐊᕆᐊᕐᕕᔾᔪᐊᒧᑦ 
ᐃᓕᓐᓂᐊᕆᐊᖅᐸᓪᓕᐊᔪᖅᑲᐃᑦ 
ᐱᔾᔪᑎᖃᕐᖢᒎᖑᔪᒃᓴᐅᔪᖅ. ᑭᓯᐊᓂ 
ᒥᒃᖠᒋᐊᖅᐸᓪᓕᐊᓂᒃᓴᐅᓕᖅᑐᑦ ᑕᒪᒃᑯᐊ 
ᐊᕐᕌᒍᓯᒪᓕᖅᑐᓂᒃ. 2008-ᖑᑎᓪᓗᒍ 15,523-
ᖑᓚᐅᕐᒪᑕ ᓂᖃᐃᑐᖃᑦᑕᖅᑐᑦ, ᐃᒻᒪᖃ 50 
ᐳᓴᓐᑎᒋᔭᖏᑦ 2009-ᒥ ᒥᒃᖠᒋᐊᓚᐅᖅᐳᑦ, 
14,037, 44 ᐳᓴᓐᑎᖑᓕᕐᖢᑎᒃ 2010-ᒥᑦ 
13,716-ᖑᓪᓗᑎᒃ 41 ᐳᓴᓐᑎ ᓄᓇᕗᒻᒥᐅᑕᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
  
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇ ᖁᕕᐊᓇᖅᐳᖅ ᑕᑯᓪᓗᒍ 
ᐅᓄᕈᓐᓃᐹᓪᓕᕐᓂᖏᑦ ᐱᓕᕆᕕᒻᒥᑦ. 
 
ᐊᓯᐊᒍᑦ ᐱᔾᔪᑎᒋᓪᓗᒍ ᒥᓂᔅᑕ ᐊᐱᕆᓚᐅᖅᓯᒪᒐᒃᑯ 
ᐊᐱᕆᒃᑲᓐᓂᕈᒪᓪᓗᒍᓗ ᑲᑎᒪᒍᑎᕗᑦ 
ᑎᑎᕋᖅᑕᐅᕙᓪᓕᐊᑎᓪᓗᒍ, ᑕᒪᒃᑯᐊ 
ᓂᖃᐃᑐᖃᑦᑕᖅᑐᑦ ᑕᐃᒪᓐᓇ ᐊᐅᓪᓚᖃᑦᑕᕐᒪᑕ 
ᖃᓪᓗᓈᑦ ᓄᓇᖓᓐᓄᑦ ᐱᖃᑎᖃᕐᖢᑎᒃ 
ᐋᓐᓂᐊᕐᕕᓕᐊᖅᑐᓂᒃ, ᐃᓛᓐᓂᒃᑯᑦ ᑕᖅᑭᒧᑦ 
ᒪᕐᕉᓄᓪᓘᓐᓃᑦ ᐊᐅᓪᓚᖅᓯᒪᖃᑦᑕᕐᒪᑕ 
ᐋᓐᓂᐊᕐᕕᓕᐊᕈᔾᔨᓯᒪᓪᓗᑎᒃ. ᑭᓯᐊᓂ 
ᓂᖃᐃᑐᖃᑦᑕᕐᖢᑎᒃ ᑕᐃᒪᖕᓇᓗ ᓄᓇᒥᖕᓂ ᓲᕐᓗ, 
ᑕᐃᑯᓐᖓᒍᓐᓇᖃᑦᑕᓐᖏᒻᒪᑕ, 
ᐊᑭᓕᖅᑐᐃᒋᐊᖃᐃᓐᓇᖅᑐᑎᒃ ᐊᖏᕐᕋᒥᓂᒃ. 
ᑕᐃᒪᓐᓇᐃᑐᖅᑕᖃᖅᐸᑦ ᖃᓄᖅ 
ᖃᓄᐃᓕᐅᖃᑦᑕᕆᐊᖃᖅᐸᑦ ᑕᒪᒃᑯᐊ 
ᓂᖃᐃᑐᕈᑎᖏᑦ ᐱᔭᐅᖏᓐᓇᕈᓐᓇᖁᓪᓗᒋᑦ? 
ᖃᓄᐃᓕᐅᕆᐊᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ 
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 
ᐅᖃᐅᓯᕆᒐᓱᐊᕐᓂᐊᖅᐸᕋ. ᑕᐃᒪ ᐃᓚᐃᓐᓇᖏᓐᓂᒃ 
ᐅᖃᕈᒪ ᑖᓐᓇ ᒥᔅ ᑏᒪᓐ ᑭᐅᒃᑲᓐᓂᖁᓂᐊᖅᐸᕋ. 
 
ᐃᒃᓯᕙᐅᑖᖅ, ᓯᕗᓪᓕᖅᐹᒥ ᐅᖃᕈᒪᔪᖓ, 
ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᔪᖅ ᑖᑦᓱᒥᖓ 
ᐅᖃᐅᓯᖃᕐᒪᑦ. ᐱᖕᒪᕆᐅᖕᒪᑦ. ᖃᐅᔨᒪᒋᐊᖃᕋᑦᑕ 
ᑕᒪᒃᑯᐊ ᑭᒃᑯᑐᐃᓐᓇᐃᑦ ᐃᒪᓐᓇ, 
ᐋᓐᓂᐊᕐᕕᓕᐊᕈᔾᔨᔪᑦ ᖃᓪᓗᓈᑦ ᓄᓇᖓᓐᓄᑦ 
ᖁᔭᓐᓇᒦᖅᑕᐅᖃᑦᑕᕐᒪᑕ. ᐊᒻᒪᓗ ᐃᓚᖏᓪᓘᓐᓃᑦ 
ᐱᓕᕆᔫᒐᓗᐊᑦ ᑕᐃᒪᐃᓐᓇᐃᓕᐅᕆᐊᖃᓲᖑᒻᒪᑕ. 
 
ᑕᒪᓐᓇ ᐅᖃᐅᓯᕆᒐᓗᐊᖅᓱᒍ, ᐃᒃᓯᕙᐅᑖᖅ, ᑕᒪᓐᓇ 
ᑭᓇᑐᐃᓐᓇᖅ ᓂᖃᐃᑐᖃᑦᑕᖅᑐᖅ, 
ᓂᖃᐃᑐᐃᓐᓇᖅᑎᑕᐅᖃᑦᑕᕈᓐᓇᕋᔭᖅᑐᖅ. ᓲᕐᓗ, 
ᐃᒡᓗᖓᓄᓪᓗ ᐊᒻᒪᓗ ᖃᐅᒻᒪᖅᑯᑎᒐᓚᖏᓐᓄᑦ 
ᐊᑭᓕᖅᑐᕈᑎᒃᓴᖏᑦ ᓱᓕ ᐊᑭᓕᖅᑕᐅᒐᔭᖅᑐᑦ. 
ᑭᓯᐊᓂ ᐱᑎᑕᐅᒐᔭᓐᖏᑦᑐᑦ ᓂᕿᑖᕈᑎᒃᓴᖏᓐᓂᒃ 
ᐊᐅᓪᓚᖅᓯᒪᑎᓪᓗᒋᑦ ᓂᕆᑎᑕᐅᖃᑦᑕᕐᓂᖏᓐᓄᑦ 
ᑐᔪᕐᒥᕕᖕᒥ. ᓲᕐᓗ ᐃᖃᓗᖕᓃᖅᐸᑕ ᑕᕝᕙᓂ 
ᓂᕆᑎᑕᐅᖃᑦᑕᕋᔭᕐᒪᑕ ᑐᔪᕐᒥᕕᖕᒥ. 
 
ᐊᒻᒪᓗᑦᑕᐅᖅ, ᐃᒃᓯᕙᐅᑖᖅ ᐱᔪᓐᓇᖅᑎᑕᐅᒻᒥᔪᑦ 
ᐊᓐᓄᕌᖅᑖᓂᕐᒧᑦ ᐊᓯᖏᓐᓄᓪᓗ, ᓲᕐᓗ ᐃᒡᓗᖏᓐᓄᑦ 
ᐊᓯᓄᓪᓗ ᐊᑭᓕᐅᑎᒃᓴᓂᒃ ᓇᕿᑦᑕᕈᓐᓇᖅᑑᒐᓗᐊᖅ. 
ᑕᐃᒪ ᑭᓇᑐᐃᓐᓇᖅ ᑕᐃᒪᐃᓐᓇᐃᑦᑑᑉᐸᑦ, ᑕᐃᒪ 
ᐃᓚᖃᖅᐸᑦ ᐊᖏᕐᕋᖅᓯᒪᔪᒥᒃ, ᑕᒪᒃᑯᐊ ᓂᕿᑖᕈᑏᑦ 
ᓲᕐᓗ ᐱᔭᐅᖏᓐᓇᖃᑦᑕᕋᔭᖅᑑᒐᓗᐊᑦ ᐃᓚᖏᓐᓄᑦ. 
ᑖᓐᓇᖃᐃ ᓇᓗᓇᐃᔭᖅᐸᕋᖃᐃ?  
 
ᑭᓯᐊᓂ ᑖᓐᓇᑐᐊᖅ ᐱᒻᒪᕆᐅᓂᖅᐹᖅ ᑭᓇᑐᐃᓐᓇᖅ 
ᖃᐅᔨᒪᑉᐸᑕ ᐱᖃᑎᖃᕐᓂᐊᖅᐸᑕ ᐋᓐᓂᐊᕕᒻᒧᑦ 
ᑲᒪᔨᐅᓂᐊᕐᓗᑎᒃ, ᐱᒻᒪᕆᐅᕗᖅ  

ᖃᐅᔨᒃᑲᐃᒋᐊᖃᕐᒪᑕ ᓂᖃᐃᑐᖅᑎᓕᕆᔨᒥ 
ᓂᖃᐃᑐᖅᑐᓕᕆᔨᒧᑦ ᐊᐅᓪᓚᓚᐅᓐᖏᓐᓂᖏᓐᓂᒃ.  
ᑕᐃᒪᓐᓇᐃᓐᖏᑉᐸᑕ ᑕᐃᒪᓐᓇ 
ᐃᖢᐃᓪᓚᐃᕈᑎᖃᓕᓲᖑᒐᑦᑕ ᖃᐅᔨᒋᐊᕐᓗᑕ 
ᑕᐃᒪᓐᓇ ᐱᒋᐊᖃᓚᐅᖅᑕᕋᓗᐊᒥᓂᑦ ᑮᓇᐅᔭᓂᑦ 
ᐱᑖᓐᖏᑦᑐᕕᓂᐅᑉᐸᑦ ᐃᓚᖏᓐᓂᒃ. ᑕᐃᒪ 
ᐱᒻᒪᕆᐅᒻᒪᑦ, ᑕᒪᒃᑯᐊ ᑐᓴᖅᑎᑦᑎᖃᑦᑕᕆᐊᖃᕐᒪᑕ 
ᓂᖃᐃᑐᖅᑐᓕᕆᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. G-
12 ᐊᑖᓂ, ᑕᐃᒫᔅᓴᐃᓇᖅᑕᐅᖅ ᐊᓯᖏᑎᒍᑦ 
ᐃᖏᕐᕋᔾᔪᑎᖏᑦ ᖃᑦᑏᓐᓇᕈᕆᐊᖅᑐᒻᒪᕆᐊᓘᒻᒥᒻᒪᑕ 
ᑕᕝᕙᓂ. ᐊᒻᒪᓗ ᐊᓯᖏᓐᓂ, ᓱᒻᒪᓄᓇ 
ᖃᑦᑏᓐᓇᐅᓂᖅᓴᒻᒪᕆᐊᓘᕙ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᓕ ᖃᑦᑏᓐᓇᕈᕆᐊᕈᑕᐅᔪᖅ 
ᐱᔾᔪᑎᖃᖅᑐᖅ ᐃᖏᕐᕋᔾᔪᑎᖏᓐᓄᑦ. ᑖᒃᑯᐊ 
ᖃᕋᓴᐅᔭᒃᑯᑦ ᓇᓗᓇᐃᖅᑕᐅᓚᐅᖅᓯᒪᔪᑦ 
ᖃᕋᓴᐅᔭᒃᑰᖓᓂᓕᖓᓂᐊᓕᕐᖓᑦ 
ᒪᑭᒪᔾᔪᑎᖓᓅᓐᓂᐊᖅᑐᓂᓗ. ᑕᐃᒫᒃ 
ᑕᐃᒪᐃᓚᕿᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. G-12-ᒥ, 
ᐃᓕᓐᓂᐊᖅᑐᓕᕆᔨᒃᑯᑦ ᐊᒡᒍᖅᓯᒪᓂᖓ, 
ᐊᐅᓚᓂᖓᓄ ᐋᖅᑭᐅᒪᓂᖏᓐᓄᓪᓗ. $3,016,000. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): G-3-ᒧᑦ ᐅᑎᕐᓗᑕ, 
ᓇᐃᓪᓕᒋᐊᖅᓯᒪᔪᖅ ᐃᓕᓐᓂᐊᖅᑐᓕᕆᔨᒃᑯᑦ 
ᐊᐅᓚᓂᖏᓐᓄᑦ ᐋᖅᑭᐅᒪᔾᔪᑎᖏᓐᓄᑦ. 
$224,765,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ 
ᒪᑐᓯᔾᔪᑎᖃᕈᒪᒻᒪᖔᖅᐱᑦ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑳᕈᒪᔭᒃᑲ ᑖᒃᑯᐊ 
ᐃᖅᑲᓇᐃᔮᖅᑎᒃᑲ ᐅᓪᓗᒥ. ᐊᔅᓱᐊᓗᒃ 
ᐱᓕᕆᖃᑦᑕᕐᖓᑕ ᑖᒃᑯᓂᖓ ᐋᖅᑭᓱᐃᓇᓱᑦᑎᓪᓗᑕ. 
ᖃᐅᔨᒪᔪᐃᓐᓇᐅᒐᔅᓯᓗ ᖁᔭᓐᓇᒦᖅᑕᒃᑲ 
ᐱᓕᕆᓯᒪᓂᖏᓐᓄᑦ. ᑕᐃᒫᒃ, 
ᑭᐅᔪᓐᓇᖅᑎᑕᐅᓚᕿᕙᒃᑲᒪ ᑕᕝᕙᓂ ᑖᒃᑯᓇᓐᖓᑦ 
ᐃᑲᔪᖅᑕᐅᓪᓗᖓ.  
 
ᖁᔭᓐᓇᒦᕈᒪᒻᒥᔭᒃᑲ ᒪᓕᒐᓕᐅᖅᑎᐅᓕᒫᑦ 
ᐃᑲᔪᖅᑐᐃᖃᑦᑕᕐᖓᑕ ᐅᖃᐅᓯᕆᔭᖏᓪᓗ. ᒐᕙᒪᒃᑯᑦ 
ᐅᖃᖃᑦᑕᕐᖓᑕ ᐃᓕᓐᓂᐊᖅᑐᓕᕆᓂᐅᔪᖅ 
ᐱᒻᒪᕆᐅᖃᑕᐅᒻᒪᑦ. ᕿᓚᓈᖅᐳᖓᓗ ᑕᒪᒃᑯᐊ 
ᑲᔪᑎᑦᑎᕙᓪᓕᐊᓂᐊᕋᑦᑎᒍ ᐸᕐᓇᒍᑕᐅᔪᑦ 
ᐱᔭᐅᕙᓪᓕᐊᔪᑦ ᑕᒫᓂ ᐊᕐᕌᒍᒥ. ᐊᒻᒪᓗ 
ᑐᓴᖅᑎᖃᑦᑕᕐᓂᐊᕋᒃᑭᑦ ᖃᓄᐃᓕᐅᓕᕐᒪᖔᑦᑕ. 
ᐊᒻᒪᓗ ᑐᓴᖃᑦᑕᕈᒪᓂᐊᕆᓪᓗᖓ ᒪᓕᒐᓕᐅᖅᑎᓂᑦ 
ᖃᓄᖅ ᐱᐅᓯᒃᑲᓐᓂᕈᓐᓇᕐᒪᖔᑦ ᑕᒪᒃᑯᐊ 
ᐱᔨᑦᑎᕈᑎᒋᓇᓱᐊᖃᑦᑕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 



ᓇᒡᒐᔾᔭᐅ, ᒫᑦᓯ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

327

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᑎᑦ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, 
ᐃᑲᔪᑲᐃᓐᓇᕈᓐᓇᕈᕕᒋᑦ ᑖᒃᑯᐊ. ᒫᓐᓇ 
ᑲᔪᓯᕙᓪᓕᐊᓂᐊᖅᑐᑕ ᒥᔅᑕ ᓯᐊᓪ 
ᐃᒃᓯᕙᐅᑕᐅᖔᕐᓂᐊᓕᖅᓱᓂ.  
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - ᓄᓇᓕᓐᓂᑦ 
ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᑦ 

 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᕆᒍᒪᓕᕐᒥᔭᕋ ᒥᓂᔅᑕᐅᔪᖅ, ᒥᔅᑕ ᑯᓱᒐᖅ 
ᒪᑐᐃᖅᓯᔾᔪᑎᖃᕈᒪᖕᒪᖔᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐅᖃᓪᓚᒍᓐᓇᖅᑎᑕᐅᒐᒪ 
ᑖᒃᑯᐊ ᑮᓇᐅᔭᓂᒃ ᐊᑐᕐᓂᐊᖅᑕᑦᑎᓐᓂᒃ. . . . 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᑯᓱᒐᖅ. 
ᒫᓐᓇ ᑲᑎᒪᔨᕗᑦ ᖃᑦᓰᓐᓇᐅᓗᐊᕐᒪᑕ ᓱᓕ. 
ᐅᑕᖅᑭᑲᐃᓐᓇᕆᐊᖃᕋᑦᑕ ᐊᑕᐅᓯᕐᒥᒃ ᓱᓕ. 
 
ᐊᑏᒎᖅ ᑲᔪᓯᒋᑦ. ᖁᔭᓐᓇᒦᒃ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃᑲᓐᓂᖅ. 
ᐱᖓᓱᐃᕐᓗᖓ ᖁᔭᓐᓇᒦᕈᒪᓕᖅᑲᐅᒐᒪ. 
 
>>ᐃᓪᓚᖅᑐᑦ 
 
ᐅᖃᓪᓚᒃᑎᑕᐅᔪᓐᓇᕋᒪ ᑖᒃᑯᐊ ᑮᓇᐅᔭᓂᑦ 
ᐊᑐᕈᒪᔭᑉᑎᓐᓂᒃ ᑕᕝᕙᓂ ᑮᓇᐅᔭᐅᑉ ᐅᑭᐅᖓᓂ 
2011-12 ᐊᐅᓪᓛᕐᓂᖏᓐᓄᑦ ᑖᒃᑯᐊ ᓄᓇᓕᓐᓂᑦ 
ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᑦ. 
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᐅᖃᖃᑦᑕᖅᓯᒪᕗᖓ 
ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔭᒃᓴᓕᒻᒪᕆᐊᓘᒻᒪᑕ 
ᐱᖃᑖᐅᓪᓗᑎᑦ ᒪᑯᐊ  

ᐱᓇᓱᐊᒐᐃᑦ ᐱᔨᑦᑎᕋᐅᑏᓪᓗ ᓄᓇᓕᓐᓂ 
ᒐᕙᒪᐅᔪᓄᑦ, ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓄᑦ, 
ᐅᖅᓱᐊᓗᓕᕆᓂᕐᒧᑦ, ᓂᐅᕕᖃᑦᑕᓂᕐᒧᑦ, 
ᓴᐳᑎᓯᒪᓂᕐᒧᑦ, ᖃᕆᓴᐅᔭᓕᕆᓂᕐᒧᑦ, ᐱᓕᕆᐊᓄᑦ 
ᐊᒻᒪᓗ ᐱᖁᑎᒋᔭᐅᔪᑦ ᑲᒪᒋᔭᐅᓂᖏᓐᓄᑦ. 
ᑮᓇᐅᔭᐃᑦ ᐊᑐᕈᒪᔭᕗᑦ $360,000,000 
ᐅᖓᑖᓃᑉᐸᑦᑐᑦ, 344-ᓂᒃ ᐃᖅᑲᓇᐃᔭᖅᖃᖅᑐᒍᑦ 
ᓄᓇᓕᓐᓂ 14-ᖑᔪᓂ. ᐃᒃᓯᕙᐅᑖᖅ, ᑖᒃᑯᐊ 
ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᑦ ᑮᓇᐅᔭᐃᑦ 
ᐊᑐᕈᒪᔭᖏᑦ 2011-12 ᒐᕙᒪᒃᑯᑦ 
ᐊᖏᖅᓯᒪᓂᖓᓂᒃ ᑕᒪᑉᑕᑎᒍᑦ ᓇᓗᓇᐃᖅᓯᒍᑦ 
ᐃᑲᔪᖅᑐᐃᓂᕐᒧᑦ. 
 
ᐊᑐᕈᒫᓐᓂᐊᖅᑕᑦᑎᓐᓂᒃ ᑕᐃᒪ 
ᐱᒃᑲᓂᖅᑎᑕᐅᓂᐊᕐᖓᑕ ᕼᐋᒻᓚᒃᑯᑦ $6,700,000-
ᖑᔪᓂᒃ. ᑖᒃᑯᐊᓗ ᒪᑯᓄᖓ 
ᐊᐅᓚᔾᔪᑎᖏᓐᓅᓂᐊᖅᑐᑦ ᓄᓇᓯᐅᑎᖏᓐᓄᑦ 
ᓴᓇᐅᒪᓂᖏᓐᓄᓪᓗ ᐃᒡᓗᖁᑎᖏᓐᓄᑦ. 
ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐅᔪᒍᑦ ᕼᐋᒻᓚᒃᑰᔪᑦ 
ᐱᔨᑦᑎᖅᐸᒻᒪᑕ ᓄᓇᕗᒻᒥᐅᓂᒃ 
ᖃᐅᑕᒫᖅᓯᐅᑎᖏᓐᓂᒃ. ᐱᔨᑦᑎᕐᓂᐊᕈᑦᑕᓗ 
ᑕᒪᒃᑯᓂᖓ ᑮᓇᐅᔭᖃᖅᑎᑕᐅᑦᑎᐊᕆᐊᖃᕐᖓᑕ. 
ᖃᐅᔨᒪᒐᓗᐊᖅᑐᒍᑦ ᑕᒪᒃᑯᐊ ᕼᐋᒻᓚᐅᔪᑦ 
ᐊᒥᓱᕈᕆᐊᖅᑕᐅᓚᐅᖅᓯᒪᓐᖏᑦᑐᑦ 2005-ᒥᓂᓂᑦ. 
ᑕᐃᒪᓕ ᖁᕕᐊᓱᒃᐳᖓ ᐊᐅᓚᒪᓂᖏᓐᓄᑦ 
ᐊᑭᑦᑐᕆᐊᕐᓂᐊᖅᑐᑦ $4,400,000-ᓂᒃ ᐊᕐᕌᒍᒥ 
2011-12. 
 
ᐊᕐᕌᒍᓂ 2009-2010 ᓄᓇᕗᑦ ᒐᕙᒪᒃᑯᖏᑦ 
ᐊᑐᓕᖅᑎᑦᑎᓚᐅᖅᑐᑦ ᐱᖁᑎᐅᔪᓄᑦ 
ᑮᓇᐅᔭᖃᖅᑎᑦᑎᓂᕐᒧᑦ ᓄᓇᓕᓐᓄᑦ 
ᓂᐅᕕᕈᓐᓇᓂᐊᕐᖓᑕ ᓄᓇᓯᐅᑎᕐᔪᐊᓂᑦ ᐊᕐᕌᒍᑕᒫᑦ. 
ᐃᒃᓯᕙᐅᑖᖅ, ᖁᕕᐊᓱᒃᐳᖓ ᑲᑎᒪᔨᓂᑦ 
ᑐᓴᖅᑎᑦᑎᒋᐊᒃᓴᖅ ᐊᒥᓱᕈᕆᐊᓕᕐᒥᔪᒍᑦ 
$2,500,000-ᓄᑦ. ᑖᓐᓇ ᖃᓚᕐᓇᐃᒍᑕᐅᓂᐊᖅᑐᑦ 
ᓄᓇᓕᐅᔪᑦ $100,000 ᐅᖓᑖᓂᒃ ᐊᕐᕌᒍᑕᒫᑦ 
ᐱᖃᑦᑕᓂᐊᕐᖓᑕ ᖃᓄᐃᑦᑐᓂᒃ ᓄᓇᓯᐅᑎᓂᒃ 
ᓂᐅᕕᕈᒪᒻᒪᖔᕐᒥᒃ. 
 
ᐃᒃᓯᕙᐅᑖᖅ, ᐱᔨᑦᑎᕐᕕᐅᔪᓪᓗ ᑮᓇᐅᔭᓂᑦ 
ᐊᑐᖅᐸᒃᑭᕗᑦ ᐃᓕᓐᓂᐊᑎᑦᑎᑲᓐᓂᓂᕐᒧᑦ 
ᐱᔨᑦᑎᒃᑲᓐᓂᖁᓪᓗᒋᑦ ᐱᔨᑦᑎᕈᑏᑦ ᑕᐃᒃᑯᐊ  

ᐱᔨᑦᑎᖅᑕᕗᑦ. ᐊᒻᒪᓗ 6,500 ᐅᖓᑖᓃᑦᑐᓂᑦ 
ᐃᓕᓐᓂᐊᑎᑦᑎᕙᑉᐳᒍᑦ ᐅᓪᓗᓂᑦ ᓄᓇᓕᓐᓂ 
ᐃᖅᑲᓇᐃᔭᖅᑎᓄᑦ ᓄᓇᓕᓐᓂ 
ᐃᓕᓐᓂᐊᑎᑦᑎᕙᒃᑐᓄᑦ ᕼᐋᒻᓚᒃᑯᓐᓄᑦ. 
ᐱᓕᕆᖃᑎᖃᖅᐸᑉᐳᒍᓪᓗ ᓄᓇᕗᑦ 
ᑲᑐᔾᔨᖃᑎᒌᓐᖏᓐᓂᑦ ᕼᐋᒻᓚᐅᔪᓂ ᐊᒻᒪᓗ ᑕᐃᒃᑯᐊ 
ᐊᓪᓚᑦᑎᒋᔭᖏᓐᓂᒃ ᑲᑐᔾᔨᖃᑎᒌᖑᔪᑦ ᑕᒪᒃᑯᐊ 
ᐃᓕᓐᓂᐊᕈᑎᒃᓴᐅᔪᑦ ᑲᒪᒋᑦᑎᐊᕋᓗᐊᕐᒪᖔᑦᑎᒍᑦ 
ᐃᓱᒪᒋᑐᐃᓐᓇᖏᑕᑦᑎᓐᓂᑦ. 
 
ᐃᒃᓯᕙᐅᑖᖅ, ᐊᕐᕌᒍᑦ ᑕᓪᓕᒪᐃᑦ ᐊᓂᒍᖅᑐᑦ 
ᓄᓇᕗᑦ ᒐᕙᒪᒃᑯᖏᑦ ᐱᔪᓐᓇᖅᓯᓯᒪᔪᑦ 
$320,000,000-ᖑᔪᓂᒃ ᒐᕙᒪᑐᖃᒃᑯᓐᓂᑦ 
ᐱᖁᑎᕐᔪᐊᓄᑦ ᓇᐸᔪᓄᑦ ᓄᓇᕗᒻᒥ. ᑕᒪᒃᑯᑎᒎᓇᖅ 
ᒑᓯᒧᑦ ᑖᒃᓰᔭᕐᓂᕐᒧᑦ ᐃᒡᓗᓕᐅᕐᓂᕐᒧᑦ ᑲᓇᑕᒥ 
ᐊᒻᒪᓗ ᕼᐋᒻᓚᒃᑯᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᐊᑭᑐᔪᖅᑐᕈᑎᖏᓐᓄᑦ. ᐊᒃᓱᕈᖅᓯᒪᑦᑎᐊᕋᑦᑕ 
ᑕᒪᒃᑯᐊ ᐱᖁᑎᕐᔪᐊᖑᔪᑦ ᓴᖅᑭᕈᓐᓇᖁᓪᓗᒋᑦ 
ᓄᓇᕗᒻᒥ. 
 
ᑕᐃᒪᓕ ᐱᔭᒃᓴᓕᒻᒪᕆᐅᒐᓗᐊᕐᒥᑎᓪᑕ ᑕᒫᓂ 
ᐊᕐᕌᒍᔪᒥ ᑮᓇᐅᔭᓂᑦ ᐊᑐᖅᓯᒪᒻᒥᔪᑦ 
ᓴᐳᑎᓇᓱᐊᖅᑐᒋᑦ ᐱᖁᑎᒋᔭᕗᑦ ᐊᖏᖅᑐᑕ 
$3,000,000 ᐅᖓᑖᓂᒃ ᒪᑭᒪᔾᔪᑎᐅᓂᐊᖅᑐᓄᑦ 
ᑕᐃᒃᑯᓄᖓ ᐃᓪᓗᓄᑦ. ᑖᒃᑯᐊ ᑮᓇᐅᔭᑦ 
ᒪᑭᒪᔾᔪᑕᐅᓂᐊᖅᑐᑦ ᓴᓇᔭᐅᖃᑦᑕᖅᓯᒪᒻᒪᑕ 
ᐊᑐᕋᓱᐊᖅᐸᑲᑦᑕ ᑮᓇᐅᔭᕗᑦ ᐊᑑᑎᖃᑦᑎᐊᖁᓪᓗᒋᑦ 
ᐱᐅᓂᖅᓴᐅᖁᓪᓗᒋᒃ. ᐊᒻᒪᓗ, ᐊᑭᑐᔪᖅᑐᕈᑎᒥᓂᒃ 
ᖃᑦᑏᓐᓇᕈᐃᒋᐊᕋᔭᖅᑐᑦ. 
 
ᐊᕐᕌᒎᓐᓂᒃ ᒪᕐᕉᓐᓂᒃ ᓄᓇᕗᑦ ᒐᕙᒪᒃᑯᖏᑦ 
ᐊᑐᖅᓯᒪᑲᓴᓐᓂᐊᖅᑐᑦ $10,000,000 ᒪᑭᒪᔾᔪᑎᓄᑦ 
ᑮᓇᐅᔭᓄᑦ. ᐃᒃᓯᕙᐅᑖᖅ, ᓄᓇᓕᖕᓂ ᒐᕙᒪᒃᑯᓐᓄᑦ 
ᐱᔨᑦᑎᕐᕕᒃ ᐊᖏᖅᓯᒪᕗᖅ 
ᐊᑐᖅᑎᐊᕋᓱᐊᖃᑦᑕᖅᑯᒍᑦ ᐊᒻᒪᓗ ᑲᒪᓇᓱᐊᕐᓂᕐᒧᑦ 
ᐱᖁᑎᒋᔭᑦᑎᓐᓂᒃ ᑕᐃᒫᒃ ᐊᑲᐅᓛᖑᒻᒪᑦ.  

ᐅᖅᓱᐊᓗᓕᕆᔨᒃᑯᓪᓕ ᓱᓕ ᑲᒪᖃᑦᑕᖅᐳᑦ 
ᐅᖅᓱᐊᓗᓐᓂᒃ ᓄᓇᕗᒻᒥ ᒐᕙᒪᒃᑯᑦ 
ᐱᓇᓱᐊᖅᑕᖏᓐᓂᒃ. ᓯᓚᕐᔪᐊᒥ ᐅᖅᓱᐊᓘᑉ ᐊᑭᖓ 
ᑕᒪᒃᑯᐊᓗ ᐃᒫᒃ, ᐋᖅᑭᓪᓚᕆᒐᑦᓴᐅᖏᑦᑐᒧᑦ 
ᐱᔾᔪᑎᖃᖅᐸᑦᐳᑦ. ᐱᓕᕆᑦᑎᐊᕐᒥᔪᒍᑦ 
ᓂᐅᕕᖃᑦᑕᓂᕐᒧᑦ ᐊᒻᒪᓗ 
ᐊᑭᑐᓗᐊᖅᑎᑦᑕᐃᓕᒪᑎᑦᑐᒋᑦ ᓄᓇᕗᒻᒥᐅᓄᑦ 
ᐊᔪᕐᓇᓐᖏᒐᐃᑉᐸᑦ ᐊᑭᑭᓪᓕᒋᐊᖅᐸᑎᑦᑐᒋᑦ 
ᓂᐅᕕᑦᓴᕋᐃᓯᒪᓗᑕ ᐅᖅᓱᐊᓗᖕᓂᒃ. 
 
ᑕᒫᓂ ᐊᕐᕌᒍᒥ, ᐃᒃᓯᕙᐅᑖᖅ, ᐅᖅᓱᐊᓗᓕᕆᔨᒃᑯᑦ 
ᓂᐅᕕᕐᓂᐊᕐᒥᔪᑦ ᑕᒫᓂ ᑕᐃᒃᑯᓄᖓ ᐅᑭᐅᖅᑕᖅᑐᖅ 
ᑲᓇᓐᓇᖓᓂ ᐱᔪᓐᓇᖅᓯᑎᑦᑎᓪᓗᑎᒃ ᑕᒪᒃᑯᐊ 
ᐅᖅᓱᐊᓗᐃᑦ ᐊᑭᑦᑐᓗᐊᑦᑕᐃᓕᒪᕙᑉᐳᑦ. 
ᐃᒃᑮᓇᓗᐊᓚᐅᖅᓯᒪᓐᖏᒻᒪᑦ ᐊᒻᒪᓗᑦᑕᐅᖅ 
ᐅᖅᓱᐊᓗᓐᓄᑦ ᐅᖅᑰᓴᐅᑎᓄᑦ ᐊᑐᖅᑕᐅᕙᑦᑐᓄ. 
 
ᐱᔨᑦᑎᕐᓂᐅᕙᒃᑐᑦ ᓄᓇᕗᒻᒥᐅᓄᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᑕᒪᒃᑯᓄᖓ ᓄᓇᓕᓐᓂᒃ 
ᖃᕆᓴᐅᔭᓕᕆᓂᐅᔪᒥᒃ ᖃᐅᔨᒪᔭᐅᔪᖅ 
WAN/LAN/MAN. ᒐᕙᒃᑯᑦ ᐱᔨᑦᓯᖅᑎᐅᔪᑦ 
ᐱᓕᕆᖃᑎᖃᕐᒥᔪᑦ ᑮᓇᐅᔭᓕᕆᔨᒃᑯᓐᓂᒃ 
ᖁᓪᓕᑯᓐᓂᓪᓗ ᑕᒪᒃᑯᐊ ᓄᑖᖑᔪᒥᒃ 
WAN/LAN/MAN-ᒥᒃ ᐃᓪᓗ ᐱᖁᑎᕐᔪᐊᖑᔪᒥᒃ 
ᐱᔭᕆᐊᑐᔪᐊᓘᒻᒪᑦ, ᐃᒃᓯᕙᐅᑖᖅ. ᐊᕐᕌᒍᓂᓪᓗ 
ᐊᒥᓱᑲᓪᓚᐅᔪᓂᒃ ᐅᐸᓗᖓᐃᔭᖅᑐᒍ ᐊᒻᒪᓗ 
ᓴᓇᕝᕕᑦᑎᒍᑦ ᓯᒐᑦᑎᖅᑐᒍ ᑮᓇᐅᔭᑎᒍᑦ ᐱᓕᕆᐊᒥᒃ. 
ᒪᕐᕉᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐋᑐᕙᒥ ᐊᒻᒪᓗ 
ᐃᖃᓗᓐᓂ ᐱᔭᕇᖅᑕᐅᓯᒪᓕᖅᑐᖅ ᐊᒻᒪᓗ ᑕᒪᒃᑯᐊ 
ᓄᓇᓕᓕᒫᑦ ᓄᓇᕗᒻᒥ ᐋᖅᑭᑦᓱᐃᕙᓪᓕᐊᓕᖅᑐᑦ 
ᓇᐸᕈᑕᖏᓐᓂ ᓄᓇᕗᑦ ᒐᕙᒪᒃᑯᖏᓐᓂᒃ 
ᐋᖅᑭᑦᓱᐃᑦᑎᐊᖁᓪᓗᒋᑦ ᐃᓪᓗᖁᑎᖏᓐᓄᑦ. 
ᓂᕆᐅᑦᑐᒍᓪᓗ ᐱᔭᕇᖅᑕᐅᓛᕆᐊᖓ ᐊᕐᕌᒍᓛᖅᑐᒥ. 
ᐊᒻᒪᓗ ᐱᒋᐊᖅᐸᓪᓕᐊᓂᐊᖅᑯᒍᑦ ᓄᑖᖑᔪᒧᑦ 
ᓄᓇᕗᑦ ᒐᕙᒪᒃᑯᖏᓐᓄᑦ 
ᖃᕆᓴᐅᔭᓕᕆᔾᔪᑎᖏᓐᓄᑦ ᑕᒫᓂ. 

ᑕᒪᑉᑕ ᖃᓄᐃᓕᐅᖅᑎᑕᐅᔪᑦ ᐃᑲᔪᖅᑕᐅᓂᐊᕐᒥᔪᑦ 
ᑕᒪᒃᑯᑎᒎᓇ. ᐅᖃᖃᑎᒌᖃᑦᑕᕐᓂᐅᔪᖅ ᒐᕙᒪᒃᑯᓐᓂᒃ 
ᓯᕗᓪᓕᐅᔾᔭᐅᖁᔨᒻᒪᑦ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᓐᓂᒃᑯᑦ ᐊᔾᔨᒌᓐᖏᑦᑐᑎᒍᑦ ᐊᒻᒪᓗ 
ᐅᖄᓚᕕᐅᕙᑦᑐᒃᑯᑦ ᐱᓕᕆᖃᑎᖃᖅᑐᑎᓪᓗ 
ᐊᓯᖏᓐᓂᒃ ᐱᓕᕆᕕᐅᔪᓂᒃ ᓄᓇᓕᖕᓂᓪᓗ. 
ᖃᕆᓴᐅᔭᒃᑰᕈᓐᓇᕐᓂᖅ ᐊᖏᓂᖅᓴᐅᔪᕐᓗ 
ᐊᑐᐃᓐᓇᐅᒐᔭᕐᒥᔪᖅ ᐃᓕᓐᓂᐊᖅᑎᐅᔪᓄᑦ 
ᕿᑐᕐᖓᑦᑎᓐᓄᑦ ᐃᓐᓇᕐᓄᑦ, ᐋᓐᓂᐊᕐᕕᓐᓄᑦ 
ᓄᑖᖑᔪᓂᒃ ᐊᑐᕐᓗᑕ ᐊᔾᔨᓕᐅᕈᑎᓂᒃ 
ᑎᑎᕋᖅᓯᒪᔪᓂᓪᓗ ᖃᕆᓴᐅᔭᒃᑯᑦ 
ᐃᖅᑲᖅᑐᐃᕕᓕᕆᓂᕐᒧᓪᓗ. 
 
ᐃᒃᓯᕙᐅᑖᖅ, ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᓐᓄᑦ 
ᑖᒃᑯᐊ ᐱᓕᕆᖃᑎᖃᖅᓯᒪᒻᒥᔪᑦ ᕼᐊᒻᓚᑦᑯᓐᓂᒃ 
ᐃᑲᔪᖅᑐᑕ ᐋᖅᑭᑦᓱᐃᓪᓗᑎᒃ ᓄᓇᓕᓐᓂ 
ᐸᕐᓇᒍᑕᐅᓂᐊᖅᑐᓂᒃ ᐱᓂᕐᓗᑦᑐᖃᕐᓂᖅᑲᑦ. ᐊᒻᒪᓗ 
ᐱᓕᕆᖃᑎᖃᖅᐸᒻᒥᔪᑦ ᐊᒥᓱᓂᒃ ᖃᓄᐃᑦᑐᓂᒃ 
ᐃᑲᔪᕈᑕᐅᒍᓐᓇᓂᐊᖅᑐᓂᒃ ᕿᓂᕈᑕᐅᓂᐊᖅᑐᓄᑦ. 
ᐱᓕᕆᖃᑎᒋᓂᐊᕐᒥᔭᕗᑦ ᑕᒪᒃᑯᐊ ᕿᓂᖅᑎᐅᔪᑦ 
ᑲᑐᔾᔭᐃᑦ ᕼᐊᒻᓚᑦᑯᑦ ᐃᓄᐃᓪᓗ ᐃᑲᔪᕐᓗᒋᑦ 
ᐸᓖᓯᒃᑯᓪᓗ ᐅᓇᑕᖅᑐᒃᓴᐃᑦ ᓄᓇᓖᓪᓗ ᑎᒥᐅᔪᑦ 
ᕿᓂᖅᑎᐅᖃᑕᐅᖃᑦᑕᖅᑐᑦ. ᑕᒪᓐᓇ 
ᑲᔪᓯᓂᐊᕆᓪᓗᓂ ᑕᒫᓂ ᐊᕐᕌᒍᒥ. 
 
ᓄᓇᕗᒻᒥ ᐃᑭᑦᑐᓕᕆᓂᕐᒧᑦ ᐅᐸᓗᖓᐃᔭᐅᑎᐅᔪᖅ 
ᐊᑐᓕᖅᑎᑕᐅᓂᖓ ᑲᔪᓰᓐᓇᕐᒥᔪᖅ 
ᐃᓕᓐᓂᐊᑎᑦᑎᕙᑦᑐᑎᓪᓗ ᐊᒻᒪᓗ 
ᖃᑦᑎᕈᑎᑖᖅᐸᑦᑐᑎᒃ ᑕᒫᓂ ᓄᓇᕗᒻᒥ ᓄᓇᓕᓐᓂ 
ᐃᑲᔪᖅᑐᑎᒃ ᐱᖁᑎᑖᖅᐸᓪᓕᐊᑎᓪᓗᒋᑦ 
ᖃᑦᑎᕈᑎᓂᒃ. ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᒃ 
ᐱᓕᕆᖃᑎᖃᕐᓂᐊᕐᒥᔪᑦ ᖃᓄᖅ 
ᐃᑭᑎᑦᓯᑦᑕᐃᓕᒪᓂᕐᒥᒃ ᓱᕈᓯᕐᓂᒃ. 
 
ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᕆᔭᒃᑲ 
ᖁᔭᒋᔭᐅᓂᐊᖅᑐᑦᓴᐅᓂᐊᕋᓗᐊᖅᑯᑦ ᐱᓕᕆᐊᖕᒪᑦ 
ᐱᓕᕆᐊᒃᓴᖏᓐᓂ ᑲᑐᔾᔨᖃᑎᖃᕐᓗᑕ,  

ᑲᑐᔾᔨᖃᑎᒌᓪᓗᑕᐃᓛᒃ ᐱᓕᕆᖃᑎᒌᓪᓗᑕ ᑕᒪᒃᑯᐊ 
ᐱᓇᓱᐊᕐᓗᒋᑦ ᒐᕙᒪᒃᑯᓐᓂ ᐱᓕᕆᔪᑦ ᓄᓇᕗᒻᒥ 
ᐊᒻᒪᓗ ᑭᖑᒪᔭᐅᔪᑦ ᓄᓇᕗᒻᒥ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓚᓈᖅᐳᖓ 
ᐊᐱᖅᑯᑎᑦᓯᓐᓄᑦ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᐃᑲᔪᖅᑎᓐᓃᒃ ᑕᕝᕗᓐᖓᖃᑎᖃᕈᒪᕕᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᐊᖏᖅᐹᑦ ᑲᑎᒪᔨᕋᓛᑦ 
ᐊᖏᖅᐹᑦ ᑖᓐᓇ ᐃᓯᖃᑎᖃᕈᓐᓇᓕᕐᖓᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᑖᒃᑯᐊ 
ᐃᓯᖅᑎᓚᐅᕐᒥᒃᑭᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 
ᐃᖅᓱᒃᑏ. 
 
ᑕᐃᒪ ᑎᑎᕋᖅᑕᐅᓂᐊᕐᒪᑦ, ᒥᓂᔅᑕ, ᑭᒃᑰᒻᒪᖔᑕ 
ᐅᖃᐅᓯᕆᒃᑭᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᒪᒥᐊᓇᖅ, 
ᐃᒃᓯᕙᐅᑖᖅ, ᑐᓴᕋᑖᖏᓇᒃᑭᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᓂᐊᕐᒪᑦ ᐊᑏ 
ᑭᒃᑰᒻᒪᖔᑕ ᐃᑲᔪᖅᑎᑎᑦ ᐅᖃᐅᓯᕆᓚᐅᒃᑭᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᐃᒃᓯᕙᐅᑖᖅ, ᑖᓐᓇ ᓴᐅᒥᓐᓂᑦ, 
ᑲᑦᑎᓖᓐ ᓛᔅᒪᓐ, ᒥᓂᔅᑕᐅᑉ ᑐᖏᓕᖓ ᐊᒻᒪᓗ 
ᑕᓕᖅᐱᓐᓂ, ᐃᐊᒪ ᐸᐅᕗ, ᑮᓇᐅᔭᓕᕆᔨ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓂᑦ ᓄᓇᓕᓐᓂᑦ 
ᒐᕙᒪᓕᕆᓂᕐᒧᓪᓗ ᐅᖃᐅᓯᒃᓴᖃᖅᐹ? ᒥᔅᑕ ᕌᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᑉᐳᖓ ᒪᑐᐃᖅᓯᒍᑎᖃᕈᓐᓇᕋᒪ  

ᑲᑎᒪᔨᕋᓛᒃᑯᓐᓂᑦ ᕿᒥᕐᕈᓚᐅᕐᓂᖏᓐᓂᑦ 2011-12 
ᐊᑐᕈᒫᓂᐊᖅᑐᓂᑦ ᐊᒻᒪᓗ 2011-14 
ᐸᕐᓇᒍᑎᒋᓯᒪᔭᖏᓐᓂ ᓄᓇᓕᓐᓂᑦ ᒐᕙᒪᓕᕆᔨᒃᑯᑦ. 
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ ᑖᒃᑯᐊ 2011-
12 ᐋᖅᑭᐅᒪᓂᕐᒧᑦ ᐊᐅᓚᓂᕐᒧᓪᓗ ᑮᓇᐅᔭᖏᑦ 
$184,690,000 ᐅᓄᖅᓯᒋᐊᖅᓯᒪᒻᒪᑕ 7 ᐳᓴᖓᓂ 
ᑖᒃᑯᐊ ᐃᖅᑲᓇᐃᔭᕐᕖᑦ 2010-11 
ᐊᑐᕈᒫᓂᐊᓚᐅᖅᑕᖏᓐᓂᑦ. ᑖᒃᑯᐊ 
ᐃᖅᑲᓇᐃᔭᖅᑎᖏᑦ 344-ᖑᓪᓗᑎᑦ, ᑕᒪᓐᓇ 
ᐅᓄᖅᓯᒋᐊᕈᑕᐅᓪᓗᓂ 7-ᓄᑦ ᐃᖅᑲᓇᐃᔭᖅᑎᓄᑦ 
2009-2010-ᖑᓚᐅᖅᑐᒥᑦ. 
 
ᒥᓂᔅᑕ ᖃᐃᔨᓯᓪᓗᓂ ᑲᑎᒪᔨᕋᓛᓄᑦ ᑕᐃᒪᓐᓇ 
ᐊᐱᖅᓱᕈᕈᑎᖃᖃᑦᑕᓚᐅᕋᑦᑕ 
ᐃᓱᒫᓗᒍᑎᒋᔭᐅᔪᓂᓪᓗ. 
 
2011-14 ᐸᕐᓇᐅᑎᒋᔭᐅᓯᒪᔪᓂᑦ ᐅᖃᖅᓯᒪᒻᒪᑦ, 
ᑕᐃᒪᓐᓇ ᐱᓕᕆᐊᖃᐃᓐᓇᕐᒪᑕ ᓂᐅᕕᖃᑦᑕᖅᑐᑦ 
ᓴᐳᔾᔨᒋᐊᕈᑎᔅᓴᖏᓐᓂ ᓇᓚᐅᑦᑖᕈᑎᔅᓴᓂᓪᓗ 
ᑮᓇᐅᔭᓄᑦ ᑲᑎᕆᓂᕐᒧᓪᓗ ᐱᖁᔭᓂᑦ. ᑖᒃᑯᐊ 
ᑐᓴᕐᕕᒋᒍᒪᐃᓐᓇᖅᕋᕗᑦ. 
 
ᐃᒃᓯᕙᐅᑖᖅ, ᖃᐅᔨᒪᔪᔅᓴᐅᕗᑎᑦ ᑖᒃᑯᐊ 
ᐅᑭᐅᑕᖅᑐᒥᑦ ᐃᖅᑲᓇᐃᔭᖅᑏᑦ ᐃᑲᔫᑎᒋᔭᖏᑦ 
ᓴᐳᔾᔭᐅᓯᒪᔪᓄᑦ ᓄᖅᑲᑐᖅᓯᐅᑏᑦ 
ᑲᔪᓯᑎᑕᐅᓚᐅᕐᒪᑕ 2009-ᒥᑦ ᑲᑎᒪᑎᓪᓗᑕ. 
ᖁᕕᐊᓱᓚᐅᖅᐳᒍᑦ ᓄᓇᕗᑦ ᒐᕙᒪᒃᑯᖏᑦ 
ᓈᓚᑦᓯᐊᓚᐅᕐᒪᑕ ᐃᓱᒫᓗᒍᑎᒋᔭᐅᔪᓂᑦ 
ᓴᐳᔾᔭᐅᒋᐊᖃᕐᓂᖏᓐᓄᑦ ᓄᓇᓕᓐᓄᑦ 
ᐃᖅᑲᓇᐃᔭᖅᑎᐅᔪᑦ ᓄᖅᑲᑐᖅᓯᐅᑎᖏᓪᓗ. 
ᑲᑎᒪᔨᕋᓛᑦ ᑕᐃᒪᓐᓇ ᐱᕚᓪᓕᑎᑦᑎᖃᑦᑕᖁᔨᕗᑦ 
ᐱᓕᕆᕙᓪᓕᐊᒍᓐᓇᖁᓪᓗᒋᑦ ᓄᑖᓂᑦ, 
ᓄᖅᑲᑐᖅᓯᐅᑎᒃᓴᖏᓐᓂᑦ ᐱᓕᕆᔩᑦ ᐱᖁᔭᓂᑦ 
ᓄᓇᕗᒻᒥ ᐊᒻᒪᓗ ᓄᓇᑦᓯᐊᒥᑦ. 
 

ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᑖᒃᑯᐊ 
ᑮᓇᐅᔭᑦ ᓄᑦᑎᖅᑕᐅᖃᑦᑕᖅᑐᑦ ᐅᓄᖅᓯᕙᓪᓕᐊᒻᒪᑕ 
$48,686,000-ᓂᒃ 2010-11-ᒥ $55,282,000-ᓄᑦ 
2011-12-ᒧᑦ. ᑲᑎᒪᔨᕋᓛᑦ ᖁᕕᐊᓱᑉᐳᑦ ᑕᒪᓐᓇ 
ᐅᓄᖅᓯᒋᐊᖅᑕᐅᓯᒪᒻᒪᑦ ᓄᓇᓕᓐᓂᑦ ᑮᓇᐅᔭᑦ 
ᐊᑐᐊᒐᐃᑦ ᐱᔾᔪᑎᒋᓪᓗᒋᑦ ᐊᑐᖅᑕᐅᖃᑦᑕᖅᑐᑦ 
ᐃᑲᔪᖅᑕᐅᓂᖏᓐᓄᑦ ᐱᔨᑦᓯᕋᖅᑕᐅᓗᑎᑦ 
ᓄᓇᓕᓐᓂᑦ. ᑖᒃᑯᐊ 2011-14-ᒧᑦ 
ᐸᕐᓇᐅᑕᐅᓯᒪᔪᓂᑦ ᑖᒃᑯᐊ 2012-13 
ᓯᕗᓪᓕᖅᐸᐅᑎᑕᐅᓂᐊᖅᑐᑦ ᑕᒪᒃᑯᐊ 
ᖃᓄᖅᑑᕈᑎᒃᓴᓂᑦ ᐱᖁᔨᕗᖔᕈᑕᐅᓚᐅᕐᖓᑕ 
ᑮᓇᐅᔭᖅᑖᑲᓐᓂᖁᓪᓗᒋᑦ ᓄᓇᓕᓐᓂᒥᐅᑦ. 
ᑲᑎᒪᔨᕋᓛᓪᓗ ᖁᕕᐊᓱᑉᐳᑦ ᑖᒃᑯᐊ ᐱᓕᕆᓂᐊᕐᒪᑕ 
ᓄᓇᓕᓐᓂᑦ ᑮᓇᐅᔭᖅᑖᕈᑕᐅᖃᑦᑕᖅᑐᓂᑦ 
ᑐᓴᖅᑎᑕᐅᒍᒪᓂᐊᕐᖢᑎᓪᓗ ᑕᒪᑐᒪ ᒥᔅᓵᓄᑦ. 
 
ᑖᒃᑯᐊ 2011-12 ᐊᑐᕈᒫᓂᐊᖅᑐᐃᑦ ᐃᓚᐅᓂᖃᕐᒪᑕ 
$2,500,000-ᓂᒃ ᑕᒪᒃᑯᓄᖓ ᓄᓇᓯᐅᑎᓄᑦ 
ᐊᑐᖅᑕᐅᔪᔅᓴᓂᒃ. ᑕᒪᓐᓇ ᐱᓕᕆᐊᕆᔭᐅᔪᖅ 
ᐊᕐᕌᒍᑕᒫᑦ ᑮᓇᐅᔭᓄᖅ ᐃᑲᔪᖅᑕᐅᖃᑦᑕᕐᒪᑕ 
ᓄᓇᓯᐅᑎᓄᑦ ᐸᕐᓇᐅᑎᖃᕈᓐᓇᖁᓪᓗᒋᑦ. 
ᑲᑎᒪᔨᕋᓛᑦ ᖁᕕᐊᓱᓚᐅᖅᐳᓪᓗ 
ᐅᓄᖅᓯᒋᐊᖅᑕᐅᓚᐅᕐᒪᑕ ᑮᓇᐅᔭᑦ ᑕᒪᑐᒧᖓ. 
ᑎᓗᐊᖅᓱᑎᓪᓗ ᑖᒃᑯᓂᖓ ᕿᒥᕐᕈᔭᐅᑦᑎᐊᓂᐊᖅᐸᑕ 
ᑕᒪᒃᑯᐊ ᓈᒻᒪᑦᓯᐊᕈᓐᓇᖁᓪᓗᒋᑦ ᑮᓇᐅᔭᑦ, 
ᑕᒪᒃᑯᓄᖓ ᓄᓇᓯᐅᑎᓄᑦ ᐊᑐᖅᑐᔅᓴᓂᒃ. 
 
ᐃᒃᓯᕙᐅᑖᖅ, ᑖᒃᑯᐊ 2011-12 ᐊᑐᕈᒫᓂᐊᖅᑐᑦ 
$850,000-ᓂᒃ ᑮᓇᐅᐃᔭᖅᑕᖃᕐᒪᑕ 
ᓇᓪᓕᐅᒃᑯᒫᕆᕙᑦᑕᓐᖏᓐᓂᒃ ᓄᓇᓖᑦ ᑕᒪᒃᑯᐊ 
ᐊᑭᑦᑐᕆᐊᖅᑕᐅᓚᐅᕐᓂᖏᓐᓄᑦ 
ᓇᓪᓕᐅᒃᑯᒫᕆᔭᐅᖃᑦᑕᖅᑐᑦ ᓄᓇᓕᓐᓂᑦ. ᑕᒪᒃᑯᐊ  
ᐱᔾᔪᑎᒋᓪᓗᒋᑦ ᐱᓗᐊᖅᑐᒥᑦ ᖃᑦᑎᕆᓂᕐᒧᑦ ᐊᒻᒪ 
ᐃᑯᐊᓪᓚᑦᑕᐃᓕᒪᓂᕐᒧᑦ. ᑲᑎᒪᔨᕋᓛᑦ  



ᓇᒡᒐᔾᔭᐅ, ᒫᑦᓯ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

331

ᐃᑲᔪᖅᑐᐃᕗᑦ ᑖᒃᑯᓂᖓ ᓇᒻᒥᓂᖅ 
ᑮᓇᐅᔭᖃᑦᑎᐊᕈᓐᓇᓯᑉᐸᑕ. 
 
ᑭᓯᐊᓂ 2010-13 ᐸᕐᓇᐅᑕᐅᓯᒪᔪᒥ ᐅᖃᖅᓯᒪᒻᒪᑕ, 
ᐅᓂᒃᑳᓕᐅᖅᐸᓕᐊᒻᒪᑕ ᑕᒪᒃᑯᐊ ᐅᒥᐊᕐᔪᐊᒃᑯᑦ, 
ᓲᕐᓗ ᐅᓯᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᔫᓂ 2, 
2010-ᒥ ᑖᓐᓇ ᒥᓂᔅᑕᐅᔪᖅ ᓴᖅᑭᑎᑦᑎᓚᐅᕐᒪᑦ 
ᑕᒪᒃᑯᓂᖓ ᑭᒃᑯᑐᐃᓐᓇᕐᓄᑦ 
ᑳᓐᑐᕌᑕᐅᒍᓐᓇᕋᔭᕐᓂᖏᓐᓂ ᑖᒃᑯᐊ 
ᐅᒥᐊᕐᔪᐊᒃᑰᖃᑦᑕᖅᑐᑦ ᑕᕝᕙᓂ ᐅᓂᒃᑳᕈᑎᒋᓗᒋᑦ 
2009-ᒥ ᒪᓕᒐᓕᐅᕐᕕᐅᑉ ᐃᓗᐊᓂ. ᑖᒃᑯᐊ ᒥᓂᔅᑕ 
ᖃᐃᖁᔭᐅᓯᒪᑎᓪᓗᒍ ᑲᑎᒪᔨᕋᓛᓄᑦ 
ᑐᓴᖅᑎᑕᐅᓂᐊᕐᖓᑦ ᑐᓴᖅᑎᑕᐅᓂᐊᕋᑦᑕ ᑕᒪᒃᑯᐊ 
ᐅᒥᐊᕐᔪᐊᑉ ᐱᔾᔪᑎᒋᓪᓗᒋᑦ ᑲᓐᑐᕌᕆᔭᐅᓂᐊᖅᑐᖅ. 
ᑕᒪᓐᓇ ᑐᓴᕈᒪᓂᐊᖅᑕᕗᑦ.  
 
ᑲᑎᒪᔨᕋᓛᑦ ᑐᓴᖅᑎᑦᑎᕋᑖᓚᐅᕐᒪᑕ 
ᐅᒥᐊᕐᔪᐊᖃᖅᑎᑦᑎᖃᑦᑕᓂᕐᒧᑦ ᑭᕙᓪᓕᐅᑉ ᐃᓗᐊᓂ 
ᓄᓇᕗᒻᒥᐅᑦ ᐃᒪᕐᕕᑎᒍᑦ ᐅᓯᑲᑦᑕᐅᑎᖓᑕ 
ᑎᒥᖁᑎᖓᓐᓂᒃ ᑕᐃᒪᓐᓇ ᐊᑲᐅᓈᒃᑯᑦ ᑕᐃᒪᓐᓇ 
ᐅᒥᐊᕐᔪᐊᖃᖃᑦᑕᖁᔭᐅᖁᓪᓗᒋᑦ ᓄᓇᓕᓕᒫᑦ. 
 
2011-12 ᐊᑐᖅᑐᔅᓴᐃᑦ $500,000 ᐊᕐᕌᒍᑕᒫᑦ 
ᑕᐃᒪᓐᓇ ᐃᓕᓐᓂᐊᕈᑎᔅᓴᐃᑦ ᕿᓂᖅᑐᓄᑦ ᐊᒻᒪᓗ 
ᐃᑲᔪᕈᑎᓴᐅᓂᐊᖅᖢᑎᑦ ᐱᖁᑎᓄᑦ. ᑲᑎᒪᔨᕋᓛᑦ 
ᑎᓕᐅᖅᐳᑦ ᑖᒃᑯᓂᖓ ᐱᓕᕆᕝᕕᓐᓂ 
ᑐᑭᓯᐅᒪᑎᑕᐅᑦᑎᐊᖃᑦᑕᖁᓪᓗᒋᑦ ᑮᓇᐅᔭᓂᑦ 
ᑐᒃᓯᕋᕐᓂᕐᒧᑦ ᑖᒃᑯᓇᓐᖓᑦ. ᑲᑎᒪᔨᕋᓛᑦ 
ᑎᓕᐅᖅᓯᑲᓐᓂᕆᕗᑦ ᒥᓂᔅᑕ  
ᓴᖅᑭᑎᑦᑎᖃᑦᑕᖁᓪᓗᒋᑦ  

ᑕᒪᒃᑯᐊ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖅᑕᐅᖃᑦᑕᖅᑐᑦ 
ᒪᓕᒐᖅᑎᒍᑦ ᑕᐃᒪᓐᓇ ᐱᔭᐅᒋᐊᖃᖃᑦᑕᕐᒪᑕ 
ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ ᐱᔾᔪᑎᒋᓪᓗᒍ.  
 
ᐃᒃᓯᕙᐅᑖᖅ, 2011-14-ᒧᓪᓗ ᐸᕐᓇᐅᑕᐅᓯᒪᔪᖅ 
ᑐᓴᖅᑎᑦᑎᓯᒪᕗᖅ ᑕᒪᒃᑯᓂᖓ 
ᓯᕗᓪᓕᐸᐅᑎᑕᐅᖁᔭᐅᒐᔭᖅᑐᓂᑦ ᖃᑦᑎᕆᔨᑦ 
ᐊᖓᔪᖅᑳᖏᓐᓄᑦ. ᐅᖃᖅᓯᒪᓪᓗᓂᓗ ᓄᑖᖅ ᑖᓐᓇ 
ᐃᑯᐊᓪᓚᖅᑕᐃᓕᒪᓂᕐᒧᑦ ᐸᕐᓇᐅᑎᒋᔭᐅᔪᖅ 
ᕿᒥᕐᕈᔭᐅᓂᐊᕐᒪᑦ ᓄᓇᓖᑦ ᐱᖃᑎᒋᔭᐅᓗᑎᑦ. 
ᓂᕆᐅᒋᔭᖃᖅᐳᒍᑦ ᑖᒃᑯᓂᖓ ᓄᑖᓂᑦ 
ᐸᕐᓇᐅᑕᐅᓯᒪᔪᓂᑦ ᒪᓕᒐᓕᐅᕐᕕᐅᑉ ᐃᓗᐊᓂ 
ᐱᔪᓐᓇᖅᓯᑐᐊᖅᐸᑕ.  
 
ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᓂᐊᖅᑐᑦ ᐊᑭᑐᔫᑎᓄᑦ ᐸᕐᓇᐅᑎᔅᓴᐃᑦ 
ᖃᕆᑕᐅᔭᓕᕆᔨᒍᑎᔅᓴᐃᓪᓗ ᐅᓄᖅᓯᒋᐊᕐᒪᑕ 
$32,370,000-ᓂᒃ 2011-ᒥ $33,671,000-ᒧᑦ, 
2011-12-ᒥᓗ ᑖᒃᑯᐊ ᐅᓄᖅᓯᒋᐊᖅᓯᒪᓪᓗᑎ 
$1,300,000 ᑖᒃᑯᓄᖓ ᐃᒡᓗᕐᔪᐊᓄᑦ 
ᐋᖅᑭᓱᕈᑎᔅᓴᐃᑦ.  
 
ᐃᒃᓯᕙᐅᑖᖅ, 2011-14 ᐸᕐᓇᐅᑕᐅᓯᒪᔪᑦ 
ᐅᖃᖅᓯᒪᒋᓪᓗᑎᑦ, ᓯᕗᓪᓕᖅᐸᐅᑎᑦᑎᒻᒪᑕ 
ᐊᕐᕌᒎᓂᐊᖅᑐᒥ ᐱᓕᕆᖃᑎᖃᐃᓐᓇᓂᕐᒧᑦ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᒃᑯᖏᓐᓄᑦ, 
ᐃᓄᓕᕆᔨᒃᑯᖏᓄᓪᓗ ᑲᓇᑕᒥ 
ᓚᐃᓴᔅᓯᑖᖅᑎᑦᑎᓂᕐᒧᑦ. ᐊᒻᒪᓗ ᐊᕙᑎᒥᐅᑕᒥ 
ᐅᓗᕆᐊᓇᓐᖏᑦᑐᒥ 
ᐱᓕᕆᑎᑕᐅᑦᑎᐊᕈᓐᓇᖁᓪᓗᒋᑦ. 
ᐱᓕᕆᐊᕆᔭᐅᑦᓯᐊᕈᓐᓇᖁᓪᓗᒋᑦ ᑕᒪᒃᑯᐊ 
ᖁᕐᕕᓪᓗᐃᑦ.  
 
ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕆᕗᑦᑕᐅᖅ ᑕᒪᒃᑯᐊ 
ᐃᒪᕐᒧᑦ ᓚᐃᓴᓯᖃᕈᑎᒋᔭᖏᑦ ᓄᓇᓕᓐᓂ 
ᒪᓕᑦᓯᐊᖏᒻᒪᑕ ᒪᓕᒐᕐᓂᑦ. ᒪᓕᒐᓕᐅᖅᑏᑦ 
ᐅᖃᐅᓯᖃᐃᓐᓇᖃᑦᑕᖅᖢᑎᑦ ᑕᕝᕙᓂ ᐃᒪᖅ ᑕᒪᓐᓇ 
ᐅᓗᕆᐊᓇᓐᖏᑦᑐᒦᑦᓯᐊᕆᐊᖃᕐᒪᑦ ᓄᓇᕗᒻᒥ. 
ᑲᑎᒪᔨᕋᓛᑦ ᑕᐃᒪᓐᓇ  

ᐱᖁᔨᖃᑦᑕᐃᓐᓇᖅᐳᑦ ᐸᕐᓇᑦᑕᐅᖃᑦᑕᖁᓪᓗᒋᑦ 
ᓴᖅᑭᑎᑕᐅᖃᑦᑕᖁᓪᓗᒋᓪᓗ ᓄᓇᕗᒻᒥ 
ᐃᒪᖁᑎᒋᔭᐅᔪᑦ ᓄᓇᓕᓐᓂ. ᐊᒻᒪᓗ 
ᐅᔾᔨᕈᓱᓚᐅᕆᓪᓗᑎᑦ ᑖᒃᑯᐊ ᐊᕙᑎᒥᐅᑕᓕᕆᔨᒃᑯᑦ 
ᓄᓇᓕᓐᓂ ᒐᕙᒪᓕᕆᔨᒃᑯᓪᓗ ᒫᓐᓇ ᕿᒥᕐᕈᒻᒪᑕ 
ᑖᒃᑯᓂᖓ ᖁᕐᕕᓐᓂᑦ ᓄᓇᕗᒻᒥ. ᑕᐃᒪᓐᓇᑦᑕᐅᖅ 
ᑐᓴᖅᑎᑕᐅᖃᑦᑕᕈᒪᕗᒍᑦ ᐱᒻᒪᕆᐅᓂᖓᓄᑦ ᑕᒪᓐᓇ. 
ᑎᓕᐅᕆᓪᓗᑎᓪᓗ ᓄᓇᓕᓐᓂ 
ᐱᓕᕆᖃᑎᒋᔭᐅᑦᓯᐊᖁᓪᓗᒋᑦ ᓄᓇᕗᒻᒥ ᐊᒻᒪᓗ 
ᒐᕙᒪᒃᑯᑦ ᒪᓕᒐᖏᓐᓂ 
ᒪᓕᑦᑎᐊᖏᓐᓇᖃᑦᑕᖁᓪᓗᒋᑦ ᓄᓇᕗᒻᒥ.  
 
ᑖᒃᑯᐊ 2011-12 ᐊᑐᕈᒫᕐᓂᐊᖅᑐᑦ ᐅᖃᖅᓯᒪᕗᑦ 
ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᐅᖅᓱᐊᓗᓕᕆᓂᕐᒧᑦ 
ᑮᓇᐅᔭᖁᑎᒋᔭᐅᔪᑦ ᐊᑭᓕᖅᓴᖃᕐᒪᑕ $7,567,000 
2011-12-ᒥᓗ ᐊᒻᒪᓗ ᑎᓕᐅᕆᓚᐅᖅᓱᑎᑦ ᑕᒪᓐᓇ 
ᑲᒪᒋᔭᐅᑦᑎᐊᕈᓐᓇᖁᓪᓗᒍ. 
 
ᑖᒃᑯᐊ 2011-14 ᐸᕐᓇᐅᑎᒋᓯᒪᔭᖏᑦ 
ᑐᓴᖅᑎᑦᑎᔾᔪᑎᖃᖅᓯᒪᕗᓪᓗᑦᑕᐅᖅ 
ᓯᕗᓪᓕᖅᐸᐅᑎᑕᐅᖁᔭᐅᓚᐅᖅᑐᒥ ᐃᒪᓐᓇ ᑕᒪᒃᑯᐊ 
ᐅᖅᓱᐊᓘᖃᐅᑎᖃᕐᕖᑦ ᐊᕙᑎᒥᐅᑕᓄᑦ 
ᐅᓗᕆᐊᓇᓐᖏᒃᑲᓗᐊᕐᒪᖔᑕ 
ᐱᒋᐊᖅᑕᐅᓯᒪᓂᖏᓐᓄᑦ. ᒥᓂᔅᑕ 
ᖃᐃᖁᔭᐅᓯᒪᓪᓗᓂ ᑲᑎᒪᔨᕋᓛᓄᑦ 
ᐊᐱᕆᖃᑦᑕᓚᐅᖅᐳᑦ ᑲᑎᒪᔨᐅᔪᑦ ᑕᒪᓐᓇ 
ᖃᓄᐃᓕᐅᕐᒪᖔᑦ ᐊᒻᒪᓗ ᖃᑦᓯᑐᕐᓂᐊᕐᒪᖔᑦ 
ᒐᕙᒪᑯᓐᓄᑦ ᑕᐃᒪᓐᓇ ᒪᓕᑦᑕᐅᖁᔭᐅᔪᑦ 
ᒪᓕᑦᑕᐅᓂᐊᖅᐸᑕ ᒐᕙᒪᑐᖃᒃᑯᓐᓃᓐᖔᖅᑐᑦ. ᑖᓐᓇ 
ᒥᓂᔅᑕ ᑐᑭᓯᒋᐊᖅᑎᑦᑎᓚᐅᕋᓗᐊᖅᓱᓂ ᑭᓯᐊᓂ 
ᓇᓗᓇᓚᐅᖅᐳᖅ ᖃᑦᓯᑐᕋᔭᕐᒪᖔᑦ ᒐᕙᒪᒃᑯᓐᓄᑦ 
ᑕᐃᒪᓐᓇ ᐊᕙᑎᒥᐅᑕᓂᑦ ᐱᖁᔭᖃᕆᐊᖃᕐᓂᕐᒧᑦ 
ᒪᓕᓐᓂᐊᖅᑐᓂᑦ. ᑎᓕᐅᕆᓚᐅᖅᓱᑎᓪᓗ 
ᓇᓗᓇᐃᔭᖅᑕᐅᑦᑎᐊᓯᒪᖁᓪᓗᒍ ᑕᒪᓐᓇ  

ᐅᖅᓱᐊᓗᖃᐅᑎᓕᒫᑦ ᑕᒪᒃᑯᐊ 
ᓄᑖᖑᖅᑎᑕᐅᖁᓪᓗᒋᑦ ᓄᓇᕗᒻᒥ. 
 
ᐊᒻᒪᓗᑦᑕᐅᖅ ᐅᔾᔨᕈᓱᓚᐅᖅᐳᒍ ᐸᕐᓇᐅᑕᐅᓯᒪᔪᓂᒃ 
ᑕᒪᓐᓇ ᓯᕗᓪᓕᖅᐸᐅᑎᑕᐅᓂᐊᖅᑐᖅ ᑕᒪᒃᑯᐊ 
ᖃᐅᔨᓴᖅᑕᐅᖁᓪᓗᒋᑦ ᑕᒪᕐᒥᒃ 
ᐅᖅᓱᐊᓗᖃᐅᑎᖃᕐᕖᑦ ᐊᕙᑎᑦ ᐅᑭᐅᓪᓗ 
ᐊᓂᒍᕌᖓᑕ ᐃᓇᓐᖏᑦᑕᐅᖃᑦᑕᖁᓪᓗᒋᑦ. ᑕᒪᓐᓇ 
ᑐᓴᕈᑎᒋᒍᒪᒃᑲᓂᕐᓂᐊᖅᐸᕗᑦ. 
 
ᐃᒃᓯᕙᐅᑖᖅ, ᑕᕝᕙ ᐱᐊᓂᒃᑐᑦ 2011-12 
ᐊᑐᕈᒫᕐᓂᐊᖅᑐᖅ ᐊᒻᒪᓗ 2011-14 
ᐸᕐᓇᐅᑎᒋᔭᐅᓯᒪᔪᑦ ᑖᒃᑯᓄᖓ ᓄᓇᓕᖕᓂᒃ 
ᒐᕙᒪᓕᕆᔨᒃᑯᓐᓄᑦ ᐱᔨᑦᑎᕋᖅᑎᑯᓐᓄᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᑕᐃᒪ ᒪᑐᐃᖅᓯᓂᐊᓕᖅᐳᖓ 
ᐊᐱᖅᑯᑎᒃᓴᖃᕐᓂᐊᖅᑐᓄᑦ ᐊᒻᒪᓗ ᓇᓪᓕᑭᑖᓕᕈᑦᑕ 
ᒪᑉᐱᒐᕐᓂᒃ ᐊᐱᖅᓱᖃᑦᑕᓂᐊᖅᐳᓯ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 
ᖁᔭᓐᓇᒦᖅᐸᕋ. ᑖᒃᑯᐊ 
ᐊᑭᑦᑐᕆᐊᖅᐸᓪᓕᐊᓯᒪᓂᖏᑦ ᓄᓇᓕᓐᓂ 
ᐱᓗᐊᖅᑐᒥᒃ ᐅᖃᐅᓯᕆᖃᑦᑕᖅᑲᐅᒻᒪᒋᑦ, 
ᐅᖃᐅᓯᕆᐊᓂᖅᑲᐅᒻᒪᒋᑦ ᑎᑎᕋᖅᓯᒫᓂᖕᒪᑕ.  
 
ᓇᐃᓈᕐᔫᒥᖃᑦᑕᖁᔭᐅᒐᑦᑕ ᓇᐃᓈᕐᔫᒥᓗᖓ, ᑖᒃᑯᐊ 
ᑎᑎᕋᖅᓯᒫᓂᖕᒪᑕ ᐅᖃᐅᓯᕆᓂᐊᓐᖏᑕᒃᑲ. 
ᐆᒥᖓᒡᓕ ᐊᐱᕆᔪᒪᔭᕋ ᒥᓂᔅᑕ, ᑕᐃᒃᑯᐊ ᓄᓇᓖᑦ 
ᐃᓛᖕᓂ ᑕᒫᓂ ᓄᓇᓖᑦ ᒐᕙᒪᖏᑦ, 
ᐊᑮᑦᑐᖃᓕᖃᑦᑕᕐᒪᑕ, ᑕᐃᒪᓐᓇᐃᓕᕐᓇᓲᖑᒻᒪᑦ. 
ᑖᓐᓇ ᐅᖃᐅᓯᕆᖅᑲᐅᒻᒪᒍ WAN/LAN/MAN, 
ᑕᐃᓐᓇᖃᐃ ᐊᑐᕐᓗᒍ ᑕᐃᒪ 
ᐃᑲᔪᖅᑕᐅᓂᖅᓴᐅᓂᐊᓕᖅᐳᑦ 
ᐊᑮᑦᑐᖃᖃᑦᑕᖅᑕᐃᓕᓂᐅᑉ ᒥᒃᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑎᑎᕋᖅᓯᒪᖕᒪᑦ 
ᐅᖃᐅᓯᕆᔭᖓᓂ ᐊᐱᖅᑯᑎᒋᕙᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 
ᖁᔭᓐᓇᒦᒃ, ᒥᔅᑕ ᓂᓐᖔᖅ, ᐊᐱᕆᒐᕕᑦ ᑕᒪᑐᒥᖓ. 
ᑖᓐᓇ ᐊᑭᑦᑐᖅᐹᓪᓕᕈᑕᐅᔾᔮᓐᖏᑦᑐᖅ 
ᐃᑉᐱᒋᔭᐅᔾᔮᓐᖏᒻᒪᑦ ᕼᐊᒻᓚᑦᖑᔪᓄᑦ. 
ᒐᕙᒪᒃᑯᓄᐃᓐᓇᖅ ᑕᒪᓐᓇ ᐊᐅᓪᓛᕐᓂᐊᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ. 
 
ᓂᓐᖓᖅ: ᑐᑭᓯᔭᐅᓐᖏᓐᓇᒪᖃᐃ. ᑖᓐᓇ 
WAN/LAN/MAN ᐊᑐᕐᓗᒍ ᕼᐊᒻᓚᑦᑯᖅᑲᐃ 
ᐊᑮᑦᑐᖃᖅᑕᐃᓕᓂᕐᒧᑦ 
ᐃᑲᔪᖅᑕᐅᓂᖅᓴᐅᖃᑦᑕᕐᓂᐊᓕᖅᑯᑦ ᑖᑉᓱᒪ 
ᐊᑐᐃᓐᓇᐅᑎᐅᔫᑉ ᐊᑖᒍᑦ? ᓲᕐᓗ ᐆᑦᑐᑎᒋᓗᒍ 
(ᑐᓵᔨᑎᒍᑦ) ᑖᒃᑯᐊ ᓄᓇᓖᑦ ᓲᕐᓗ 
ᓴᓐᖏᓕᖅᐹᕐᓕᖅᑎᑕᐅᖁᓪᓗᒋᑦ ᓄᓇᕗᒻᒥᓘᓐᓃᑦ 
ᒐᕙᒪᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 
ᑐᑭᓯᑦᓯᐊᕋᓗᐊᖅᐸᒋᑦ. ᑖᓐᓇ ᖃᕆᑕᐅᔭᒃᑯᑦ 
ᐅᖃᓪᓚᖃᑎᒌᖃᑦᑕᕐᓂᖅ ᒐᕙᒪᒃᑯᓐᓄᐃᓐᓇᑦ 
ᑐᕌᖓᓂᐊᕐᒪᑦ. ᕼᐊᒻᓚᑦᑯᓐᓄᑦ ᐊᑦᑐᐊᔾᔮᓇᓂ. 
ᐃᑉᐱᒋᔭᐅᔾᔮᓐᖏᑦᑐᕐᓕ ᑖᓐᓇ ᕼᐊᒻᓚᑦᖑᔪᓄᑦ, 
ᒐᕙᒪᒃᑯᑦ ᖃᕆᑕᐅᔭᐃᓐᓇᖏᓐᓄᑦ 
ᑐᓴᖃᑦᑕᐅᑎᓂᕐᒥᒃ ᓱᑲᑦᑎᑦᓯᕚᓪᓕᓂᐊᕐᒪᑦ. ᑕᐃᑰᓇ 
ᐱᕚᓪᓕᕈᑕᐅᓂᐊᕐᓂᖅᐸᑦ, ᐄ, ᑭᓯᐊᓂ 
ᕼᐊᒻᓚᑦᑯᓐᓄᑦ ᖃᕆᑕᐅᔭᖏᓐᓄᑦ 
ᐱᕚᓪᓕᕈᑕᐅᔾᔮᓐᖏᑦᑐᖅ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒥᐊᓇᐅᒐᓗᐊᖅ. ᑕᐃᒪ ᐃᑲᔪᖅᑕᐅᖁᓪᓇᕋᓗᐊᕐᒪᑕ 
ᑕᒪᒃᑯᐊ ᑮᓇᐅᔭᓕᕆᓂᐅᑉ ᒥᒃᓵᓄᒃ. 
ᑕᐃᑉᓱᒪᓂᒃᑲᓐᓂᖅ, ᓇᐃᓈᕐᒥᓗᒍᑦᑕᐅᖅ, 
ᑕᐃᑉᓱᒪᓂᒃᑲᖕᓂᕐᓕ ᕼᐊᒻᓚᑦᑯᑦ ᑕᒪᒃᑯᐊ  

ᖃᐅᔨᓴᖅᑕᐅᓲᖑᓚᐅᕐᒪᑕ, 
ᖃᐅᔨᓴᖅᑕᐅᓂᐅᓂᕋᖅᑕᐅᔪᖅ, ᑕᐃᒪᓐᓇᐃᑦᑐᒥᒃ 
ᑖᓐᓇ ᐊᑕᓇᓱᒋᖅᑲᐅᒐᒃᑯ. ᑕᒻᒪᓐᓂᕈᒪ ᒪᒥᐊᑉᐳᖓ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᒃᓴᑲ 
ᓄᖑᑉᐳᑦ ᒫᓐᓇ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐅᖃᐅᓯᑐᐃᓐᓇᐅᖃᐅᒻᒪᑦ. 
ᐅᖃᐅᓯᕆᑐᐃᓐᓇᖅᑕᖓᓄᑦ ᑭᐅᒍᒪᕖᑦ, ᒥᓂᔅᑕ 
ᑯᓱᒐᖅ?  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 
ᓂᑉᓕᑐᐃᓐᓇᕋᓗᐊᖅᑐᑎᑦ ᑭᓯᐊᓂ ᑕᐃᒃᑯᐊ 
ᐅᖃᐅᓯᕆᖅᑲᐅᔭᑉᑲ ᑮᓇᐅᔭᑦ 
ᐱᔭᐅᒃᑲᓂᕐᓂᐊᓕᖅᑐᑦ ᑖᒃᑯᓄᖓ ᕼᐊᒻᒪᑦᖑᔪᓄᑦ. 
ᐊᐅᓪᓛᕈᑎᖏᓐᓄᑦ ᓇᓗᓇᓐᖏᑦᑐᖅ 
ᐱᕚᓪᓕᕈᑕᐅᓂᐊᖅᑐᖅ. ᐱᓕᕆᔨᕗᓪᓗ ᕼᐊᒻᓚᑦᑯᓐᓂ 
ᐱᓕᕆᖃᑎᖃᐃᓐᓇᓲᖑᒻᒪᑕ ᐃᑲᔪᖅᓱᕐᖢᒋᑦ ᓇᐅᒃᑯᑦ 
ᐊᑮᑦᑐᖅᑖᓐᖏᐹᓪᓕᕋᔭᕐᓂᖏᓐᓂᒃ. ᑕᒪᓐᓇ 
ᑲᔪᓰᓐᓇᕐᓂᐊᖅᑐᖅ ᐃᓕᓐᓂᐊᖅᑎᑦᓯᓂᒃᑯᓪᓗ 
ᐱᓕᕆᔨᓂᒃ ᐱᓕᕆᖃᑎᒌᓐᓇᓂᐊᖅᐸᕗᑦ 
ᕼᐊᒻᓚᑦᖑᔪᑦ ᐊᑮᑦᑐᓄᑦ ᐴᖅᑯᓐᖏᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᑉᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓄᒃᑎᑐᑦ ᑖᒃᑯᐊ ᓈᓴᐅᑎᖃᖅᑑᒐᓗᐊᑦ 
ᖃᓪᓗᓈᑎᑑᖅᑕᖏᑦ ᓈᓴᐅᑎᖃᓐᖏᒻᒪᑕ. ᑖᓐᓇ 
ᒪᑉᐱᒐᖅ 3 ᐅᖃᐅᓯᖃᖃᑦᑕᕋᕕᑦ MTO-
ᖑᓇᕋᖅᑕᐅᔪᓄᑦ. ᑕᒪᓐᓇ ᐊᑐᖅᓯᒪᓕᕐᒪᑕ ᐊᕐᕌᒍᓄᑦ 
ᖁᓕᓄᑦ 6,500-ᓂᒃ ᓲᕐᓗ ᐅᓪᓗᓂᑦ 
ᐃᓕᓐᓂᐊᖅᑎᑦᑎᖃᑦᑕᕋᑦᑎᒎᖅ. 
ᐃᓕᓐᓂᐊᖅᑕᐅᔪᒪᓂᖓ ᖁᕙᐸᓪᓕᐊᕙ, 
ᑕᐃᒫᔅᓴᐃᓐᓇᐅᕙᕐᓘᓐᓃᑦ ᐅᕝᕙᓘᓐᓃᑦ 
ᒥᑭᓪᓕᒋᐊᑐᐃᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓚᖏᑦ ᑕᒪᒃᑯᐊ 
ᐃᓕᓐᓂᐊᖅᑎᑦᑎᒍᑎᒋᖃᑦᑕᖅᑕᕗᑦ 
ᐊᑐᐃᓐᓇᐅᑎᑕᐅᒻᒪᑕ ᓄᓇᓕᓐᓄᑦ,  

ᐱᔭᐅᒍᒪᐃᓐᓇᖃᑦᑕᖅᑐᑎᓪᓗ. ᑖᓐᓇ 
ᑕᐃᒪᓐᓇᐃᑦᑑᖃᑕᐅᒻᒪᑦ. ᐱᕙᓪᓕᐊᓚᐅᖅᑑᒐᓗᐊᖅ 
ᑭᓯᐊᓂ ᒥᑭᓪᓕᒋᐊᕌᕐᔪᒃᓯᒪᔫᒐᓗᐊᖅ ᑖᒃᑯᐊ 
ᓄᓇᓕᓐᓂᒥᐅᑕᐅᔪᑦ ᑕᐃᒪᓐᓇ 
ᐃᓕᓐᓂᐊᕈᑎᖃᖃᑦᑕᐃᓐᓇᕐᒪᑕ ᑖᒃᑯᑎᒎᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᐊᒻᒪᓗᑦᑕᐅᖅ ᐊᖏᖃᑎᒋᔭᕋ ᑖᓐᓇ ᒥᓂᔅᑕ ᑕᒪᓐᓇ 
ᖁᕕᐊᓇᑦᑎᐊᒻᒪᑦ ᐱᐅᔪᓂᓗ ᓄᓇᓕᓐᓂ 
ᐃᓕᓐᓂᐊᕈᑕᐅᖃᑦᑕᖅᑐᖅ. 
 
ᑖᓐᓇ ᐱᖃᑖ ᐊᐱᖅᑯᑎᒋᔪᒪᔭᕋ MTO-
ᖑᓇᕋᖅᑕᐅᔪᑦ ᓄᓇᕗᒥ ᐃᓕᓐᓂᐊᕈᑕᐅᖃᑦᑕᖅᑐᑦ 
ᓄᓇᓕᓐᓄᑦ ᒥᔅᓵᓄᑦ. ᑕᐃᒪᓐᓇᒃ 
ᐃᓕᓐᓂᐊᖅᑎᑕᐅᕙᓪᓕᐊᕙᑦ ᑕᒪᒃᑯᐊ ᐅᕝᕙᓘᓐᓃᑦ 
ᐊᕕᑦᑐᖅᓯᒪᔪᓂ ᓄᓇᓕᓐᓂ ᐊᖓᔪᖅᑳᖃᕐᕕᐅᔪᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 
ᐊᐱᖅᑯᑎᑦᑎᐊᕙᐅᕗᑦ. ᑕᐃᒪᓐᓇᒃ 
ᑮᓇᐅᔭᓕᕆᓂᕐᒧᑦ 
ᐃᓕᓐᓂᐊᕈᒪᐃᓐᓇᕈᑕᐅᖃᑦᑕᖅᑐᖅ ᑕᒪᓐᓇ. 
ᑕᐃᑲᓂᒥᐅᑕᐅᑎᓪᓗᖓ ᐊᒻᒪᓗ ᖃᑦᑎᕆᓂᕐᒧᑦ 
ᑕᒪᒃᑯᐊ ᑐᐊᕕᕐᓇᖅᑎᒃᑯᑦ ᐸᕐᓇᒃᓯᒪᓂᕐᒧᑦᑎ 
ᐃᓕᓐᓂᐊᕈᒪᖃᑦᑕᕐᒥᔪᑦᑕᐅᖅ ᑖᒃᑯᑎᒎᓈᖅᖢᑎᒃ, 
ᑕᒪᒃᑯᓂᖓ ᐱᓕᕆᓂᖅᓴᐅᓕᖅᑐᑦ. ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ, ᓇᓪᓕᐊᓚᑦᑖᓃᑦᑑᒐᓗᐊᑭᐊᖅ, 
ᐅᖃᐅᓯᖃᖅᑲᐅᒐᕕᑦ ᑖᒃᑯᓂᖓ, ᑕᒪᒃᑯᐊ 
ᐅᖅᓱᐊᓗᐃᑦ ᐊᑭᖏᑦ 
ᐊᑭᑦᑐᖅᑕᐃᓕᒪᑎᑦᑎᓇᕋᐃᓪᓗᑎᑦ. ᐅᖃᓚᐅᖅᑰᕋᕕᑦ 
30 ᐅᕝᕙᓘᓐᓃᑦ 40 ᐳᓴᓐᑎᓂᒃ 
ᓂᐅᕕᖅᓯᒪᓕᕇᕋᑦᑎ ᐅᖅᓱᐊᓗᓐᓂᒃ. 

ᑕᐃᒪ ᐅᓪᓗᒥᐅᓕᖅᑐᖅ 
ᐊᑭᑦᑐᖅᐸᓪᓕᐊᑐᐃᓐᓇᖅᑎᓪᓗᒋᑦ ᐅᖅᓱᐊᓗᐃᑦ 
ᑕᐃᒪᖃᐃ ᑕᐃᒫᑦᑕᐃᓐᓇᖅ 
ᐊᑭᓕᖅᑐᐃᑎᑦᑎᒍᓐᓇᕐᓂᐊᖅᐱᓰ ᓄᓇᕗᒻᒥ 
ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᒃ, ᐊᖏᕈᒪ 
ᐱᐅᓂᖅᓴᐅᒐᔭᖅᑑᒐᓗᐊᖅ. ᑭᓯᐊᓂ ᐊᓯᔾᔨᖃᑦᑕᕐᒪᑕ 
ᐅᓪᓗᑕᒫᑦ ᐅᖅᓱᐊᓗᐃᑦ ᐊᑭᖏᑦ. 
ᐱᖓᔪᓪᓗᐊᕆᔭᖏᑦ ᓂᐅᕕᖅᐸᒌᖅᓯᒪᓕᕋᓗᐊᖅᑐᒍᑦ 
ᐅᖅᓱᐊᓗᒻᒥᒃ. ᑭᓯᐊᓂ ᐱᓕᕆᕙᓪᓕᐊᔪᒍᑦ 
ᓂᐅᕕᕈᒪᓪᓗᑕ ᒑᓴᓖᓂᒃ. ᑖᒃᑯᐊᓗᑦᑖᑦ 
ᓂᐅᕕᖅᑕᐅᕌᓂᒃᐸᑕ ᖃᐅᔨᒪᓕᕐᓂᐊᖅᑐᒍᑦ ᑭᓯᐊᓂ 
ᖃᑦᑎᑐᕐᓂᐊᕐᒪᖔᑕ ᐅᓄᖅᓯᒋᐊᕐᓂᐊᕐᒪᖔᑕ 
ᐊᑭᖏᑦ ᐅᕝᕙᓘᓐᓃᑦ ᐊᔾᔨᒋᑐᐃᓐᓇᓂᐊᕐᒪᖔᑕ. 
 
ᓇᓚᐅᒃᓵᕈᓐᓇᕋᓗᐊᖅᑐᖓ ᑭᓯᐊᓂ 
ᖃᓄᑐᐃᓐᓇᓕᒫᑦᑎᐊᖅ ᐊᑐᕋᓱᐊᕐᓂᐊᖅᐸᕗᑦ 
ᐊᑭᑦᑐᕆᐊᖅᑕᐃᓕᒐᓱᐊᕐᓗᒋᑦ ᑖᒃᑯᐊ 
ᓂᐅᕕᕐᓂᐊᖅᑕᕗᑦ. ᑕᐃᒪᓐᓇᐃᓕᐅᕈᓱᓐᓂᐊᖅᐸᕗᑦ. 
ᑖᓐᓇ ᑭᐅᓪᓚᑦᑖᕈᓐᓇᓐᖏᓇᒃᑯ ᖃᐅᔨᒪᓐᖏᓐᓇᑦᑕ. 
ᔫᓐ ᐊᒻᒪ ᔪᓚᐃᒥ ᖃᐅᔨᒪᓂᖅᓴᐅᓂᐊᖅᑐᒍᑦ 
ᐊᑭᑦᑐᕆᐊᕐᓂᐊᕐᒪᖔᑕ 
ᐊᑭᑦᑐᕐᓂᐊᓐᖏᒻᒪᖔᑕᓘᓐᓃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐃᖅᑲᐃᑎᔪᒪᑐᐃᓐᓇᖅᑕᒃᑲ ᒥᓂᔅᑕᐅᑉ 
ᒪᑐᐃᕈᑎᖏᓐᓃᖅᑲᐅᔪᐃᑦ ᒪᑉᐱᒐᕐᓃᒻᒪᑕ 
ᓈᒻᒪᓈᕆᐊᕈᓐᓇᕈᑦᑎᐅᒃ ᐊᐱᖅᑯᑎᓯ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᖃᒃᑲᓐᓂᕐᓂᐊᖅᑯᖓ ᐊᑕᐅᓯᒃᑲᓐᓂᕐᒥᒃ. 
ᐊᐱᖅᑯᑎᒋᓂᐊᖅᑲᐅᔭᕋᓗᐊᕋ  

ᖃᖓ ᐅᖅᓱᐊᓗᓐᓂᒃ ᓂᐅᕕᕐᓂᐊᕐᒪᖔᑕ, ᑭᓯᐊᓂ 
ᔫᓂ ᔪᓚᐃᒥᓗᑭᐊᖅ ᐅᖃᖅᑲᐅᒻᒪᑦ, 
ᐊᐱᕆᒋᐊᑐᒍᓐᓃᖅᑯᖅ. 
 
ᑕᐃᒪ ᐃᖅᑲᓇᐃᔭᖅᐱᓰ ᑕᐃᒪᓐᓇᒃ ᐊᖏᓂᖅᓴᓂᑦ 
ᓂᐅᕕᕋᓱᐊᖃᑦᑕᖅᐱᓰ ᐊᑭᑭᓐᓂᖅᓴᐅᓂᖏᓐᓂᑦ  
ᑖᒃᑯᐊ ᐅᖅᓱᐊᓗᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᑕᐃᒪᓐᓇᐃᓕᐅᕋᓱᖃᑦᑕᖅᑐᒍᑦ 
ᓂᐅᕕᖅᐸᒌᕋᓱᖃᑦᑕᕋᓗᐊᖅᑐᒍᑦ 
ᐃᖅᑲᐅᒪᔭᕆᐊᖃᕐᒥᒐᑦᑕ ᐴᖅᓯᒪᒋᐊᖃᕐᒥᒐᑦᑎᒍᑦ 
ᓂᐅᕕᕋᐃᒐᑦᑎᒍᑦ, ᑕᒪᒃᑯᓂᖓ ᐃᓗᐃᒃᑲᓂᒃ 
ᓯᕗᓂᐊᒍᑦ ᐱᓇᓱᐊᖃᑦᑕᕋᓗᐊᖅᑐᒍᑦ. ᑕᒪᒃᑯᐊ 
ᓂᐅᕕᖅᓯᒪᔭᕗᑦ ᐅᓪᓗᒥ ᓂᐅᕕᕈᑦᑎᒍᑦ 
$2,000,000-ᕋᓂᖅᓴᐅᒐᔭᖅᑐᑦ ᑕᐃᒃᓱᒪᓂ 
ᓂᐅᕕᓚᐅᖅᑕᑎᓐᓂᒃ ᑕᖅᑭᐅᓚᐅᖅᑐᓂᒃ ᒪᕐᕉᓐᓂᒃ. 
ᖃᐅᔨᒪᓇᓱᐊᕆᐊᖃᕋᑦᑕ ᑕᒪᒃᑯᐊ ᐅᖅᓱᐊᓗᐃᑦ 
ᐱᐅᒍᓐᓃᓲᖑᒻᒪᑕ, ᐊᒻᒪᓗ ᓄᖑᑕᐅᒋᐊᖃᕐᓂᖓ 
ᐃᓱᓕᓚᐅᓐᖏᓐᓂᖓᓂ ᐊᑐᖃᑦᑕᕆᐊᖃᖅᖢᒋᑦ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᑦᑕ. ᐃᓛᒃᑰᑎᕐᓗᒋᑦ 
ᒪᒃᐱᒐᖏᑎᒍᑦ J-4-ᒨᕐᓗᑕ, ᓄᓇᓕᓐᓂ ᒐᕙᒪᒃᑯᑦ 
ᐱᔨᑦᑎᖅᑎᖏᑦ ᐊᐱᖅᑯᑎᔅᓴᐃᑦ. ᒪᑭᒪᓂᖏᓐᓄᑦ 
ᐊᐅᓚᓂᖏᓐᓄᑦ $9,123,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): J-5-ᒨᕐᓗᑕ. 
ᓇᓗᓇᐃᔭᖅᓯᒪᓂᖏᑦ. ᓄᓇᓕᓐᓂ ᐊᒻᒪ 
ᒐᕙᒪᓕᕆᔨᒃᑯᑦ ᐃᑲᔪᖅᑐᐃᓂ. ᐊᐅᓚᓂᖏᓐᓄᑦ 
ᐋᖅᑭᐅᒪᓂᖏᓐᓄᑦ. $64,927.000. ᐊᖏᖅᐱᓰ? 
ᒥᔅᑕ ᐃᐊᓕᐊᑦ.  
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᔅᑕ ᓂᖏᐅᖓᓐ ᐃᓵᖅᑳᐸᓪᓚᐃᕋᑖᖅᑐᖅ. 
 
ᒪᒃᐱᒐᕐᓂ 162-ᒥ, ᓯᕗᓪᓕᐅᔾᔭᐅᖁᔭᔅᓯᓐᓂ 
ᐊᒥᓱᕈᕆᐊᕐᓂᖏᓐᓄᑦ ᐱᓕᕆᖃᑎᖃᕐᓂᐊᕐᖓᑕ 
ᓄᓇᓕᓐᓂ ᐃᓕᓐᓂᐊᑎᑦᑎᖃᑦᑕᓂᕐᒧᑦ, ᓄᓇᓕᓐᓂᓗ 
ᖃᐅᔨᒪᔪᖓ ᐃᓛᓐᓂᒃᑯᑦ ᒪᐃᔭᐅᔪᑦ ᓴᖅᑮᕙᒻᒪᑕ 
ᐃᓱᒫᓘᒍᑕᐅᔪᓂᒃ. ᐊᐅᓚᐅᓯᕆᔨᐅᒐᔭᖅᑐᓂᒃ 
ᑕᐃᒃᑯᐊ ᐃᓛᒃ ᓂᐅᕕᖅᑕᐅᖃᑦᑕᖅᑐᓄᑦ 
ᓄᓇᓯᐅᑎᓄᑦ ᒫᓐᓇᐅᓂᖅᓴᕐᓗ ᖃᕋᓴᐅᔭᓂᑦ 
ᐊᑐᖅᐸᓕᕐᖓᑕ. ᑕᐃᒪᓕ ᐃᓕᔅᓯ ᖃᓄᖅ 
ᐃᑲᔪᕋᓱᑉᐸᐱᓯ ᑕᒪᒃᑯᓂᖓ ᓄᓇᓕᓐᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᖃᑎᖃᐃᓐᓇᖅᑐᒍᑦ 
ᐊᔨᒌᓐᖏᑦᑐᓂᒃ ᐱᓕᕆᕕᐅᔪᓂᑦ ᖃᓄᖅ 
ᐃᓕᓐᓂᐊᖃᑦᑕᕈᓐᓇᓂᐊᕐᒪᖔᑕ ᑕᒫᓂ. 
ᐱᓕᕆᖃᑎᒋᓪᓗᒋᑦ ᐃᖅᑲᓇᐃᔭᖅᑐᑦ 
ᐃᓕᓐᓂᐊᑎᑦᑎᑲᓐᓂᓂᕐᒧᑦ ᑲᒪᕙᑦᑐᑦ, ᐊᒻᒪᑦᑕᐅᖅ 
ᑖᓐᓇ ᐱᔭᐅᔭᕆᐊᖃᒻᒪᕆᑦᑐᖅ.  
 
ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᓄᓇᓯᐅᑎᓄᑦ -
ᐸᐅᔭᐅᔪᓄᑦ ᐊᐅᓚᐅᓯᕆᔨᐅᓂᕐᒧᑦ ᓚᐃᓴᓯᑖᖅᑐᑦ 
ᐊᒥᓱᕈᖅᐸᓪᓕᐊᒻᒪᑕ. ᑕᐃᒃᑯᐊ ᐱᓕᕆᖃᑎᒋᔭᕗᑦ 
ᑲᒪᒋᓇᓱᐊᖅᑐᒋᑦ ᑕᒪᒃᑯᐊ. ᐄ, ᐊᒻᒪᓗ 
ᖁᕕᐊᓇᖅᐳᖅ ᑕᑯᔭᕆᐊᔅᓴᖅ. ᓄᓇᕗᒻᒥ ᑕᐃᓐᓇ 
ᐃᖅᑲᓇᐅᔮᖑᔪᓄᑦ ᐃᖅᑲᓇᐃᔭᕆᐅᖅᓴᓂᕐᒧᑦ 
ᐃᓕᓐᓂᐊᕐᕕᐅᓛᖅᑐᖅ ᑕᐃᑲᓐᖓᖅᑲᐃ 
ᐱᐅᒋᐊᕈᑕᐅᒋᐊᕈᓐᓇᕋᔭᕐᒥᔪᖅ ᑕᒪᒃᑯᐊ 
ᑲᒪᒋᓇᓱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᑐᖓ ᓇᓗᓇᐃᖅᓯᒪᔪᒥᒃ  
ᑕᕝᕙᓂ ᒪᒃᐱᒐᕐᒦᑎᓪᓗᒍ ᑕᕝᕙᓂᐅᒋᐊᓕᐅᒐᓗᐊᖅ. 
ᐊᑏ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᒪᒥᐊᓇᖅ. ᐅᓰᒪᓗ J-5-
ᒦᓕᖅᑐᒍᑦ.  
 
ᖁᔭᓐᓇᒦᒃ. ᑖᒃᑯᓄᖓ 
ᑮᓇᐅᔭᖃᖅᑎᑕᐅᖃᑦᑕᕐᓂᖏᓐᓄᑦ, $35,063,000 
2010-11-ᒥ, $40,194,000 2011-12. 
$4,400,000 ᐊᑭᑦᑐᕆᐊᕈᑕᐅᕙᓪᓚᐃᔪᖅ. ᖃᓄᕐᓕ 
ᐊᒡᒍᐸᑉᐱᓯᐅᒃ ᑕᐃᒃᑯᐊ ᑮᓇᐅᔭᑦ ᐊᑐᓂ 
ᓄᓇᓕᓐᓅᑎᑦᑐᒋᑦ, ᑕᐃᒃᑯᐊ ᐃᓄᒋᐊᓐᓂᖏᑎᒎᑦ 
ᐅᕝᕙᓗ ᑭᓐᖒᒪᔭᖏᑎᒍᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᑖᒃᑯᐊ ᒪᓕᓗᐊᑐᐃᓐᓇᖅᑐᖅ 
ᐊᑐᖅᐸᑦᑐᑦ ᒪᓕᑦᑕᐅᖃᑦᑕᕐᓂᖏᑦ. ᑲᓇᑕᒥ 
ᐋᖅᑭᓯᒪᔭᐅᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ $40,194,000 ᓄᓇᓕᓐᓅᖅᑐᑦ, 
ᑖᒃᑯᐊᖑᓂᐊᖅᑳᑦ ᐊᐅᓚᔾᔪᑎᒋᓂᐊᖅᑕᖏᓐᓄᑦ 
ᐊᒡᒍᑕᐅᓪᓗᓂ ᓄᓇᓕᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᖁᔭᓐᓇᒦᒃ. ᑕᐃᒪ  

ᐋᖅᑭᓯᓯᒪᒻᒥᔪᒍᑦ ᐊᑐᖅᐸᑦᑕᑎᓐᓂ ᑮᓇᐅᔭᓂᑦ 
ᐊᒡᒍᕈᑕᐅᓂᐊᖅᑐᓂᑦ ᓄᓇᓕᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᐃᑦᑑᔮᕐᖓᑦ ᑕᒪᒃᑯᐊ ᓄᓇᓕᓐᓂ ᒥᑭᓂᖅᓴᐅᔪᑦ 
ᖃᑭᒪᓇᓱᐊᖅᐸᒻᒪᑕ ᐊᑭᓕᔅᓴᒨᕋᓱᓐᓇᑎᖏᓛᒃ. 
ᑖᒃᑯᐊᓕᖃᐃ ᑮᓇᐅᔭᑦ ᐃᓄᒋᐊᓐᓂᖏᓐᓄᑦ 
ᑐᕌᖓᔪᑦ, ᑕᐃᒪᐃᓐᓂᕋᖅᑲᐅᓐᖏᑕᕋᓗᐊᑦ. 
ᑖᓐᓇᖃᐃ ᐅᖃᕐᕕᒋᔪᓐᓇᕈᕕᐅᒃ ᕼᐊᒻᒪᑦᑯᑦ 
ᐊᑦᓱᕉᑎᖃᖅᐸᑕ ᖃᓄᕐᓕ ᐱᔨᑦᑎᕋᓱᒃᐸᑉᐱᓯ 
ᐃᑲᔪᕋᓱᑦᑐᓯᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑐᖅᐸᑦᑕᕗᑦ 
ᕿᒥᕐᕈᕙᓪᓕᐊᔭᕗᑦᑕᐅᖅ ᒫᓐᓇᐅᔪᖅ. 
ᒪᓕᓗᐊᓐᖏᑦᑐᐃᑦ ᐃᓄᒋᐊᓐᓂᖏᓐᓄᑦ 
ᖃᓄᐃᑦᑑᓂᖏᓐᓂᒃ ᐱᖁᑎᕐᔪᐊᖑᔪᑦ ᐊᒻᒪᓗ 
ᑭᓱᖃᕐᒪᖔᑦᑕ ᓱᓇᒃᑯᑖᓂᒃ. ᐱᔭᕆᐊᑐᓂᖅᓵᕐᔪᒃ, 
ᓈᓴᐃᑐᐃᓐᓇᖏᑦᑐᖅ ᐃᓄᒋᐊᓐᓂᖏᓐᓂᒃ. 
ᑖᑦᓱᒪᖓᑦ ᑕᐃᒫᑎᒋᑐᐃᓐᓇᐅᖏᑦᑐᖅ ᐊᒻᒪᓗ 
ᖃᐅᔨᒪᓕᕋᑦᑕ ᑕᒪᓐᓇ ᑭᓐᖒᒪᔭᐅᖃᑦᑕᖅᓯᒪᒻᒪᑦ 
ᑮᓇᐅᔭᖅᑖᖅᑎᑕᐅᒃᑲᓐᓂᕆᐊᖃᕐᓂᖏᑦ ᓄᓇᓕᐅᔪᑦ. 
ᑕᒪᓐᓇ ᐊᑦᓱᕈᐊᕆᓯᒪᔭᕗᑦ ᑕᒫᓂ. 
 
ᓄᓇᓕᓐᓂᓕ ᑮᓇᐅᔭᑎᒍᑦ 
ᐊᑦᓱᕈᓕᑐᐃᓐᓇᕆᐊᖃᖅᑐᓂᒃ ᑕᒪᒃᑯᐊ ᑕᒪᐅᓇ 
ᐊᖅᑯᓵᖅᓯᒪᑲᓴᑦᑐᐃᓇᕈᔫᒻᒪᑕ, 
ᐱᓕᕆᓇᓱᑦᑎᐊᒻᒪᕆᑉᐸᑦᑐᒍ ᐊᑐᓂᑦ ᓄᓇᓕᐅᔪᑦ 
ᕼᐊᒻᓚᑦᑰᔪᓂᓛᒃ ᐊᑭᓕᑦᓴᒨᖅᑕᐃᓕᖁᓪᓗᒋᑦ. 
ᓇᑲᑎᕆᓗᐊᑦᑕᐃᓕᒪᓇᓱᒃᑭᓪᓗᑕᓗ  

ᐃᖅᑲᓇᐃᔮᖑᔪᓂᓪᓗ ᐃᓚᖏᓐᓂ 
ᑕᐃᒪᐃᒍᓐᓇᖅᓯᓯᒪᔫᒐᓗᐊᖅ. ᑭᓯᐊᓂ 
ᐱᔭᕆᐊᑐᓂᖅᓴᐅᕙᖕᒥᔪᖅ ᐃᓚᖏᓐᓂᒃ.  
ᐊᒃᓱᕈᕋᓱᑦᑎᐊᐸᑦᑐᒍᑦ ᐃᖅᑲᓇᐃᔭᖅᑎᑦᑕᓗ 
ᓄᓇᓕᐅᔪᑦ ᕼᐊᒻᓚᒃᑰᔪᑦ 
ᐊᑭᓕᑦᓴᒨᕐᓂᐊᖏᒃᑲᓗᐊᕐᒪᖔᑕ ᐊᑭᓕᑦᓴᒨᖅᑲᑕᓗ 
ᖃᑭᑎᓇᓱᑉᐸᑦᑕᕗᑦ ᐊᑦᑐᐃᓂᖃᓗᐊᓐᖏᓪᓗᓂ 
ᐃᑉᐱᓇᕐᓂᖃᓗᐊᓐᖏᓪᓗᓂ ᓄᓇᓕᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑮᓇᐅᔭᖃᖅᑎᑦᑎᓂᕐᒧᑦ ᓄᓇᖕᓂ ᑕᐃᒃᑯᐊ 
ᓚᐃᓴᑖᖅᑎᑦᓯᔨᐅᖃᑦᑕᖅᑐᑦ ᕼᐊᒻᓚᑦᑯᓐᓂ 
ᑮᓇᐅᔭᖃᖅᑎᑕᐅᕚᑦ? ᐅᕝᕙᓘᓐᓃᑦ ᑖᓐᓇ 
ᐋᖅᑭᑦᑕᐅᓯᒪᓂᖓ ᑮᓇᐅᔭᖁᑎᖓ ᑕᕝᕙᓐᖓᑦ 
ᓄᓇᓕᖕᓃᓐᖔᕆᕙ ᑮᓇᐅᔭᖃᖅᑎᑦᑎᕕᐅᕙᑦᑐᒥᒃ, 
ᑮᓇᐅᔭᓂᒃ ᐊᑐᖅᑐᒃᓴᖁᑎᖏᓐᓂᒃ ᑕᐃᒃᑯᓄᖓ, 
ᑕᕝᕙᓐᖓᑦ ᐱᔭᐅᕙᑉᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ, ᓱᓕᔪᑎᑦ, ᓄᓇᓕᖕᓄᑦ 
ᑐᓂᔭᐅᕙᑦᑐᓂᒃ ᑮᓇᐅᔭᖃᖅᑎᑕᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ $2,500,000 ᓄᓇᓯᐅᑎᓄᑦ ᑐᕌᖓᔪᓄᑦ, 
ᖃᓄᑎᒋᓕ ᓄᓇᓖᑦ ᐊᑕᐅᓯᖅ ᐱᖃᑦᑕᖅᑲ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᖅᑖᖅ. ᑖᒃᑯᓄᖓ  

ᓄᓇᓕᓐᓂ ᒪᓕᖃᑦᑕᖅᑐᑦ, ᒪᓕᑐᐃᓐᓇᖏᑦᑐᓪᓕ,  
ᐊᒡᒍᕋᓱᑐᐃᓐᓇᖅᑕᕗᓪᓕ ᐊᔾᔨᒌᒥᒃ $104,000 
ᓄᓇᓕᒻᒧᑦ ᐊᑕᐅᓯᕐᒨᖓᒐᔭᖅᑐᖅ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 
ᓯᕗᓪᓕᐅᔾᔭᐅᖁᔭᐅᔪᖅ, ᑕᕝᕙᓂ 162-ᒥ 
ᐸᕐᓇᒍᑕᐅᔪᓂ, ᓯᕗᓪᓕᐅᔾᔭᐅᖁᔭᐅᔪᖅ 
ᐃᑲᔪᕋᓱᐊᕐᓗᑎᒃ ᕼᐊᒻᓚᑦᑯᓐᓂ 
ᐊᑐᓕᖅᑎᑕᐅᓂᖏᓐᓄᑦ ᐃᓄᐃᑦ ᐅᖃᐅᓯᖏᑕ 
ᓴᐳᑎᔭᐅᓯᒪᓂᖓ. ᑕᐃᒃᑯᐊᓗ ᕼᐊᒻᓚᑦᑯᑦ 
ᐱᔭᕆᐊᖃᓛᕐᒥᒻᒪᑕ. ᖃᓄᖏᒃᑯᐊ ᐃᑲᔪᖅᑐᐃᕕᓯ 
ᐅᕝᕙᓘᓐᓃᑦ ᖃᓄᓕᒫᖅ ᑕᒪᒃᑯᐊ ᓯᓚᒥ ᐊᑐᕆᐊᒥ 
ᓄᖅᑲᑕᕐᕕᐅᔪᑦ ᑕᒪᒃᑯᐊ ᐋᖅᑭᓱᖅᑕᐅᓂᐊᖅᑲᑦ 
ᐅᕝᕙᓘᓐᓃᑦ ᑲᑎᑕᐅᓂᐊᖅᐸ ᐱᓕᕆᖃᑎᖃᖅᑐᓯ 
ᑖᒃᑯᓂᖓ ᐃᓕᖅᑯᓯᓕᕆᔨᒃᑯᓐᓂᒃ, 
ᓇᓗᓇᐃᖅᓯᒋᐊᕈᓐᓇᖅᑭᑦ ᖃᓄᖅ 
ᐋᖅᑭᑦᓯᒪᓂᐊᕐᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᕼᐊᒻᓚᑦᑯᑦ ᐱᓕᕆᖃᑎᒋᑦᑎᐊᖅᑕᕗᑦ. ᑕᐃᒪ ᐃᒫᒃ 
ᖃᐅᔨᓇᓱᐊᖅᑐᒍᑦ ᖃᓄᐃᑦᑐᑦ 
ᐊᑎᓕᐅᖅᑕᐅᒋᐊᖃᕐᒪᖔᑕ. ᐊᔾᔨᒌᓐᖏᑦᑐᐊᓗᓐᓂᒃ 
ᓇᓗᓇᐃᒃᑯᑕᐅᔪᓂᒃ ᐱᖃᕈᒪᓐᖏᓇᑦᑕ. ᑭᓯᐊᓂᓕ, 
ᐊᔾᔨᒌᕈᔪᐃᓐᓇᕐᒥᒃ ᐱᑕᖃᖁᓪᓗᒋᑦ ᑕᐃᒃᑯᐊ ᑕᒪᓐᓇ 
ᐱᓇᓱᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. 
ᐊᔾᔨᒌᓐᖏᕈᓘᔭᖅᑐᐊᓗᓐᓂᒃ ᓄᓇᓕᒃ ᑕᑯᔪᒪᒐᔭᕐᒪᑦ  
ᐊᑭᑭᓈᕐᓂᖅᓴᐅᒐᔭᕐᖓᑦ. ᐊᒥᓲᓈᕆᐊᕐᓗᒋᑦ 
ᑎᑭᓵᕆᓗᒋᑦ ᐊᑕᐅᑦᑎᒃᑯᑦ ᑮᓇᐅᔭᓂᒃ 
ᐊᑐᓐᖏᓂᖅᓴᐅᒐᔭᖅᑐᖅ. ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓ ᐊᑐᓗᐊᖅᑕᐃᓕᒪᐃᓐᓇᕐᖓᑦ. 
 
ᐊᐱᖅᑯᑎᔅᓴᕆᔭᕋ $320 ᒥᓕᐊᓐ ᑮᓇᐅᔭᑦ 
ᒐᕙᒪᑐᖃᒃᑯᓐᓂ ᐱᖁᑎᕐᔪᐊᖑᔪᓄᑦ. ᐅᖃᖅᑲᐅᒐᕕᑦ 
ᑕᒪᒃᑯᐊ ᓄᓇᓕᓐᓅᐸᓪᓕᐊᓂᕋᖅᑐᒋᑦ. 
ᑕᐃᒃᑯᓄᖓᓕ ᐊᑭᑐᔪᖅᑐᒥᕈᑎᒥᓂᕐᓄᑦ 
ᑲᔪᓯᒋᐊᖅᓯᒪᔪᓂᑦ ᑕᒪᒃᑯᓄᖓ ᖃᓄᐃᓕᖓᕙ? 
ᑭᖑᕙᖅᓯᒪᕚ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᐃᓚᖓᒍᑦ ᑭᖑᕙᖅᓯᒪᓐᖏᒻᒥᔪᖅ 
ᐊᔾᔨᒌᓐᖏᕈᓘᔭᖅᑐᓂᓪᓗ ᐱᔾᔪᑎᖃᖅᑐᑎᑦ, 
ᐅᕝᕙᓘᓐᓃᑦ ᐱᓕᕆᐊᖑᔪᖅ ᖃᐅᔨᓕᖅᐸᑲᑦᑕ 
ᓄᓇᓕᐅᔪᑦ ᐊᓯᔾᔩᒍᒪᓐᓂᖅᑲᑕᓘᓐᓃᑦ 
ᐱᖁᑎᕐᔪᐊᖏᓐᓄᑦ. ᐃᓛᓐᓂᑯᓪᓗ, 
ᐊᔾᔨᒌᑉᐸᖏᑦᑐᓂᓛᒃ ᖃᓄᐃᑦᑑᒻᒪᖔᑕ 
ᐱᓕᕆᐊᖑᔪᑦ ᖃᖓᒃᑯᓪᓗ. ᐊᓯᐊᒍᓪᓕ ᑕᒪᒃᑯᓂᖓ 
ᐊᕝᕕᐊᕈᑕᐅᕙᑦᑐᓄᑦ ᑭᖑᕙᖅᓯᒪᓐᖏᑦᑐᖅ. ᓲᕐᓗ 
ᑎᑎᕋᐅᔭᖅᓯᒪᓂᖏᑦ ᐊᓯᔾᔨᖅᑕᐅᓂᖏᓐᓄᑦ, 
ᐊᐅᓪᓚᖅᑎᑕᐅᓂᖏᓐᓄᑦ. 
 

ᑭᓯᐊᓂ ᐃᒫᒃ ᖄᖏᐅᑎᔪᖃᖅᐸᖏᑦᑐᖅ 
ᑮᓇᐅᔭᖃᖅᑎᑕᐅᕕᒋᕙᑦᑕᑎᓐᓂ ᒐᕙᒪᑐᖃᒃᑯᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᓱᕋᑖᖅᑐᖓ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
ᐅᖃᐅᓯᕐᖓᐅᑎᖏᓐᓂ ᐅᖃᓚᐅᕐᖓᑦ, 
ᐊᑭᑐᔪᖅᑐᕈᑎᐅᔪᒡᒎᖅ ᓱᕐᕋᓗᐊᕐᓂᐊᕐᓇᒋᑦ. 
ᐊᐱᕆᔪᒪᓕᓚᐅᕋᒪ ᑕᒪᒃᑯᓂᖓ 
ᐊᑭᑐᔪᖅᑐᕈᑎᐅᔪᓄᑦ ᐊᕐᕌᒍᒥ ᓄᑖᖑᔪᒥ 
ᐱᓕᕆᐊᖑᔪᓂᑦ ᓴᖅᑮᖏᓪᓗᑎᑦ 
ᐊᓐᖑᑎᒐᓱᑦᑎᓪᓗᒋᑦ. ᑭᓯᐊᓂᓕ ᑖᒃᑯᐊ 
ᖃᐅᔨᒪᓪᓗᒍ ᑕᕝᕘᓈᕈᒪᔫᔮᓐᖏᑦᑐᑦ. ᖃᐅᔨᒪᓐᖏᑕᕋ 
ᒥᓂᔅᑕ ᓂᓪᓕᕈᒪᒻᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐅᖃᐅᓯᖃᕐᕕᒋᓐᓇᖅᑕᕋᓕ, ᐃᒃᓯᕙᐅᑖᖅ, 
ᑕᐃᒪᐃᓐᓂᕋᓗᐊᕈᑦᑕ 
ᐊᑲᐅᓐᖏᓕᐅᕈᑎᖃᓕᕈᓐᓇᖅᑐᒍᑦ ᑮᓇᐅᔭᓂᒃ 
ᐊᑐᒃᑲᓐᓂᕋᓱᓪᓗᑕ ᒐᕙᒪᑐᖃᒃᑯᓐᓃᓐᖔᖅᑐᓕᒫᑦ 
ᐊᑐᕋᓱᓪᓗᒋᑦ. ᑕᐃᒪᐃᓕᐅᕈᑦᑕ ᒫᓐᓇ ᐃᖏᕐᕋᒍᑦᑕ 
ᖃᓄᐃᔾᔮᕙᓪᓚᐃᖏᑦᑐᒍᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑭᐅᒐᕕᑦ. ᑕᐃᒪᓕ, ᑐᕌᖓᔪᑦ 
ᖃᐅᓱᐃᑦᑐᕐᒧᑦ ᑕᐃᓐᓇ ᓱᓪᓗᓕᐊᓗᖓ. ᖃᐅᔨᒪᔪᖓ  

ᐊᑭᑐᔪᖅᑐᕈᑕᐅᔪᔅᓴᐅᔫᒐᓗᐊᖅ, ᑭᓯᐊᓂ 
ᐊᐅᓚᔾᔪᑎᖓᓄᑦ ᑕᐃᒃᑯᓄᖓ 
ᑮᓇᐅᔭᖅᑎᑕᐅᓂᖓᓄᑦ ᐃᒪᖃᖅᑎᑦᑎᓂᕐᒧᑦ. 
 
ᐊᒻᒪᓗ ᐅᖃᐅᓯᕆᔭᐅᖃᑦᑕᕐᒥᔪᖅ ᕼᐋᒻᒪᓚᒃᑯᓐᓂ 
ᐊᒻᒪᓗ ᓄᓇᓕᓐᓃᖔᖅᑐᓂᓛᒃ ᑖᓐᓇᒎᖅ 
ᓱᓪᓗᓕᐅᔪᖅ ᐊᑭᑐᔪᒻᒪᕆᐊᓘᒻᒪᑦ ᐃᒫᒃ 
ᐊᑭᓕᔅᓴᓂᕈᑕᐅᑐᐃᓐᓇᕆᐊᖃᓕᕐᖓᑦ. 
ᐊᑭᑦᑐᕈᑎᒋᕙᒻᒪᒍ ᐅᖅᑰᔾᔪᑎᖓᓄᓪᓗ ᐃᒫᒃ 
ᖁᐊᖅᑎᑕᐅᑦᑕᐃᓕᒪᓂᖓᓄᑦ 
ᖁᐊᖅᑎᑎᑦᑕᐃᓕᒪᔾᔪᑕᐅᓗᐊᑐᐃᓐᓇᕐᖓᑦ ᐃᒥᕐᒥᒃ 
ᐋᖅᑭᒋᐊᕈᑎᔅᓴᐅᔪᓂᓛᒃ. 
 
ᑕᐃᒪᓕᖃᐃ ᑕᒪᒃᑯᐊᖃᐃ ᐊᑭᖏᑦ 
ᐊᑭᑦᑐᕆᐊᖅᑎᑕᐅᓪᓗᑎᑦ ᑕᐃᒃᑯᓄᖓ ᓄᓇᓕᓐᓄᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒫᒃ 
ᓱᕐᕋᑉᐸᓪᓕᐊᓂᐊᖅᑑᔮᓐᖏᑦᑐᖅ ᑕᒪᒃᑯᐊ 
ᖁᐊᖅᑎᑕᐅᑦᑕᐃᓕᒪᓗᓂ ᐃᒪᐃᒃᑲᓗᐊᕈᕕᑦ 
ᓱᕐᕋᓗᐊᔾᔮᓐᖏᑦᑐᖅ. ᑖᒃᑯᐊᓕ ᐃᓱᒪᖅᓱᕋᔭᖅᑐᑦ 
ᓄᓇᓕᓐᓂ ᕼᐊᒻᒪᓚᒃᑰᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᓄᓇᓕᐅᔪᓂᓛᒃ ᑲᑎᒪᔨᐅᔪᓂᓛᒃ 
ᐊᑐᒃᑲᓐᓂᕈᒪᒍᓐᓃᖅᑑᒐᓗᐊᑦ ᑮᓇᐅᔭᓂᓕᑦ 
ᑕᒪᔅᓱᒧᖓ ᓱᓪᓗᓕᒻᒧᑦ. ᑭᓯᐊᓂᓐ ᕼᐊᒻᒪᓚᒃᑯᑦ 
ᐊᑭᑦᑐᕆᐊᕆᒐᔭᖅᐸᐅᒃ ᐅᕝᕙᓘᓐᓃᑦ 
ᐱᖁᔨᕗᖔᑐᐃᓐᓇᕐᓗᑎᑦ ᐊᑭᑦᑐᕆᐊᖅᑕᐅᒐᔭᕐᓗᑎᑦ 
ᐊᑭᓕᐅᑕᐅᔭᕿᐊᖃᖅᑐᑦ? ᐋᔩᖃᑎᖃᕐᓗᑎᓪᓘᓐᓃᑦ  

ᑖᒃᑯᓂᖓ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᖅᑎᐅᔪᓂᑦ ᖃᓄᖅ ᐋᖅᑮᓂᐊᕐᒪᖔᑕ 
ᐊᑭᑦᑐᕆᐊᕈᑕᐅᒍᓐᓇᕋᔭᖅᑐᓂᑦ ᐊᑭᓖᔾᔪᑎᔅᓴᓂᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᐄ, ᐃᓕᖅᑯᓯᖃᖅᑎᑦᓯᓲᖑᒻᒥᔪᒍᑦ 
ᒪᓕᒐᑎᒍᓪᓗ, ᒪᓕᒐᕋᓛᖑᔪᓂ ᓄᓇᓕᓐᓂ 
ᒪᓕᒋᐊᖃᓲᖑᒻᒥᒻᒪᑕ ᑕᐃᒪᓕ, ᒥᓂᔅᑕᐅᔪᖃᐃ 
ᑕᐃᑦᓱᒪᓂᐅᓕᖅᑲᖅ ᑖᒃᑯᓄᖓ ᐊᖏᕆᐊᖃᕋᔭᕐᒥᔪᖅ 
ᐊᑭᑦᑐᕆᐊᕈᑕᐅᔪᓄᑦ ᐊᑭᑭᓪᓕᒋᐊᕈᑕᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᑦᑕᐅᖅ 
ᖃᐅᔨᒪᖁᔨᓪᓗᖓ ᑖᒃᑯᐊ ᐃᓚᖏᑦ ᓲᕐᓗ 
ᓈᖕᒪᖏᑦᑐᓂ ᐅᖃᐅᓯᓂᒃ ᐊᑐᖃᑦᑕᕆᐊᖃᓐᖏᓇᑦᓯ. 
ᒥᔅᑕ ᓂᖏᐅᖓᓐ. 
 
ᓂᖏᐅᒐᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒋᖅᑳᕈᒪᔭᕋ, 
ᕼᐊᒻᓚᑦᑯᑦ ᑲᑎᒪᔨᑐᐃᓐᓇᐃᑦ ᐃᓚᖏᑦ 
ᑐᓴᐅᒪᖃᑦᑕᓲᖑᖅᑰᖏᒻᒪᑕ ᑖᓐᓇ Municipal 
Mobile Equipment-ᑖᕈᑎᐅᔪᖏᓛᑦ ᓄᓇᓕᓐᓄᑦ 
ᑐᓐᓂᐅᑕᐅᔭᕌᖓᑦ, ᒪᓕᒐᖁᑎᖏᓐᓂᖃᐃ ᑖᑉᓱᒪ 
ᑐᑭᒧᐊᕈᑎᒃᓴᓂᒃ ᐃᓚᐅᑎᑕᐅᑉᐸᒌᖅᑐᖃᓲᖑᕙ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑖᑉᓱᒥᖓ 
ᐊᐱᕆᒐᕕᑦ. ᐄ, ᐊᑐᐃᓐᓇᖅᑕᖃᖃᑦᑕᖅᑐᑦ 
ᑐᑭᓯᐅᒪᓐᖏᓐᓂᖅᐸᑕ ᓱᓇᒧᑦ ᑖᓐᓇ 
ᐊᑎᓕᐅᖃᑎᒌᖕᓂᕆᔭᕗᑦ ᑐᕌᕐᒪᖔᖅ ᑮᓇᐅᔭᖅ. 
ᓇᓗᓇᐃᖅᓯᒪᖃᑦᑕᖅᑐᑦ ᓱᓇᒧᑦ ᑐᕌᕆᐊᖃᕐᒪᖔᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ. 
 
ᓂᖏᐅᒐᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, 
ᐊᐱᖅᑯᑎᒋᓗᐊᖅᑕᕋᓕ SAO-ᓘᓐᓃᑦ ᑭᓯᐊᓂ 
ᐃᖅᑲᓇᐃᔭᖅᑎᓪᓗᐊᑕᖏᑦ ᑖᑦᓱᒥᖓ  
ᐅᔾᔨᕆᖃᑦᑕᖅᓯᒪᔫᔮᕋᒃᑭᑦ 
ᖃᐅᔨᒪᔪᑑᓗᐊᖃᑦᑕᕆᐊᖏᓐᓂᒃ.  
 
ᑕᐃᒪᓐᓇᒧᑦ ᐊᐱᕆᔭᐅᓚᐅᕋᒪ 
ᐊᐱᖅᑯᑎᒋᒋᐊᒃᑲᓐᕈᓐᓇᕐᒪᖔᒃᑯ ᑕᐃᒃᑯᐊ 
Municipal Mobile Equipment Block Funding 
Policy, ᑐᓂᕐᕈᖅᑕᐅᖃᑕᐅᔫᓪᓗᐊᕈᓐᓇᕐᒪᖔᖅ 
ᓇᓗᓇᐃᒃᑯᑕᐅᒃᑲᓐᓂᖁᓪᓗᒍ ᓱᓇᒧᑦ 
ᐊᑐᕐᓗᐊᕕᒍᓐᓇᖅᑐᒃᓴᓕᐊᖑᓯᒪᒻᒪᖔᖅ ᑖᓐᓇ 
ᑮᓇᐅᔭᖅ ᑐᑭᒧᐊᕈᑎᒃᓴᐅᑲᓐᓂᖁᓪᓗᒍ. 
 
ᐊᒻᒪᓗ ᐱᖃᑖ ᐊᐱᖅᑯᑎᒋᔪᒪᔭᕋ, ᐅᖃᓕᒫᕐᖢᒋᑦ 
ᑖᒃᑯᐊ Municipal Mobile Equipment Block 
Funding Policy, ᑐᑭᓯᒃᑲᓐᓂᓚᐅᕋᒪᐃᓛᒃ ᑖᒃᑯᐊ 
Mobile Equipment Reserve-ᓚᔭᐅᓲᑦ ᐃᓛᒃᑯᓪᓗ 
ᑮᓇᐅᔭᒃᑯᕕᓕᖅᑕᐅᓯᒪᔭᕆᐊᖃᓲᖑᒻᒪᓪᓗᑎᐅᒻᒪᑕ. 
ᐱᕕᖃᖅᑎᑕᐅᔪᖅᑲᐃ ᑕᕝᕙᓂ ᕼᐊᒻᓚᐅᔪᐃᑦ 
ᑮᓇᐅᔭᕐᓂᒃ ᓴᓂᖅᕙᐃᓗᑎᒃ 
ᑮᓇᐅᔭᒃᑯᕕᒻᒨᖅᓯᓯᒪᑲᐃᓐᓇᕈᒪᒐᔭᖅᐸᑕ? ᐊᒻᒪᓗ 
ᐱᕕᖃᖅᑎᑕᓐᓂᖅᐸᑕ, 
ᐃᕐᓂᐅᕐᓂᕋᖅᑕᐅᓲᖑᒻᒪᑕᒪᑯᐊ ᕿᑐᓐᖏᐅᕐᖓᓂᒃ, 
ᑖᓐᓇ ᕿᑐᓐᖏᐅᓕᐅᖅᑎᓪᓗᒍ 
ᑕᐃᒪᓐᓇᐃᓕᐅᕈᓐᓇᕋᖅᐳᖅᑲᐃ ᑖᓐᓇ ᑮᓇᐅᔭᖅ 
ᐱᓯᒪᓕᕈᓂᔾᔪᒃ?  
 
ᐊᕐᕌᒍᒧᑦ ᐊᑕᐅᓯᑐᐃᓐᓇᕐᒨᓐᖏᑦᑐᖅ, ᐃᒻᒪᖃ 
ᐊᕐᕌᒍᓄᑦ ᐱᖓᓱᓄᓪᓘᓐᓃᑦ ᕿᓂᑎᐅᕐᓗᒑᖅ 
ᖃᓗᕋᐅᑎᓪᓘᓐᓃᑦ ᖃᓄᐃᓗᐊᕐᓂᓐᖏᑉᐸᑦ 
ᐅᑕᖅᑭᔪᓐᓇᕈᑎᒃ ᑕᐃᒪ ᑮᓇᐅᔭᒃᑯᕕᒻᒨᖅᑕᐅᓯᒪᔪᓂᒃ 
ᐃᕐᓂᐅᖅᑎᑕᐅᒐᓱᐊᕈᓐᓇᕐᒪᖔᖅ 
ᐊᑑᑎᒃᓴᐅᓕᐅᕈᑎᕆᒃᑲᓐᓂᕋᔭᖅᑕᖓᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑖᓐᓇ 
ᑭᐅᓚᐅᓐᖏᓐᓂᕋᓂ ᑲᑎᒪᔨᐅᔪᒧᑦ ᓇᓄᓕᒡᒧᑦ, 
ᒪᒥᐊᒍᒪᔪᖓ ᑕᐃᒪᓐᓇ ᓈᒻᒪᖏᑦᑐᒥᒃ 
ᐅᖃᐅᓯᖃᖅᑲᐅᒍᒪ ᑕᐃᒪᓐᓇ ᑲᑎᒪᔨᕋᓛᒃᑯᓐᓂᒃ 
ᐊᑐᖃᑦᑕᖁᔭᐅᓚᐅᓐᖏᓐᓇᒪ ᒪᒥᐊᓪᓚᕆᑉᐳᖓ. 
 
(ᑐᓵᔨᑎᒎᕈᓐᓃᖅᑐᖅ) ᐄ, ᑕᒪᒃᑯᐊ ᐅᐊᑦᓯᐊᖅ 
ᐅᖃᐅᓯᕆᖅᑲᐅᔭᐃᑦ ᒪᓕᒐᕆᔭᖏᑦ ᐊᑐᐊᒐᕆᔭᖏᑦ 
ᑖᑉᑯᐊ ᑮᓇᐅᔭᖅᑖᖑᖃᑉᑕᕐᓂᐊᖅᑐᑦ ᓄᓇᓕᖕᓄᑦ 
ᐊᐳᑕᐃᔭᐃᔾᔪᑎᓗᕿᓄᑦ ᑐᕌᒐᑦ ᑮᓇᐅᔭᖅ. 
ᑕᐃᒃᑯᐊ ᕼᐋᒻᓚᑦᑯᑦ ᐱᓯᒪᔾᔪᖅᑕᖃᓐᖏᓐᓂᖅᐸᑕ 
ᑎᒍᐃᓐᓇᐃᑦ ᑐᓂᔪᓐᓇᑦᓯᐊᖅᑕᕗᑦ. 
ᐃᓱᒪᖅᓲᑎᑦᑎᐊᕆᓂᐊᕐᒪᔾᔪᒃ 
ᑐᑭᓯᒃᑲᓐᓂᕈᓐᓇᕈᑎᒋᓪᓗᓂᒡᔪᓪᓗ ᓱᓇᒧᑦ 
ᑐᕌᕐᒪᖔᖅ ᑮᓇᐅᔭᖅ. ᑕᐃᒪᓐᓇᐃᖦᖤᖅᐳᖅ ᑖᒻᓇ. 
 
ᑖᓐᓇ ᑭᖑᓪᓕᖅ ᐊᐱᖅᑯᑎᒋᔭᐃᑦ, ᐄ, ᑖᒃᑯᐊ 
ᑮᓇᐅᔭᑦ ᐊᖏᖃᑎᒌᒍᑎᒃᑯᑦ ᐊᑎᓕᐅᕐᓗᑕ ᑮᓇᐅᔭᑦ 
ᑖᒃᑯᐊ $104,000-ᖑᖅᑰᖅᑐᑦ ᐊᕐᕌᒍᑕᒫᖅ 
ᐱᓂᐊᖅᑕᖏᑦ ᕼᐊᒻᓚᑦ, ᐃᓱᒪᖅᓲᑎᒋᓂᐊᖅᑕᖏᑦ 
ᕼᐊᒻᓚᑦ. ᐊᑐᑦᓴᐃᓐᓇᕈᒪᑉᐸᔾᔪᒃ ᐅᕝᕙᓘᓐᓃᑦ 
ᑮᓇᐅᔭᖃᕐᕕᖕᒧᑦ ᕿᑐᕐᖏᐅᖅᑎᓪᓗᒋᓪᓘᓐᓃᑦ 
ᐃᕐᓂᐅᖅᑎᓪᓗᒋᓪᓘᓐᓃᑦ ᐃᓱᒪᖅᓲᑎᒋᓂᐊᖅᑕᖏᑦ. 
ᑭᓯᐊᓂ ᑕᐃᒃᑯᐊ ᐊᕐᕌᒍᑕᒫᖅ ᑮᓇᐅᔭᓂᒃ ᓈᓴᐃᔩᑦ 
ᖃᐃᔭᕌᖓᑕ ᓈᓴᖅᑕᐅᓯᒪᑦᓯᐊᖃᑦᑕᓱᖓᖅᐸᑕᓕ.  
 
ᐃᓱᒪᖅᓲᑎᒋᓂᐊᖅᑕᖏᑦ. ᐊᓪᓛᑦ ᓄᓇᒃᑰᕈᑎᓂᑦ 
ᐊᐳᑕᐃᔭᐃᔾᔪᑎᓂᑦ ᓲᕐᓗ 
ᐳᐊᕐᕆᑎᓕᑖᕐᕕᒻᒧᐊᕐᓗᑎᑦ ᐅᒥᖓ ᑐᓂᓂᐊᖅᐸᒋᑦ 
ᒫᓐᓇ ᐳᐊᕐᕆᑎᓕᒃ ᐱᓚᐅᕐᓗᒍ 
ᐊᑭᓕᒃᑲᓐᓂᕈᒫᖅᐸᒋᑦ ᐃᒪᓐᓇ ᐱᔪᓐᓇᖅᑐᖅ 
ᐃᓱᒪᖅᓲᑎᒋᔭᖓᑦ ᑕᐃᒃᑯᐊ ᑮᓇᐅᔭᑦ ᐊᑐᕐᓂᐊᕈᑦᑕ 
ᐊᑭᑐᕈᑎᒋᔭᕆᐊᖃᖅᑕᖓᓅᓲᖓᖅᐸᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 



ᓇᒡᒐᔾᔭᐅ, ᒫᑦᓯ 7, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐆᒃᑑᑎᖃᕐᓂᐊᕋᒪ ᒫᓐᓇᓵᖑᓚᐅᖅᑐᖅ ᓲᕐᓗ 
ᐃᒡᓗᓕᒑᕐᔪᒻᒥ ᐱᔪᒪᐅᔭᖅᑕᖏᑦᑕ ᓲᕐᓗ 
ᓯᕗᓪᓕᖅᐹᖑᔪᖁᑎᒋᔭᖏᓐᓂ ᐃᓚᖓᓐᓂ Backhoe 
or excavator ᑕᐃᔭᐅᔪᖅ. ᑕᐃᒃᑯᐊ 
ᓯᓚᑖᓃᒐᓛᑦᑑᔮᕋᓗᐊᕐᒪᑦ ᑖᓐᓇ 
ᓇᓗᓇᐃᔭᖅᑕᐅᓯᒪᔪᖅ ᑕᐃᑲᓂ ᐊᑐᐊᒐᕐᒥ. 
ᑖᓐᓇᖃᐃ ᐆᒃᑑᑎᑦᑎᐊᕙᐅᕙ ᕼᐊᒻᒪᓚᒃᑯᑦ 
ᐊᑑᑎᖃᕋᔭᕋᓱᒋᒍᓂᔾᔪᒃ ᑕᕝᕗᖓ ᑮᓇᐅᔭᑦ 
ᑐᕌᖅᑎᑕᐅᒋᐊᖓᕈᓐᓇᕋᔭᔅᓴᖓᓂ? ᖁᔭᓐᓇᒦᒃ, 
ᐃᒃᓯᕙᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑖᓐᓇ 
ᐆᒃᑑᑎᑦᑎᐊᕙᒻᒪᕆᐊᓗᒃ. ᑕᐃᒃᑯᐊ 
ᐃᖅᑲᐅᒪᔭᕆᐊᖃᖅᑰᕋᑉᑕ ᑎᑎᕋᕋᖅᑎᒍ ᑕᐃᒃᑯᐊ 
ᐊᑐᖅᑕᕆᓂᐊᖅᑕᖏᑦ ᑖᔅᓱᒪ ᑮᓇᐅᔭᐅᑉ 
ᑐᕌᕐᕕᔅᓴᕆᔭᖏᑦ ᑐᕌᒐᕆᓚᐅᕐᒪᒍ ᑕᒪᒃᑯᓂᖓ 
ᐱᖁᑎᕐᔪᐊᓄᑦ ᓴᓕᒎᑎᓄᑦ ᐳᐊᕐᕆᑎᓕᓐᓄᑦ 
ᓇᕕᑦᑕᖅᑐᓄᑦ ᐊᑐᕐᓂᐊᖅᑐᑦ.  
 
ᑕᐃᑲᓂ ᐃᓚᐃᓐᓇᖏᑦ ᑎᑎᕋᖅᓯᒪᒻᒪᑕ ᑭᓯᐊᓂ 
ᐊᔾᔨᒌᓗᒃᑖᖅᑰᕐᒪᑕ ᑕᒪᒃᑯᐊ ᑐᑭᒋᓇᓱᒃᑕᖏᑦ 
ᓄᓇᓕᓐᓘᓐᓃᑦ ᐊᐳᒻᒥᓪᓘᓐᓃᑦ ᓅᑎᕆᔾᔪᑎᓄᑦ 
ᓄᓇᒃᑰᕈᑏᑦ ᐊᑐᕋᔭᕐᒪᑕ.  
 
ᑕᐃᑲᓂ ᑎᑎᕋᖅᓯᒪᓪᓚᑐᑯᓗᓐᖏᒃᑲᓗᐊᖅᐸᑦ 
ᑭᓯᐊᓂ ᑐᑭᒋᔭᖓ Mobile Equipment-
ᖑᓱᖓᖅᐸᑦ ᐃᓱᒫᓘᑎᒋᓇᔭᓐᖏᑕᕗᑦ. ᑕᒪᒃᑯᐊ 
ᐊᔾᔨᒌᓐᖏᑦᑐᓂᑦ  
ᓇᓗᓇᓐᖏᑦᑐᖅ ᐃᓚᖏᑦ ᐱᔭᕆᐊᖃᕐᒪᑕ ᓄᓇᓖᑦ. 
ᑕᐃᒪᓐᓇᖃᐃ ᑐᑭᖃᖅᐸᑦ.  
 

ᐄ, ᑖᓐᓇ ᐃᓗᐊᓃᖃᑕᐅᑦᑎᐊᕈᓐᓇᖅᑐᖅ 
ᒪᓕᒐᕐᒥᓪᓗ ᓯᖁᒥᑦᓯᓇᔭᕋᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᓴᐅᒻᒥᓪᓗ 
ᕿᕕᐊᓂᐅᓴᕐᓇᓕᖅᑐᓂᐅᒐᓗᐊᖅᑎᓪᓗᒍ. 
ᐅᓇᑦᑕᐅᖅ ᑐᑭᓯᖃᑕᐅᔪᒪᔭᕋ 
ᕿᑐᕐᖏᐅᕈᑎᒥᓂᖓᖃᐃ ᑐᑭᓕᐅᕈᑕᐅᓯᒪᓐᖏᓚᖅ 
ᓱᓕ ᒫᓐᓇᒧᑦ? 
ᐃᓱᒪᖅᓴᓯᐅᕈᑕᐅᔪᓐᓇᕋᒪᕐᒪᖔᕈᑎᒋᓗᐊᖅᑕᕋ, 
ᐃᓱᒪᖅᓲᑎᒋᒐᔭᖅᐸᔾᔪᒃ ᕼᐊᒻᒪᓚᒃᑯᑦ ᑲᑎᒪᔨᖏᑦ? 
ᕿᑐᕐᖏᐅᕈᑎᒥᓂᒃ ᐊᕐᕌᒍᓄᑦ ᐱᖓᓱᓄᓪᓘᓐᓃᑦ 
ᑮᓇᐅᔭᒃᑯᕕᒻᒦᑎᑦᑎᓚᐅᖅᑳᕐᓗᑎᑦ? 
ᐊᑑᑎᐅᔪᓐᓇᕋᓱᒋᔭᖏᓐᓄᑦᑕᐅᖅ 
ᐊᐱᖅᓱᖅᓯᒪᓚᐅᖅᑳᕐᓗᑎᑦ 
ᑐᕌᖅᑎᑕᐅᕙᓪᓕᐊᒍᓐᓇᑳᓪᓚᒐᔭᕐᒪᖔᑦ ᐅᔾᔨᓇᕐᒪᑦ. 
 
ᐅᕙᓂᓗ J-7ᑦ ᐅᖃᐅᑕᐅᔪᒫᖅᑐᖅ Search & 
Rescue-ᒥ ᒥᔅᓵᓅᓕᖓᔪ ᒪᑯᐊ ᓯᑭᑑᕐᓂᑦ ᓲᕐᓗ 
ᐆᒃᑑᑎᖃᖅᑐᖓ. ᐃᕐᓂᐅᖅᑎᓚᕿᒐᒥᔾᔪᒃ 
ᑕᐃᒪᐃᑦᑐᓂᖅᑲᐃ 
ᑐᕌᖅᑎᑕᐅᕙᓪᓕᐊᒍᓐᓇᕋᔭᓐᖏᒃᑲᓗᐊᖅᐸᑦ 
ᓄᓇᕗᓗᑦᑖᕐᒥ? ᐅᔾᔨᓇᕐᒪᑦ 
ᑮᓇᐅᔭᖅᑕᖃᑦᑎᐊᖃᑦᑕᓐᖏᓐᓂᖓᓄᑦ ᑕᒪᑐᒪ 
ᒥᔅᓵᓄᑦ. ᑭᐅᓐᖏᒃᑲᓗᐊᕈᕕᖓ ᒫᓐᓇ ᑖᔅᓱᒪ 
ᒥᔅᓵᓄᑦ ᐆᒃᑑᑎᒋᓲᖑᒐᒃ. ᐃᓱᒪᖅᓲᕐᕕᖃᕋᔭᖅᐸᑕ 
ᐱᕕᖃᖅᑎᑕᐅᔪᓐᓇᕋᔭᕐᒪᖔᑕ ᑕᕝᕘᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᖁᔭᓐᓇᒦᒃ. ᑖᓐᓇ ᑕᑯᓚᐅᕈᕕᐅᒃ ᒪᓕᒐᖓ, ᑕᕝᕙᓂ 
ᒪᓕᒐᕆᔭᖓᓂᑦ ᐅᖃᖅᓯᒪᖏᒻᒪᑦ ᓱᓇᓄᑦ 
ᕿᑐᕐᓂᐅᓂᖓ ᐊᑐᕋᔭᕐᒪᖔᑦ. ᐅᖃᐅᑎᔪᓐᓇᖅᐸᒋᑦ 
ᐅᓗᕆᐊᓱᖏᑎᐊᕐᓗᖓ ᐃᓱᒪᖅᓲᑎᒋᔭᖓᓕ 
ᕿᑐᕐᖏᐅᕐᓂᕆᔭᖓ ᑖᓐᓇ ᑮᓇᐅᔭᑦ ᕼᐊᒻᒪᓚᒃᑯᑦ 
ᓱᓇᒧᑦ ᐊᑐᕈᒪᓐᓇᔾᔭᒻᒪᖔᔾᔪ.  
 
ᕿᑐᕐᓂᐅᓂᕆᔭᖓᓕ ᓯᑭᑑᖅᑖᕈᑎᒋᔪᒪᑉᐸᒍᓘᓐᓃᑦ 
ᓱᓇᑖᕈᑎᒋᔪᒪᑉᐸᔾᔪᓪᓘᓐᓃᑦ ᕼᐊᒻᒪᓚᓄᑦ 
ᐊᑐᕐᓂᐊᖅᑐᓄᑦ ᐃᓱᒪᖅᓲᑎᒋᔭᖓᑦ. ᑖᓐᓇ  

ᑮᓇᐅᔭᓪᓚᖅᑖᕐᓕ ᑕᐅᑯᖓ ᐊᑐᕆᐊᖃᖅᑕᖏᓐᓄᑦ 
ᑐᕌᖓᓱᖓᑉᐸᐅᓪᓗᓂ.  
 
ᐅᔾᔨᕆᓂᐊᑉᐸᐃᑦᑕᐅᖅ ᒥᔅᑕ ᓂᖏᐅᖓᓐ. ᑖᓐᓇ 
ᓄᑖᕐᓚᒻᒪᕆᐅᒪᓂᓛᑦ ᓴᖅᑭᐸᓪᓕᐊᓕᓵᕐᒪᑦ ᑮᓇᐅᔭᖅ 
ᐊᑐᖃᑦᑕᕐᓂᖅ ᕼᐋᒻᒪᓚᓄᑦ ᑕᒪᒃᑯᓄᖓ 
ᓄᓇᒃᑰᕈᑎᕐᔪᐊᕐᓄᑦ, ᓇᓗᓇᓐᖏᒻᒪᑦ ᑕᐅᕗᖓ 
ᐃᖏᕋᕙᓪᓕᐊᓂᖓᓂᑦ ᐃᓚᖏᑦ ᓇᐊᒻᒪᓚᑦ, 
ᐱᓗᐊᖅᑐᒥᖃᐃ ᒥᑭᓐᓂᖅᓴᐃᑦ 
ᓈᒻᒪᐅᑎᓵᓕᕐᓂᖅᓴᐅᓂᐊᖅᑰᕐᒪᑕ ᑮᓇᐅᔭᓂᑦ 
ᑕᒪᒃᑯᓄᖓ ᓄᓇᒃᑰᕈᑎᑖᕈᑎᓄᑦ ᓴᓕᒎᑎᑖᕈᑎᓄᑦ.  
 
ᓈᒻᒪᐅᑎᕙᓪᓕᐊᓂᖏᑦ ᒪᓕᓪᓗᒋᑦ ᑖᒃᑯᐊ 
ᒪᓕᒐᕆᔭᖓ ᐊᑐᐊᒐᖓ ᐋᑭᑉᓱᐃᔭᕈᓐᓇᕋᑉᑎᒍᑦ 
ᐊᑲᐅᓂᖅᓴᒧᑦ ᑐᕌᖅᑎᓐᓇᓱᓪᓗᒍ, 
ᑐᕌᒐᓕᑉᑖᑦᕋᑦᑎᒍᑦ ᕼᐊᒻᒪᓚᒃᑯᑦ ᑮᓇᐅᔭᓂᑦ 
ᑐᓂᔭᕌᖓᑦᑎᒍᑦ ᐊᑐᑎᖏᓪᓗ ᐅᑯᐊ 
ᐃᒪᓐᓇᐃᑦᑑᓱᖓᖅᐸᑕ ᑖᑦᓱᒪᓕ ᐴᔅᓴᐅᑎᐅᑉ 
ᐃᓗᐊᓃᑦᑐᑦ ᕼᐊᒻᒪᓚᒃᑯᓐᓄᑦ ᐃᒻᒥᓂᒃ 
ᐊᐅᓚᑕᐅᓂᖅᓴᐅᔪᒪᔪᒧᓪᓕ ᑖᓐᓇ ᑐᑦᑎᒋᒐᓗᐊᕐᒪᒍ 
ᑖᑉᓱᒪ ᑕᐃᑲᓐᖓᓪᓗ ᑲᔪᓯᑏᓐᓇᕈᒪᓐᓇᖅᐳᖅ.  
 
ᑭᐅᑦᑎᐊᑕᒃᓴᕆᕙᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖁᔨᕗᖔᕈᑎᖅᑲᐳᖓ ᓄᖅᑲᕈᒪᓕᖅᖢᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ 
ᐱᖁᔨᕗᖔᕈᑎᖃᕐᒪᑦ ᓄᖅᑲᕈᒪᓕᕐᖢᓂ, 
ᐊᐃᕙᐅᑕᐅᔪᓐᓇᓐᖏᒻᒪᑦ. ᐊᖏᖅᑐᓗᑦᑖᑦ. 
ᐊᖏᓐᖏᑦᑐᑦ.  

ᑲᔪᓯᕗᖅ ᐱᖁᔨᕗᖔᖅ. ᑕᐃᒪ ᐅᓂᒃᑳᕐᓂᐊᓕᖅᐳᖓ 
ᑲᑎᒪᒍᑎᒋᔭᐅᖅᑲᐅᔪᓂᑦ ᖁᔭᓐᓇᒦᒃ. 
 
ᐃᖅᓱᒃᑏ, ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 
ᐊᓂᑎᓚᐅᕐᓗᒋᑦ ᑕᐃᒪ ᖃᐅᑉᐸᑦ 
ᑲᑎᒪᖃᑎᒋᒃᑲᓐᓂᓛᖅᐸᑎᒋᑦ.  
 
ᐅᖃᖅᑎ: ᖁᔭᓐᓇᒦᒃ, ᐃᖅᓱᒃᑏ. ᑲᑎᒪᔾᔪᑎᕗᑦ 
ᒪᓕᑦᑐᒋᑦ, ᓈᓴᐅᑎᖓ, ᐊᕙᑎ ᐊᑕᐅᓯᕐᓗ. 
ᐅᓂᒃᑳᕐᓂᖅ ᑲᑎᒪᔾᔪᑎᒋᖅᑲᐅᔭᔅᓯᓐᓂ. ᑭᒡᒐᑐᖅᑐᖅ 
ᕿᑭᖅᑖᓘᑉ ᓂᒋᐊᓄᑦ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᑎᑦ ᐅᖃᐅᓯᖃᖅᑲᑕᐅᒻᒪᑕ ᒪᓕᒐᒃᓴᖅ 1, 
ᐊᑐᕈᒫᓂᐊᖅᑐᓂᓪᓗ ᐊᒻᒪᓗ ᓄᖅᑲᕈᒪᓕᖅᑐᑎᑦ 
ᐊᒻᒪᓗ ᐱᖁᔨᕗᖔᓕᐅᖅᐳᖓ ᑖᓐᓇ 
ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᓅᑦᑎᒋᐊᕈᑦᑕ 
ᓈᒻᒪᒻᒪᑦ. ᐊᐃᑉᐱᖅᑕᐅᔪᒪᕚ? 
ᐸᕐᓚᔪᒻᒪᕆᑯᓗᑕᐃᓐᓇᐅᒻᒪᑕ. ᑕᓯᐅᔭᕐᔪᐊᒧᑦ 
ᑭᒡᒐᑐᖅᑐᖅ ᐊᐃᑉᐲᔪᖅ. ᑖᑦᓱᒧᖓ ᐊᑲᐅᔅᓴᖅᑐᑦ. 
ᐊᑲᐅᔅᓴᓐᖏᑦᑐᑦ. ᑲᔪᓯᕗᖅ. ᖁᔭᓐᓇᒦᒃ.  
 
ᑲᑎᒪᔾᔪᑎᑦᑎᓐᓄᑦ. ᓈᓴᐅᑎᖓ ᐊᕙᑎᑦ ᒪᕐᕉᓪᓗ. 
ᐱᖓᔪᐊᓐᓂᒃ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. 
ᐃᓵᔅᓯᒪᔪᖃᓐᖏᒻᒪᑦ. ᑲᑎᒪᔾᔪᑎᒃᓴᖅ ᓈᓴᐅᑎᖓ 
ᐊᕙᑎᑦ ᐱᖓᓱᓪᓗ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. 
ᒪᓕᒐᓕᐅᖅᑎᓕᒫᑦ ᑲᑎᒪᓛᖅᑐᑦ 9:00-ᒨᖅᑲᑦ 
ᓇᓄᖅ ᑲᑎᒪᕕᖓᓂᑦ.  

ᑲᑎᒪᔾᔪᑎᒃᓴᑦ ᖃᐅᑉᐸᑦ ᒫᑦᓯ 8, 2011. 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᕿᐅᔾᔪᑏᑦ ᐊᑐᖅᑐᔅᓴᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᑖᓐᓇ 
ᑲᑎᒪᓂᖅᐳᑦ ᐅᓪᓗᒥ ᒪᑐᑲᐃᓐᓇᕐᓂᐊᓕᕐᒥᔪᖅ 
ᖃᐅᑉᐸᑦ 1:30-ᒥᑦ ᐱᒋᐊᒃᑲᓐᓂᓛᕆᓪᓗᑕ. 
ᖁᓐᓄᖃᑦᑎᐊᓂᐊᖅᑯᓯ. ᖁᔭᓐᓇᒦᒃ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 18:04-ᒧᐊᖅᑎᓪᓗᒍ



 

 

 
 


